
Feria Sexta infra Hebdomadam II in Quadragesima ~ III. classis


Ad Matutinum 03-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Scápulis suis obumbrábit tibi.

℟. Et sub pennis eius sperábis.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Matthǽum

Matt 21:33-46 


In illo témpore: Dixit Iesus turbis Iudæórum, et princípibus sacerdótum parábolam hanc: Homo erat paterfamílias, qui plantávit víneam, et sepem circúmdedit ei. Et réliqua.

 

Homilía sancti Ambrósii Epíscopi

Lib. 9 in cap. 20 Lucæ 


Pleríque várias significatiónes de víneæ appellatióne derívant: sed evidénter Isaías víneam Dómini Sábaoth, domum Israël esse memorávit. Hanc víneam quis álius, nisi Deus, cóndidit? Hic est ergo qui eam locávit colónis, et ipse péregre fuit: non quia ex loco ad locum proféctus est Dóminus, qui ubíque semper præsens est: sed quia est præséntior diligéntibus, negligéntibus abest. Multis tempóribus ábfuit, ne præprópera viderétur exáctio. Nam quo indulgéntior liberálitas, eo inexcusabílior pervicácia.

℣. Tu autem, Dómine, miserére nobis.

℟. Deo grátias.

 

℟. Dum exíret Iacob de terra sua, vidit glóriam Dei, et ait: Quam terríbilis est locus iste!

* Non est hic áliud, nisi domus Dei, et porta cæli.

℣. Vere Deus est in loco isto, et ego nesciébam.

℟. Non est hic áliud, nisi domus Dei, et porta cæli.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Unde bene secúndum Matthǽum habes, quia et sepem circúmdedit: hoc est, divínæ custódiæ munitióne vallávit, ne fácile spiritálium patéret incúrsibus bestiárum. Et fodit in ea tórcular. Quómodo intellégimus quid sit tórcular, nisi forte quia Psalmi pro torculáribus inscribúntur; eo quod in his mystéria Domínicæ passiónis, modo musti Sancto fervéntis Spíritu, redundántius æstuáverint? Unde ébrii putabántur, quibus Spíritus Sanctus inundábat. Ergo et hic fodit tórcular, in quod uvæ rationábilis fructus intérior spiritáli infusióne deflúeret.

℣. Tu autem, Dómine, miserére nobis.

℟. Deo grátias.

 

℟. Si Dóminus Deus meus fúerit mecum in via ista, per quam ego ámbulo, et custodíerit me, et déderit mihi panem ad edéndum, et vestiméntum quo opériar, et revocáverit me cum salúte:

* Erit mihi Dóminus in refúgium, et lapis iste in signum.

℣. Surgens ergo mane Iacob, tulit lápidem quem supposúerat cápiti suo, et eréxit in títulum, fundénsque óleum désuper, dixit.

℟. Erit mihi Dóminus in refúgium, et lapis iste in signum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ædificávit turrim, vérticem scílicet legis attóllens: atque ita hanc víneam munítam, instrúctam, ornátam, locávit Iudǽis. Et témpore frúctuum sérvulos misit. Bene tempus frúctuum pósuit, non provéntuum. Nullus enim fructus éxstitit Iudæórum, nullus víneæ huius provéntus, de qua Dóminus ait: Exspectávi ut fáceret uvas, fecit autem spinas. Itaque non lætítiæ vino, non spiritáli musto, sed cruénto Prophetárum sánguine torculária redundárunt.

℣. Tu autem, Dómine, miserére nobis.

℟. Deo grátias.

 

℟. Erit mihi Dóminus in Deum, et lapis iste quem eréxi in títulum, vocábitur domus Dei: et de univérsis quæ déderis mihi, 

* Décimas et hóstias pacíficas ófferam tibi.

℣. Si revérsus fúero próspere ad domum patris mei.

℟. Décimas et hóstias pacíficas ófferam tibi.

℣. Glória Patri, et Fílio, * et Spirítui Sancto.

℟. Décimas et hóstias pacíficas ófferam tibi.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut, sacro nos purificánte ieiúnio, sincéris méntibus ad sancta ventúra fácias perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam II in Quadragesima ~ III. classis


Ad Laudes 03-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Cor contrítum * et humiliátum, Deus, non despícies.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cor contrítum et humiliátum, Deus, non despícies.

Ant. Propter nomen tuum, * Dómine, vivificábis me in æquitáte tua.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter nomen tuum, Dómine, vivificábis me in æquitáte tua.

Ant. Deus, tu convérsus * vivificábis nos, et plebs tua lætábitur in te.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus, tu convérsus vivificábis nos, et plebs tua lætábitur in te.

Ant. Cum irátus fúeris, * Dómine, misericórdiæ recordáberis.

Canticum Habacuc [4]

Hab 3:2-33 


3:2  Dómine, audívi auditiónem tuam, * et tímui.

3:3  Dómine, opus tuum, * in médio annórum vivífica illud:

3:4  In médio annórum notum fácies: * cum irátus fúeris, misericórdiæ recordáberis.

3:5  Deus ab Austro véniet, * et sanctus de monte Pharan:

3:6  Opéruit cælos glória eius: * et laudis eius plena est terra.

3:7  Splendor eius ut lux erit: * córnua in mánibus eius:

3:8  Ibi abscóndita est fortitúdo eius: * ante fáciem eius ibit mors.

3:9  Et egrediétur diábolus ante pedes eius. * Stetit, et mensus est terram.

3:10  Aspéxit, et dissólvit gentes: * et contríti sunt montes sǽculi.

3:11  Incurváti sunt colles mundi, * ab itinéribus æternitátis eius.

3:12  Pro iniquitáte vidi tentória Æthiópiæ, * turbabúntur pelles terræ Mádian.

3:13  Numquid in flumínibus irátus es, Dómine? * aut in flumínibus furor tuus? vel in mari indignátio tua?

3:14  Qui ascéndes super equos tuos: * et quadrígæ tuæ salvátio.

3:15  Súscitans suscitábis arcum tuum: * iuraménta tríbubus quæ locútus es.

3:16  Flúvios scindes terræ: vidérunt te, et doluérunt montes: * gurges aquárum tránsiit.

3:17  Dedit abýssus vocem suam: * altitúdo manus suas levávit.

3:18  Sol, et luna stetérunt in habitáculo suo, * in luce sagittárum tuárum, ibunt in splendóre fulgurántis hastæ tuæ.

3:19  In frémitu conculcábis terram: * et in furóre obstupefácies gentes.

3:20  Egréssus es in salútem pópuli tui: * in salútem cum Christo tuo.

3:21  Percussísti caput de domo ímpii: * denudásti fundaméntum eius usque ad collum.

3:22  Maledixísti sceptris eius, cápiti bellatórum eius, * veniéntibus ut turbo ad dispergéndum me.

3:23  Exsultátio eórum * sicut eius, qui dévorat páuperem in abscóndito.

3:24  Viam fecísti in mari equis tuis, * in luto aquárum multárum.

3:25  Audívi, et conturbátus est venter meus: * a voce contremuérunt lábia mea.

3:26  Ingrediátur putrédo in óssibus meis, * et subter me scáteat.

3:27  Ut requiéscam in die tribulatiónis: * ut ascéndam ad pópulum accínctum nostrum.

3:28  Ficus enim non florébit: * et non erit germen in víneis.

3:29  Mentiétur opus olívæ: * et arva non áfferent cibum.

3:30  Abscindétur de ovíli pecus: * et non erit arméntum in præsépibus.

3:31  Ego autem in Dómino gaudébo: * et exsultábo in Deo Iesu meo.

3:32  Deus Dóminus fortitúdo mea: * et ponet pedes meos quasi cervórum.

3:33  Et super excélsa mea dedúcet me victor * in psalmis canéntem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum irátus fúeris, Dómine, misericórdiæ recordáberis.

Ant. Lauda * Deum tuum, Sion, qui annúntiat iudícia sua Israël.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda Deum tuum, Sion, qui annúntiat iudícia sua Israël.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Malos male perdet, * et víneam suam locábit áliis agrícolis, qui reddant ei fructum tempóribus suis.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Malos male perdet, et víneam suam locábit áliis agrícolis, qui reddant ei fructum tempóribus suis.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Da, quǽsumus, omnípotens Deus: ut, sacro nos purificánte ieiúnio, sincéris méntibus ad sancta ventúra fácias perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam II in Quadragesima ~ III. classis


Ad Primam 03-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Nonas Mártii Luna vicésima prima Anno Dómini 2024

 

Romæ, via Latína, sanctórum Mártyrum Iovíni et Basiléi, qui passi sunt sub Valeriáno et Galliéno Imperatóribus.

Item Romæ plurimórum sanctórum Mártyrum, qui sub Alexándro Imperatóre et Ulpiáno Præfécto, diu cruciáti, ad extrémum capitáli senténtia damnáti sunt.

Cæsaréæ, in Cappadócia, sanctórum Mártyrum Lúcii Epíscopi, Absalónis et Lórgii.

In Portu Románo sanctórum Mártyrum Pauli, Heráclii, Secundíllæ et Ianuáriæ.

In Campánia commemorátio sanctórum octogínta Mártyrum, qui, cum nollent carnes immolátas comédere nec caput capræ adoráre, a Longobárdis sævíssime cæsi sunt.

Lichféldiæ, in Anglia, sancti Ceáddæ, Epíscopi Merciórum et Lindisfarnórum, cuius præcláras virtútes sanctus Beda Venerábilis commémorat.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Sexta infra Hebdomadam II in Quadragesima ~ III. classis


Ad Tertiam 03-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut, sacro nos purificánte ieiúnio, sincéris méntibus ad sancta ventúra fácias perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam II in Quadragesima ~ III. classis


Ad Sextam 03-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut, sacro nos purificánte ieiúnio, sincéris méntibus ad sancta ventúra fácias perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam II in Quadragesima ~ III. classis


Ad Nonam 03-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut, sacro nos purificánte ieiúnio, sincéris méntibus ad sancta ventúra fácias perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam II in Quadragesima ~ III. classis


Ad Vesperas 03-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Quæréntes eum tenére, * timuérunt turbam, quia sicut prophétam eum habébant.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Quæréntes eum tenére, timuérunt turbam, quia sicut prophétam eum habébant.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Da, quǽsumus, Dómine, pópulo tuo salútem mentis et córporis: ut, bonis opéribus inhæréndo, tuæ semper virtútis mereátur protectióne deféndi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 16:15

Ego autem cum iustítia apparébo in conspéctu tuo: satiábor, dum manifestábitur glória tua.

Ps 16:1

Exáudi, Dómine, iustitiam meam: inténde deprecatióni meæ.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Ego autem cum iustítia apparébo in conspéctu tuo: satiábor, dum manifestábitur glória tua.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Da, quǽsumus, omnípotens Deus: ut, sacro nos purificánte ieiúnio, sincéris méntibus ad sancta ventúra fácias perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Génesis.

Gen 37:6-22

In diébus illis: Dixit Ioseph frátribus suis: Audíte sómnium meum, quod vidi: Putábam nos ligáre manípulos in agro: et quasi consúrgere manípulum meum et stare, vestrósque manípulos circumstántes adoráre manípulum meum. Respondérunt fratres eius: Numquid rex noster eris? aut subiiciémur dicióni tuæ? Hæc ergo causa somniórum atque sermónum, invídiæ et ódii fómitem ministrávit. Aliud quoque vidit sómnium, quod narrans frátribus, ait: Vidi per sómnium, quasi solem et lunam et stellas úndecim adoráre me. Quod cum patri suo et frátribus rettulísset, increpávit eum pater suus, et dixit: Quid sibi vult hoc sómnium, quod vidísti? Num ego et mater tua et fratres tui adorábimus te super terram? Invidébant ei ígitur fratres sui: pater vero rem tácitus considerábat. Cumque fratres illíus in pascéndis grégibus patris moraréntur in Sichem, dixit ad eum Israël: Fratres tui pascunt oves in Síchimis: veni, mittam te ad eos. Quo respondénte: Præsto sum, ait ei: Vade et vide, si cuncta próspera sint erga fratres tuos et pécora: et renúntia mihi, quid agátur. Missus de valle Hebron, venit in Sichem: invenítque eum vir errántem in agro, et interrogávit, quid quǽreret. At ille respóndit: Fratres meos quæro: índica mihi, ubi pascant greges. Dixítque ei vir: Recessérunt de loco isto: audívi autem eos dicéntes: Eámus in Dóthain. Perréxit ergo Ioseph post fratres suos, et invénit eos in Dóthain. Qui cum vidíssent eum procul, ántequam accéderet ad eos, cogitavérunt illum occídere, et mútuo loquebántur: Ecce, somniátor venit; veníte, occidámus eum, et mittámus in cistérnam véterem, dicemúsque: Fera péssima devorávit eum: et tunc apparébit, quid illi prosint sómnia sua. Audiens autem hoc Ruben, nitebátur liberáre eum de mánibus eórum, et dicébat: Non interficiátis ánimam eius, nec effundátis sánguinem: sed proiícite eum in cistérnam hanc, quæ est in solitúdine, manúsque vestras serváte innóxias: hoc autem dicébat, volens erípere eum de mánibus eórum, et réddere patri suo.

℟. Deo grátias.

Graduale 


Ps 119:1-2

Ad Dóminum, cum tribulárer, clamávi, et exaudívit me.

℣. Dómine, líbera ánimam meam a lábiis iníquis et a lingua dolósa.

Tractus

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis

Ps 78:8-9

Dómine, ne memíneris iniquitátum nostrárum antiquárum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, líbera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 21:33-46

In illo témpore: Dixit Iesus turbis Iudæórum et princípibus sacerdótum parábolam hanc: Homo erat paterfamílias, qui plantávit víneam, et sepem circúmdedit ei, et fodit in ea tórcular, et ædificávit turrim, et locávit eam agrícolis, et péregre proféctus est. Cum autem tempus frúctuum appropinquásset, misit servos suos ad agrícolas, ut accíperent fructus eius. Et agrícolæ, apprehénsis servis eius, alium cecidérunt, alium occidérunt, álium vero lapidavérunt. Iterum misit álios servos plures prióribus, et fecérunt illis simíliter. Novíssime autem misit ad eos fílium suum, dicens: Verebúntur fílium meum. Agrícolæ autem vidéntes fílium, dixérunt intra se: Hic est heres, veníte, occidámus eum, et habébimus hereditátem eius. Et apprehénsum eum eiecérunt extra víneam, et occidérunt. Cum ergo vénerit dóminus víneæ, quid fáciet agrícolis illis? Aiunt illi: Malos male perdet: et víneam suam locábit áliis agrícolis, qui reddant ei fructum tempóribus suis. Dicit illis Iesus: Numquam legístis in Scriptúris: Lápidem, quem reprobavérunt ædificántes, hic factus est in caput ánguli? A Dómino factum est istud, et est mirábile in óculis nostris. Ideo dico vobis, quia auferétur a vobis regnum Dei, et dábitur genti faciénti fructus eius. Et qui cecíderit super lápidem istum, confringétur: super quem vero cecíderit, cónteret eum. Et cum audíssent príncipes sacerdótum et pharisǽi parábolas eius, cognovérunt, quod de ipsis díceret. Et quæréntes eum tenére, timuérunt turbas: quóniam sicut Prophétam eum habébant.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 39:14; 39:15

Dómine, in auxílium meum réspice: confundántur et revereántur, qui quærunt ánimam meam, ut áuferant eam: Dómine, in auxílium meum réspice.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hæc in nobis sacrifícia, Deus, et actióne permáneant, et operatióne firméntur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

  
Matutinum
Sabbato infra Hebdomadam II in Quadragesima ~ III. classis


Ad Matutinum 03-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Scuto circúmdabit te véritas eius.

℟. Non timébis a timóre noctúrno.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Lucam

Luc 15:11-32 


In illo témpore: Dixit Iesus pharisǽis et scríbis parábolam istam: Homo quidam hábuit duos fílios: et dixit adolescéntior ex illis patri: Pater, da mihi portiónem substántiæ, quæ me contíngit. Et réliqua.

 

Homilía sancti Ambrósii Epíscopi

Lib. 8 Comment. in cap. 15 Lucæ, post initium 


Vides, quod divínum patrimónium peténtibus datur. Nec putes culpam patris, quod adolescentióri dedit. Nulla Dei regno infírma ætas: nec fides gravátur annis. Ipse certe se iudicávit idóneum, qui popóscit. Atque útinam non recessísset a patre, impediméntum nescísset ætátis. Sed posteáquam domum pátriam derelínquens péregre proféctus est, cœpit egére. Mérito ergo prodégit patrimónium, qui recéssit ab Ecclésia.

℣. Tu autem, Dómine, miserére nobis.

℟. Deo grátias.

 

℟. Pater, peccávi in cælum, et coram te: iam non sum dignus vocári fílius tuus:

* Fac me sicut unum ex mercenáriis tuis.

℣. Quanti mercenárii in domo patris mei abúndant pánibus, ego autem hic fame péreo! Surgam, et ibo ad patrem meum, et dicam ei.

℟. Fac me sicut unum ex mercenáriis tuis.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Péregre proféctus est in regiónem longínquam. Quid longínquius, quam a se recédere: nec regiónibus, sed móribus separári: stúdiis discrétum esse, non terris; et quasi interfúso luxúriæ sæculáris æstu, divórtia habére sanctórum? Etenim qui se a Christo séparat, exsul est pátriæ, civis est mundi. Sed nos non sumus ádvenæ atque peregríni, sed cives sumus Sanctórum, et doméstici Dei. Qui enim erámus longe, facti sumus prope in sánguine Christi. Non invideámus de longínqua regióne remeántibus: quia et nos fúimus in regióne longínqua, sicut Isaías docet. Sic enim habes: Qui sedébant in regióne umbræ mortis, lux orta est illis. Régio ergo longínqua, umbra est mortis.

℣. Tu autem, Dómine, miserére nobis.

℟. Deo grátias.

 

℟. Vidi Dóminum fácie ad fáciem:

* Et salva facta est ánima mea.

℣. Et dixit mihi: Nequáquam vocáberis Iacob, sed Israël erit nomen tuum.

℟. Et salva facta est ánima mea.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Nos autem, quibus spíritus ante fáciem Christus est Dóminus, in umbra vívimus Christi. Et ídeo dicit Ecclésia: In umbra eius concupívi, et sedi. Ille ígitur vivéndo luxurióse, consúmpsit ómnia ornaménta natúræ. Unde tu, qui accepísti imáginem Dei, qui habes similitúdinem eius, noli eam irrationábili fœditáte consúmere. Opus Dei es: noli ligno dícere, Pater meus es tu: ne accípias similitúdinem ligni, quia scriptum est: Símiles illis fiant qui fáciunt ea.

℣. Tu autem, Dómine, miserére nobis.

℟. Deo grátias.

 

℟. Cum audísset Iacob quod Esau veníret contra eum, divísit fílios suos et uxóres, dicens: Si percússerit Esau unam turmam, salvábitur áltera. 

* Líbera me, Dómine, qui dixísti mihi: * Multiplicábo semen tuum sicut stellas cæli, et sicut arénam maris, quæ præ multitúdine numerári non potest.

℣. Dómine, qui dixísti mihi, Revértere in terram nativitátis tuæ: Dómine, qui pascis me a iuventúte mea.

℟. Líbera me, Dómine, qui dixísti mihi.

℣. Glória Patri, et Fílio, * et Spirítui Sancto.

℟. Multiplicábo semen tuum sicut stellas cæli, et sicut arénam maris, quæ præ multitúdine numerári non potest.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Dómine, nostris efféctum ieiúniis salutárem: ut castigátio carnis assúmpta, ad nostrárum vegetatiónem tránseat animárum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Benígne fac, Dómine, * in bona voluntáte tua Sion.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benígne fac, Dómine, in bona voluntáte tua Sion.

Ant. Rectus Dóminus, * Deus noster, et non est iníquitas in eo.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Rectus Dóminus, Deus noster, et non est iníquitas in eo.

Ant. A timóre inimíci * éripe, Dómine, ánimam meam.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. A timóre inimíci éripe, Dómine, ánimam meam.

Ant. In servis suis * miserébitur Dóminus et propítius erit terræ pópuli sui.

Canticum Moysis [4]

Deut 32:1-27 


32:1  Audíte, cæli, quæ loquor: * áudiat terra verba oris mei.

32:2  Concréscat ut plúvia doctrína mea, * fluat ut ros elóquium meum.

32:3  Quasi imber super herbam, et quasi stillæ super grámina. * Quia nomen Dómini invocábo.

32:4  Date magnificéntiam Deo nostro. * Dei perfécta sunt ópera, et omnes viæ eius iudícia:

32:5  Deus fidélis, et absque ulla iniquitáte, iustus et rectus. * Peccavérunt ei, et non fílii eius in sórdibus:

32:6  Generátio prava atque pervérsa. * Hǽccine reddis Dómino, pópule stulte et insípiens?

32:7  Numquid non ipse est pater tuus, * qui possédit te, et fecit, et creávit te?

32:8  Meménto diérum antiquórum, * cógita generatiónes síngulas:

32:9  Intérroga patrem tuum, et annuntiábit tibi: * maióres tuos, et dicent tibi.

32:10  Quando dividébat Altíssimus gentes: * quando separábat fílios Adam.

32:11  Constítuit términos populórum * iuxta númerum filiórum Israël.

32:12  Pars autem Dómini, pópulus eius: * Iacob funículus hereditátis eius.

32:13  Invénit eum in terra desérta, * in loco horróris et vastæ solitúdinis:

32:14  Circumdúxit eum, et dócuit: * et custodívit quasi pupíllam óculi sui.

32:15  Sicut áquila próvocans ad volándum pullos suos, * et super eos vólitans,

32:16  Expándit alas suas, et assúmpsit eum, * atque portávit in húmeris suis.

32:17  Dóminus solus dux eius fuit: * et non erat cum eo deus aliénus.

32:18  Constítuit eum super excélsam terram: * ut coméderet fructus agrórum,

32:19  Ut súgeret mel de petra, * oleúmque de saxo duríssimo.

32:20  Butýrum de arménto, et lac de óvibus * cum ádipe agnórum, et aríetum filiórum Basan:

32:21  Et hircos cum medúlla trítici, * et sánguinem uvæ bíberet meracíssimum.

32:22  Incrassátus est diléctus, et recalcitrávit: * incrassátus, impinguátus, dilatátus,

32:23  Derelíquit Deum, factórem suum, * et recéssit a Deo, salutári suo.

32:24  Provocavérunt eum in diis aliénis, * et in abominatiónibus ad iracúndiam concitavérunt.

32:25  Immolavérunt dæmóniis, et non Deo, * diis, quos ignorábant:

32:26  Novi recentésque venérunt, * quos non coluérunt patres eórum.

32:27  Deum qui te génuit dereliquísti, * et oblítus es Dómini, creatóris tui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In servis suis miserébitur Dóminus et propítius erit terræ pópuli sui.

Ant. Laudáte * Dóminum secúndum multitúdinem magnitúdinis eius.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum secúndum multitúdinem magnitúdinis eius.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Vadam ad Patrem meum * et dicam ei: Pater, fac me sicut unum ex mercenáriis tuis.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vadam ad Patrem meum et dicam ei: Pater, fac me sicut unum ex mercenáriis tuis.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Dómine, nostris efféctum ieiúniis salutárem: ut castigátio carnis assúmpta, ad nostrárum vegetatiónem tránseat animárum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Nonas Mártii Luna vicésima secúnda Anno Dómini 2024

 

Cæsaréæ, in Palæstína, sanctórum Mártyrum Maríni mílitis, et Astérii Senatóris, in persecutióne Valeriáni. Horum prior, cum accusátus esset a commilitónibus ut Christiánus, et, interrogátus a Iúdice, se Christiánum esse voce claríssima testarétur, martýrii corónam abscissióne cápitis accépit; cumque Astérius corpus Mártyris, cápite truncátum, subiéctis húmeris et substráta veste, qua induebátur, excíperet, honórem quem Mártyri détulit, contínuo et ipse Martyr accépit.

Calagúrri, in Hispánia, natális sanctórum Mártyrum Hemitérii et Cheledónii fratrum, qui, cum apud Legiónem, Gallǽciæ urbem, in castris militárent, ambo, exsurgénte persecutiónis procélla, pro confessióne nóminis Christi, Calagúrrim usque profécti, ibi, plúribus torméntis afflícti, martýrio coronáti sunt.

Eódem die pássio sanctórum Felícis, Lucíoli, Fortunáti, Márciæ et Sociórum.

Item sanctórum mílitum Cleoníci, Eutrópii et Basilísci, qui, in persecutióne Maximiáni, sub Asclepíade Prǽside, crucis supplício felíciter triumphárunt

Bríxiæ sancti Titiáni, Epíscopi et Confessóris.

Bambérgæ sanctæ Cunegúndis Augústæ, quæ, sancto Henríco Primo, Romanórum Imperatóri, nupta, perpétuam virginitátem, ipso annuénte, servávit; ac, bonórum óperum méritis cumuláta, sancto fine quiévit, et post óbitum miráculis cláruit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.


  
Tertiam
Sabbato infra Hebdomadam II in Quadragesima ~ III. classis


Ad Tertiam 03-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Dómine, nostris efféctum ieiúniis salutárem: ut castigátio carnis assúmpta, ad nostrárum vegetatiónem tránseat animárum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Dómine, nostris efféctum ieiúniis salutárem: ut castigátio carnis assúmpta, ad nostrárum vegetatiónem tránseat animárum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Dómine, nostris efféctum ieiúniis salutárem: ut castigátio carnis assúmpta, ad nostrárum vegetatiónem tránseat animárum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Vesperam
Dominica III in Quadragesima ~ I. classis


Ad Vesperas 03-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Proprio de Tempore}


Eph 5:1-2 


Fratres: Estóte imitatóres Dei, sicut fílii caríssimi: et ambuláte in dilectióne, sicut et Christus diléxit nos, et trádidit semetípsum pro nobis oblatiónem et hóstiam Deo in odórem suavitátis.

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Dixit autem pater * ad servos suos: Cito proférte stolam primam, et indúite illum, et date ánulum in manu eius, et calceaménta in pédibus eius.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dixit autem pater ad servos suos: Cito proférte stolam primam, et indúite illum, et date ánulum in manu eius, et calceaménta in pédibus eius.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, vota humílium réspice: atque ad defensiónem nostram, déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 18:8.

Lex Dómini irreprehensíbilis, convértens ánimas: testimónium Dómini fidéle, sapiéntiam præstans párvulis.

Ps 18:2

Cœli enárrant glóriam Dei: et ópera mánuum eius annúntiat firmaméntum.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Lex Dómini irreprehensíbilis, convértens ánimas: testimónium Dómini fidéle, sapiéntiam præstans párvulis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Da, quǽsumus, Dómine, nostris efféctum ieiúniis salutárem: ut castigátio carnis assúmpta, ad nostrárum vegetatiónem tránseat animárum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Genesis

Gen 27:6-40

In diébus illis: Dixit Rebécca fílio suo Iacob: Audívi patrem tuum loquéntem cum Esau fratre tuo, et dicéntem ei: Affer mihi de venatióne tua, et fac cibos, ut cómedam et benedícam tibi coram Dómino, ántequam móriar. Nunc ergo, fili mi, acquiésce consíliis meis: et pergens ad gregem, affer mihi duos hædos óptimos, ut fáciam ex eis escas patri tuo, quibus libénter véscitur: quas cum intúleris et coméderit, benedícat tibi, priúsquam moriátur. Cui ille respóndit: Nosti, quod Esau, frater meus, homo pilósus sit, et ego lenis: si attrectáverit me pater meus et sénserit, tímeo, ne putet me sibi voluísse illúdere, et indúcam super me maledictiónem pro benedictióne. Ad quem mater: In me sit, ait, ista maledíctio, fili mi: tantum audi vocem meam, et pergens affer quæ dixi. Abiit, et áttulit, dedítque matri. Parávit illa cibos, sicut velle nóverat patrem illíus. Et véstibus Esau valde bonis, quas apud se habébat domi, índuit eum: pelliculásque hædórum circúmdedit mánibus, et colli nuda protéxit. Dedítque pulméntum, et panes, quos cóxerat, trádidit. Quibus illátis, dixit: Pater mi! At ille respóndit: Audio. Quis es tu, fili mi? Dixítque Iacob: Ego sum primogénitus tuus Esau: feci, sicut præcepísti mihi: surge, sede, et cómede de venatióne mea, ut benedícat mihi ánima tua. Rursúmque Isaac ad fílium suum: Quómodo, inquit, tam cito inveníre potuísti, fili mi? Qui respóndit: Volúntas Dei fuit, ut cito occúrreret mihi quod volébam. Dixítque Isaac: Accéde huc, ut tangam te, fili mi, et probem, utrum tu sis fílius meus Esau, an non. Accéssit ille ad patrem, et palpáto eo, dixit Isaac: Vox quidem vox Iacob est, sed manus manus sunt Esau. Et non cognóvit eum, quia pilósæ manus similitúdinem maióris exprésserant. Benedícens ergo illi, ait: Tu es fílius meus Esau? Respóndit: Ego sum. At ille: Affer mihi, inquit, cibos de venatióne tua, fili mi, ut benedícat tibi ánima mea. Quos cum oblátos comedísset, óbtulit ei étiam vinum. Quo hausto, dixit ad eum: Accéde ad me, et da mihi ósculum, fili mi. Accéssit, et osculátus est eum. Statímque ut sensit vestimentórum illíus fragrántiam, benedícens illi, ait: Ecce, odor fílii mei sicut odor agri pleni, cui benedíxit Dóminus. Det tibi Deus de rore cœli, et de pinguédine terræ abundántiam fruménti et vini. Et sérviant tibi pópuli, et adorent te tribus: esto dóminus fratrum tuórum, et incurvéntur ante te fílii matris tuæ. Qui male díxerit tibi, sit ille maledíctus: et qui benedíxerit tibi, benedictiónibus repleátur. Vix Isaac sermónem impléverat, et egrésso Iacob foras, venit Esau, coctósque de venatióne cibos íntulit patri, dicens: Surge, pater mi, et cómede de venatióne fílii tui, ut benedícat mihi ánima tua. Dixítque illi Isaac: Quis enim es tu? Qui respóndit: Ego sum fílius tuus primogénitus Esau. Expávit Isaac stupóre veheménti, et ultra quam credi potest, admírans, ait: Quis ígitur ille est, qui dudum captam venatiónem áttulit mihi, et comédi ex ómnibus, priúsquam tu veníres? Benedixíque ei, et erit benedíctus. Audítis Esau sermónibus patris, irrúgiit clamóre magno, et consternátus, ait: Bénedic étiam et mihi, pater mi. Qui ait: Venit germánus tuus fraudulénter, et accépit benedictiónem tuam. At ille subiunxit: Iuste vocátum est nomen eius Iacob: supplantávit enim me en áltera vice: primogénita mea ante tulit, et nunc secúndo surrípuit benedictiónem meam. Rursúmque ad patrem: Numquid non reservásti, ait, et mihi benedictiónem? Respóndit Isaac: Dóminum tuum illum constítui, et omnes fratres eius servitúti illíus subiugávi: fruménto et vino stabilívi eum, et tibi post hæc, fili mi, ultra quid fáciam? Cui Esau: Num unam, inquit, tantum benedictiónem habes, pater? mihi quoque óbsecro ut benedícas. Cumque eiulátu magno fleret, motus Isaac, dixit ad eum: In pinguédine terræ, et in rore cœli désuper erit benedíctio tua.

℟. Deo grátias.

Graduale 


Ps 91:2-3

Bonum est confitéri Dómino: et psállere nómini tuo, Altíssime.

℣. Ad annuntiándum mane misericórdiam tuam, et veritátem tuam per noctem.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 15:11-32

In illo témpore: Dixit Iesus pharisǽis et scribis parábolam istam: Homo quidam hábuit duos fílios, et dixit adolescéntior ex illis patri: Pater, da mihi portiónem substántiæ, quæ me contíngit. Et divísit illis substántiam. Et non post multos dies, congregátis ómnibus, adolescéntior fílius péregre proféctus est in regiónem longínquam, et ibi dissipávit substántiam suam vivéndo luxurióse. Et postquam ómnia consummásset, facta est fames válida in regióne illa, et ipse cœpit egére. Et ábiit, et adhǽsit uni cívium regiónis illíus. Et misit illum in villam suam, ut pásceret porcos. Et cupiébat implére ventrem suum de síliquis, quas porci manducábant: et nemo illi dabat. In se autem revérsus, dixit: Quanti mercenárii in domo patris mei abúndant pánibus, ego autem hic fame péreo? Surgam, et ibo ad patrem meum, et dicam ei: Pater, peccávi in cœlum et coram te: iam non sum dignus vocári fílius tuus: fac me sicut unum de mercenáriis tuis. Et surgens venit ad patrem suum. Cum autem adhuc longe esset, vidit illum pater ipsíus, et misericórdia motus est, et accúrrens cécidit super collum eius, et osculátus est eum. Dixítque ei fílius: Pater, peccávi in cœlum et coram te, iam non sum dignus vocári fílius tuus. Dixit autem pater ad servos suos: Cito proférte stolam primam, et indúite illum, et date ánnulum in manum eius, et calceaménta in pedes eius: et addúcite vítulum saginátum et occídite, et manducémus et epulémur, quia hic fílius meus mórtuus erat, et revíxit: períerat, et invéntus est. Et cœpérunt epulári. Erat autem fílius eius sénior in agro: et cum veníret, et appropinquáret dómui, audívit symphóniam et chorum: et vocávit unum de servis, et interrogávit, quid hæc essent. Isque dixit illi: Frater tuus venit, et occídit pater tuus vítulum saginátum, quia salvum illum recépit. Indignátus est autem, et nolébat introíre. Pater ergo illíus egréssus, cœpit rogáre illum. At ille respóndens, dixit patri suo: Ecce, tot annis sérvio tibi, et numquam mandátum tuum præterívi, et numquam dedísti mihi hædum, ut cum amícis meis epulárer: sed postquam fílius tuus hic, qui devorávit substántiam suam cum meretrícibus, venit, occidísti illi vítulum saginátum. At ipse dixit illi: Fili, tu semper mecum es, et ómnia mea tua sunt: epulári autem et gaudére oportébat, quia frater tuus hic mórtuus erat, et revíxit: períerat, et invéntus est.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 12:4-5

Illúmina óculos meos, ne umquam obdórmiam in morte: ne quando dicat inimícus meus: Præválui advérsus eum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


 His sacrifíciis, Dómine, concéde placátus: ut, qui própriis orámus absólvi delíctis, non gravémur extérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

  
Matutinum
Dominica III in Quadragesima ~ I. classis


Ad Matutinum 03-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Ipse liberávit me de láqueo venántium.

℟. Et a verbo áspero.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Génesis

Gen 37:2-10 


2 Ioseph, cum sédecim esset annórum, pascébat gregem cum frátribus suis adhuc puer: et erat cum fíliis Balæ et Zelphæ uxórum patris sui: accusavítque fratres suos apud patrem crímine péssimo.

3 Israël autem diligébat Ioseph super omnes fílios suos, eo quod in senectúte genuísset eum: fecítque ei túnicam polýmitam.

4 Vidéntes autem fratres eius quod a patre plus cunctis fíliis amarétur, óderant eum, nec póterant ei quidquam pacífice loqui.

5 Accidit quoque ut visum sómnium reférret frátribus suis: quæ causa maióris ódii seminárium fuit.

6 Dixítque ad eos: Audíte sómnium meum quod vidi:

7 Putábam nos ligáre manípulos in agro: et quasi consúrgere manípulum meum, et stare, vestrósque manípulos circumstántes adoráre manípulum meum.

8 Respondérunt fratres eius: Numquid rex noster eris? aut subiciémur ditióni tuæ? Hæc ergo causa somniórum atque sermónum, invídiæ et ódii fómitem ministrávit.

9 Aliud quoque vidit sómnium, quod narrans frátribus, ait: Vidi per sómnium, quasi solem, et lunam, et stellas úndecim adoráre me.

10 Quod cum patri suo, et frátribus retulísset, increpávit eum pater suus, et dixit: Quid sibi vult hoc sómnium quod vidísti? num ego et mater tua, et fratres tui adorábimus te super terram?

℣. Tu autem, Dómine, miserére nobis.

℟. Deo grátias.

 

℟. Vidéntes Ioseph a longe, loquebántur mútuo fratres, dicéntes: Ecce somniátor venit:

* Veníte, occidámus eum, et videámus si prosint illi sómnia sua.

℣. Cumque vidíssent Ioseph fratres sui, quod a patre cunctis frátribus plus amarétur, óderant eum, nec póterant ei quidquam pacífice loqui, unde et dicébant.

℟. Veníte, occidámus eum, et videámus si prosint illi sómnia sua.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Gen 37:11-20 


11 Invidébant ei ígitur fratres sui: pater vero rem tácitus considerábat.

12 Cumque fratres illíus in pascéndis grégibus patris moraréntur in Sichem,

13 Dixit ad eum Israël: Fratres tui pascunt oves in Síchimis: veni, mittam te ad eos. Quo respondénte,

14 Præsto sum, ait ei: Vade, et vide si cuncta próspera sint erga fratres tuos, et pécora: et renúntia mihi quid agátur. Missus de valle Hebron, venit in Sichem:

15 Invenítque eum vir errántem in agro, et interrogávit quid quǽreret.

16 At ille respóndit: Fratres meos quæro: índica mihi ubi pascant greges.

17 Dixítque ei vir: Recessérunt de loco isto: audívi autem eos dicéntes: Eámus in Dóthain. Perréxit ergo Ioseph post fratres suos, et invénit eos in Dóthain.

18 Qui cum vidíssent eum procul, ántequam accéderet ad eos, cogitavérunt illum occídere:

19 Et mútuo loquebántur: Ecce somniátor venit:

20 Veníte, occidámus eum, et mittámus in cistérnam véterem: dicemúsque: Fera péssima devorávit eum: et tunc apparébit quid illi prosint sómnia sua.

Gen 37:21-28 


21 Audiens autem hoc Ruben, nitebátur liberáre eum de mánibus eórum, et dicébat:

22 Non interficiátis ánimam eius, nec effundátis sánguinem: sed proícite eum in cistérnam hanc, quæ est in solitúdine, manúsque vestras serváte innóxias: hoc autem dicébat, volens erípere eum de mánibus eórum, et réddere patri suo.

23 Conféstim ígitur ut pervénit ad fratres suos, nudavérunt eum túnica talári et polýmita:

24 Miserúntque eum in cistérnam véterem, quæ non habébat aquam.

25 Et sedéntes ut coméderent panem, vidérunt Ismaëlítas viatóres veníre de Gálaad, et camélos eórum portántes arómata, et resínam, et stacten in Ægýptum.

26 Dixit ergo Iudas frátribus suis: Quid nobis prodest si occidérimus fratrem nostrum, et celavérimus sánguinem ipsíus?

27 Mélius est ut venundétur Ismaëlítis, et manus nostræ non polluántur: frater enim et caro nostra est. Acquievérunt fratres sermónibus illíus.

28 Et prætereúntibus Madianítis negotiatóribus, extrahéntes eum de cistérna, vendidérunt eum Ismaëlítis, vigínti argénteis: qui duxérunt eum in Ægýptum.

℣. Tu autem, Dómine, miserére nobis.

℟. Deo grátias.

 

℟. Extrahéntes Ioseph de lacu, vendidérunt Ismaëlítæ vigínti argénteis:

* Reversúsque Ruben ad púteum, cum non invenísset eum, scidit vestiménta sua cum fletu, et dixit: Puer non compáret, et ego quo ibo?

℣. At illi, intíncta túnica Ioseph in sánguine hædi, misérunt qui ferret eam ad patrem, et díceret: Vide, si túnica fílii tui sit, an non.

℟. Reversúsque Ruben ad púteum, cum non invenísset eum, scidit vestiménta sua cum fletu, et dixit: Puer non compáret, et ego quo ibo?

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Lucam

Luc 11:14-28 


In illo témpore: Erat Iesus eíciens dæmónium, et illud erat mutum. Et cum eiecísset dæmónium, locútus est mutus, et admirátæ sunt turbæ. Et réliqua.

 

Homilía sancti Bedæ Venerábilis Presbýteri

Lib. 4, cap. 48, in cap. 11 Lucæ 


Dæmoníacus iste apud Matthǽum non solum mutus, sed et cæcus fuísse narrátur: curatúsque dícitur a Dómino, ita ut loquerétur, et vidéret. Tria ergo signa simul in uno hómine perpetráta sunt: cæcus videt, mutus lóquitur, posséssus a dǽmone liberátur. Quod et tunc quidem carnáliter factum est, sed et cotídie complétur in conversióne credéntium: ut, expúlso primum dǽmone, fídei lumen aspíciant; deínde ad laudes Dei tacéntia prius ora laxéntur. Quidam autem ex eis dixérunt: in Beélzebub príncipe dæmoniórum éicit dæmónia. Non hæc áliqui de turba, sed pharisǽi calumniabántur, et scribæ, sicut álii Evangelístæ testántur.

℣. Tu autem, Dómine, miserére nobis.

℟. Deo grátias.

 

℟. Lamentabátur Iacob de duóbus fíliis suis: Heu me, dolens sum de Ioseph pérdito, et tristis nimis de Béniamin ducto pro alimóniis: 

* Precor cæléstem Regem, ut me doléntem nímium fáciat eos cérnere.

℣. Prostérnens se Iacob veheménter cum lácrimis pronus in terram, et adórans ait.

℟. Precor cæléstem Regem, ut me doléntem nímium fáciat eos cérnere.

℣. Glória Patri, et Fílio, * et Spirítui Sancto.

℟. Precor cæléstem Regem, ut me doléntem nímium fáciat eos cérnere.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, vota humílium réspice: atque ad defensiónem nostram, déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Proprio de Tempore}


Ant. Fac benígne * in bona voluntáte tua, ut ædificéntur, Dómine, muri Ierúsalem.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fac benígne in bona voluntáte tua, ut ædificéntur, Dómine, muri Ierúsalem.

Ant. Dóminus * mihi adiútor est, non timébo quid fáciat mihi homo.

Psalmus 117 [2]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus mihi adiútor est, non timébo quid fáciat mihi homo.

Ant. Adhǽsit ánima mea * post te, Deus meus.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽsit ánima mea post te, Deus meus.

Ant. Vim virtútis suæ * oblítus est ignis: ut púeri tui liberaréntur illǽsi.

Canticum Trium Puerorum [4]

Dan 3:52-57 


3:52  Benedíctus es, Dómine, Deus patrum nostrórum: * et laudábilis, et gloriósus, et superexaltátus in sǽcula.

3:53  Et benedíctum nomen glóriæ tuæ sanctum: * et laudábile, et superexaltátum in ómnibus sǽculis.

3:54  Benedíctus es in templo sancto glóriæ tuæ: * et superlaudábilis, et supergloriósus in sǽcula.

3:55  Benedíctus es in throno regni tui: * et superlaudábilis, et superexaltátus in sǽcula.

3:56  Benedíctus es, qui intuéris abýssos, et sedes super Chérubim: * et laudábilis, et superexaltátus in sǽcula.

3:57  Benedíctus es in firmaménto cæli: * et laudábilis, et gloriósus in sǽcula.

3:58  Benedícite, ómnia ópera Dómini, Dómino: * laudáte, et superexaltáte eum in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vim virtútis suæ oblítus est ignis: ut púeri tui liberaréntur illǽsi.

Ant. Sol et luna * laudáte Deum: quia exaltátum est nomen eius solíus.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sol et luna laudáte Deum: quia exaltátum est nomen eius solíus.

Capitulum Hymnus Versus {ex Proprio de Tempore}


Eph 5:1-2 


Fratres: Estóte imitatóres Dei, sicut fílii caríssimi: et ambuláte in dilectióne, sicut et Christus diléxit nos, et trádidit semetípsum pro nobis oblatiónem et hóstiam Deo in odórem suavitátis.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Cum fortis armátus * custódit átrium suum, in pace sunt ómnia quæ póssidet.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Cum fortis armátus custódit átrium suum, in pace sunt ómnia quæ póssidet.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, vota humílium réspice: atque ad defensiónem nostram, déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Primam
Dominica III in Quadragesima ~ I. classis


Ad Primam 03-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Proprio de Tempore}


Ant. Et cum eiecísset Iesus * dæmónium, locútus est mutus, et admirátæ sunt turbæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et cum eiecísset Iesus dæmónium, locútus est mutus, et admirátæ sunt turbæ.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Nonas Mártii Luna vicésima tértia Anno Dómini 2024

 

Vilnæ, in Lithuánia, beáti Casimíri Confessóris, e Casimíro Rege progéniti: quem Leo Décimus, Románus Póntifex, in Sanctórum númerum rétulit.

Romæ, via Appia, natális sancti Lúcii Primi, Papæ et Mártyris; qui, primo in persecutióne Valeriáni ob Christi fidem exsílio relegátus, et póstmodum divíno nutu ad Ecclésiam suam redíre permíssus, tandem, cum plúrimum advérsus Novatiános laborásset, cápitis obtruncatióne martýrium complévit. Eum vero sanctus Cypriánus summis láudibus celebrávit.

Nicomedíæ sancti Hadriáni Mártyris, cum áliis vigínti tribus, qui omnes, sub Diocletiáno Imperatóre, martýrium crurifrágio consummárunt. Eórum relíquiæ, a Christiánis Byzántium delátæ, reverénti honóre sepúltæ fuérunt; inde póstea sancti Hadriáni corpus Romam translátum fuit sexto Idus Septémbris, quo die festívitas eius potíssimum celebrátur.

Romæ, via Appia, sanctórum Mártyrum nongentórum, qui pósiti sunt in cœmetério ad sanctam Cæcíliam.

Apud Chersonésum pássio sanctórum Episcopórum Basilíi, Eugénii, Agathodóri, Elpídii, Æthérii, Capitónis, Ephræm, Néstoris et Arcádii.

Eódem die sancti Caii Palatíni, in mare demérsi, et aliórum vigínti septem.

Item pássio sanctórum Archelái, Cyrílli et Phótii.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.


  
Tertiam
Dominica III in Quadragesima ~ I. classis

MatutinumLaudesPrimaTertia

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Si in dígito Dei * eício dæmónia, profécto pervénit in vos regnum Dei.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Si in dígito Dei eício dæmónia, profécto pervénit in vos regnum Dei.

Capitulum Responsorium Versus {ex Proprio de Tempore}


Eph 5:1-2 


Fratres: Estóte imitatóres Dei, sicut fílii caríssimi: et ambuláte in dilectióne, sicut et Christus diléxit nos, et trádidit semetípsum pro nobis oblatiónem et hóstiam Deo in odórem suavitátis.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, vota humílium réspice: atque ad defensiónem nostram, déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam
Dominica III in Quadragesima ~ I. classis


Ad Sextam 03-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Qui non cólligit mecum * dispérgit, et qui non est mecum, contra me est.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui non cólligit mecum dispérgit, et qui non est mecum, contra me est.

Capitulum Responsorium Versus {ex Proprio de Tempore}


Eph 5:5 


Hoc enim scitóte intellegéntes, quod omnis fornicátor, aut immúndus, aut avarus, quod est idolórum sérvitus, non habet hereditátem in regno Christi et Dei.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, vota humílium réspice: atque ad defensiónem nostram, déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam
Dominica III in Quadragesima ~ I. classis


Ad Nonam 03-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Cum immúndus spíritus * exíerit ab hómine, ámbulat per loca inaquósa, quærens réquiem et non ínvenit.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum immúndus spíritus exíerit ab hómine, ámbulat per loca inaquósa, quærens réquiem et non ínvenit.

Capitulum Responsorium Versus {ex Proprio de Tempore}


Eph 5:8-9 


Erátis enim aliquándo ténebræ, nunc autem lux in Dómino: ut fílii lucis ambuláte: fructus enim lucis est in omni bonitáte, et iustítia, et veritáte.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, vota humílium réspice: atque ad defensiónem nostram, déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Vesperam
Dominica III in Quadragesima ~ I. classis


Ad Vesperas 03-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Proprio de Tempore}


Eph 5:1-2 


Fratres: Estóte imitatóres Dei, sicut fílii caríssimi: et ambuláte in dilectióne, sicut et Christus diléxit nos, et trádidit semetípsum pro nobis oblatiónem et hóstiam Deo in odórem suavitátis.

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Extóllens vocem * quædam múlier de turba, dixit: Beátus venter qui te portávit, et úbera quæ suxísti. At Iesus ait illi: Quinímmo beáti, qui áudiunt verbum Dei, et custódiunt illud.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Extóllens vocem quædam múlier de turba, dixit: Beátus venter qui te portávit, et úbera quæ suxísti. At Iesus ait illi: Quinímmo beáti, qui áudiunt verbum Dei, et custódiunt illud.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, vota humílium réspice: atque ad defensiónem nostram, déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Completorium
Dominica III in Quadragesima ~ I. classis


Ad Completorium 03-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 24:15-16.

Oculi mei semper ad Dóminum, quia ipse evéllet de láqueo pedes meos: réspice in me, et miserére mei, quóniam únicus et pauper sum ego.

Ps 24:1-2

Ad te, Dómine, levávi ánimam meam: Deus meus, in te confído, non erubéscam,

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Oculi mei semper ad Dóminum, quia ipse evéllet de láqueo pedes meos: réspice in me, et miserére mei, quóniam únicus et pauper sum ego.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Quǽsumus, omnípotens Deus, vota humílium réspice: atque, ad defensiónem nostram, déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Ephésios.

Ephes 5:1-9

Fratres: Estóte imitatóres Dei, sicut fílii caríssimi: et ambuláte in dilectióne, sicut et Christus diléxit nos, et trádidit semetípsum pro nobis oblatiónem, et hóstiam Deo in odórem suavitátis. Fornicátio autem et omnis immundítia aut avarítia nec nominétur in vobis, sicut decet sanctos: aut turpitúdo aut stultilóquium aut scurrílitas, quæ ad rem non pértinet: sed magis gratiárum áctio. Hoc enim scitóte intelligéntes, quod omnis fornicátor aut immúndus aut ávarus, quod est idolórum sérvitus, non habet hereditátem in regno Christi et Dei. Nemo vos sedúcat inánibus verbis: propter hæc enim venit ira Dei in fílios diffidéntiæ. Nolíte ergo éffici partícipes eórum. Erátis enim aliquándo ténebræ: nunc autem lux in Dómino. Ut fílii lucis ambuláte: fructus enim lucis est in omni bonitáte et iustítia et veritáte.

℟. Deo grátias.

Graduale 


Ps 9:20; 9:4

Exsúrge, Dómine, non præváleat homo: iudicéntur gentes in conspéctu tuo.

℣. In converténdo inimícum meum retrórsum, infirmabúntur, et períbunt a facie tua.

 

Tractus

Ps 122:1-3

Ad te levávi óculos meos, qui hábitas in cœlis.

℣. Ecce, sicut óculi servórum in mánibus dominórum suórum.

℣. Et sicut óculi ancíllæ in mánibus dóminæ suæ: ita óculi nostri ad Dóminum, Deum nostrum, donec misereátur nostri,

℣. Miserére nobis, Dómine, miserére nobis.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 11:14-28

In illo témpore: Erat Iesus eiíciens dæmónium, et illud erat mutum. Et cum eiecísset dæmónium, locútus est mutus, et admirátæ sunt turbæ. Quidam autem ex eis dixérunt: In Beélzebub, príncipe dæmoniórum, éiicit dæmónia. Et álii tentántes, signum de cœlo quærébant ab eo. Ipse autem ut vidit cogitatiónes eórum, dixit eis: Omne regnum in seípsum divísum desolábitur, et domus supra domum cadet. Si autem et sátanas in seípsum divísus est, quómodo stabit regnum eius? quia dícitis, in Beélzebub me eiícere dæmónia. Si autem ego in Beélzebub eiício dæmónia: fílii vestri in quo eiíciunt? Ideo ipsi iúdices vestri erunt. Porro si in dígito Dei eiício dæmónia: profécto pervénit in vos regnum Dei. Cum fortis armátus custódit átrium suum, in pace sunt ea, quæ póssidet. Si autem fórtior eo supervéniens vícerit eum, univérsa arma eius áuferet, in quibus confidébat, et spólia eius distríbuet. Qui non est mecum, contra me est: et qui non cólligit mecum, dispérgit. Cum immúndus spíritus exíerit de hómine, ámbulat per loca inaquósa, quærens réquiem: et non invéniens, dicit: Revértar in domum meam, unde exívi. Et cum vénerit, invénit eam scopis mundátam, et ornátam. Tunc vadit, et assúmit septem álios spíritus secum nequióres se, et ingréssi hábitant ibi. Et fiunt novíssima hóminis illíus peióra prióribus. Factum est autem, cum hæc díceret: extóllens vocem quædam múlier de turba, dixit illi: Beátus venter, qui te portávit, et úbera, quæ suxísti. At ille dixit: Quinímmo beáti, qui áudiunt verbum Dei, et custódiunt illud.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 18:9, 10, 11, 12

Iustítiæ Dómini rectæ, lætificántes corda, et iudícia eius dulcióra super mel et favum: nam et servus tuus custódit ea.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hæc hóstia, Dómine, quǽsumus, emúndet nostra delícta: et, ad sacrifícium celebrándum, subditórum tibi córpora mentésque sanctíficet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

  
Matutinum
Feria Secunda infra Hebdomadam III in Quadragesima ~ III. classis
Commemoratio ad Laudes tantum: S. Casimiri Confessoris

Ad Matutinum 03-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Ipse liberávit me de láqueo venántium.

℟. Et a verbo áspero.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Lucam

Luc 4:23-30 


In illo témpore: Dixit Iesus pharisǽis: Utique dicétis mihi hanc similitúdinem: Médice, cura te ipsum: quanta audívimus facta in Caphárnaum, fac et hic in pátria tua. Et réliqua.

 

Homilía sancti Ambrósii Epíscopi

Lib. 4 in c. 4 Lucæ, post med. 


Non medíocris invídia próditur, quæ cívicæ caritátis oblíta, in acérba ódia causas amóris infléctit. Simul hoc exémplo páriter et oráculo declarátur, quod frústra opem misericórdiæ cæléstis exspéctes, si aliénæ frúctibus virtútis invídeas. Aspernátor enim Dóminus invidórum est: et ab iis qui divína benefícia in áliis persequúntur, mirácula suæ potestátis avértit. Domínicæ quippe carnis actus, divinitátis exémplum est: et invisibília nobis eius, per ea quæ sunt visibília, demonstrántur.

℣. Tu autem, Dómine, miserére nobis.

℟. Deo grátias.

 

℟. Tóllite hinc vobíscum múnera, et ite ad dóminum terræ: et cum invenéritis, adoráte eum super terram:

* Deus autem meus fáciat eum vobis placábilem: et remíttat et hunc fratrem vestrum vobíscum, et eum quem tenet in vínculis.

℣. Súmite de óptimis terræ frúgibus in vasis vestris, et deférte viro múnera.

℟. Deus autem meus fáciat eum vobis placábilem: et remíttat et hunc fratrem vestrum vobíscum, et eum quem tenet in vínculis.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Non otióse ítaque Salvátor excúsat, quod nulla in pátria sua mirácula virtútis operátus sit: ne fortássis áliquis viliórem pátriæ nobis esse debére putáret afféctum. Neque enim cives póterat non amáre, qui amáret omnes: sed ipsi se caritáte pátriæ, dum ínvident, abdicárunt. In veritáte dico vobis: multæ víduæ fuérunt in diébus Elíæ. Non quia Elíæ dies fuérunt, sed in quibus Elías operátus est: aut quia Elías dies faciébat illis, qui in eius opéribus lucem vidébant grátiæ spiritális, et convertebántur ad Dóminum. Et ídeo aperiebátur cælum vidéntibus ætérna et divína mystéria: claudebátur, et fames erat, quando nulla erat cognoscéndæ divinitátis ubértas. Sed de hoc plénius díximus, cum de víduis scriberémus.

℣. Tu autem, Dómine, miserére nobis.

℟. Deo grátias.

 

℟. Iste est frater vester mínimus, de quo dixerátis mihi? Deus misereátur tibi, fili mi.

* Festinavítque in domum, et plorávit: quia erumpébant lácrimæ, et non póterat se continére.

℣. Attóllens autem Ioseph óculos, vidit Béniamin stántem: et commóta sunt ómnia víscera eius super fratre suo.

℟. Festinavítque in domum, et plorávit: quia erumpébant lácrimæ, et non póterat se continére.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Et multi leprósi erant in Iudǽa tempóribus Eliséi prophétæ: et nemo eórum mundátus est, nisi Náaman Syrus. Evidénter hic sermo nos Dómini salutáris infórmat, et ad stúdium venerándæ divinitátis hortátur: quod nemo sanátus osténditur, et maculósi morbo córporis absolútus, nisi qui religióso offício stúduit sanitáti. Non enim dormiéntibus divína benefícia, sed observántibus deferúntur. Díximus in libro álio, in vídua illa, ad quam Elías diréctus est, typum Ecclésiæ præmíssum. Pópulus Ecclésiam congregávit, ut sequátur pópulus ille ex alienígenis congregátus. Pópulus ille ante leprósus, pópulus ille ante maculósus, priúsquam mýstico baptizarétur in flúmine: idem post sacraménta baptísmatis máculis córporis et mentis ablútus, iam non lepra, sed immaculáta virgo cœpit esse sine ruga.

℣. Tu autem, Dómine, miserére nobis.

℟. Deo grátias.

 

℟. Dixit Ioseph úndecim frátribus suis: Ego sum Ioseph, quem vendidístis in Ægýptum: adhuc vivit pater noster sénior, de quo dixerátis mihi? 

* Ite, addúcite eum ad me, ut possit vívere.

℣. Biénnium enim est, quod cœpit esse fames in terra: et adhuc restant anni quinque, quibus nec arári póterit, nec meti.

℟. Ite, addúcite eum ad me, ut possit vívere.

℣. Glória Patri, et Fílio, * et Spirítui Sancto.

℟. Ite, addúcite eum ad me, ut possit vívere.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Córdibus nostris, quǽsumus, Dómine, grátiam tuam benígnus infúnde: ut, sicut ab escis carnálibus abstinémus; ita sensus quoque nostros a nóxiis retrahámus excéssibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Laudes
Feria Secunda infra Hebdomadam III in Quadragesima ~ III. classis
Commemoratio ad Laudes tantum: S. Casimiri Confessoris

Ad Laudes 03-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Miserére * mei, Deus, secúndum magnam misericórdiam tuam. ‡

Psalmus 50 [1]

50:3  Miserére mei, Deus, secúndum magnam misericórdiam tuam. 

50:3  ‡ Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mei, Deus, secúndum magnam misericórdiam tuam.

Ant. Deduc me * in iustítia tua, Dómine.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deduc me in iustítia tua, Dómine.

Ant. Dóminus dabit virtútem * et benedícet pópulo suo in pace.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus dabit virtútem et benedícet pópulo suo in pace.

Ant. Convérsus est furor tuus, * Dómine, et consolátus es me.

Canticum Isaiæ [4]

Isa 12:1-7 


12:1  Confitébor tibi, Dómine, quóniam irátus es mihi: * convérsus est furor tuus, et consolátus es me.

12:2  Ecce Deus salvátor meus, * fiduciáliter agam, et non timébo:

12:3  Quia fortitúdo mea, et laus mea Dóminus, * et factus est mihi in salútem.

12:4  Hauriétis aquas in gáudio de fóntibus Salvatóris: * et dicétis in die illa: Confitémini Dómino, et invocáte nomen eius:

12:5  Notas fácite in pópulis adinventiónes eius: * mementóte quóniam excélsum est nomen eius.

12:6  Cantáte Dómino quóniam magnífice fecit: * annuntiáte hoc in univérsa terra.

12:7  Exsúlta, et lauda, habitátio Sion: * quia magnus in médio tui Sanctus Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Convérsus est furor tuus, Dómine, et consolátus es me.

Ant. Laudáte * Dóminum quóniam confirmáta est super nos misericórdia eius.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum quóniam confirmáta est super nos misericórdia eius.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Amen dico vobis, * quia nemo prophéta accéptus est in pátria sua.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Amen dico vobis, quia nemo prophéta accéptus est in pátria sua.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Córdibus nostris, quǽsumus, Dómine, grátiam tuam benígnus infúnde: ut, sicut ab escis carnálibus abstinémus; ita sensus quoque nostros a nóxiis retrahámus excéssibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Casimiri Confessoris 


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

 

℣. Iustum dedúxit Dóminus per vias rectas.

℟. Et osténdit illi regnum Dei.

 

Orémus.

Deus, qui inter regáles delícias et mundi illécebras sanctum Casimírum virtúte constántiæ roborásti: quǽsumus; ut eius intercessióne fidéles tui terréna despíciant, et ad cæléstia semper aspírent.

 

Commemoratio S. Lucii I, Papæ et Martyris 


Ant. Qui odit ánimam suam in hoc mundo, in vitam ætérnam custódit eam.

 

℣. Iustus ut palma florébit.

℟. Sicut cedrus Líbani multiplicábitur.

 

Gregem tuum Pastor ætérne, placátus inténde: et per beátum Lúcium Mártyrem tuum atque Summum Pontíficem perpétua protectióne custódi: quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Primam
Feria Secunda infra Hebdomadam III in Quadragesima ~ III. classis
Commemoratio ad Laudes tantum: S. Casimiri Confessoris

Ad Primam 03-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Nonas Mártii Luna vicésima quarta Anno Dómini 2024

 

Antiochíæ natális sancti Phocæ Mártyris, qui, post multas, quas pro nómine Redemptóris passus est, iniúrias, quáliter de antíquo illo serpénte triumpháverit, hódie quoque pópulis eo miráculo declarátur, quod, si quíspiam a serpénte morsus fúerit, hic, ut iánuam Basílicæ Mártyris credens attígerit, conféstim, evacuáta venéni virtúte, sanátur.

Cæsaréæ, in Palæstína, sancti Hadriáni Mártyris, qui in persecutióne Diocletiáni Imperatóris, iussu Firmiliáni Prǽsidis, prius ob Christi fidem leóni obiéctus, deínde gládio iugulátus, martýrii corónam accépit.

Eódem die pássio sanctórum Eusébii Palatíni, et aliórum novem Mártyrum.

Cæsaréæ, in Palæstína, sancti Theóphili Epíscopi, qui sub Sevéro Príncipe, sapiéntia et vitæ integritáte conspícuus, emícuit.

Ad ripam Iordánis, item in Palæstína, sancti Gerásimi, Anachorétæ et Abbátis, qui témpore Zenónis Imperatóris flóruit.

Neápoli, in Campánia, deposítio sancti Ioánnis-Ioséphi a Cruce, Sacerdótis ex Ordine Minórum et Confessóris, qui, sanctórum Francísci Assisiénsis et Petri de Alcántara stúdia æmulátus, Ordini Seráphico insígne decus áddidit, atque a Gregório Papa Décimo sexto in Sanctórum cánonem est relátus.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.


  
Tertiam
Feria Secunda infra Hebdomadam III in Quadragesima ~ III. classis
Commemoratio ad Laudes tantum: S. Casimiri Confessoris

Ad Tertiam 03-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Córdibus nostris, quǽsumus, Dómine, grátiam tuam benígnus infúnde: ut, sicut ab escis carnálibus abstinémus; ita sensus quoque nostros a nóxiis retrahámus excéssibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam
Feria Secunda infra Hebdomadam III in Quadragesima ~ III. classis
Commemoratio ad Laudes tantum: S. Casimiri Confessoris

Ad Sextam 03-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Córdibus nostris, quǽsumus, Dómine, grátiam tuam benígnus infúnde: ut, sicut ab escis carnálibus abstinémus; ita sensus quoque nostros a nóxiis retrahámus excéssibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam
Feria Secunda infra Hebdomadam III in Quadragesima ~ III. classis
Commemoratio ad Laudes tantum: S. Casimiri Confessoris

Ad Nonam 03-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Córdibus nostris, quǽsumus, Dómine, grátiam tuam benígnus infúnde: ut, sicut ab escis carnálibus abstinémus; ita sensus quoque nostros a nóxiis retrahámus excéssibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Vesperam
Feria Secunda infra Hebdomadam III in Quadragesima ~ III. classis
Commemoratio ad Laudes tantum: S. Casimiri Confessoris

Ad Vesperas 03-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Iesus autem, tránsiens * per médium illórum, ibat.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Iesus autem, tránsiens per médium illórum, ibat.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Subvéniat nobis, Dómine, misericórdia tua: ut ab imminéntibus peccatórum nostrórum perículis te mereámur protegénte éripi, te liberánte salvári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Completorium
Feria Secunda infra Hebdomadam III in Quadragesima ~ III. classis
Commemoratio ad Laudes tantum: S. Casimiri Confessoris

Ad Completorium 03-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 55:5.

In Deo laudábo verbum, in Dómino laudábo sermónem: in Deo sperábo, non timebo, quid fáciat mihi homo.

Ps 55:2

Miserére mei, Deus, quóniam conculcávit me homo: tota die bellans tribulávit me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In Deo laudábo verbum, in Dómino laudábo sermónem: in Deo sperábo, non timebo, quid fáciat mihi homo.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Córdibus nostris, quǽsumus, Dómine, grátiam tuam benígnus infúnde: ut, sicut ab escis carnálibus abstinémus; ita sensus quoque nostros a nóxiis retrahámus excéssibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Casimiri Confessoris

Deus, qui inter regáles delícias et mundi illécebras sanctum Casimírum virtúte constántiæ roborásti: quǽsumus; ut eius intercessióne fidéles tui terréna despíciant, et ad cœléstia semper aspírent.

 

Pro S. Lucio I

Gregem tuum Pastor ætérne, placátus inténde: et per beátum Lúcium Mártyrem atque Summum Pontíficem perpétua protectióne custódi: quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Regum.

4 Reg 5:1-15

In diébus illis: Náaman, princeps milítiæ regis Sýriæ, erat vir magnus apud dóminum suum, et honorátus: per illum enim dedit Dóminus salútem Sýriæ: erat autem vir fortis et dives, sed leprósus. Porro de Sýria egréssi fúerant latrúnculi, et captívam dúxerant de terra Israël puéllam párvulam, quæ erat in obséquio uxóris Náaman, quæ ait ad dóminam suam: Utinam fuísset dóminus meus ad Prophétam, qui est in Samaría: profécto curásset eum a lepra, quam habet. Ingréssus est ítaque Náaman ad dóminum suum, et nuntiávit ei, dicens: Sic et sic locúta est puélla de terra Israël. Dixítque ei rex Sýriæ: Vade, et mittam lítteras ad regem Israël. Qui cum proféctus esset, et tulísset secum decem talénta argénti, et sex míllia áureos, et decem mutatória vestimentórum, détulit lítteras ad regem Israël in hæc verba: Cum accéperis epístolam hanc, scito, quod míserim ad te Náaman servum meum, ut cures eum a lepra sua. Cumque legísset rex Israël lítteras, scidit vestiménta sua, et ait: Numquid Deus ego sum, ut occídere possim et vivificáre, quia iste misit ad me, ut curem hóminem a lepra sua? animadvértite et vidéte, quod occasiónes quærat advérsum me. Quod cum audísset Eliséus vir Dei, scidísse vidélicet regem Israël vestiménta sua, misit ad eum, dicens: Quare scidísti vestiménta tua? véniat ad me, et sciat esse prophétam in Israël. Venit ergo Náaman cum equis et cúrribus, et stetit ad óstium domus Eliséi: misítque ad eum Eliséus núntium, dicens: Vade, et laváre sépties in Iordáne, et recípiet sanitátem caro tua, atque mundáberis. Irátus Náaman recedébat, dicens: Putábam, quod egrederétur ad me, et stans invocáret nomen Dómini, Dei sui, et tángeret manu sua locum lepræ, et curáret me. Numquid non melióres sunt Abana et Pharphar, flúvii Damásci, ómnibus aquis Israël, ut laver in eis, et munder? Cum ergo vertísset se, et abíret indígnans, accessérunt ad eum servi sui, et locúti sunt ei: Pater, et si rem grandem dixísset tibi Prophéta, certe fácere debúeras: quanto magis quia nunc dixit tibi: Laváre, et mundáberis? Descéndit, et lavit in Iordáne sépties, iuxta sermónem viri Dei, et restitúta est caro eius, sicut caro púeri párvuli, et mundátus est. Reversúsque ad virum Dei cum univérso comitátu suo, venit, et stetit coram eo, et ait: Vere scio, quod non sit álius Deus in univérsa terra, nisi tantum in Israël.

℟. Deo grátias.

Graduale 


Ps 55:9, 2

Deus, vitam meam annuntiávi tibi: posuísti lácrimas meas in conspéctu tuo.

℣. Miserére mei, Dómine, quóniam conculcávit me homo: tota die bellans tribulávit me.

 

Tractus

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis.

Ps 78:8-9

℣. Dómine, ne memíneris iniquitátum nostrárum antiquárum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, líbera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 4:23-30.

In illo témpore: Dixit Iesus pharisǽis: Utique dicétis mihi hanc similitúdinem: Médice, cura teípsum: quanta audívimus facta in Caphárnaum, fac et hic in pátria tua. Ait autem: Amen, dico vobis, quia nemo prophéta accéptus est in pátria sua. In veritáte dico vobis, multæ víduæ erant in diébus Elíæ in Israël, quando clausum est cœlum annis tribus et ménsibus sex, cum facta esset fames magna in omni terra: et ad nullam illárum missus est Elías, nisi in Sarépta Sidóniæ ad mulíerem víduam. Et multi leprósi erant in Israël sub Eliséo Prophéta: et nemo eórum mundátus est nisi Náaman Syrus. Et repléti sunt omnes in synagóga ira, hæc audiéntes. Et surrexérunt, et eiecérunt illum extra civitátem: et duxérunt illum usque ad supercílium montis, super quem cívitas illórum erat ædificáta, ut præcipitárent eum. Ipse autem tránsiens per médium illórum, ibat.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 54:2-3

Exáudi, Deus, oratiónem meam, et ne despéxeris deprecatiónem meam: inténde in me, et exáudi me.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Munus, quod tibi, Dómine, nostræ servitútis offérimus, tu salutáre nobis pérfice sacraméntum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Casimiri Confessoris

Laudis tibi, Dómine, hóstias immolámus in tuórum commemoratióne Sanctórum: quibus nos et præséntibus éxui malis confídimus et futúris.

 

Pro S. Lucio I

Múnera tibi, Dómine, dicáta sanctífica: et, intercedénte beáto Lúcio Mártyre tuo atque Pontífice, per éadem nos placátus inténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Scápulis suis obumbrábit tibi.

℟. Et sub pennis eius sperábis.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Matthǽum

Matt 18:15-22 


In illo témpore: Dixit Iesus discípulis suis: Si peccáverit in te frater tuus, vade, et córripe eum inter te et ipsum solum. Et réliqua.

 

Homilía sancti Augustíni Epíscopi

Sermo 16 de Verbis Dómini, tomus 10, post initium 


Quare illum córripis? Quia tu doles, quod peccáverit in te? Absit. Si amóre tui id facis, nihil facis: si amóre illíus facis, óptime facis. Dénique in ipsis verbis atténde, cuius amóre id fácere débeas, utrum tui, an illíus. Si te audíerit, inquit, lucrátus es fratrem tuum. Ergo propter illum fac, ut lucréris illum. Sic faciéndo lucráris: nisi fecísses, períerat. Quid est ergo, quod pleríque hómines ista peccáta contémnunt, et dicunt: Quid magnum feci? In hóminem peccávi. Noli contémnere: in hóminem peccásti.

℣. Tu autem, Dómine, miserére nobis.

℟. Deo grátias.

 

℟. Nuntiavérunt Iacob dicéntes: Ioseph fílius tuus vivit, et ipse dominátur in tota terra Ægýpti: quo audíto revíxit spíritus eius, et dixit:

* Súfficit mihi, vadam et vidébo eum ántequam móriar.

℣. Cumque audísset Iacob quod fílius eius víveret, quasi de gravi somno evígilans, ait.

℟. Súfficit mihi, vadam et vidébo eum ántequam móriar.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Vis nosse, quia in hóminem peccándo perísti? Si te ille, in quem peccásti, corripúerit inter te et ipsum solum, et audíeris illum, lucrátus est te. Quid est, Lucrátus est te; nisi quia períeras, si non lucrarétur te? Nam si non períeras, quómodo te lucrátus est? Nemo ergo contémnat, quando peccat in fratrem. Ait enim quodam loco Apóstolus: Sic autem peccántes in fratres, et percutiéntes consciéntiam eórum infírmam, in Christum peccátis: ídeo quia membra Christi omnes facti sumus. Quómodo non peccas in Christum, qui peccas in membrum Christi?

℣. Tu autem, Dómine, miserére nobis.

℟. Deo grátias.

 

℟. Ioseph dum intráret in terram Ægýpti, linguam quam non nóverat, audívit: manus eius in labóribus serviérunt:

* Et lingua eius inter príncipes loquebátur sapiéntiam.

℣. Humiliavérunt in compédibus pedes eius: ferrum petránsiit ánimam eius, donec veníret verbum eius.

℟. Et lingua eius inter príncipes loquebátur sapiéntiam.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Nemo ergo dicat, quia non peccávi in Deum, sed peccávi in fratrem: in hóminem peccávi, leve, vel nullum peccátum est. Forte inde dicis: Leve est, quia cito curátur. Peccásti in fratrem: fac satis, et sanátus es. Cito fecísti mortíferam rem, sed remédium cito invenísti. Quis nostrum speret regnum cælórum, fratres mei, quando dicit Evangélium: Qui díxerit fratri suo, Fátue: reus erit gehénnæ ignis? Magnus terror: sed vide ibi remédium. Si obtúleris munus tuum ad altáre, et ibi recordátus fúeris, quia frater tuus habet áliquid advérsum te, relínque ibi munus tuum ante altáre. Non iráscitur Deus, quia differs impónere munus tuum: te quærit Deus magis, quam munus tuum.

℣. Tu autem, Dómine, miserére nobis.

℟. Deo grátias.

 

℟. Meménto mei, dum bene tibi fúerit: 

* Ut súggeras pharaóni, ut edúcat me de isto cárcere: * Quia furtim sublátus sum, et hic ínnocens in lacum missus sum.

℣. Tres enim adhuc dies sunt, post quos recordábitur phárao ministérii tui, et restítuet te in gradum prístinum: tunc meménto mei.

℟. Ut súggeras pharaóni, ut edúcat me de isto cárcere.

℣. Glória Patri, et Fílio, * et Spirítui Sancto.

℟. Quia furtim sublátus sum, et hic ínnocens in lacum missus sum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, omnípotens et miséricors Deus: et continéntiæ salutáris propítius nobis dona concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Dele iniquitátem meam, * Dómine, secúndum multitúdinem miseratiónum tuárum.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dele iniquitátem meam, Dómine, secúndum multitúdinem miseratiónum tuárum.

Ant. Discérne causam meam, * Deus, de gente non sancta.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Discérne causam meam, Deus, de gente non sancta.

Ant. Deus misereátur * nostri, et benedícat nobis. ‡

Psalmus 66 [3]

66:2  Deus misereátur nostri, et benedícat nobis: * ‡ illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus misereátur nostri, et benedícat nobis.

Ant. Corrípies me, Dómine, * et vivificábis me.

Canticum Ezechiæ [4]

Isa 38:10-24 


38:10  Ego dixi: In dimídio diérum meórum * vadam ad portas ínferi.

38:11  Quæsívi resíduum annórum meórum. * Dixi: Non vidébo Dóminum Deum in terra vivéntium.

38:12  Non aspíciam hóminem ultra, * et habitatórem quiétis.

38:13  Generátio mea abláta est, et convolúta est a me, * quasi tabernáculum pastórum.

38:14  Præcísa est velut a texénte, vita mea: dum adhuc ordírer, succídit me: * de mane usque ad vésperam fínies me.

38:15  Sperábam usque ad mane, * quasi leo sic contrívit ómnia ossa mea:

38:16  De mane usque ad vésperam fínies me: * sicut pullus hirúndinis sic clamábo, meditábor ut colúmba:

38:17  Attenuáti sunt óculi mei, * suspiciéntes in excélsum.

38:18  Dómine, vim pátior, respónde pro me. * Quid dicam, aut quid respondébit mihi, cum ipse fécerit?

38:19  Recogitábo tibi omnes annos meos * in amaritúdine ánimæ meæ.

38:20  Dómine, si sic vívitur, et in tálibus vita spíritus mei, corrípies me, et vivificábis me. * Ecce, in pace amaritúdo mea amaríssima:

38:21  Tu autem eruísti ánimam meam ut non períret: * proiecísti post tergum tuum ómnia peccáta mea.

38:22  Quia non inférnus confitébitur tibi, neque mors laudábit te: * non exspectábunt qui descéndunt in lacum, veritátem tuam.

38:23  Vivens vivens ipse confitébitur tibi, sicut et ego hódie: * pater fíliis notam fáciet veritátem tuam.

38:24  Dómine, salvum me fac * et psalmos nostros cantábimus cunctis diébus vitæ nostræ in domo Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Corrípies me, Dómine, et vivificábis me.

Ant. Laudáte * Dóminum quia benígnus est, et in servis suis deprecábitur.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum quia benígnus est, et in servis suis deprecábitur.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Si duo ex vobis * consénserint super terram: de omni re quamcúmque petíerint, fiet illis a Patre meo, dicit Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Si duo ex vobis consénserint super terram: de omni re quamcúmque petíerint, fiet illis a Patre meo, dicit Dóminus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, omnípotens et miséricors Deus: et continéntiæ salutáris propítius nobis dona concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Nonas Mártii Luna vicésima quinta Anno Dómini 2024

 

Sanctárum Perpétuæ et Felicitátis Mártyrum, quæ sequénti die gloriósam martýrii corónam a Dómino recepérunt.

Dertónæ sancti Marciáni, Epíscopi et Mártyris, qui, sub Traiáno, pro Christi glória occísus, coronátur.

Nicomedíæ natális sanctórum Mártyrum Victóris et Victoríni, qui, per triénnium, cum Claudiáno et uxóre eius Bassa, torméntis multis afflícti et retrúsi in cárcerem, ibídem vitæ suæ cursum implevérunt.

In Cypro sancti Conónis Mártyris, qui, sub Décio Imperatóre, clavis confíxus pedes et ante currum iussus cúrrere, in génua procúbuit, atque in oratióne réddidit spíritum.

In Sýria pássio sanctórum quadragínta duórum Mártyrum, qui, in Amório comprehénsi et illuc perdúcti, ibi, egrégio perácto certámine, victóres palmam martýrii percepérunt.

Constantinópoli sancti Evágrii, qui, témpore Valéntis a Cathólicis eléctus Epíscopus, et ab eódem Imperatóre in exsílium missus, Conféssor migrávit ad Dóminum.

Bonóniæ sancti Basilíi Epíscopi, qui, a sancto Silvéstro Papa ordinátus, verbo et exémplo créditam sibi Ecclésiam sanctíssime gubernávit.

Barcinóne, in Hispánia, beáti Ollegárii, primum Canónici, et póstea Epíscopi Barcinonénsis, et Archiepíscopi Tarraconénsis.

Vitérbii beátæ Rosæ Vírginis, ex tértio Ordine sancti Francísci.

Apud Gandávum, in Flándria, sanctæ Colétæ Vírginis, quæ, primum tértii Ordinis Franciscális régulam proféssa, deínde, divíno Spíritu affláta, quamplúra Moniálium secúndi eiúsdem Ordinis monastéria primǽvæ restítuit disciplínæ; atque, divínis exornáta virtútibus et innúmeris clara miráculis, a Pio Séptimo, Pontífice Máximo, in albo Sanctórum adscrípta est.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.


  
Tertiam
Feria Tertia infra Hebdomadam III in Quadragesima ~ III. classis


Ad Tertiam 03-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, omnípotens et miséricors Deus: et continéntiæ salutáris propítius nobis dona concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam
Feria Tertia infra Hebdomadam III in Quadragesima ~ III. classis


Ad Sextam 03-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, omnípotens et miséricors Deus: et continéntiæ salutáris propítius nobis dona concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, omnípotens et miséricors Deus: et continéntiæ salutáris propítius nobis dona concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Ubi duo vel tres * congregáti fúerint in nómine meo, in médio eórum sum, dicit Dóminus.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ubi duo vel tres congregáti fúerint in nómine meo, in médio eórum sum, dicit Dóminus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, Dómine, protectióne defénde: et ab omni semper iniquitáte custódi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 16:6, 8

Ego clamávi, quóniam exaudísti me, Deus: inclína aurem tuam, et exáudi verba mea: custódi me, Dómine, ut pupíllam óculi: sub umbra alárum tuárum prótege me.

Ps 16:1

Exáudi, Dómine, iustítiam meam: inténde deprecatiónem meam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Ego clamávi, quóniam exaudísti me, Deus: inclína aurem tuam, et exáudi verba mea: custódi me, Dómine, ut pupíllam óculi: sub umbra alárum tuárum prótege me.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Exáudi nos, omnípotens et miséricors Deus: et continéntiæ salutáris propítius nobis dona concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Regum.

4 Reg 4:1-7

In diébus illis: Múlier quædam clamábat ad Eliséum Prophétam, dicens: Servus tuus vir meus mórtuus est, et tu nosti, quia servus tuus fuit timens Dóminum: et ecce, créditor venit, ut tollat duos fílios meos ad serviéndum sibi. Cui dixit Eliséus: Quid vis, ut fáciam tibi? Dic mihi, quid habes in domo tua? At illa respóndit: Non hábeo ancílla tua quidquam in domo mea, nisi parum ólei, quo ungar. Cui ait: Vade, pete mútuo ab ómnibus vicínis tuis vasa vácua non pauca. Et ingrédere, et claude óstium tuum, cum intrínsecus fúeris tu et fílii tui: et mitte inde in ómnia vasa hæc: et cum plena fúerint, tolles. Ivit ítaque múlier, et clausit óstium super se et super fílios suos: illi offerébant vasa, et illa infundébat. Cumque plena fuíssent vasa, dixit ad fílium suum: Affer mihi adhuc vas. Et ille respóndit: Non hábeo. Stetítque óleum. Venit autem illa, et indicávit hómini Dei. Et ille: Vade, inquit, vende oleum, et redde creditóri tuo: tu autem et fílii tui vívite de réliquo.

℟. Deo grátias.

Graduale 


Ps 18:13-14

Ab occúltis meis munda me, Dómine: et ab aliénis parce servo tuo.

℣. Si mei non fúerint domináti, tunc immaculátus ero: et emundábor a delícto máximo.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 18:15-22

In illo témpore: Dixit Iesus discípulis suis: Si peccáverit in te frater tuus, vade, et córripe eum inter te et ipsum solum. Si te audíerit, lucrátus eris fratrem tuum. Si autem te non audíerit, ádhibe tecum adhuc unum vel duos, ut in ore duórum vel trium téstium stet omne verbum. Quod si non audíerit eos: dic ecclésiæ. Si autem ecclésiam non audíerit: sit tibi sicut éthnicus et publicánus. Amen, dico vobis, quæcúmque alligavéritis super terram, erunt ligáta et in cœlo: et quæcúmque solvéritis super terram, erunt solúta et in cœlo. Iterum dico vobis, quia si duo ex vobis consénserint super terram, de omni re quamcúmque petíerint, fiet illis a Patre meo, qui in cœlis est. Ubi enim sunt duo vel tres congregáti in nómine meo, ibi sum in médio eórum. Tunc accédens Petrus ad eum, dixit: Dómine, quóties peccábit in me frater meus, et dimíttam ei? usque sépties? Dicit illi Iesus: Non dico tibi usque sépties, sed usque septuágies sépties.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 117:16, 17

Déxtera Dómini fecit virtútem, déxtera Dómini exaltávit me: non móriar, sed vivam, et narrábo ópera Dómini.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Per hæc véniat, quǽsumus, Dómine, sacraménta nostræ redemptiónis efféctus: qui nos et ab humánis rétrahat semper excéssibus, et ad salutária dona perdúcat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

  
Matutinum

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli, Deus, in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli, Deus, in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-6) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Ímmola Deo * sacrifícium laudis.

Psalmus 49(7-15) [8]

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ímmola Deo sacrifícium laudis.

Ant. Intellégite, * qui obliviscímini Deum.

Psalmus 49(16-23) [9]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

℣. Scuto circúmdabit te véritas eius.

℟. Non timébis a timóre noctúrno.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Matthǽum

Matt 15:1-20 


In illo témpore: Accessérunt ad Iesum ab Ierosólymis scribæ et pharisǽi, dicéntes: Quare discípuli tui transgrediúntur traditiónem seniórum? Et réliqua.

 

Homilía sancti Hierónymi Presbýteri

Lib. 2 Comment. in cap. 15 Matthæi 


Mira pharisæórum scribarúmque stultítia. Dei Fílium árguunt, quare hóminum traditiónes et præcépta non servet: Non enim lavant manus suas, cum panem mandúcant. Manus, id est ópera, non córporis útique, sed ánimæ lavándæ sunt, ut fiat in illis verbum Dei. Ipse autem respóndens ait illis: Quare et vos transgredímini mandátum Dei propter traditiónem vestram? Falsam calúmniam vera responsióne confútat. Cum, inquit, vos propter traditiónem hóminum præcépta Dómini negligátis: quare discípulos meos arguéndos putátis, quod seniórum iussa parvipéndant, ut Dei scita custódiant?

℣. Tu autem, Dómine, miserére nobis.

℟. Deo grátias.

 

℟. Mérito hæc pátimur, quia peccávimus in fratrem nostrum, vidéntes angústias ánimæ eius, dum deprecarétur nos, et non audívimus:

* Idcírco venit super nos tribulátio.

℣. Dixit Ruben frátribus suis: Numquid non dixi vobis, Nolíte peccáre in púerum; et non audístis me?

℟. Idcírco venit super nos tribulatio.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Nam Deus dixit: Honóra patrem et matrem; et, Qui maledíxerit patri, vel matri, morte moriátur. Vos autem dícitis: Quicúmque díxerit patri, vel matri: Munus quodcúmque est ex me, tibi próderit: et non honorificábit patrem suum, aut matrem suam. Honor in Scriptúris non tantum in salutatiónibus et offíciis deferéndis, quantum in eleemósynis, ac múnerum oblatióne sentítur. Honóra, inquit Apóstolus, víduas, quæ vere víduæ sunt. Hic honor donum intellégitur. Et in álio loco: Presbýteri dúplici honóre honorándi sunt, máxime qui labórant in verbo et doctrína Dei. Et per hoc mandátum iubémur bovi trituránti os non cláudere: et dignus sit operárius mercéde sua.

℣. Tu autem, Dómine, miserére nobis.

℟. Deo grátias.

 

℟. Dixit Ruben frátribus suis: Numquid non dixi vobis, Nolíte peccáre in púerum, et non audístis me?

* En sanguis eius exquíritur.

℣. Mérito hæc pátimur, quia peccávimus in fratrem nostrum, vidéntes angústias ánimæ eius, dum deprecarétur nos, et non audívimus.

℟. En sanguis eius exquíritur.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Præcéperat Dóminus, vel imbecillitátes, vel ætátes, vel penúrias paréntum consíderans, ut fílii honorárent, étiam in vitæ necessáriis ministrándis, paréntes suos. Hanc providentíssimam Dei legem voléntes scribæ et pharisǽi subvértere, ut impietátem sub nómine pietátis indúcerent, docuérunt péssimos fílios, ut si quis ea, quæ paréntibus offerénda sunt, Deo vovére volúerit, qui verus est pater, oblátio Dómini præponátur paréntum munéribus: vel certe ipsi paréntes, quæ Deo consecráta cernébant, ne sacrilégii crimen incúrrerent, declinántes, egestáte conficiebántur. Atque ita fiébat, ut oblátio liberórum sub occasióne templi et Dei, in sacerdótum lucra céderet.

℣. Tu autem, Dómine, miserére nobis.

℟. Deo grátias.

 

℟. Lamentabátur Iacob de duóbus fíliis suis: Heu me, dolens sum de Ioseph pérdito, et tristis nimis de Béniamin ducto pro alimóniis: 

* Precor cæléstem Regem, ut me doléntem nímium fáciat eos cérnere.

℣. Prostérnens se Iacob veheménter cum lácrimis pronus in terram, et adórans ait.

℟. Precor cæléstem Regem, ut me doléntem nímium fáciat eos cérnere.

℣. Glória Patri, et Fílio, * et Spirítui Sancto.

℟. Precor cæléstem Regem, ut me doléntem nímium fáciat eos cérnere.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta nobis, quǽsumus, Dómine: ut salutáribus ieiúniis erudíti, a nóxiis quoque vítiis abstinéntes, propitiatiónem tuam facílius impetrémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Ámplius lava me, * Dómine, ab iniustítia mea.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámplius lava me, Dómine, ab iniustítia mea.

Ant. Impietátibus nostris * tu propitiáberis Deus.

Psalmus 64 [2]

64:2  Te decet hymnus, Deus, in Sion: * et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Impietátibus nostris tu propitiáberis Deus.

Ant. In innocéntia * cordis mei perambulábo, Dómine.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In innocéntia cordis mei perambulábo, Dómine.

Ant. Exsultávit cor meum * in Dómino, qui humíliat et súblevat.

Canticum Annæ [4]

3 Reg 2:1-16 


2:1  Exsultávit cor meum in Dómino, * et exaltátum est cornu meum in Deo meo.

2:2  Dilatátum est os meum super inimícos meos: * quia lætáta sum in salutári tuo.

2:3  Non est sanctus, ut est Dóminus: neque enim est álius extra te, * et non est fortis sicut Deus noster.

2:4  Nolíte multiplicáre loqui sublímia, * gloriántes:

2:5  Recédant vétera de ore vestro: quia Deus scientiárum, Dóminus est, * et ipsi præparántur cogitatiónes.

2:6  Arcus fórtium superátus est, * et infírmi accíncti sunt róbore.

2:7  Repléti prius, pro pánibus se locavérunt: * et famélici saturáti sunt.

2:8  Donec stérilis péperit plúrimos: * et quæ multos habébat fílios, infirmáta est.

2:9  Dóminus mortíficat et vivíficat, * dedúcit ad ínferos et redúcit.

2:10  Dóminus páuperem facit et ditat, * humíliat et súblevat.

2:11  Súscitat de púlvere egénum, * et de stércore élevat páuperem:

2:12  Ut sédeat cum princípibus, * et sólium glóriæ téneat.

2:13  Dómini enim sunt cárdines terræ, * et pósuit super eos orbem.

2:14  Pedes sanctórum suórum servábit, et ímpii in ténebris conticéscent: * quia non in fortitúdine sua roborábitur vir.

2:15  Dóminum formidábunt adversárii eius: * et super ipsos in cælis tonábit:

2:16  Dóminus iudicábit fines terræ, et dabit impérium regi suo, * et sublimábit cornu Christi sui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultávit cor meum in Dómino, qui humíliat et súblevat.

Ant. Lauda * ánima mea Dóminum, qui érigit elísos et díligit iustos.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda ánima mea Dóminum, qui érigit elísos et díligit iustos.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Audíte et intellégite * traditiónes, quas Dóminus dedit nobis.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Audíte et intellégite traditiónes, quas Dóminus dedit nobis.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Præsta nobis, quǽsumus, Dómine: ut salutáribus ieiúniis erudíti, a nóxiis quoque vítiis abstinéntes, propitiatiónem tuam facílius impetrémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Ss. Perpetuæ et Felicitatis Martyrum 


Ant. Istárum est enim regnum cælórum, qui contempsérunt vitam mundi, et pervenérunt ad prǽmia regni, et lavérunt stolas suas in sánguine Agni.

 

℣. Glória et honóre coronásti eas, Dómine.

℟. Et constituísti eas super ópera mánuum tuárum.

 

Orémus.

Da nobis, quǽsumus, Dómine, Deus noster, sanctárum Mártyrum tuárum Perpétuæ et Felicitátis palmas incessábili devotióne venerári: ut, quas digna mente non póssumus celebráre, humílibus saltem frequentémus obséquiis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Primam
Feria Quarta infra Hebdomadam III in Quadragesima ~ III. classis
Commemoratio ad Laudes tantum: Ss. Perpetuæ et Felicitatis Martyrum

Ad Primam 03-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Nonis Mártii Luna vicésima sexta Anno Dómini 2024

 

In monastério Fossæ Novæ, prope Tarracínam, in Campánia, sancti Thomæ Aquinátis, Confessóris et Ecclésiæ Doctóris, ex Ordine Prædicatórum, nobilitáte géneris, vitæ sanctitáte et Theológiæ sciéntia illustríssimi; quem Leo Papa Décimus tértius cæléstem Scholárum ómnium catholicárum Patrónum declarávit.

Carthágine natális sanctárum Perpétuæ et Felicitátis Mártyrum; e quibus Felícitas, cum esset prægnans (ut sanctus Augustínus ait), iuxta leges exspectáta ut páreret, dum parturiébat, dolébat, obiécta feris gaudébat. Passi quoque sunt cum eis Sátyrus, Saturnínus, Revocátus et Secúndulus; quorum últimus quiévit in cárcere, réliqui omnes a váriis béstiis sunt vexáti, ac demum gládiorum íctibus confécti, sub Sevéro Príncipe. Sanctárum vero Perpétuæ et Felicitátis festum prídie huius diéi recólitur.

Cæsaréæ, in Palæstína, pássio sancti Eubúli, qui fuit sócius sancti Hadriáni, atque, bíduo post illum, laniátus a leónibus et gládio trucidátus, martýrii corónam, últimus ómnium in ea civitáte, accépit.

Nicomedíæ sancti Theóphili Epíscopi, qui, ob cultum sanctárum Imáginum in exsílium pulsus, illic defúnctus est.

Pelúsii, in Ægýpto, sancti Pauli Epíscopi, qui, eándem ob causam, exsul occúbuit.

Bríxiæ sancti Gaudiósi, Epíscopi et Confessóris.

In Thebáide sancti Pauli, cognoménto Símplicis.

Floréntiæ, in Etrúria, sanctæ Terésiæ Margarítæ Redi, Vírginis, Ordinis Carmelitárum Excalceatárum, vitæ puritáte ac simplicitáte admirábilis, quam Pius Papa Undécimus, sanctárum Vírginum albo adscrípsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.


  
Tertiam
Feria Quarta infra Hebdomadam III in Quadragesima ~ III. classis
Commemoratio ad Laudes tantum: Ss. Perpetuæ et Felicitatis Martyrum

Ad Tertiam 03-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta nobis, quǽsumus, Dómine: ut salutáribus ieiúniis erudíti, a nóxiis quoque vítiis abstinéntes, propitiatiónem tuam facílius impetrémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam
Feria Quarta infra Hebdomadam III in Quadragesima ~ III. classis
Commemoratio ad Laudes tantum: Ss. Perpetuæ et Felicitatis Martyrum

Ad Sextam 03-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta nobis, quǽsumus, Dómine: ut salutáribus ieiúniis erudíti, a nóxiis quoque vítiis abstinéntes, propitiatiónem tuam facílius impetrémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam
Feria Quarta infra Hebdomadam III in Quadragesima ~ III. classis
Commemoratio ad Laudes tantum: Ss. Perpetuæ et Felicitatis Martyrum

Ad Nonam 03-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta nobis, quǽsumus, Dómine: ut salutáribus ieiúniis erudíti, a nóxiis quoque vítiis abstinéntes, propitiatiónem tuam facílius impetrémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Vesperam
Feria Quarta infra Hebdomadam III in Quadragesima ~ III. classis
Commemoratio ad Laudes tantum: Ss. Perpetuæ et Felicitatis Martyrum

Ad Vesperas 03-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Non lotis mánibus * manducáre, non coínquinat hóminem.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Non lotis mánibus manducáre, non coínquinat hóminem.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Concéde, quǽsumus, omnípotens Deus: ut, qui protectiónis tuæ grátiam quǽrimus, liberáti a malis ómnibus, secúra tibi mente serviámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Completorium
Feria Quarta infra Hebdomadam III in Quadragesima ~ III. classis
Commemoratio ad Laudes tantum: Ss. Perpetuæ et Felicitatis Martyrum

Ad Completorium 03-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.


  
Sancta Missa
Feria Quarta infra Hebdomadam III in Quadragesima ~ III. classis
Commemoratio: Ss. Perpetuæ et Felicitatis Martyrum

Sancta Missa 03-06-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 30:7-8.

Ego autem in Dómino sperábo: exsultábo et lætábor in tua misericórdia: quia respexísti humilitátem meam.

Ps 39:2

In te, Dómine, sperávi, non confúndar in ætérnum: in iustítia tua líbera me et éripe me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Ego autem in Dómino sperábo: exsultábo et lætábor in tua misericórdia: quia respexísti humilitátem meam.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Præsta nobis, quǽsumus, Dómine: ut salutáribus ieiúniis erudíti, a nóxiis quoque vítiis abstinéntes, propitiatiónem tuam facílius impetrémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Ss. Perpetuæ et Felicitatis Martyrum

Da nobis, quǽsumus, Dómine, Deus noster, sanctarum Mártyrum tuárum Perpétuæ et Felicitátis palmas incessábili devotióne venerári: ut, quas digna mente non póssumus celebráre, humílibus saltem frequentémus obséquiis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Exodi

Exod 20:12-24

Hæc dicit Dóminus Deus: Honóra patrem tuum et matrem tuam, ut sis longǽvus super terram, quam Dóminus, Deus tuus, dabit tibi. Non occídes. Non mœcháberis. Non furtum fácies. Non loquéris contra próximum tuum falsum testimónium. Non concupísces domum próximi tui: nec desiderábis uxórem eius, non servum, non ancíllam, non bovem, non ásinum nec ómnia, quæ illíus sunt. Cunctus autem pópulus vidébat voces, et lámpades, et sónitum búccinæ, montémque fumántem: et, pertérriti ac pavóre concússi, stetérunt procul, dicéntes Móysi: Lóquere tu nobis, et audiámus: non loquátur nobis Dóminus, ne forte moriámur. Et ait Móyses ad pópulum: Nolite timére: ut enim probáret vos, venit Deus, et ut terror illíus esset in vobis, et non peccarétis. Stetítque pópulus de longe. Móyses autem accéssit ad calíginem, in qua erat Deus. Dixit prætérea Dóminus ad Móysen: Hæc dices fíliis Israël: Vos vidístis, quod de cœlo locútus sim vobis. Non faciétis deos argénteos, nec deos áureos faciétis vobis. Altáre de terra faciétis mihi, et offerétis super eo holocáusta et pacífica vestra, oves vestras et boves in omni loco, in quo memória fúerit nóminis mei.

℟. Deo grátias.

Graduale 


Ps 6:3-4

Miserére mei, Dómine, quóniam infírmus sum: sana me, Dómine,

℣. Conturbáta sunt ómnia ossa mea: et ánima mea turbáta est valde.

 

Tractus

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis.

Ps 78:8-9.

Dómine, ne memíneris iniquitátum nostrárum antiquárum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, líbera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangéliim secúndum Matthǽum.

℟. Glória tibi, Dómine.

Matt 15:1-20

In illo témpore: Accessérunt ad Iesum ab Ierosólymis scribæ et pharisǽi, dicéntes: Quare discípuli tui transgrediúntur traditiónem seniórum? Non enim lavant manus suas, cum panem mandúcant. Ipse autem respóndens, ait illis: Quare et vos transgredímini mandátum Dei propter traditiónem vestram? Nam Deus dixit: Honóra patrem et matrem. Et: Qui male díxerit patri vel matri, morte moriátur. Vos autem dícitis: Quicúmque díxerit patri vel matri: munus quodcúmque est ex me, tibi próderit: et non honorificábit patrem suum aut matrem suam: et írritum fecístis mandátum Dei propter traditiónem vestram. Hypócritæ, bene prophetávit de vobis Isaías, dicens: Pópulus hic lábiis me honórat: cor autem eórum longe est a me. Sine causa autem colunt me, docéntes doctrínas et mandáta hóminum. Et convocátis ad se turbis, dixit eis: Audíte, et intellégite. Non quod intrat in os, coínquinat hóminem: sed quod procédit ex ore, hoc coínquinat hóminem. Tunc accedéntes discípuli eius, dixérunt ei: Scis, quia pharisǽi, audíto verbo hoc, scandalizáti sunt? At ille respóndens, ait: Omnis plantátio, quam non plantávit Pater meus cœléstis, eradicábitur. Sínite illos: cæci sunt et duces cæcórum. Cæcus autem si cæco ducátum præstet, ambo in fóveam cadunt. Respóndens autem Petrus, dixit ei: Edíssere nobis parábolam istam. At ille dixit: Adhuc et vos sine intelléctu estis? Non intellégitis, quia omne, quod in os intrat, in ventrem vadit, et in secéssum emíttitur ? Quæ autem procédunt de ore, de corde éxeunt, et ea coínquinant hóminem: de corde enim éxeunt cogitatiónes malæ, homicídia, adultéria, fornicatiónes, furta, falsa testimónia, blasphémiæ. Hæc sunt, quæ coínquinant hóminem. Non lotis autem mánibus manducáre, non coínquinat hóminem.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 108:21

Dómine, fac mecum misericórdiam tuam, propter nomen tuum: quia suávis est misericórdia tua.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, quǽsumus, Dómine, preces pópuli tui cum oblatiónibus hostiárum: et tua mystéria celebrántes, ab ómnibus nos defénde perículis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Ss. Perpetuæ et Felicitatis Martyrum

Inténde, quǽsumus, Dómine, múnera altáribus tuis pro sanctárum Mártyrum tuárum Perpétuæ et Felicitatis festivitáte propósita: ut, sicut per hæc beáta mystéria illis glóriam contulísti; ita nobis indulgéntiam largiáris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

  
Matutinum
Feria Quinta infra Hebdomadam III in Quadragesima ~ III. classis
Commemoratio ad Laudes tantum: S. Thomæ de Aquino Confessoris et Ecclesiæ Doctoris

Ad Matutinum 03-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Ipse liberávit me de láqueo venántium.

℟. Et a verbo áspero.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Lucam

Luc 4:38-44 


In illo témpore: Surgens Iesus de synagóga, introívit in domum Simónis. Socrus autem Simónis tenebátur magnis fébribus. Et réliqua.

 

Homilía sancti Ambrósii Epíscopi

Liber 4 in cap. 4 Lucæ, circa finem 


Vide cleméntiam Dómini Salvatóris: nec indignatióne commótus nec scélere offénsus, nec iniúria violátus Iudǽam déserit: quin étiam ímmemor iniúriæ, memor cleméntiæ, nunc docéndo, nunc liberándo, nunc sanándo, infídæ plebis corda demúlcet. Et bene sanctus Lucas virum ab spíritu nequítiæ liberátum ante præmísit, et subdit féminæ sanitátem. Utrúmque enim sexum Dóminus curatúrus advénerat: sed prior sanári débuit, qui prior creátus est; nec prætermítti illa, quæ mobilitáte magis ánimi, quam pravitáte peccáverat.

℣. Tu autem, Dómine, miserére nobis.

℟. Deo grátias.

 

℟. Vidéntes Ioseph a longe, loquebántur mútuo fratres, dicéntes: Ecce somniátor venit:

* Veníte, occidámus eum, et videámus si prosint illi sómnia sua.

℣. Cumque vidíssent Ioseph fratres sui, quod a patre cunctis frátribus plus amarétur, óderant eum, nec póterant ei quidquam pacífice loqui, unde et dicébant.

℟. Veníte, occidámus eum, et videámus si prosint illi sómnia sua.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Sábbato medicínæ Domínicæ ópera cœpta signíficat, ut inde nova creatúra cœ́perit, ubi vetus creatúra ante desívit: nec sub lege esse Dei Fílium, sed supra legem in ipso princípio designáret: nec solvi legem, sed impléri. Neque enim per legem, sed verbo factus est mundus, sicut légimus: Verbo Dómini cæli firmáti sunt. Non sólvitur ergo lex, sed implétur: ut fiat renovátio hóminis iam labéntis. Unde et Apóstolus ait: Exspoliántes vos véterem hóminem, indúite novum, qui secúndum Deum creátus est.

℣. Tu autem, Dómine, miserére nobis.

℟. Deo grátias.

 

℟. Dixit Iudas frátribus suis: Ecce Ismaëlítæ tránseunt; veníte, venumdétur, et manus nostræ non polluántur:

* Caro enim et frater noster est.

℣. Quid enim prodest, si occidérimus fratrem nostrum, et celavérimus sánguinem ipsíus? mélius est ut venumdétur.

℟. Caro enim et frater noster est.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Et bene sábbato cœpit, ut ipsum se osténderet Creatórem, qui ópera opéribus intéxeret, et prosequerétur opus, quod ipse iam cœ́perat: ut si domum faber renováre dispónat, non a fundaméntis, sed a culmínibus íncipit sólvere vetustátem. Itaque ibi prius manum ádmovet, ubi ante desíerat: deínde a minóribus íncipit, ut ad maióra pervéniat. Liberáre a dǽmone et hómines, sed in verbo Dei possunt: resurrectiónem mórtuis imperáre, divínæ solíus est potestátis. Fortássis étiam in typo mulíeris illíus socrus Simónis et Andréæ, váriis críminum fébribus caro nostra languébat, et diversárum cupiditátum immódicis æstuábat illécebris. Nec minórem febrem amóris esse díxerim, quam calóris. Itaque illa ánimum, hæc corpus inflámmat. Febris enim nostra, avarítia est: febris nostra, libído est: febris nostra, luxúria est: febris nostra, ambítio est: febris nostra, iracúndia est.

℣. Tu autem, Dómine, miserére nobis.

℟. Deo grátias.

 

℟. Extrahéntes Ioseph de lacu, vendidérunt Ismaëlítæ vigínti argénteis: 

* Reversúsque Ruben ad púteum, cum non invenísset eum, scidit vestiménta sua cum fletu, et dixit: Puer non compáret, et ego quo ibo?

℣. At illi, intíncta túnica Ioseph in sánguine hædi, misérunt qui ferret eam ad patrem, et díceret: Vide, si túnica fílii tui sit, an non.

℟. Reversúsque Ruben ad púteum, cum non invenísset eum, scidit vestiménta sua cum fletu, et dixit: Puer non compáret, et ego quo ibo?

℣. Glória Patri, et Fílio, * et Spirítui Sancto.

℟. Reversúsque Ruben ad púteum, cum non invenísset eum, scidit vestiménta sua cum fletu, et dixit: Puer non compáret, et ego quo ibo?

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Magníficet te, Dómine, sanctórum tuórum Cosmæ et Damiáni beáta solémnitas: qua et illis glóriam sempitérnam, et opem nobis ineffábili providéntia contulísti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Tibi soli peccávi, * Dómine, miserére mei.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi soli peccávi, Dómine, miserére mei.

Ant. Convértere, Dómine, * et deprecábilis esto super servos tuos.

Psalmus 89 [2]

89:1  Dómine, refúgium factus es nobis: * a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Convértere, Dómine, et deprecábilis esto super servos tuos.

Ant. Multiplicásti, Deus, * misericórdiam tuam.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Multiplicásti, Deus, misericórdiam tuam.

Ant. Fortitúdo mea * et laus mea Dóminus: et factus est mihi in salútem.

Canticum Moysis [4]

Exod. 15:1-22 


15:1  Cantémus Dómino: glorióse enim magnificátus est, * equum et ascensórem deiécit in mare.

15:2  Fortitúdo mea, et laus mea Dóminus, * et factus est mihi in salútem.

15:3  Iste Deus meus, et glorificábo eum: * Deus patris mei, et exaltábo eum.

15:4  Dóminus quasi vir pugnátor, Omnípotens nomen eius. * Currus Pharaónis et exércitum eius proiécit in mare.

15:5  Elécti príncipes eius submérsi sunt in Mari Rubro: * abýssi operuérunt eos, descendérunt in profúndum quasi lapis.

15:6  Déxtera tua, Dómine, magnificáta est in fortitúdine: déxtera tua, Dómine, percússit inimícum. * Et in multitúdine glóriæ tuæ deposuísti adversários tuos:

15:7  Misísti iram tuam, quæ devorávit eos sicut stípulam. * Et in spíritu furóris tui congregátæ sunt aquæ:

15:8  Stetit unda fluens, * congregátæ sunt abýssi in médio mari.

15:9  Dixit inimícus: Pérsequar et comprehéndam, * dívidam spólia, implébitur ánima mea:

15:10  Evaginábo gládium meum, * interfíciet eos manus mea.

15:11  Flavit spíritus tuus, et opéruit eos mare: * submérsi sunt quasi plumbum in aquis veheméntibus.

15:12  Quis símilis tui in fórtibus, Dómine? * quis símilis tui, magníficus in sanctitáte, terríbilis atque laudábilis, fáciens mirabília?

15:13  Extendísti manum tuam, et devorávit eos terra. * Dux fuísti in misericórdia tua pópulo quem redemísti:

15:14  Et portásti eum in fortitúdine tua, * ad habitáculum sanctum tuum.

15:15  Ascendérunt pópuli, et iráti sunt: * dolóres obtinuérunt habitatóres Philísthiim.

15:16  Tunc conturbáti sunt príncipes Edom, robústos Moab obtínuit tremor: * obriguérunt omnes habitatóres Chánaan.

15:17  Írruat super eos formído et pavor, * in magnitúdine brácchii tui:

15:18  Fiant immóbiles quasi lapis, donec pertránseat pópulus tuus, Dómine, * donec pertránseat pópulus tuus iste, quem possedísti.

15:19  Introdúces eos, et plantábis in monte hereditátis tuæ, * firmíssimo habitáculo tuo quod operátus es, Dómine:

15:20  Sanctuárium tuum, Dómine, quod firmavérunt manus tuæ. * Dóminus regnábit in ætérnum et ultra.

15:21  Ingréssus est enim eques Phárao cum cúrribus et equítibus eius in mare: * et redúxit super eos Dóminus aquas maris:

15:22  Fílii autem Israël ambulavérunt per siccum * in médio eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fortitúdo mea et laus mea Dóminus: et factus est mihi in salútem.

Ant. Laudáte * Dóminum qui sanat contrítos corde, et álligat contritiónes eórum.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum qui sanat contrítos corde, et álligat contritiónes eórum.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Exíbant autem dæmónia * a multis clamántia, et dicéntia, Quia tu es Christus Fílius Dei: et íncrepans non sinébat ea loqui, quia sciébant ipsum esse Christum.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Exíbant autem dæmónia a multis clamántia, et dicéntia, Quia tu es Christus Fílius Dei: et íncrepans non sinébat ea loqui, quia sciébant ipsum esse Christum.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Magníficet te, Dómine, sanctórum tuórum Cosmæ et Damiáni beáta solémnitas: qua et illis glóriam sempitérnam, et opem nobis ineffábili providéntia contulísti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Thomæ de Aquino Confessoris et Ecclesiæ Doctoris 


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

 

℣. Iustum dedúxit Dóminus per vias rectas.

℟. Et osténdit illi regnum Dei.

 

Orémus.

Deus, qui Ecclésiam tuam beáti Thomæ Confessóris tui mira eruditióne claríficas, et sancta operatióne fecúndas: da nobis, quǽsumus; et quæ dócuit, intelléctu conspícere, et quæ egit, imitatióne complére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Octávo Idus Mártii Luna vicésima séptima Anno Dómini 2024

 

Granátæ, in Hispánia, sancti Ioánnis de Deo Confessóris, qui Ordinis Fratrum Hospitalitátis infirmórum fuit Institútor, ac misericórdia in páuperes et sui despéctu éxstitit insígnis; quem Leo Décimus tértius, Póntifex Máximus, cæléstem ómnium hospitálium et infirmórum Patrónum renuntiavit.

Nicomedíæ sancti Quinctílis, Epíscopi et Mártyris.

In Africa sanctórum Mártyrum Cyrílli Epíscopi, Rogáti, Felícis, item Rogáti, Beátæ, Heréniæ, Felicitátis, Urbáni, Silváni et Mamílli.

Apud Antínoum, Ægýpti urbem, natális sanctórum Mártyrum Apollónii Diáconi, et Philémonis; qui, tenti et ad Iúdicem addúcti, et, cum sacrificáre idólis constánter renuíssent, ambo, perforátis calcáneis, per civitátem horribíliter tracti, ac novíssime, gládio cæsi, martýrium complevérunt.

Ibídem pássio sanctórum Ariáni Prǽsidis, Theótici et aliórum trium, quos Iudex submérsos in mare necávit, sed delphinórum obséquio córpora eórum ad littus deláta sunt.

Carthágine sancti Póntii, qui fuit Diáconus beáti Cypriáni Epíscopi, et, usque ad diem mortis illíus sústinens cum ipso exsílium, vitæ et passiónis eius egrégium volúmen relíquit, atque, in suis passiónibus Dóminum semper gloríficans, corónam vitæ proméruit.

Toléti, in Hispánia, deposítio beáti Iuliáni, Epíscopi et Confessóris, sanctitáte et doctrína celebérrimi.

In Anglia sancti Felícis Epíscopi, qui orientáles Anglos ad fidem convértit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.


  
Tertiam
Feria Quinta infra Hebdomadam III in Quadragesima ~ III. classis
Commemoratio ad Laudes tantum: S. Thomæ de Aquino Confessoris et Ecclesiæ Doctoris

Ad Tertiam 03-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 72(1-9) [1]

72:1  Quam bonus Israël Deus, * his, qui recto sunt corde!

72:2  Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Magníficet te, Dómine, sanctórum tuórum Cosmæ et Damiáni beáta solémnitas: qua et illis glóriam sempitérnam, et opem nobis ineffábili providéntia contulísti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam
Feria Quinta infra Hebdomadam III in Quadragesima ~ III. classis
Commemoratio ad Laudes tantum: S. Thomæ de Aquino Confessoris et Ecclesiæ Doctoris

Ad Sextam 03-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Magníficet te, Dómine, sanctórum tuórum Cosmæ et Damiáni beáta solémnitas: qua et illis glóriam sempitérnam, et opem nobis ineffábili providéntia contulísti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam
Feria Quinta infra Hebdomadam III in Quadragesima ~ III. classis
Commemoratio ad Laudes tantum: S. Thomæ de Aquino Confessoris et Ecclesiæ Doctoris

Ad Nonam 03-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Magníficet te, Dómine, sanctórum tuórum Cosmæ et Damiáni beáta solémnitas: qua et illis glóriam sempitérnam, et opem nobis ineffábili providéntia contulísti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Vesperam
Feria Quinta infra Hebdomadam III in Quadragesima ~ III. classis
Commemoratio ad Laudes tantum: S. Thomæ de Aquino Confessoris et Ecclesiæ Doctoris

Ad Vesperas 03-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Omnes qui habébant infírmos, * ducébant illos ad Iesum, et sanabántur.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Omnes qui habébant infírmos, ducébant illos ad Iesum, et sanabántur.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Subiéctum tibi pópulum, quǽsumus, Dómine, propitiátio cæléstis amplíficet: et tuis semper fáciat servíre mandátis. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 




Salus pópuli ego sum, dicit Dóminus: de quacúmque tribulatióne clamáverint ad me, exáudiam eos: et ero illórum Dóminus in perpétuum

Ps 77:1

Atténdite, pópule meus, legem meam: inclináte aurem vestram in verba oris mei.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Salus pópuli ego sum, dicit Dóminus: de quacúmque tribulatióne clamáverint ad me, exáudiam eos: et ero illórum Dóminus in perpétuum

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Magníficet te, Dómine, sanctórum tuórum Cosmæ et Damiáni beáta solémnitas: qua et illis glóriam sempitérnam, et opem nobis ineffábili providéntia contulísti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Thomæ de Aquino Confessoris Ecclesiæ Doctoris

Deus, qui Ecclésiam tuam beáti Thomæ Confessóris tui mira eruditióne claríficas, et sancta operatióne fecúndas: da nobis, quǽsumus; et quæ dócuit, intelléctu conspícere, et quæ egit, imitatióne complére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Ieremíæ Prophétæ.

Ier 7:1-7

In diébus illis: Factum est verbum Dómini ad me, dicens: Sta in porta domus Dómini: et prǽdica ibi verbum istud, et dic: Audíte verbum Dómini, omnis Iuda, qui ingredímini per portas has, ut adorétis Dóminum. Hæc dicit Dóminus exercítuum, Deus Israël: Bonas fácite vias vestras et stúdia vestra: et habitábo vobíscum in loco isto. Nolíte confídere in verbis mendácii, dicéntes: Templum Dómini, templum Dómini, templum Dómini est. Quóniam si bene direxéritis vias vestras et stúdia vestra: si fecéritis iudícium inter virum et próximum eius, ádvenæ et pupíllo et víduæ non fecéritis calúmniam, nec sánguinem innocéntem effudéritis in loco hoc, et post deos aliénos non ambulavéritis in malum vobismetípsis: habitábo vobíscum in loco isto, in terra, quam dedi pátribus vestris a sǽculo et usque in sǽculum: ait Dóminus omnípotens.

℟. Deo grátias.

Graduale 


Ps 144:15-16

Oculi ómnium in te sperant, Dómine: et tu das illis escam in témpore opportúno,

℣. Aperis tu manum tuam: et imples omne ánimal benedictióne.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 4:38-44

In illo témpore: Surgens Iesus de synagóga, introívit in domum Simónis. Socrus autem Simónis tenebátur magnis  fébribus: et rogavérunt illum pro ea. Et stans super illam, imperávit febri: et dimísit illam. Et contínuo surgens, ministrábat illis. Cum autem sol occidísset, omnes, qui habébant infírmos váriis languóribus, ducébant illos ad eum. At ille síngulis manus impónens, curábat eos. Exíbant autem dæmónia a multis, clamántia et dicéntia: Quia tu es Fílius Dei; et íncrepans non sinébat ea loqui, quia sciébant ipsum esse Christum. Facta autem die egréssus ibat in desértum locum, et turbæ requirébant eum, et venérunt usque ad ipsum: et detinébant illum, ne discéderet ab eis. Quibus ille ait: Quia et áliis civitátibus opórtet me evangelizáre regnum Dei: quia ídeo missus sum. Et erat prǽdicans in synagógis Galilǽæ.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 137:7

Si ambulávero in médio tribulatiónis, vivificábis me, Dómine: et super iram inimicórum meorum exténdes manum tuam, et salvum me fáciet déxtera tua.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


In tuorum, Dómine, pretiósa morte iustórum sacrifícium illud offérimus, de quo martýrium sumpsit omne princípium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Thomæ de Aquino Confessoris Ecclesiæ Doctoris

Sancti Thomæ Confessóris tui atque Doctóris nobis, Dómine, pia non desit orátio: quæ et múnera nostra concíliet; et tuam nobis indulgéntiam semper obtíneat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

  
Matutinum
Feria Sexta infra Hebdomadam III in Quadragesima ~ III. classis
Commemoratio ad Laudes tantum: S. Joannis de Deo Confessoris

Ad Matutinum 03-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Scápulis suis obumbrábit tibi.

℟. Et sub pennis eius sperábis.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 4:5-42 


In illo témpore: Venit Iesus in civitátem Samaríæ, quæ dícitur Sichar: iuxta prǽdium, quod dedit Iacob Ioseph fílio suo. Et réliqua.

 

Homilía sancti Augustíni Epíscopi

Tract. 15 in Ioánnem, post init. 


Iam incípiunt mystéria. Non enim frustra fatigátur Iesus: non enim frustra fatigátur virtus Dei: non enim frustra fatigátur, per quem fatigáti recreántur: non enim frustra fatigátur, quo deserénte fatigámur, quo præsénte firmámur. Fatigátur tamen Iesus, et fatigátur ab itínere, et sedet, et iuxta púteum sedet, et hora sexta fatigátus sedet. Omnia ista ínnuunt áliquid, indicáre volunt áliquid: ut pulsémus, hortántur. Ipse ergo apériat et nobis et vobis, qui dignátus est ita hortári, ut díceret: Pulsáte, et aperiétur vobis.

℣. Tu autem, Dómine, miserére nobis.

℟. Deo grátias.

 

℟. Videns Iacob vestiménta Ioseph, scidit vestiménta sua cum fletu, et dixit:

* Fera péssima devorávit fílium meum Ioseph.

℣. Tulérunt autem fratres eius túnicam illíus, mitténtes ad patrem: quam cum cognovísset pater, ait.

℟. Fera péssima devorávit fílium meum Ioseph.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Tibi fatigátus est ab itínere Iesus. Invenímus virtútem Iesum, et invenímus infírmum Iesum: fortem, et infírmum. Fortem, quia in princípio erat Verbum, et Verbum erat apud Deum, et Deus erat Verbum: hoc erat in princípio apud Deum. Vis vidére quam iste Fílius Dei fortis sit? Omnia per ipsum facta sunt, et sine ipso factum est nihil: et sine labóre facta sunt. Quid ergo illo fórtius, per quem sine labóre facta sunt ómnia? Infírmum vis nosse? Verbum caro factum est, et habitávit in nobis. Fortitúdo Christi te creávit: infírmitas Christi te recreávit. Fortitúdo Christi fecit, ut quod non erat, esset: infírmitas Christi fecit, ut quod erat, non períret. Cóndidit nos fortitúdine sua, quæsívit nos infirmitáte sua.

℣. Tu autem, Dómine, miserére nobis.

℟. Deo grátias.

 

℟. Ioseph dum intráret in terram Ægýpti, linguam quam non nóverat, audívit: manus eius in labóribus serviérunt:

* Et lingua eius inter príncipes loquebátur sapiéntiam.

℣. Humiliavérunt in compédibus pedes eius: ferrum petránsiit ánimam eius, donec veníret verbum eius.

℟. Et lingua eius inter príncipes loquebátur sapiéntiam.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Nutrit ergo ipse infírmus infírmos, tamquam gallína pullos suos: huic enim se símilem fecit. Quóties vólui, inquit ad Ierúsalem, congregáre fílios tuos sub alas tamquam gallína pullos suos, et noluísti? Vidétis autem, fratres, quemádmodum gallína infirmétur cum pullis suis. Nulla enim ália avis, quod sit mater, agnóscitur. Vidémus nidificáre pásseres quóslibet ante óculos nostros: hirúndines, cicónias, colúmbas cotídie vidémus nidificáre: quos, nisi quando in nidis vidémus, paréntes esse non agnóscimus. Gallína vero sic infirmátur in pullis suis, ut étiam si ipsi pulli non sequántur, fílios non vídeas, matrem tamen intéllegas.

℣. Tu autem, Dómine, miserére nobis.

℟. Deo grátias.

 

℟. Meménto mei, dum bene tibi fúerit: 

* Ut súggeras pharaóni, ut edúcat me de isto cárcere: * Quia furtim sublátus sum, et hic ínnocens in lacum missus sum.

℣. Tres enim adhuc dies sunt, post quos recordábitur phárao ministérii tui, et restítuet te in gradum prístinum: tunc meménto mei.

℟. Ut súggeras pharaóni, ut edúcat me de isto cárcere.

℣. Glória Patri, et Fílio, * et Spirítui Sancto.

℟. Quia furtim sublátus sum, et hic ínnocens in lacum missus sum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ieiúnia nostra, quǽsumus, Dómine, benígno favóre proséquere: ut, sicut ab aliméntis abstinémus in córpore; ita a vítiis ieiunémus in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Laudes
Feria Sexta infra Hebdomadam III in Quadragesima ~ III. classis
Commemoratio ad Laudes tantum: S. Joannis de Deo Confessoris

Ad Laudes 03-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Cor contrítum * et humiliátum, Deus, non despícies.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cor contrítum et humiliátum, Deus, non despícies.

Ant. Propter nomen tuum, * Dómine, vivificábis me in æquitáte tua.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter nomen tuum, Dómine, vivificábis me in æquitáte tua.

Ant. Deus, tu convérsus * vivificábis nos, et plebs tua lætábitur in te.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus, tu convérsus vivificábis nos, et plebs tua lætábitur in te.

Ant. Cum irátus fúeris, * Dómine, misericórdiæ recordáberis.

Canticum Habacuc [4]

Hab 3:2-33 


3:2  Dómine, audívi auditiónem tuam, * et tímui.

3:3  Dómine, opus tuum, * in médio annórum vivífica illud:

3:4  In médio annórum notum fácies: * cum irátus fúeris, misericórdiæ recordáberis.

3:5  Deus ab Austro véniet, * et sanctus de monte Pharan:

3:6  Opéruit cælos glória eius: * et laudis eius plena est terra.

3:7  Splendor eius ut lux erit: * córnua in mánibus eius:

3:8  Ibi abscóndita est fortitúdo eius: * ante fáciem eius ibit mors.

3:9  Et egrediétur diábolus ante pedes eius. * Stetit, et mensus est terram.

3:10  Aspéxit, et dissólvit gentes: * et contríti sunt montes sǽculi.

3:11  Incurváti sunt colles mundi, * ab itinéribus æternitátis eius.

3:12  Pro iniquitáte vidi tentória Æthiópiæ, * turbabúntur pelles terræ Mádian.

3:13  Numquid in flumínibus irátus es, Dómine? * aut in flumínibus furor tuus? vel in mari indignátio tua?

3:14  Qui ascéndes super equos tuos: * et quadrígæ tuæ salvátio.

3:15  Súscitans suscitábis arcum tuum: * iuraménta tríbubus quæ locútus es.

3:16  Flúvios scindes terræ: vidérunt te, et doluérunt montes: * gurges aquárum tránsiit.

3:17  Dedit abýssus vocem suam: * altitúdo manus suas levávit.

3:18  Sol, et luna stetérunt in habitáculo suo, * in luce sagittárum tuárum, ibunt in splendóre fulgurántis hastæ tuæ.

3:19  In frémitu conculcábis terram: * et in furóre obstupefácies gentes.

3:20  Egréssus es in salútem pópuli tui: * in salútem cum Christo tuo.

3:21  Percussísti caput de domo ímpii: * denudásti fundaméntum eius usque ad collum.

3:22  Maledixísti sceptris eius, cápiti bellatórum eius, * veniéntibus ut turbo ad dispergéndum me.

3:23  Exsultátio eórum * sicut eius, qui dévorat páuperem in abscóndito.

3:24  Viam fecísti in mari equis tuis, * in luto aquárum multárum.

3:25  Audívi, et conturbátus est venter meus: * a voce contremuérunt lábia mea.

3:26  Ingrediátur putrédo in óssibus meis, * et subter me scáteat.

3:27  Ut requiéscam in die tribulatiónis: * ut ascéndam ad pópulum accínctum nostrum.

3:28  Ficus enim non florébit: * et non erit germen in víneis.

3:29  Mentiétur opus olívæ: * et arva non áfferent cibum.

3:30  Abscindétur de ovíli pecus: * et non erit arméntum in præsépibus.

3:31  Ego autem in Dómino gaudébo: * et exsultábo in Deo Iesu meo.

3:32  Deus Dóminus fortitúdo mea: * et ponet pedes meos quasi cervórum.

3:33  Et super excélsa mea dedúcet me victor * in psalmis canéntem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum irátus fúeris, Dómine, misericórdiæ recordáberis.

Ant. Lauda * Deum tuum, Sion, qui annúntiat iudícia sua Israël.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda Deum tuum, Sion, qui annúntiat iudícia sua Israël.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Aquam, quam ego dédero, * si quis bíberit ex ea, non sítiet in ætérnum.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Aquam, quam ego dédero, si quis bíberit ex ea, non sítiet in ætérnum.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Ieiúnia nostra, quǽsumus, Dómine, benígno favóre proséquere: ut, sicut ab aliméntis abstinémus in córpore; ita a vítiis ieiunémus in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Ioannis de Deo Confessoris 


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

 

℣. Iustum dedúxit Dóminus per vias rectas.

℟. Et osténdit illi regnum Dei.

 

Orémus.

Deus, qui beátum Ioánnem, tuo amóre succénsum, inter flammas innóxium incédere fecísti, et per eum Ecclésiam tuam nova prole fecundásti: præsta, ipsíus suffragántibus méritis; ut igne caritátis tuæ vítia nostra curéntur, et remédia nobis ætérna provéniant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Primam
Feria Sexta infra Hebdomadam III in Quadragesima ~ III. classis
Commemoratio ad Laudes tantum: S. Joannis de Deo Confessoris

Ad Primam 03-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Séptimo Idus Mártii Luna vicésima octáva Anno Dómini 2024

 

Romæ sanctæ Francíscæ Víduæ, nobilitáte géneris, vitæ sanctitáte et miraculórum dono célebris. 

Apud Sebásten, in Arménia, natális sanctórum quadragínta mílitum Cappádocum, qui, témpore Licínii Imperatóris, sub Prǽside Agricoláo, post víncula et cárceres tetérrimos, post cæsas lapídibus fácies, nudi sub dio, frigidíssimo híemis témpore, supra stagnum rigens pernoctáre iussi sunt, ubi gelu constrícta eórum córpora disrumpebántur, ac demum crurifrágio martýrium consummárunt. Erant autem inter eos nobilióres Cýrion et Cándidus; eorúmque ómnium præcláras glórias sanctus Basilíus aliíque Patres scriptis suis celebrárunt. Ipsórum porro Mártyrum festívitas sequénti die recólitur.

Nyssæ deposítio sancti Gregórii Epíscopi, qui sanctórum Basilíi et Emméliæ fílius, et sanctórum item Basilíi Magni ac Petri Sebasténsis Episcopórum et Macrínæ Vírginis frater éxstitit; atque, vita et eruditióne claríssimus, ob fídei cathólicæ defensiónem, sub Ariáno Imperatóre Valénte, civitáte sua pulsus est.

Barcinóne, in Hispánia, sancti Paciáni Epíscopi, tam vita quam sermóne conspícui; qui, témpore Theodósii Príncipis, in última senectúte finem vitæ sortítus est.

Bonóniæ sanctæ Catharínæ Vírginis, e secúndo Ordine sancti Francísci, quæ vitæ sanctitáte fuit illústris. Ipsíus autem corpus magno cum honóre ibídem cólitur.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.


  
Tertiam
Feria Sexta infra Hebdomadam III in Quadragesima ~ III. classis
Commemoratio ad Laudes tantum: S. Joannis de Deo Confessoris

Ad Tertiam 03-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ieiúnia nostra, quǽsumus, Dómine, benígno favóre proséquere: ut, sicut ab aliméntis abstinémus in córpore; ita a vítiis ieiunémus in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam
Feria Sexta infra Hebdomadam III in Quadragesima ~ III. classis
Commemoratio ad Laudes tantum: S. Joannis de Deo Confessoris

Ad Sextam 03-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ieiúnia nostra, quǽsumus, Dómine, benígno favóre proséquere: ut, sicut ab aliméntis abstinémus in córpore; ita a vítiis ieiunémus in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam
Feria Sexta infra Hebdomadam III in Quadragesima ~ III. classis
Commemoratio ad Laudes tantum: S. Joannis de Deo Confessoris

Ad Nonam 03-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ieiúnia nostra, quǽsumus, Dómine, benígno favóre proséquere: ut, sicut ab aliméntis abstinémus in córpore; ita a vítiis ieiunémus in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Vesperam
Feria Sexta infra Hebdomadam III in Quadragesima ~ III. classis
Commemoratio ad Laudes tantum: S. Joannis de Deo Confessoris

Ad Vesperas 03-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Dómine, * ut vídeo, prophéta es tu: patres nostri in monte hoc adoravérunt.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dómine, ut vídeo, prophéta es tu: patres nostri in monte hoc adoravérunt.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Præsta, quǽsumus, omnípotens Deus: ut, qui in tua protectióne confídimus, cuncta nobis adversántia te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Completorium
Feria Sexta infra Hebdomadam III in Quadragesima ~ III. classis

Ad Completorium 03-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 85:17.

Fac mecum, Dómine, signum in bonum: ut vídeant, qui me oderunt, et confundántur: quóniam tu, Dómine, adiuvísti me et consolátus es me.

Ps 85:1

Inclína, Dómine, aurem tuam, et exáudi me: quóniam inops et pauper sum ego.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Fac mecum, Dómine, signum in bonum: ut vídeant, qui me oderunt, et confundántur: quóniam tu, Dómine, adiuvísti me et consolátus es me.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Ieiúnia nostra, quǽsumus, Dómine, benígno favóre proséquere: ut, sicut ab aliméntis abstinémus in córpore; ita a vítiis ieiunémus in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Ioannis de Deo Confessoris

Deus, qui beátum Ioánnem, tuo amóre succénsum, inter flammas innóxium incédere fecísti, et per eum Ecclésiam tuam nova prole fœcundásti: præsta, ipsíus suffragántibus méritis; ut igne caritátis tuæ vitia nostra curéntur, et remédia nobis ætérna provéniant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Numeri.

Num 20:1, 3, 6-13

In diébus illis: Convenérunt fílii Israël adversum Móysen et Aaron: et versi in seditiónem, dixérunt: Date nobis aquam, ut bibámus. Ingressúsque Móyses et Aaron, dimíssa multitúdine, tabernáculum fœ́deris, corruérunt proni in terram, clamaverúntque ad Dóminum, atque dixérunt: Dómine Deus, audi clamórem huius pópuli, et áperi eis thesáurum tuum, fontem aquæ vivæ, ut, satiáti, cesset murmurátio eórum. Et appáruit glória Dómini super eos. Locutúsque est Dóminus ad Móysen, dicens: Tolle virgam, et cóngrega pópulum, tu et Aaron frater tuus, et loquímini ad petram coram eis, et illa dabit aquas. Cumque edúxeris aquam de petra, bibet omnis multitúdo et iuménta eius. Tulit ígitur Móyses virgam, quæ erat in conspéctu Dómini, sicut præcéperat ei, congregáta multitúdine ante petram, dixítque eis: Audíte, rebélles et incréduli: Num de petra hac vobis aquam potérimus eiícere? Cumque elevásset Móyses manum, percútiens virga bis sílicem, egréssæ sunt aquæ largíssimæ, ita ut pópulus bíberet, et iuménta. Dixítque Dóminus ad Móysen et Aaron: Quia non credidístis mihi, ut sanctificarétis me coram fíliis Israël, non introducétis hos pópulos in terram, quam dabo eis. Hæc est aqua contradictiónis, ubi iurgáti sunt fílii Israël contra Dóminum, et sanctificátus est in eis.

℟. Deo grátias.

Graduale 


Ps 27:7, 1

In Deo sperávit cor meum, et adiútus sum: et reflóruit caro mea, et ex voluntáte mea confitébor illi.

℣. Ad te, Dómine, clamávi: Deus meus, ne síleas, ne discédas a me.

 

Tractus

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis.

Ps 78:8-9. 

℣. Dómine, ne memíneris

iniquitátum nostrárum antiquárum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, líbera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 4:5-42

In illo témpore: Venit Iesus in civitátem Samaríæ, quæ dícitur Sichar: iuxta prǽdium, quod dedit Iacob Ioseph, fílio suo. Erat autem ibi fons Iacob. Iesus ergo fatigátus ex itínere, sedébat sic supra fontem. Hora erat quasi sexta. Venit múlier de Samaría hauríre aquam. Dicit ei Iesus: Da mihi bíbere. - Discípuli enim eius abíerant in civitátem, ut cibos émerent. - Dicit ergo ei múlier illa Samaritána: Quómodo tu, Iudǽus cum sis, bíbere a me poscis, quæ sum múlier Samaritána? non enim coutúntur Iudǽi Samaritánis. Respóndit Iesus et dixit ei: Si scires donum Dei, et quis est, qui dicit tibi: Da mihi bibere: tu fórsitan petísses ab eo, et dedísset tibi aquam vivam. Dicit ei múlier: Dómine, neque in quo háurias habes, et púteus altus est: unde ergo habes aquam vivam? Numquid tu maior es patre nostro Iacob, qui dedit nobis púteum, et ipse ex eo bibit et fílii eius et pécora eius? Respóndit Iesus et dixit ei: Omnis, qui bibit ex aqua hac, sítiet íterum: qui autem bíberit ex aqua, quam ego dabo ei, non sítiet in ætérnum: sed aqua, quam ego dabo ei, fiet in eo fons aquæ saliéntis in vitam ætérnam. Dicit ad eum mulier: Dómine, da mihi hanc aquam, ut non sítiam neque véniam huc hauríre. Dicit ei Iesus: Vade, voca virum tuum, et veni huc. Respóndit múlier, et dixit: Non hábeo virum. Dicit ei Iesus: Bene dixísti, quia non hábeo virum: quinque enim viros habuísti, et nunc, quem habes, non est tuus vir: hoc vere dixísti. Dicit ei múlier: Dómine, vídeo, quia Prophéta es tu. Patres nostri in monte hoc adoravérunt, et vos dícitis, quia Ierosólymis est locus, ubi adoráre opórtet. Dicit ei Iesus: Múlier, crede mihi, quia venit hora, quando neque in monte hoc, neque in Ierosólymis adorábitis Patrem. Vos adorátis, quod nescítis: nos adorámus, quod scimus, quia salus ex Iudǽis est. Sed venit hora, et nunc est, quando veri adoratóres adorábunt Patrem in spíritu et veritáte. Nam et Pater tales quærit, qui adórent eum. Spíritus est Deus: et eos, qui adórant eum, in spíritu et veritáte opórtet adoráre. Dicit ei mulier: Scio, quia Messías venit [qui dícitur Christus]. Cum ergo vénerit ille, nobis annuntiábit ómnia. Dicit ei Iesus: Ego sum, qui loquor tecum. Et contínuo venérunt discípuli eius: et mirabántur, quia cum mulíere loquebátur. Nemo tamen dixit: Quid quæris, aut quid loquéris cum ea? Reliquit ergo hýdriam suam múlier, et ábiit in civitátem, et dicit illis homínibus: Veníte, et vidéte hóminem, qui dixit mihi ómnia, quæcúmque feci: numquid ipse est Christus? Exiérunt ergo de civitáte, et veniébant ad eum. Intérea rogábant eum discípuli, dicéntes: Rabbi, mandúca. Ille autem dicit eis: Ego cibum habeo manducáre, quem vos nescítis. Dicébant ergo discípuli ad ínvicem: Numquid áliquis áttulit ei manducáre? Dicit eis Iesus: Meus cibus est, ut fáciam voluntátem eius, qui misit me, ut perfíciam opus eius. Nonne vos dícitis, quod adhuc quátuor menses sunt, et messis venit? Ecce, dico vobis: Leváte óculos vestros, et vidéte regiónes, quia albæ sunt iam ad messem. Et qui metit, mercédem áccipit, et cóngregat fructum in vitam ætérnam: ut, et qui séminat, simul gáudeat, et qui metit. In hoc enim est verbum verum: quia álius est qui séminat, et álius est qui metit. Ego misi vos métere quod vos non laborástis: alii laboravérunt, et vos in labóres eórum introístis. Ex civitáte autem illa multi credidérunt in eum Samaritanórum, propter verbum mulíeris testimónium perhibéntis: Quia dixit mihi ómnia, quæcúmque feci. Cum veníssent ergo ad illum Samaritáni, rogavérunt eum, ut ibi manéret. Et mansit ibi duos dies. Et multo plures credidérunt in eum propter sermónem eius. Et mulíeri dicébant: Quia iam non propter tuam loquélam crédimus: ipsi enim audívimus, et scimus, quia hic est vere Salvátor mundi.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 5:3-4

Inténde voci oratiónis meæ, Rex meus, et Deus meus: quóniam ad te orábo, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Réspice, quǽsumus, Dómine, propítius ad múnera, quæ sacrámus: ut tibi grata sint, et nobis salutária semper exsístant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Ioannis de Deo Confessoris

Laudis tibi, Dómine, hóstias immolámus in tuórum commemoratióne Sanctórum: quibus nos et præséntibus éxui malis confídimus et futúris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

  
Matutinum
Sabbato infra Hebdomadam III in Quadragesima ~ III. classis
Commemoratio ad Laudes tantum: S. Franciscæ Romanæ Viduæ

Ad Matutinum 03-09-2024 

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Scuto circúmdabit te véritas eius.

℟. Non timébis a timóre noctúrno.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 8:1-11 


In illo témpore: Perréxit Iesus in montem Olivéti, et dilúculo íterum venit in templum. Et réliqua.

 

Homilía sancti Augustíni Epíscopi

Tract. 33 in Ioannem, post init. 


Iesus perréxit in montem Olivéti, in montem fructuósum, in montem unguénti, in montem chrismátis. Ubi enim decébat docére Christum, nisi in monte Olivéti? Christi enim nomen a chrismáte dictum est: chrísma autem Græce, Latíne únctio nominátur. Ideo autem nos unxit, quia luctatóres contra diábolum fecit. Et dilúculo íterum venit in templum, et omnis pópulus venit ad eum: et sedens docébat eos, et non tenebátur, quia nondum pati dignabátur. Nunc iam atténdite, ubi ab inimícis tentáta sit Dómini mansuetúdo.

℣. Tu autem, Dómine, miserére nobis.

℟. Deo grátias.

 

℟. Mérito hæc pátimur, quia peccávimus in fratrem nostrum, vidéntes angústias ánimæ eius, dum deprecarétur nos, et non audívimus:

* Idcírco venit super nos tribulátio.

℣. Dixit Ruben frátribus suis: Numquid non dixi vobis, Nolíte peccáre in púerum; et non audístis me?

℟. Idcírco venit super nos tribulatio.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Addúcunt autem illi scríbæ et pharisǽi mulíerem in adultério deprehénsam, et statuérunt eam in médio, et dixérunt ei: Magíster, hæc múlier modo deprehénsa est in adultério: in lege autem Móyses mandávit nobis huiúsmodi lapidáre: tu ergo quid dicis? Hæc autem dicébant tentántes eum: ut possent accusáre eum. Unde accusáre? Numquid ipsum in áliquo facínore deprehénderant, aut illa múlier ad eum áliquo modo pertinuísse dicebátur?

℣. Tu autem, Dómine, miserére nobis.

℟. Deo grátias.

 

℟. Dixit Ruben frátribus suis: Numquid non dixi vobis, Nolíte peccáre in púerum, et non audístis me?

* En sanguis eius exquíritur.

℣. Mérito hæc pátimur, quia peccávimus in fratrem nostrum, vidéntes angústias ánimæ eius, dum deprecarétur nos, et non audívimus.

℟. En sanguis eius exquíritur.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Intellegámus, fratres, admirábilem mansuetúdinem in Dómino fuísse. Animadvertérunt eum nímium esse mitem, nímium esse mansuétum. De illo quippe fúerat ante prædíctum: Accíngere gládio tuo circa femur tuum, potentíssime. Spécie tua et pulchritúdine tua inténde, próspere procéde, et regna: propter veritátem, et mansuetúdinem, et iustítiam. Ergo áttulit veritátem ut doctor, mansuetúdinem ut liberátor, iustítiam ut cógnitor. Propter hæc eum esse regnatúrum in Spíritu Sancto prophéta prædíxerat. Cum loquerétur, véritas agnoscebátur: cum advérsus inimícos non moverétur, mansuetúdo laudabátur. Cum ergo de duóbus istis, id est, de veritáte et mansuetúdine eius, inimíci livóre et invídia torqueréntur; in tértio, id est iustítia, scándalum posuérunt.

℣. Tu autem, Dómine, miserére nobis.

℟. Deo grátias.

 

℟. Lamentabátur Iacob de duóbus fíliis suis: Heu me, dolens sum de Ioseph pérdito, et tristis nimis de Béniamin ducto pro alimóniis: 

* Precor cæléstem Regem, ut me doléntem nímium fáciat eos cérnere.

℣. Prostérnens se Iacob veheménter cum lácrimis pronus in terram, et adórans ait.

℟. Precor cæléstem Regem, ut me doléntem nímium fáciat eos cérnere.

℣. Glória Patri, et Fílio, * et Spirítui Sancto.

℟. Precor cæléstem Regem, ut me doléntem nímium fáciat eos cérnere.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui se, affligéndo carnem, ab aliméntis ábstinent; sectándo iustítiam a culpa ieiúnent.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Laudes
Sabbato infra Hebdomadam III in Quadragesima ~ III. classis
Commemoratio ad Laudes tantum: S. Franciscæ Romanæ Viduæ

Ad Laudes 03-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Benígne fac, Dómine, * in bona voluntáte tua Sion.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benígne fac, Dómine, in bona voluntáte tua Sion.

Ant. Rectus Dóminus, * Deus noster, et non est iníquitas in eo.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Rectus Dóminus, Deus noster, et non est iníquitas in eo.

Ant. A timóre inimíci * éripe, Dómine, ánimam meam.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. A timóre inimíci éripe, Dómine, ánimam meam.

Ant. In servis suis * miserébitur Dóminus et propítius erit terræ pópuli sui.

Canticum Moysis [4]

Deut 32:1-27 


32:1  Audíte, cæli, quæ loquor: * áudiat terra verba oris mei.

32:2  Concréscat ut plúvia doctrína mea, * fluat ut ros elóquium meum.

32:3  Quasi imber super herbam, et quasi stillæ super grámina. * Quia nomen Dómini invocábo.

32:4  Date magnificéntiam Deo nostro. * Dei perfécta sunt ópera, et omnes viæ eius iudícia:

32:5  Deus fidélis, et absque ulla iniquitáte, iustus et rectus. * Peccavérunt ei, et non fílii eius in sórdibus:

32:6  Generátio prava atque pervérsa. * Hǽccine reddis Dómino, pópule stulte et insípiens?

32:7  Numquid non ipse est pater tuus, * qui possédit te, et fecit, et creávit te?

32:8  Meménto diérum antiquórum, * cógita generatiónes síngulas:

32:9  Intérroga patrem tuum, et annuntiábit tibi: * maióres tuos, et dicent tibi.

32:10  Quando dividébat Altíssimus gentes: * quando separábat fílios Adam.

32:11  Constítuit términos populórum * iuxta númerum filiórum Israël.

32:12  Pars autem Dómini, pópulus eius: * Iacob funículus hereditátis eius.

32:13  Invénit eum in terra desérta, * in loco horróris et vastæ solitúdinis:

32:14  Circumdúxit eum, et dócuit: * et custodívit quasi pupíllam óculi sui.

32:15  Sicut áquila próvocans ad volándum pullos suos, * et super eos vólitans,

32:16  Expándit alas suas, et assúmpsit eum, * atque portávit in húmeris suis.

32:17  Dóminus solus dux eius fuit: * et non erat cum eo deus aliénus.

32:18  Constítuit eum super excélsam terram: * ut coméderet fructus agrórum,

32:19  Ut súgeret mel de petra, * oleúmque de saxo duríssimo.

32:20  Butýrum de arménto, et lac de óvibus * cum ádipe agnórum, et aríetum filiórum Basan:

32:21  Et hircos cum medúlla trítici, * et sánguinem uvæ bíberet meracíssimum.

32:22  Incrassátus est diléctus, et recalcitrávit: * incrassátus, impinguátus, dilatátus,

32:23  Derelíquit Deum, factórem suum, * et recéssit a Deo, salutári suo.

32:24  Provocavérunt eum in diis aliénis, * et in abominatiónibus ad iracúndiam concitavérunt.

32:25  Immolavérunt dæmóniis, et non Deo, * diis, quos ignorábant:

32:26  Novi recentésque venérunt, * quos non coluérunt patres eórum.

32:27  Deum qui te génuit dereliquísti, * et oblítus es Dómini, creatóris tui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In servis suis miserébitur Dóminus et propítius erit terræ pópuli sui.

Ant. Laudáte * Dóminum secúndum multitúdinem magnitúdinis eius.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum secúndum multitúdinem magnitúdinis eius.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Inclinávit se Iesus, * et scribébat in terra: Si quis sine peccáto est, mittat in eam lápidem.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Inclinávit se Iesus, et scribébat in terra: Si quis sine peccáto est, mittat in eam lápidem.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui se, affligéndo carnem, ab aliméntis ábstinent; sectándo iustítiam a culpa ieiúnent.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Franciscæ Romanæ Viduæ 


Ant. Date ei de fructu mánuum suárum, et laudent eam in portis ópera eius.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

 

Orémus.

Deus, qui beátam Francíscam fámulam tuam, inter cétera grátiæ tuæ dona, familiári Angeli consuetúdine decorásti: concéde, quǽsumus; ut, intercessiónis eius auxílio, Angelórum consórtium cónsequi mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Primam
Sabbato infra Hebdomadam III in Quadragesima ~ III. classis
Commemoratio ad Laudes tantum: S. Franciscæ Romanæ Viduæ

Ad Primam 03-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Idus Mártii Luna vicésima nona Anno Dómini 2024

 

Sanctórum Quadragínta Mártyrum, quorum natális prídie huius diéi recensétur.

Apaméæ, in Phrýgia, natális sanctórum Mártyrum Caii et Alexándri, qui (ut scribit Apollináris, Hierapolitánus Epíscopus, in libro advérsus Cataphrýgas hæréticos), in persecutióne Marci Antoníni et Lúcii Veri, glorióso martýrio coronáti sunt.

In Pérside pássio sanctórum quadragínta duórum Mártyrum.

Corínthi sanctórum Mártyrum Codráti, Dionýsii, Cypriáni, Anécti, Pauli et Crescéntis, qui, in persecutióne Décii et Valeriáni, sub Iásone Prǽside, gládio cæsi sunt.

In Africa sancti Victóris Mártyris, in cuius solemnitáte sanctus Augustínus ad pópulum de ipso tractátum hábuit.

Romæ sancti Simplícii, Papæ et Confessóris.

Hierosólymis sancti Macárii, Epíscopi et Confessóris; cuius hortátu loca sancta a Constantíno Magno et beáta Heléna, eius matre, expurgáta sunt et sacris Basílicis illustráta.

Lutétiæ Parisiórum deposítio sancti Droctovéi Abbátis, qui fuit discípulus beáti Germáni Epíscopi.

In monastério Bobiénsi sancti Attalæ Abbátis, miráculis clari.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.


  
Tertiam
Sabbato infra Hebdomadam III in Quadragesima ~ III. classis
Commemoratio ad Laudes tantum: S. Franciscæ Romanæ Viduæ

Ad Tertiam 03-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui se, affligéndo carnem, ab aliméntis ábstinent; sectándo iustítiam a culpa ieiúnent.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam
Sabbato infra Hebdomadam III in Quadragesima ~ III. classis
Commemoratio ad Laudes tantum: S. Franciscæ Romanæ Viduæ

Ad Sextam 03-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui se, affligéndo carnem, ab aliméntis ábstinent; sectándo iustítiam a culpa ieiúnent.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam
Sabbato infra Hebdomadam III in Quadragesima ~ III. classis
Commemoratio ad Laudes tantum: S. Franciscæ Romanæ Viduæ

Ad Nonam 03-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui se, affligéndo carnem, ab aliméntis ábstinent; sectándo iustítiam a culpa ieiúnent.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Proprio de Tempore}


Gal 4:22-24 


Fratres: Scriptum est, quóniam Abraham duos fílios hábuit: unum de ancílla, et unum de líbera: sed qui de ancílla, secúndum carnem natus est: qui autem de líbera, per repromissiónem: quæ sunt per allegoríam dicta.

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Nemo te condemnávit, múlier? * Nemo, Dómine. Nec ego te condemnábo: iam ámplius noli peccáre.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Nemo te condemnávit, múlier? Nemo, Dómine. Nec ego te condemnábo: iam ámplius noli peccáre.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui ex mérito nostræ actiónis afflígimur, tuæ grátiæ consolatióne respirémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.


  
Sancta Missa
Sabbato infra Hebdomadam III in Quadragesima ~ III. classis
Commemoratio: S. Franciscæ Viduæ Romanæ

Sancta Missa 03-09-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 5:2-3.

Verba mea áuribus pércipe, Dómine, intéllege clamórem meum: inténde voci oratiónis meæ, Rex meus et Deus meus.

Ps 5:4

Quóniam ad te orábo, Dómine: mane exáudies vocem meam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Verba mea áuribus pércipe, Dómine, intéllege clamórem meum: inténde voci oratiónis meæ, Rex meus et Deus meus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Præsta, quǽsumus, omnípotens Deus: ut, qui se, affligéndo carnem, ab aliméntis ábstinent; sectándo iustítiam, a culpa ieiúnent.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Franciscæ Viduæ Romanæ

Deus, qui beátam Francíscam fámulam tuam, inter cétera grátiæ tuæ dona, familiári Angeli consuetúdine decorásti: concéde, quǽsumus; ut, intercessiónis eius auxílio, Angelórum consórtium cónsequi mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Daniélis Prophétæ.

Dan 13:1-9, 15-17, 19-30, 33-62

In diébus illis: Erat vir hábitans in Babylóne, et nomen eius Ióakim: et accépit uxorem nómine Susánnam, fíliam Helcíæ, pulchram nimis, et timéntem Deum: paréntes enim illíus, cum essent iusti, erudiérunt fíliam suam secúndum legem Móysi. Erat autem Ióakim dives valde, et erat ei pomárium vicínum dómui suæ: et ad ipsum confluébant Iudǽi, eo quod esset honorabílior ómnium. Et constítuti sunt de pópulo duo senes iúdices in illo anno: de quibus locútus est Dóminus: Quia egréssa est iníquitas de Babylóne a senióribus iudícibus, qui videbántur régere pópulum. Isti frequentábant domum Ióakim, et veniébant ad eos omnes, qui habébant iudícia. Cum autem pópulus revertísset per merídiem, ingrediebátur Susánna, et deambulábat in pomário viri sui. Et vidébant eam senes cotídie ingrediéntem et deambulántem: et exarsérunt in concupiscéntiam eius: etevertérunt sensum suum, et declinavérunt óculos suos, ut non vidérent cœlum, neque recordaréntur iudiciórum iustórum. Factum est autem, cum observárent diem aptum, ingréssa est aliquándo sicut heri et núdius tértius, cum duábus solis puéllis, voluítque lavári in pomário: æstus quippe erat, et non erat ibi quisquam, præter duos senes abscónditos et contemplántes eam. Dixit ergo puéllis: Afférte mihi óleum et smígmata, et óstia pomárii cláudite, ut laver. Cum autem egréssæ essent puéllæ, surrexérunt duo senes, et accurrérunt ad eam, et dixérunt: Ecce, óstia pomárii clausa sunt, et nemo nos videt, et nos in concupiscéntia tui sumus: quam ob rem assentíre nobis, et commiscére nobiscum. Quod si nolúeris, dicémus contra te testimónium, quod fúerit tecum iúvenis, et ob hanc causam emíseris puéllas a te. Ingémuit Susánna, et ait: Angústiæ sunt mihi úndique: si enim hoc égero, mors mihi est: si autem non egero, non effúgiam manus vestras. Sed mélius est mihi absque ópere incídere in manus vestras, quam peccáre in conspéctu Dómini. Et exclamávit voce magna Susánna: exclamavérunt autem et senes adversus eam. Et cucúrrit unus ad óstia pomárii, et aperuit. Cum ergo audíssent clamórem fámuli domus in pomário, irruérunt per postícum, ut vidérent, quidnam esset. Postquam autem senes locúti sunt, erubuérunt servi veheménter: quia numquam dictus fúerat sermo huiuscémodi de Susánna. Et facta est dies crástina. Cumque venísset pópulus ad Ióakim virum eius, venérunt et duo senióres, pleni iníqua cogitatióne advérsus Susánnam, ut interfícerent eam. Et dixérunt coram pópulo: Míttite ad Susánnam fíliam Helcíæ, uxórem Ióakim. Et statim misérunt. Et venit cum paréntibus et fíliis et univérsis cognátis suis. Fiébant ígitur sui, et omnes qui nóverant eam. Consurgéntes autem duo senióres in médio pópuli, posuérunt manus suas super caput eius. Quæ flens suspéxit ad cœlum: erat enim cor eius fidúciam habens in Dómino. Et dixérunt senióres: Cum deambularémus in pomário soli, ingréssa est hæc cum duábus puéllis: et clausit óstia pomárii, et dimísit a se puéllas. Venítque ad eam adoléscens, qui erat abscónditus, et concúbuit cum ea. Porro nos, cum essémus in ángulo pomárii, vidéntes iniquitátem, cucúrrimus ad eos, et vídimus eos pariter commiscéri. Et illum quidem non quívimus comprehéndere, quia fórtior nobis erat, et apértis óstiis exsilívit: hanc autem cum apprehendissémus, interrogávimus, quisnam esset adoléscens, et nóluit indicáre nobis: huius rei testes sumus. Crédidit eis multitúdo quasi sénibus et iudícibus pópuli, et condemnavérunt eam ad mortem. Exclamávit autem voce magna Susánna, et dixit: Deus ætérne, qui absconditórum es cógnitor, qui nosti ómnia, ántequam fiant, tu scis, quóniam falsum testimónium tulérunt contra me: et ecce, mórior, cum nihil horum fécerim, quæ isti malitióse composuérunt advérsum me. Exaudívit autem Dóminus vocem eius. Cumque ducerétur ad mortem, suscitávit Dóminus spíritum sanctum pueri iunióris, cuius nomen Dániel. Et exclamávit voce magna: Mundus ego sum a sánguine huius. Et convérsus omnis pópulus ad eum, dixit: Quis est iste sermo, quem tu locútus es? Qui cum staret in médio eórum, ait: Sic fátui, fílii Israël, non iudicántes, neque quod verum est cognoscéntes, condemnástis fíliam Israël? Revertímini ad iudícium, quia falsum testimónium locúti sunt advérsus eam. Revérsus est ergo pópulus cum festinatióne. Et dixit ad eos Dániel: Separáte illos ab ínvicem procul, et diiudicábo eos. Cum ergo divísi essent alter ab áltero, vocávit unum de eis, et dixit ad eum: Inveteráte diérum malórum, nunc venérunt peccáta tua, quæ operabáris prius: iúdicans iudícia iniústa, innocéntes ópprimens, et dimíttens nóxios, dicénte Dómino: Innocéntem et iustum non interfícies. Nunc ergo, si vidisti eam, dic, sub qua arbóre vidéris eos colloquéntes sibi. Qui ait: Sub schino. Dixit autem Dániel: Recte mentítus es in caput tuum. Ecce enim, Angelus Dei, accépta senténtia ab eo, scindet te médium. Et, amóto eo, iussit veníre álium, et dixit ei: Semen Chánaan, et non Iuda, spécies decépit te, et concupiscéntia subvértit cor tuum: sic faciebátis filiábus Israël, et illæ timéntes loquebántur vobis: sed fília Iuda non sustínuit iniquitátem vestram. Nunc ergo dic mihi, sub qua arbóre comprehénderis eos loquéntes sibi. Qui ait: Sub prino. Dixit autem ei Dániel: Recte mentítus es et tu in caput tuum: manet enim Angelus Dómini, gládium habens, ut secet te médium, et interfíciat vos. Exclamávit itaque omnis cœtus voce magna, et benedixérunt Deum, qui salvat sperántes in se. Et consurrexérunt advérsus duos senióres convícerat enim eos Dániel ex ore suo falsum dixísse testimónium, fecerúntque eis, sicut male égerant advérsus próximum: et interfecérunt eos, et salvátus est sanguis innóxius in die illa.

℟. Deo grátias.

Graduale 


Ps 22:4

Si ámbulem in médio umbræ mortis, non timébo mala: quóniam tu mecum es, Dómine.

℣. Virga tua et báculus tuus, ipsa me consoláta sunt.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 8:1-11

In illo témpore: Perréxit Iesus in montem Olivéti: et dilúculo íterum venit in templum, et omnis pópulus venit ad eum, et sedens docébat eos. Addúcunt autem scribæ et pharisǽi mulíerem in adultério deprehénsam: et statuérunt eam in médio, et dixérunt ei: Magíster, hæc múlier modo deprehénsa est in adultério. In lege autem Móyses mandávit nobis huiúsmodi lapidáre. Tu ergo quid dicis? Hoc autem dicébant tentántes eum, ut possent accusáre eum. Iesus autem inclínans se deórsum, dígito scribébat in terra. Cum ergo perseverárent interrogántes eum, eréxit se, et dixit eis: Qui sine peccáto est vestrum, primus in illam lápidem mittat. Et íterum se inclínans, scribébat in terra. Audiéntes autem unus post unum exíbant, incipiéntes a senióribus: et remánsit solus Iesus, et múlier in médio stans. Erigens autem se Iesus, dixit ei: Múlier, ubi sunt, qui te accusábant? nemo te condemnávit? Quæ dixit: Nemo, Dómine. Dixit autem Iesus: Nec ego te condemnábo: Vade, et iam ámplius noli peccáre.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 118:133.

Gressus meos dírige secúndum elóquium tuum: ut non dominétur mei omnis iniustítia, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Concéde, quǽsumus, omnípotens Deus: ut huius sacrifícii munus oblátum, fragilitátem nostram ab omni malo purget semper et múniat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Franciscæ Viduæ Romanæ

Accépta tibi sit, Dómine, sacrátæ plebis oblátio pro tuórum honóre Sanctórum: quorum se méritis de tribulatióne percepísse cognóscit auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

  
Matutinum
Dominica IV in Quadragesima ~ I. classis


Ad Matutinum 03-10-2024 

Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Ipse liberávit me de láqueo venántium.

℟. Et a verbo áspero.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Exodi

Exod 3:1-6 


1 Móyses autem pascébat oves Iethro sóceri sui sacerdótis Mádian; cumque minásset gregem ad interióra desérti, venit ad montem Dei Horeb.

2 Apparuítque ei Dóminus in flamma ignis de médio rubi; et vidébat quod rubus ardéret et non comburerétur.

3 Dixit ergo Móyses: Vadam, et vidébo visiónem hanc magnam, quare non comburátur rubus.

4 Cernens autem Dóminus quod pérgeret ad vidéndum, vocávit eum de médio rubi, et ait: Móyses, Móyses! Qui respóndit: Adsum.

5 At ille: Ne apprópies, inquit, huc: solve calceaméntum de pédibus tuis; locus enim, in quo stas, terra sancta est.

6 Et ait: Ego sum Deus patris tui, Deus Abraham, Deus Isaac, et Deus Iacob. Abscóndit Móyses fáciem suam: non enim audébat aspícere contra Deum.

℣. Tu autem, Dómine, miserére nobis.

℟. Deo grátias.

 

℟. Locútus est Dóminus ad Móysen, dicens: Descénde in Ægýptum, et dic Pharaóni:

* Ut dimíttat pópulum meum: indurátum est cor Pharaónis: non vult dimíttere pópulum meum, nisi in manu forti.

℣. Clamor filiórum Israël venit ad me, vidíque afflictiónem eórum: sed veni, mittam te ad Pharaónem.

℟. Ut dimíttat pópulum meum: indurátum est cor Pharaónis: non vult dimíttere pópulum meum, nisi in manu forti.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Exod 3:7-10 


7 Cui ait Dóminus: Vidi afflictiónem pópuli mei in Ægýpto, et clamórem eius audívi propter durítiam eórum qui præsunt opéribus:

8 Et sciens dolórem eius, descéndi ut líberem eum de mánibus Ægyptiórum, et edúcam de terra illa in terram bonam et spatiósam, in terram quæ fluit lacte et melle, ad loca Chananǽi, et Hethǽi, et Amorrhǽi, et Pherezǽi, et Hevǽi, et Iebusǽi.

9 Clamor ergo filiórum Israël venit ad me: vidíque afflictiónem eórum, qua ab Ægýptiis opprimúntur.

10 Sed veni, et mittam te ad Pharaónem, ut edúcas pópulum meum, fílios Israël de Ægýpto.

Exod 3:11-15 


11 Dixítque Móyses ad Deum: Quis sum ego, ut vadam ad Pharaónem, et edúcam fílios Israël de Ægýpto?

12 Qui dixit ei: Ego ero tecum: et hoc habébis signum, quod míserim te: Cum edúxeris pópulum de Ægýpto, immolábis Deo super montem istum.

13 Ait Móyses ad Deum: Ecce, ego vadam ad fílios Israël, et dicam eis: Deus patrum vestrórum misit me ad vos. Si díxerint mihi: Quod est nomen eius? quid dicam eis?

14 Dixit Deus ad Móysen: Ego sum qui sum. Ait: Sic dices fíliis Israël: Qui est, misit me ad vos.

15 Dixítque íterum Deus ad Móysen: Hæc dices fíliis Israël: Dóminus Deus patrum vestrórum, Deus Abraham, Deus Isaac, et Deus Iacob, misit me ad vos; hoc nomen mihi est in ætérnum, et hoc memoriále meum in generatiónem et generatiónem.

℣. Tu autem, Dómine, miserére nobis.

℟. Deo grátias.

 

℟. Cantémus Dómino: glorióse enim honorificátus est, equum et ascensórem proiécit in mare:

* Adiútor et protéctor factus est mihi Dóminus in salútem.

℣. Dóminus quasi vir pugnátor, Omnípotens nomen eius.

℟. Adiútor et protéctor factus est mihi Dóminus in salútem.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Ioánnem

Ioannes 6:1-15 


In illo témpore: Abiit Iesus trans mare Galilǽæ, quod est Tiberíadis: et sequebátur eum multitúdo magna, quia vidébant signa, quæ faciébat super his qui infirmabántur. Et réliqua.

 

Homilía sancti Augustíni Epíscopi

Tract. 24 in Ioannem 


Mirácula, quæ fecit Dóminus noster Iesus Christus, sunt quidem divína ópera, et ad intellegéndum Deum de visibílibus ádmonent humánam méntem. Quia enim ille non est talis substántia, quæ vidéri óculis possit; et mirácula eius, quibus totum mundum regit, universámque creatúram adminístrat, assiduitáte viluérunt, ita ut pene nemo dignétur atténdere ópera Dei mira et stupénda in quólibet séminis grano: secúndum ipsam suam misericórdiam, servávit sibi quædam, quæ fáceret opportúno témpore præter usitátum cursum ordinémque natúræ; ut non maióra, sed insólita vidéndo stupérent, quibus cotidiána vilúerant.

℣. Tu autem, Dómine, miserére nobis.

℟. Deo grátias.

 

℟. Atténdite, pópule meus, legem meam: 

* Inclináte aurem vestram in verba oris mei.

℣. Apériam in parábolis os meum: loquar propositiónes ab inítio sǽculi.

℟. Inclináte aurem vestram in verba oris mei.

℣. Glória Patri, et Fílio, * et Spirítui Sancto.

℟. Inclináte aurem vestram in verba oris mei.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui ex mérito nostræ actiónis afflígimur, tuæ grátiæ consolatióne respirémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Proprio de Tempore}


Ant. Tunc acceptábis * sacrifícium iustítiæ, si avérteris fáciem tuam a peccátis meis.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tunc acceptábis sacrifícium iustítiæ, si avérteris fáciem tuam a peccátis meis.

Ant. Bonum est * speráre in Dómino, quam speráre in princípibus.

Psalmus 117 [2]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Bonum est speráre in Dómino, quam speráre in princípibus.

Ant. Me suscépit * déxtera tua, Dómine.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Me suscépit déxtera tua, Dómine.

Ant. Potens es, Dómine, * erípere nos de manu forti: líbera nos, Deus noster.

Canticum Trium Puerorum [4]

Dan 3:52-57 


3:52  Benedíctus es, Dómine, Deus patrum nostrórum: * et laudábilis, et gloriósus, et superexaltátus in sǽcula.

3:53  Et benedíctum nomen glóriæ tuæ sanctum: * et laudábile, et superexaltátum in ómnibus sǽculis.

3:54  Benedíctus es in templo sancto glóriæ tuæ: * et superlaudábilis, et supergloriósus in sǽcula.

3:55  Benedíctus es in throno regni tui: * et superlaudábilis, et superexaltátus in sǽcula.

3:56  Benedíctus es, qui intuéris abýssos, et sedes super Chérubim: * et laudábilis, et superexaltátus in sǽcula.

3:57  Benedíctus es in firmaménto cæli: * et laudábilis, et gloriósus in sǽcula.

3:58  Benedícite, ómnia ópera Dómini, Dómino: * laudáte, et superexaltáte eum in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Potens es, Dómine, erípere nos de manu forti: líbera nos, Deus noster.

Ant. Reges terræ * et omnes pópuli, laudáte Deum.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Reges terræ et omnes pópuli, laudáte Deum.

Capitulum Hymnus Versus {ex Proprio de Tempore}


Gal 4:22-24 


Fratres: Scriptum est, quóniam Abraham duos fílios hábuit: unum de ancílla, et unum de líbera: sed qui de ancílla, secúndum carnem natus est: qui autem de líbera, per repromissiónem: quæ sunt per allegoríam dicta.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Cum sublevásset óculos * Iesus, et vidísset máximam multitúdinem veniéntem ad se, dixit ad Philíppum: Unde emémus panes, ut mandúcent hi? Hoc autem dicébat tentans eum: ipse enim sciébat quid esset factúrus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Cum sublevásset óculos Iesus, et vidísset máximam multitúdinem veniéntem ad se, dixit ad Philíppum: Unde emémus panes, ut mandúcent hi? Hoc autem dicébat tentans eum: ipse enim sciébat quid esset factúrus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui ex mérito nostræ actiónis afflígimur, tuæ grátiæ consolatióne respirémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Primam

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Proprio de Tempore}


Ant. Accépit ergo * Iesus panes, et, cum grátias egísset, distríbuit discumbéntibus.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Accépit ergo Iesus panes, et, cum grátias egísset, distríbuit discumbéntibus.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Idus Mártii Luna tricésima Anno Dómini 2024

 

Sardis sancti Euthýmii Epíscopi, qui, ob cultum sanctárum Imáginum, a Michaéle, Imperatóre Iconoclásta, in exsílium missus est; ac demum, Theóphilo imperánte, búbulis nervis inhumániter cæsus, martýrium consummávit.

Córdubæ, in Hispánia, sancti Eulógii, Presbýteri et Mártyris; qui, in persecutióne Saracenórum, ob præcláram et intrépidam Christi confessiónem, verbéribus et álapis cæsus ac decollátus gládio, adiúngi eiúsdem urbis Martýribus méruit, quorum pro fide certámina scribéndo fúerat æmulátus.

Carthágine sanctórum Mártyrum Heráclii et Zósimi.

Alexandríæ pássio sanctórum Cándidi, Piperiónis et aliórum vigínti.

Laodicéæ, in Sýria, sanctórum Mártyrum Tróphimi et Thali, qui in persecutióne Diocletiáni, post multa sǽvaque torménta, corónas glóriæ sunt assecúti.

Antiochíæ commemorátio plurimórum sanctórum Mártyrum, quorum álii, Maximiáni Imperatóris mandáto, candéntibus cratículis superpósiti, non ad mortem sed ad diutúrnum cruciátum assáti, álii áliis sævíssimis affécti supplíciis, ad palmam martýrii pervenérunt.

Item sanctórum Mártyrum Gorgónii et Firmi.

Hierosólymis sancti Sophrónii Epíscopi. 

Medioláni sancti Benedícti Epíscopi. 

In fínibus Ambianénsium sancti Firmíni Abbátis. 

Carthágine sancti Constantíni Confessóris. 

Babúci, in Hérnicis, sancti Petri Confessóris, miraculórum glória conspícui.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. De quinque pánibus * et duobus píscibus satiávit Dóminus quinque míllia hóminum.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De quinque pánibus et duobus píscibus satiávit Dóminus quinque míllia hóminum.

Capitulum Responsorium Versus {ex Proprio de Tempore}


Gal 4:22-24 


Fratres: Scriptum est, quóniam Abraham duos fílios hábuit: unum de ancílla, et unum de líbera: sed qui de ancílla, secúndum carnem natus est: qui autem de líbera, per repromissiónem: quæ sunt per allegoríam dicta.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui ex mérito nostræ actiónis afflígimur, tuæ grátiæ consolatióne respirémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam
Dominica IV in Quadragesima ~ I. classis


Ad Sextam 03-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Satiávit Dóminus * quinque míllia hóminum de quinque pánibus et duobus píscibus.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Satiávit Dóminus quinque míllia hóminum de quinque pánibus et duobus píscibus.

Capitulum Responsorium Versus {ex Proprio de Tempore}


Gal 4:27 


Lætáre, stérilis, quæ non paris: erúmpe et clama, quæ non párturis: quia multi fílii desértæ, magis quam eius, quæ habet virum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui ex mérito nostræ actiónis afflígimur, tuæ grátiæ consolatióne respirémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam
Dominica IV in Quadragesima ~ I. classis


Ad Nonam 03-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Illi ergo * hómines, cum vidíssent quod fécerat Iesus signum, intra se dicébant: quia hic est vere Prophéta, qui ventúrus est in mundum.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illi ergo hómines, cum vidíssent quod fécerat Iesus signum, intra se dicébant: quia hic est vere Prophéta, qui ventúrus est in mundum.

Capitulum Responsorium Versus {ex Proprio de Tempore}


Gal 4:31 


Itaque, fratres, non sumus ancíllæ fílii, sed líberæ: qua libertáte Christus nos liberávit.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui ex mérito nostræ actiónis afflígimur, tuæ grátiæ consolatióne respirémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Vesperam
Dominica IV in Quadragesima ~ I. classis


Ad Vesperas 03-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Proprio de Tempore}


Gal 4:22-24 


Fratres: Scriptum est, quóniam Abraham duos fílios hábuit: unum de ancílla, et unum de líbera: sed qui de ancílla, secúndum carnem natus est: qui autem de líbera, per repromissiónem: quæ sunt per allegoríam dicta.

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Súbiit ergo, * in montem Iesus, et ibi sedébat cum discípulis suis.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Súbiit ergo, in montem Iesus, et ibi sedébat cum discípulis suis.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui ex mérito nostræ actiónis afflígimur, tuæ grátiæ consolatióne respirémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Is 66:10 et 11

Lætáre, Ierúsalem: et convéntum fácite, omnes qui dilígitis eam: gaudéte cum lætítia, qui in tristítia fuístis: ut exsultétis, et satiémini ab ubéribus consolatiónis vestræ.

Ps 121:1.

Lætátus sum in his, quæ dicta sunt mihi: in domum Dómini íbimus.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Lætáre, Ierúsalem: et convéntum fácite, omnes qui dilígitis eam: gaudéte cum lætítia, qui in tristítia fuístis: ut exsultétis, et satiémini ab ubéribus consolatiónis vestræ.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Concéde, quǽsumus, omnípotens Deus: ut, qui ex mérito nostræ actiónis afflígimur, tuæ grátiæ consolatióne respirémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Gálatas

Gal 4:22-31

Fratres: Scriptum est: Quóniam Abraham duos fílios hábuit: unum de ancílla, et unum de líbera. Sed qui de ancílla, secúndum carnem natus est: qui autem de líbera, per repromissiónem: quæ sunt per allegoríam dicta. Hæc enim sunt duo testaménta. Unum quidem in monte Sina, in servitútem génerans: quæ est Agar: Sina enim mons est in Arábia, qui coniúnctus est ei, quæ nunc est Ierúsalem, et servit cum fíliis suis. Illa autem, quæ sursum est Ierúsalem, líbera est, quæ est mater nostra. Scriptum est enim: Lætáre, stérilis, quæ non paris: erúmpe, et clama, quæ non párturis: quia multi fílii desértæ, magis quam eius, quæ habet virum. Nos autem, fratres, secúndum Isaac promissiónis fílii sumus. Sed quómodo tunc is, qui secúndum carnem natus fúerat, persequebátur eum, qui secúndum spíritum: ita et nunc. Sed quid dicit Scriptúra? Eiice ancíllam et fílium eius: non enim heres erit fílius ancíllæ cum fílio líberæ. Itaque, fratres, non sumus ancíllæ fílii, sed líberæ: qua libertáte Christus nos liberávit.

℟. Deo grátias.

Graduale 


Ps 121:1, 7

Lætátus sum in his, quæ dicta sunt mihi: in domum Dómini íbimus.

℣. Fiat pax in virtúte tua: et abundántia in túrribus tuis.

 

Tractus

Ps 124:1-2

Qui confídunt in Dómino, sicut mons Sion: non commovébitur in ætérnum, qui hábitat in Ierúsalem.

℣. Montes in circúitu eius: et Dóminus in circúitu pópuli sui, ex hoc nunc et usque in sǽculum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioann 6:1-15

In illo témpore: Abiit Iesus trans mare Galilǽæ, quod est Tiberíadis: et sequebátur eum multitúdo magna, quia vidébant signa, quæ faciébat super his, qui infirmabántur. Súbiit ergo in montem Iesus: et ibi sedébat cum discípulis suis. Erat autem próximum Pascha, dies festus Iudæórum. Cum sublevásset ergo óculos Iesus et vidísset, quia multitúdo máxima venit ad eum, dixit ad Philíppum: Unde emémus panes, ut mandúcent hi? Hoc autem dicébat tentans eum: ipse enim sciébat, quid esset factúrus. Respóndit ei Philíppus: Ducentórum denariórum panes non suffíciunt eis, ut unusquísque módicum quid accípiat. Dicit ei unus ex discípulis eius, Andréas, frater Simónis Petri: Est puer unus hic, qui habet quinque panes hordeáceos et duos pisces: sed hæc quid sunt inter tantos? Dixit ergo Iesus: Fácite hómines discúmbere. Erat autem fænum multum in loco. Discubuérunt ergo viri, número quasi quinque míllia. Accépit ergo Iesus panes, et cum grátias egísset, distríbuit discumbéntibus: simíliter et ex píscibus, quantum volébant. Ut autem impléti sunt, dixit discípulis suis: Collígite quæ superavérunt fragménta, ne péreant. Collegérunt ergo, et implevérunt duódecim cóphinos fragmentórum ex quinque pánibus hordeáceis, quæ superfuérunt his, qui manducáverant. Illi ergo hómines cum vidíssent, quod Iesus fécerat signum, dicébant: Quia hic est vere Prophéta, qui ventúrus est in mundum. Iesus ergo cum cognovísset, quia ventúri essent, ut ráperent eum et fácerent eum regem, fugit íterum in montem ipse solus.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 134:3, 6

Laudáte Dóminum, quia benígnus est: psállite nómini eius, quóniam suávis est: ómnia, quæcúmque vóluit, fecit in cœlo et in terra.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sacrifíciis præséntibus, Dómine, quǽsumus, inténde placátus: ut et devotióni nostræ profíciant et salúti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Ipse liberávit me de láqueo venántium.

℟. Et a verbo áspero.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 2:13-25. 


In illo témpore: Prope erat Pascha Iudæórum, et ascéndit Iesus Ierosólymam: et invénit in templo vendéntes boves, et oves, et colúmbas. Et réliqua.

 

Homilía sancti Augustíni Epíscopi

Tract. 10 in Ioannem, post init. 


Quid audívimus, fratres? Ecce templum illud figúra adhuc erat, et eiécit inde Dóminus omnes qui sua quærébant, qui ad núndinas vénerant. Et quæ ibi vendébant illi? Quæ opus habébant hómines in sacrifíciis illíus témporis. Novit enim cáritas vestra, quod sacrifícia illi pópulo pro eius carnalitáte, et corde adhuc lapídeo, tália data sunt, quibus tenerétur, ne in idóla deflúeret: et immolábant ibi sacrifícia, boves, oves et colúmbas. Nostis, quia legístis.

℣. Tu autem, Dómine, miserére nobis.

℟. Deo grátias.

 

℟. Vos, qui transitúri estis Iordánem, ædificáte altáre Dómino

* De lapídibus, quos ferrum non tétigit: et offérte super illud holocáusta, et hóstias pacíficas Deo vestro.

℣. Cumque intravéritis terram, quam Dóminus datúrus est vobis, ædificáte ibi altáre Dómino.

℟. De lapídibus, quos ferrum non tétigit: et offérte super illud holocáusta, et hóstias pacíficas Deo vestro.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Non ergo magnum peccátum, si hoc vendébant in templo, quod emebátur ut offerétur in templo: et tamen eiécit inde illos. Quid si ibi ebriósos inveníret, quid fáceret Dóminus, si vendéntes ea quæ lícita sunt, et contra iustítiam non sunt (quæ enim honéste emúntur, non illícite vendúntur) éxpulit tamen, et non est passus domum oratiónis fíeri domum negotiatiónis?

℣. Tu autem, Dómine, miserére nobis.

℟. Deo grátias.

 

℟. Audi, Israël, præcépta Dómini, et ea in corde tuo quasi in libro scribe:

* Et dabo tibi terram fluéntem lac et mel.

℣. Obsérva ígitur, et audi vocem meam: et inimícus ero inimícis tuis.

℟. Et dabo tibi terram fluéntem lac et mel.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Si negotiatiónis domus non debet fíeri domus Dei, potatiónis debet fíeri? Nos autem quando ista dícimus, strident déntibus suis advérsus nos: et consolátur nos Psalmus, quem audístis: Stridérunt in me déntibus suis. Nóvimus et nos audíre unde curémur: etsi ingeminántur flagélla Christo, quia flagellátur sermo ipsíus. Congregáta sunt, inquit, in me flagélla, et nesciébant. Flagellátus est flagéllis Iudæórum: flagellátur blasphémiis falsórum Christianórum: multíplicant flagélla Dómino Deo suo, et nésciunt. Faciámus nos, quantum ipse ádiuvat. Ego autem, cum mihi molésti essent, induébam me cilício, et humiliábam in ieiúnio ánimam meam.

℣. Tu autem, Dómine, miserére nobis.

℟. Deo grátias.

 

℟. Sicut fui cum Moyse ita ero tecum, dicit Dóminus: 

* Confortáre, et esto robústus: introdúces pópulum meum ad terram lacte et melle manántem.

℣. Noli timére, quóniam tecum sum: ad quæcúmque perréxeris, non dimíttam te, neque derelínquam.

℟. Confortáre, et esto robústus: introdúces pópulum meum ad terram lacte et melle manántem.

℣. Glória Patri, et Fílio, * et Spirítui Sancto.

℟. Confortáre, et esto robústus: introdúces pópulum meum ad terram lacte et melle manántem.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut observatiónes sacras ánnua devotióne recoléntes, et córpore tibi placeámus, et mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Laudes
Feria Secunda infra Hebdomadam IV in Quadragesima ~ III. classis


Ad Laudes 03-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Miserére * mei, Deus, secúndum magnam misericórdiam tuam. ‡

Psalmus 50 [1]

50:3  Miserére mei, Deus, secúndum magnam misericórdiam tuam. 

50:3  ‡ Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mei, Deus, secúndum magnam misericórdiam tuam.

Ant. Deduc me * in iustítia tua, Dómine.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deduc me in iustítia tua, Dómine.

Ant. Dóminus dabit virtútem * et benedícet pópulo suo in pace.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus dabit virtútem et benedícet pópulo suo in pace.

Ant. Convérsus est furor tuus, * Dómine, et consolátus es me.

Canticum Isaiæ [4]

Isa 12:1-7 


12:1  Confitébor tibi, Dómine, quóniam irátus es mihi: * convérsus est furor tuus, et consolátus es me.

12:2  Ecce Deus salvátor meus, * fiduciáliter agam, et non timébo:

12:3  Quia fortitúdo mea, et laus mea Dóminus, * et factus est mihi in salútem.

12:4  Hauriétis aquas in gáudio de fóntibus Salvatóris: * et dicétis in die illa: Confitémini Dómino, et invocáte nomen eius:

12:5  Notas fácite in pópulis adinventiónes eius: * mementóte quóniam excélsum est nomen eius.

12:6  Cantáte Dómino quóniam magnífice fecit: * annuntiáte hoc in univérsa terra.

12:7  Exsúlta, et lauda, habitátio Sion: * quia magnus in médio tui Sanctus Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Convérsus est furor tuus, Dómine, et consolátus es me.

Ant. Laudáte * Dóminum quóniam confirmáta est super nos misericórdia eius.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum quóniam confirmáta est super nos misericórdia eius.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Auférte ista hinc, * dicit Dóminus: et nolíte fácere domum Patris mei domum negotiatiónis.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Auférte ista hinc, dicit Dóminus: et nolíte fácere domum Patris mei domum negotiatiónis.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut observatiónes sacras ánnua devotióne recoléntes, et córpore tibi placeámus, et mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Primam
Feria Secunda infra Hebdomadam IV in Quadragesima ~ III. classis


Ad Primam 03-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Idus Mártii Luna prima Anno Dómini 2024

 

Romæ sancti Gregórii Primi, Papæ, Confessóris et Ecclésiæ Doctóris exímii; qui, ob res præcláre gestas atque Anglos ad Christi fidem convérsos, Magnus est dictus et Anglórum Apóstolus appellátus.

Ibídem deposítio sancti Innocéntii Primi, Papæ et Confessóris. Ipsíus autem festum quinto Kaléndas Augústi celebrátur.

Item Romæ sancti Mamiliáni Mártyris.

Nicomedíæ sanctórum Egdúni Presbýteri, et aliórum septem, qui sínguli diébus síngulis suffocáti sunt, ut céteris metus incuterétur.

Ibídem pássio sancti Petri Mártyris, qui, cum esset cubiculárius Diocletiáni Imperatóris, et libérius de imménsis Mártyrum supplíciis quererétur, proptérea, iubénte eódem, in médium addúcitur, ac primo suspénsus, diutíssime flagris torquétur, deínde acéto ac sale perfúsus, ad últimum in cratícula lento igne assátur, sicque vere Petri éxstitit et fídei heres et nóminis.

Constantinópoli sancti Theóphanis, qui, ex ditíssimo pauper Mónachus efféctus, ab ímpio Leóne Arméno, pro cultu sacrárum Imáginum, biénnio deténtus est in cárcere, et inde in Samothráciam deportátus, ibídem, ærúmnis conféctus, réddidit spíritum, multísque miráculis cláruit.

Cápuæ sancti Bernárdi, Epíscopi et Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.


  
Tertiam
Feria Secunda infra Hebdomadam IV in Quadragesima ~ III. classis


Ad Tertiam 03-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut observatiónes sacras ánnua devotióne recoléntes, et córpore tibi placeámus, et mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam
Feria Secunda infra Hebdomadam IV in Quadragesima ~ III. classis


Ad Sextam 03-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut observatiónes sacras ánnua devotióne recoléntes, et córpore tibi placeámus, et mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam
Feria Secunda infra Hebdomadam IV in Quadragesima ~ III. classis


Ad Nonam 03-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut observatiónes sacras ánnua devotióne recoléntes, et córpore tibi placeámus, et mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Vesperam
Feria Secunda infra Hebdomadam IV in Quadragesima ~ III. classis


Ad Vesperas 03-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Sólvite templum hoc, * dicit Dóminus; et post tríduum reædificábo illud: hoc autem dicébat de templo córporis sui.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Sólvite templum hoc, dicit Dóminus; et post tríduum reædificábo illud: hoc autem dicébat de templo córporis sui.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deprecatiónem nostram, quǽsumus, Dómine, benígnus exáudi: et, quibus supplicándi præstas afféctum, tríbue defensiónis auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 53:3-4

Deus, in nómine tuo salvum me fac, et in virtúte tua líbera me: Deus, exáudi oratiónem meam: áuribus pércipe verba oris mei.

Ps 53:5

Quóniam aliéni insurrexérunt in me: et fortes quæsiérunt ánimam meam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Deus, in nómine tuo salvum me fac, et in virtúte tua líbera me: Deus, exáudi oratiónem meam: áuribus pércipe verba oris mei.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Præsta, quǽsumus, omnípotens Deus: ut, observatiónes sacras ánnua devotióne recoléntes, et córpore tibi placeámus et mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Regum

3 Reg 3:16-28.

In diébus illis: Venérunt duæ mulíeres meretríces ad regem Salomónem, steterúntque coram eo, quarum una ait: Obsecro, mi dómine: ego et múlier hæc habitabámus in domo una, et péperi apud eam in cubículo. Tértia autem die postquam ego péperi, péperit et hæc: et erámus simul, nullúsque álius nobíscum in domo, excéptis nobis duábus. Mórtuus est autem fílius mulíeris huius nocte: dórmiens quippe oppréssit eum. Et consúrgens intempéstæ noctis siléntio, tulit fílium meum de látere meo ancíllæ tuæ dormiéntis, et collocávit in sinu suo: suum autem fílium, qui erat mórtuus, pósuit in sinu meo. Cumque surrexíssem mane, ut darem lac fílio meo, appáruit mórtuus: quem diligéntius íntuens clara luce, deprehéndi non esse meum, quem genúeram. Respondítque áltera múlier: Non est ita, ut dicis, sed fílius tuus mórtuus est, meus autem vivit. E contrário illa dicébat: Mentiris: fílius quippe meus vivit, et fílius tuus mórtuus est. Atque in hunc modum contendébant coram rege. Tunc rex ait: Hæc dicit Fílius meus vivit, et fílius tuus mórtuus est. Et ista respóndit: Non, sed fílius tuus mórtuus est, meus autem vivit. Dixit ergo rex: Afférte mihi gládium. Cumque attulíssent gládium coram rege: Divídite, inquit, infántem vivum in duas partes, et dat dimídiam partem uni, et dimídiam partem álteri. Dixit autem múlier, cuius fílius erat vivus, ad regem - commóta sunt quippe víscera eius super fílio suo: - Obsecro, dómine, date illi infántem vivum, et nolíte interfícere eum. E contrário illa dicébat: Nec mihi nec tibi sit, sed dividátur. Respóndit rex et ait: Date huic infántem vivum, et non occidátur: hæc est enim mater eius. Audívit ítaque omnis Israël iudícium, quod iudicásset rex, et timuérunt regem, vidéntes sapiéntiam Dei esse in eo ad faciéndum iudícium.

℟. Deo grátias.

Graduale 


Ps 30:3

Esto mihi in Deum protectórem et in locum refúgii, ut salvum me fácias.

Ps 70:1.

℣. Deus, in te sperávi: Dómine, non confúndar in ætérnum.

 

Tractus

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis.

Ps 78:8-9

℣. Dómine, ne memíneris iniquitátum nostrárum antiquárum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, líbera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioann 2:13-25

In illo témpore: Prope erat Pascha Iudæórum, et ascéndit Iesus Ierosólymam: et invénit in templo vendéntes boves et oves et colúmbas, et nummulários sedéntes. Et cum fecísset quasi flagéllum de funículis, omnes eiécit de templo, oves quoque et boves, et nummulariórum effúdit æs et mensas subvértit. Et his, qui colúmbas vendébant, dixit: Auférte ista hinc, et nolíte fácere domum Patris mei domum negotiatiónis. Recordáti sunt vero discípuli eius, quia scriptum est: Zelus domus tuæ comédit me. Respondérunt ergo Iudǽi, et dixérunt ei: Quod signum osténdis nobis, quia hæc facis? Respóndit Iesus et dixit eis: Sólvite templum hoc, et in tribus diébus excitábo illud. Dixérunt ergo Iudǽi: Quadragínta et sex annis ædificátum est templum hoc, et tu in tribus diébus excitábis illud? Ille autem dicébat de templo córporis sui. Cum ergo resurrexísset a mórtuis, recordáti sunt discípuli eius, quia hoc dicébat, et credidérunt Scriptúræ, et sermóni, quem dixit Iesus. Cum autem esset Ierosólymis in Pascha in die festo, multi credidérunt in nómine eius, vidéntes signa eius, quæ faciébat. Ipse autem Iesus non credébat semetípsum eis, eo quod ipse nosset omnes, et quia opus ei non erat, ut quis testimónium perhibéret de hómine: ipse enim sciébat, quid esset in hómine.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 99:1-2

Iubiláte Deo, omnis terra, servíte Dómino in lætítia: intráte in conspéctu eius in exsultatióne: quia Dóminus ipse est Deus.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblátum tibi, Dómine, sacrifícium vivíficet nos semper et múniat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

  
Matutinum
Feria Tertia infra Hebdomadam IV in Quadragesima ~ III. classis
Commemoratio ad Laudes tantum: S. Gregorii Papæ Confessoris et Ecclesiæ Doctoris

Ad Matutinum 03-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Scápulis suis obumbrábit tibi.

℟. Et sub pennis eius sperábis.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 7:14-31 


In illo témpore: Iam die festo mediánte, ascéndit Iesus in templum, et docébat. Et mirabántur Iudǽi. Et réliqua.

 

Homilía sancti Augustíni Epíscopi

Tract. 29 in Ioannem, sub init. 


Ille qui latébat, docébat, et palam loquebátur, et non tenebátur. Illud enim ut latéret, erat causa exémpli, hoc potestátis. Sed cum docéret, mirabántur Iudǽi. Omnes quidem, quantum árbitror, mirabántur, sed non omnes convertebántur. Et unde admirátio? Quia multi nóverant ubi natus, quemádmodum fúerit educátus. Nunquam eum víderant lítteras discéntem: audiébant autem de lege disputántem, legis testimónia proferéntem, quæ nemo posset proférre, nisi legísset, nemo légeret, nisi lítteras didicísset: et ídeo mirabántur. Eórum autem admirátio, magístro facta est insinuándæ áltius veritátis occásio.

℣. Tu autem, Dómine, miserére nobis.

℟. Deo grátias.

 

℟. Quid me quærítis interfícere, hóminem qui vera locútus sum vobis?

* Si male locútus sum, testimónium pérhibe de malo: si autem bene, cur me cædis?

℣. Multa bona ópera operátus sum vobis: propter quod opus vultis me occídere?

℟. Si male locútus sum, testimónium pérhibe de malo: si autem bene, cur me cædis?

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Ex eórum quippe admiratióne et verbis, dixit Dóminus profúndum áliquid, et diligéntius ínspici et discúti dignum. Quid ergo Dóminus respóndit eis, admirántibus quómodo sciret lítteras, quas non didícerat? Mea, inquit, doctrína non est mea, sed eius qui misit me. Hæc est profúnditas prima: vidétur enim paucis verbis quasi contrária locútus. Non enim ait: Ista doctrína non est mea: sed, Mea doctrína non est mea. Si non tua, quómodo tua? si tua, quómodo non tua? Tu enim dicis utrúmque: et mea doctrína, et non mea.

℣. Tu autem, Dómine, miserére nobis.

℟. Deo grátias.

 

℟. Addúxi vos per desértum quadragínta annis ego Dóminus, et non sunt attríta vestiménta vestra:

* Manna de cælo plui vobis, et oblíti estis me, dicit Dóminus.

℣. Ego addúxi vos de terra Ægýpti, et de domo servitútis liberávi vos.

℟. Manna de cælo plui vobis, et oblíti estis me, dicit Dóminus.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Si ergo intueámur diligénter quod ipse in exórdio dicit sanctus Evangelísta: In princípio erat Verbum, et Verbum erat apud Deum, et Deus erat Verbum: inde pendet huius solútio quæstiónis. Quæ est doctrína Patris, nisi Verbum Patris? Ipse ergo Christus doctrína Patris, si Verbum Patris. Sed quia Verbum, non potest esse nullíus, sed alicúius: et suam doctrínam dixit seípsum, et non suam, quia Patris est Verbum. Quid enim tam tuum quam tu? Et quid tam non tuum quam tu, si alicúius est, quod es?

℣. Tu autem, Dómine, miserére nobis.

℟. Deo grátias.

 

℟. Móyses fámulus Dei ieiunávit quadragínta diébus et quadragínta nóctibus: 

* Ut legem Dómini mererétur accípere.

℣. Ascéndens Móyses in montem Sínai ad Dóminum, fuit ibi quadragínta diébus et quadragínta nóctibus.

℟. Ut legem Dómini mererétur accípere.

℣. Glória Patri, et Fílio, * et Spirítui Sancto.

℟. Ut legem Dómini mererétur accípere.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sacræ nobis, quǽsumus, Dómine, observatiónis ieiúnia: et piæ conversatiónis augméntum, et tuæ propitiatiónis contínuum præstent auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Laudes
Feria Tertia infra Hebdomadam IV in Quadragesima ~ III. classis
Commemoratio ad Laudes tantum: S. Gregorii Papæ Confessoris et Ecclesiæ Doctoris

Ad Laudes 03-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Dele iniquitátem meam, * Dómine, secúndum multitúdinem miseratiónum tuárum.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dele iniquitátem meam, Dómine, secúndum multitúdinem miseratiónum tuárum.

Ant. Discérne causam meam, * Deus, de gente non sancta.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Discérne causam meam, Deus, de gente non sancta.

Ant. Deus misereátur * nostri, et benedícat nobis. ‡

Psalmus 66 [3]

66:2  Deus misereátur nostri, et benedícat nobis: * ‡ illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus misereátur nostri, et benedícat nobis.

Ant. Corrípies me, Dómine, * et vivificábis me.

Canticum Ezechiæ [4]

Isa 38:10-24 


38:10  Ego dixi: In dimídio diérum meórum * vadam ad portas ínferi.

38:11  Quæsívi resíduum annórum meórum. * Dixi: Non vidébo Dóminum Deum in terra vivéntium.

38:12  Non aspíciam hóminem ultra, * et habitatórem quiétis.

38:13  Generátio mea abláta est, et convolúta est a me, * quasi tabernáculum pastórum.

38:14  Præcísa est velut a texénte, vita mea: dum adhuc ordírer, succídit me: * de mane usque ad vésperam fínies me.

38:15  Sperábam usque ad mane, * quasi leo sic contrívit ómnia ossa mea:

38:16  De mane usque ad vésperam fínies me: * sicut pullus hirúndinis sic clamábo, meditábor ut colúmba:

38:17  Attenuáti sunt óculi mei, * suspiciéntes in excélsum.

38:18  Dómine, vim pátior, respónde pro me. * Quid dicam, aut quid respondébit mihi, cum ipse fécerit?

38:19  Recogitábo tibi omnes annos meos * in amaritúdine ánimæ meæ.

38:20  Dómine, si sic vívitur, et in tálibus vita spíritus mei, corrípies me, et vivificábis me. * Ecce, in pace amaritúdo mea amaríssima:

38:21  Tu autem eruísti ánimam meam ut non períret: * proiecísti post tergum tuum ómnia peccáta mea.

38:22  Quia non inférnus confitébitur tibi, neque mors laudábit te: * non exspectábunt qui descéndunt in lacum, veritátem tuam.

38:23  Vivens vivens ipse confitébitur tibi, sicut et ego hódie: * pater fíliis notam fáciet veritátem tuam.

38:24  Dómine, salvum me fac * et psalmos nostros cantábimus cunctis diébus vitæ nostræ in domo Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Corrípies me, Dómine, et vivificábis me.

Ant. Laudáte * Dóminum quia benígnus est, et in servis suis deprecábitur.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum quia benígnus est, et in servis suis deprecábitur.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Quid me quærítis * interfícere, hóminem qui vera locútus sum vobis?

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Quid me quærítis interfícere, hóminem qui vera locútus sum vobis?

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sacræ nobis, quǽsumus, Dómine, observatiónis ieiúnia: et piæ conversatiónis augméntum, et tuæ propitiatiónis contínuum præstent auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Gregorii Papæ Confessoris et Ecclesiæ Doctoris 


Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

 

℣. Iustum dedúxit Dóminus per vias rectas.

℟. Et osténdit illi regnum Dei.

 

Orémus.

Deus, qui ánimæ fámuli tui Gregórii ætérnæ beatitúdinis prǽmia contulísti: concéde propítius; ut, qui peccatórum nostrórum póndere prémimur, eius apud te précibus sublevémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Primam

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Idus Mártii Luna secúnda Anno Dómini 2024

 

Córdubæ, in Hispánia, sanctórum Mártyrum Ruderíci Presbýteri, et Salomónis.

Nicomedíæ natális sanctórum Mártyrum Macedónii, Patríciæ uxóris, et Modéstæ fíliæ.

Nicǽæ, in Bithýnia, sanctórum Mártyrum Theusétæ, eiúsque fílii Horris, Theodóræ, Nymphodóræ, Marci et Arábiæ; qui omnes pro Christo igni tráditi sunt.

Hermópoli, in Ægýpto, sancti Sabíni Mártyris, qui multa passus, tandem, proiéctus in flumen, martýrium consummávit.

In Pérside sanctæ Christínæ, Vírginis et Mártyris.

Apud Camerínum sancti Ansovíni, Epíscopi et Confessóris.

In Thebáide deposítio sanctæ Euphrásiæ Vírginis.

Constantinópoli Translátio sancti Nicéphori, Epíscopi eiúsdem urbis et Confessóris; cuius corpus e Proconnéso, Propóntidis ínsula, ubi ipse quarto Nonas Iúnii ob sanctárum Imáginum cultum exsul obíerat, Constantinópolim relátum est, atque a sancto illíus civitátis Epíscopo Methódio, honorífice in templo sanctórum Apostolórum sepúltum, hac ipsa recurrénte die, in qua olim idem Nicéphorus in exsílium fúerat deportátus.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.


  
Tertiam
Feria Tertia infra Hebdomadam IV in Quadragesima ~ III. classis
Commemoratio ad Laudes tantum: S. Gregorii Papæ Confessoris et Ecclesiæ Doctoris

Ad Tertiam 03-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sacræ nobis, quǽsumus, Dómine, observatiónis ieiúnia: et piæ conversatiónis augméntum, et tuæ propitiatiónis contínuum præstent auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam
Feria Tertia infra Hebdomadam IV in Quadragesima ~ III. classis
Commemoratio ad Laudes tantum: S. Gregorii Papæ Confessoris et Ecclesiæ Doctoris

Ad Sextam 03-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sacræ nobis, quǽsumus, Dómine, observatiónis ieiúnia: et piæ conversatiónis augméntum, et tuæ propitiatiónis contínuum præstent auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam
Feria Tertia infra Hebdomadam IV in Quadragesima ~ III. classis
Commemoratio ad Laudes tantum: S. Gregorii Papæ Confessoris et Ecclesiæ Doctoris

Ad Nonam 03-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sacræ nobis, quǽsumus, Dómine, observatiónis ieiúnia: et piæ conversatiónis augméntum, et tuæ propitiatiónis contínuum præstent auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Vesperam
Feria Tertia infra Hebdomadam IV in Quadragesima ~ III. classis
Commemoratio ad Laudes tantum: S. Gregorii Papæ Confessoris et Ecclesiæ Doctoris

Ad Vesperas 03-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Nemo in eum misit manum: * quia nondum vénerat hora eius.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Nemo in eum misit manum: quia nondum vénerat hora eius.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Miserére, Dómine, pópulo tuo: et contínuis tribulatiónibus laborántem propítius respiráre concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Completorium
Feria Tertia infra Hebdomadam IV in Quadragesima ~ III. classis
Commemoratio ad Laudes tantum: S. Gregorii Papæ Confessoris et Ecclesiæ Doctoris

Ad Completorium 03-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.


  
Sancta Missa
Feria Tertia infra Hebdomadam IV in Quadragesima ~ III. classis
Commemoratio: S. Gregorii Papæ Confessoris et Ecclesiæ Doctoris

Sancta Missa 03-12-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 54:2-3

Exáudi, Deus, oratiónem meam, et ne despéxeris deprecatiónem meam: inténde in me et exáudi me.

Ps 54:3-4

Contristátus sum in exercitatióne mea: et conturbátus sum a voce inimíci et a tribulatióne peccatóris.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Exáudi, Deus, oratiónem meam, et ne despéxeris deprecatiónem meam: inténde in me et exáudi me.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Sacræ nobis, quǽsumus, Dómine, observatiónis ieiúnia: et piæ conversatiónis augméntum, et tuæ propitiatiónis contínuum præstent auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Gregorii Papæ Confessoris et Ecclesiæ Doctoris

Deus, qui ánimæ fámuli tui Gregórii ætérnæ beatitúdinis prǽmia contulísti: concéde propítius; ut, qui peccatórum nostrórum póndere prémimur, eius apud te précibus sublevémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Exodi.

Exod 32:7-14

In diébus illis: Locútus est Dóminus ad Móysen, dicens: Descénde de monte: peccávit pópulus tuus, quem eduxísti de terra Ægýpti. Recessérunt cito de via, quam ostendísti eis: fecerúntque sibi vítulum conflátilem, et adoravérunt, atque immolántes ei hóstias, dixérunt: Isti sunt dii tui, Israël, qui te eduxérunt de terra Ægýpti. Rursúmque ait Dóminus ad Móysen: Cerno, quod pópulus iste duræ cervícis sit: dimítte me, ut irascátur furor meus contra eos, et déleam eos, faciámque te in gentem magnam. Móyses autem orábat Dóminum, Deum suum, dicens: Cur, Dómine, iráscitur furor tuus contra pópulum tuum, quem eduxísti de terra Ægýpti in fortitúdine magna et in manu robústa? Ne quæro dicant Ægýptii: Cállide edúxit eos, ut interfíceret in móntibus et deléret e terra: quiéscat ira tua, et esto placábilis super nequítia pópuli tui. Recordáre Abraham, Isaac et Israël, servórum tuórum, quibus iurásti per temetípsum, dicens: Multiplicábo semen vestrum sicut stellas cœli: et univérsam terram hanc, de qua locútus sum, dabo sémini vestro, et possidébitis eam semper. Placatúsque est Dóminus, ne fáceret malum, quod locútus fúerat advérsus pópulum suum.

℟. Deo grátias.

Graduale 


Ps 43:26, 2

Exsúrge, Dómine, fer opem nobis: et líbera nos propter nomen tuum.

℣. Deus, áuribus nostris audívimus: et patres nostri annuntiavérunt nobis opus, quod operátus es in diébus eórum et in diébus antíquis.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 7:14-31

In illo témpore: Iam die festo mediánte, ascéndit Iesus in templum, et docébat. Et mirabántur Iudǽi, dicéntes: Quómodo hic lítteras scit, cum non didícerit? Respóndit eis Iesus et dixit: Mea doctrína non est mea, sed eius, qui misit me. Si quis volúerit voluntátem eius fácere, cognóscet de doctrína, utrum ex Deo sit, an ego a meípso loquar. Qui a semetípso lóquitur, glóriam própriam quærit. Qui autem quærit glóriam eius, qui misit eum, hic verax est, et iniustítia in illo non est. Nonne Móyses dedit vobis legem: et nemo ex vobis facit legem? quid me quǽritis interfícere ? Respóndit turba, et dixit: Dæmónium habes: quis te quærit interfícere ? Respóndit Iesus et dixit eis: Unum opus feci, et omnes mirámini. Proptérea Móyses dedit vobis circumcisiónem  -non quia ex Móyse est, sed ex pátribus: - et in sábbato circumcíditis hóminem. Si circumcisiónem áccipit homo in sábbato, ut non solvátur lex Móysi: mihi indignámini, quia totum hóminem sanum feci in sábbato? Nolíte iudicáre secúndum fáciem, sed iustum iudícium iudicáte. Dicébant ergo quidam ex Ierosólymis: Nonne hic est, quem quærunt interfícere ? Et ecce, palam lóquitur, et nihil ei dicunt. Numquid vere cognovérunt príncipes, quia hic est Christus? Sed hunc scimus, unde sit: Christus autem, cum vénerit, nemo scit, unde sit. Clamábat ergo Iesus in templo docens, et dicens: Et me scitis et, unde sim, scitis, et a meípso non veni, sed est verus, qui misit me, quem vos nescítis. Ego scio eum, quia ab ipso sum, et ipse me misit. Quærébant ergo eum apprehéndere: et nemo misit in illum manus, quia nondum vénerat hora eius. De turba autem multi credidérunt in eum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 39:2, 3, 4

Exspéctans exspectávi Dóminum, et respéxit me: et exaudívit deprecatiónem meam: et immísit in os meum cánticum novum, hymnum Deo nostro.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hæc hóstia, Dómine, quǽsumus, emúndet nostra delícta: et, ad sacrifícium celebrándum, subditórum tibi córpora mentésque sanctíficet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Gregorii Papæ Confessoris et Ecclesiæ Doctoris

Annue nobis, quǽsumus, Dómine: ut intercessióne beáti Gregórii hæc nobis prosit oblátio, quam immolándo totíus mundi tribuísti relaxári delícta.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli, Deus, in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli, Deus, in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-6) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Ímmola Deo * sacrifícium laudis.

Psalmus 49(7-15) [8]

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ímmola Deo sacrifícium laudis.

Ant. Intellégite, * qui obliviscímini Deum.

Psalmus 49(16-23) [9]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

℣. Scuto circúmdabit te véritas eius.

℟. Non timébis a timóre noctúrno.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 9:1-38 


In illo témpore: Prætériens Iesus, vidit hóminem cæcum a nativitáte: et interrogavérunt eum discípuli eius: Rabbi, quis peccávit, hic, aut paréntes eius, ut cæcus nascerétur? Et réliqua.

 

Homilía sancti Augustíni Epíscopi

Tract. 44 in Ioánnem, circa initium 


Ea quæ fecit Dóminus noster Iesus Christus, stupénda atque miránda, et ópera, et verba sunt: ópera, quia facta sunt: verba, quia signa sunt. Si ergo quid signíficet hoc quod factum est, cogitémus: genus humánum est iste cæcus. Hæc enim cǽcitas cóntigit in primo hómine per peccátum, de quo omnes oríginem dúximus, non solum mortis, sed étiam iniquitátis. Si enim cǽcitas est infidélitas, et illuminátio fides: quem fidélem, quando venit Christus, invénit? Quandóquidem Apóstolus natus in gente prophetárum dicit: Fúimus et nos aliquándo natúra fílii iræ, sicut et céteri. Si fílii iræ, fílii vindíctæ, fílii pœnæ, fílii gehénnæ: quómodo natúra, nisi quia peccánte primo hómine vítium pro natúra inolévit? Si vítium pro natúra inolévit, secúndum méntem omnis homo cæcus natus est.

℣. Tu autem, Dómine, miserére nobis.

℟. Deo grátias.

 

℟. Spléndida facta est fácies Móysi, dum respíceret in eum Dóminus:

* Vidéntes senióres claritátem vultus eius, admirántes timuérunt valde.

℣. Cumque descendísset de monte Sínai, portábat duas tábulas testimónii, ignórans quod cornúta esset fácies eius ex consórtio sermónis Dei.

℟. Vidéntes senióres claritátem vultus eius, admirántes timuérunt valde.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Venit Dóminus: quid fecit? Magnum mystérium commendávit. Exspuit in terram, de salíva sua lutum fecit: quia Verbum caro factum est, et inúnxit óculos cæci. Inúnctus erat, et nondum vidébat. Misit illum ad piscínam, quæ vocátur Síloë. Pertínuit autem ad Evangelístam commendáre nobis nomen huius piscínæ, et ait: Quod interpretátur Missus. Iam quis sit missus agnóscitis. Nisi enim ille fuísset missus, nemo nostrum esset ab iniquitáte dimíssus. Lávit ergo óculos in ea piscína, quæ interpretátur Missus; baptizátus est in Christo. Si ergo quando eum in seípso quodámmodo baptizávit, tunc illuminávit: quando inúnxit, fortásse catechúmenum fecit.

℣. Tu autem, Dómine, miserére nobis.

℟. Deo grátias.

 

℟. Ecce mitto Angelum meum, qui præcédat te, et custódiat semper:

* Obsérva et audi vocem meam, et inimícus ero inimícis tuis, et affligéntes te afflígam: et præcédet te Angelus meus.

℣. Israël, si me audíeris, non erit in te deus recens, neque adorábis deum aliénum: ego enim Dóminus.

℟. Obsérva et audi vocem meam, et inimícus ero inimícis tuis, et affligéntes te afflígam: et præcédet te Angelus meus.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Audístis grande mystérium. Intérroga hóminem: Christiánus es? Respóndet tibi: Non sum. Si pagánus es, aut Iudǽus? Si autem díxerit, Non sum: adhuc quæris ab eo, Catechúmenus, an fidélis? Si respónderit tibi, Catechúmenus: inúnctus est, nondum lotus. Sed unde inúnctus? Quære, et respóndet. Quære ab illo, in quem credat? Eo ipso quo catechúmenus est, dicit: In Christum. Ecce modo loquor et fidélibus et catechúmenis. Quid dixi de sputo et luto? Quia Verbum caro factum est; hoc catechúmeni áudiunt: sed non eis súfficit ad quod inúncti sunt: festínent ad lavácrum, si lumen inquírunt.

℣. Tu autem, Dómine, miserére nobis.

℟. Deo grátias.

 

℟. Atténdite, pópule meus, legem meam: 

* Inclináte aurem vestram in verba oris mei.

℣. Apériam in parábolis os meum: loquar propositiónes ab inítio sǽculi.

℟. Inclináte aurem vestram in verba oris mei.

℣. Glória Patri, et Fílio, * et Spirítui Sancto.

℟. Inclináte aurem vestram in verba oris mei.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui et iustis prǽmia meritórum, et peccatóribus per ieiúnium véniam præbes: miserére supplícibus tuis; ut reátus nostri conféssio indulgéntiam váleat percípere delictórum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Ámplius lava me, * Dómine, ab iniustítia mea.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámplius lava me, Dómine, ab iniustítia mea.

Ant. Impietátibus nostris * tu propitiáberis Deus.

Psalmus 64 [2]

64:2  Te decet hymnus, Deus, in Sion: * et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Impietátibus nostris tu propitiáberis Deus.

Ant. In innocéntia * cordis mei perambulábo, Dómine.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In innocéntia cordis mei perambulábo, Dómine.

Ant. Exsultávit cor meum * in Dómino, qui humíliat et súblevat.

Canticum Annæ [4]

3 Reg 2:1-16 


2:1  Exsultávit cor meum in Dómino, * et exaltátum est cornu meum in Deo meo.

2:2  Dilatátum est os meum super inimícos meos: * quia lætáta sum in salutári tuo.

2:3  Non est sanctus, ut est Dóminus: neque enim est álius extra te, * et non est fortis sicut Deus noster.

2:4  Nolíte multiplicáre loqui sublímia, * gloriántes:

2:5  Recédant vétera de ore vestro: quia Deus scientiárum, Dóminus est, * et ipsi præparántur cogitatiónes.

2:6  Arcus fórtium superátus est, * et infírmi accíncti sunt róbore.

2:7  Repléti prius, pro pánibus se locavérunt: * et famélici saturáti sunt.

2:8  Donec stérilis péperit plúrimos: * et quæ multos habébat fílios, infirmáta est.

2:9  Dóminus mortíficat et vivíficat, * dedúcit ad ínferos et redúcit.

2:10  Dóminus páuperem facit et ditat, * humíliat et súblevat.

2:11  Súscitat de púlvere egénum, * et de stércore élevat páuperem:

2:12  Ut sédeat cum princípibus, * et sólium glóriæ téneat.

2:13  Dómini enim sunt cárdines terræ, * et pósuit super eos orbem.

2:14  Pedes sanctórum suórum servábit, et ímpii in ténebris conticéscent: * quia non in fortitúdine sua roborábitur vir.

2:15  Dóminum formidábunt adversárii eius: * et super ipsos in cælis tonábit:

2:16  Dóminus iudicábit fines terræ, et dabit impérium regi suo, * et sublimábit cornu Christi sui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultávit cor meum in Dómino, qui humíliat et súblevat.

Ant. Lauda * ánima mea Dóminum, qui érigit elísos et díligit iustos.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda ánima mea Dóminum, qui érigit elísos et díligit iustos.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Rabbi, quid peccávit * homo iste, quod cæcus natus est? Respóndit Iesus, et dixit: Neque hic peccávit, neque paréntes eius: sed ut manifesténtur ópera Dei in illo.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Rabbi, quid peccávit homo iste, quod cæcus natus est? Respóndit Iesus, et dixit: Neque hic peccávit, neque paréntes eius: sed ut manifesténtur ópera Dei in illo.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Deus, qui et iustis prǽmia meritórum, et peccatóribus per ieiúnium véniam præbes: miserére supplícibus tuis; ut reátus nostri conféssio indulgéntiam váleat percípere delictórum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Primam
Feria Quarta infra Hebdomadam IV in Quadragesima ~ III. classis


Ad Primam 03-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Idus Mártii Luna tértia Anno Dómini 2024

 

Romæ, in agro Veráno, sancti Leónis, Epíscopi et Mártyris. 

Item Romæ natális sanctórum quadragínta septem Mártyrum, qui baptizáti sunt a beáto Apóstolo Petro, cum tenerétur in custódia Mamertíni cum Coapóstolo suo Paulo, ubi novem menses deténti sunt; qui omnes, sub devotíssima fídei confessióne, Neroniáno gládio consúmpti sunt.

In Província Valériæ sanctórum duórum Monachórum, quos Longobárdi suspéndio necavérunt in árbore; in qua Mártyres, licet defúncti, ab hóstibus ipsis audíti sunt psállere.

In ea étiam persecutióne Diáconus Ecclésiæ Marsicánæ, in confessióne fídei, cápite truncátus est.

In Africa sanctórum Mártyrum Petri et Aphrodísii, qui, in persecutióne Wandálica, martýrii corónam percepérunt.

Carrhis, in Mesopotámia, sancti Eutýchii patrícii, et Sociórum, qui ab Evelid, Arabum Rege, ob fídei confessiónem, interémpti sunt.

Halberstátti, in Germánia, dormítio beátæ Mathíldis Regínæ, matris Othónis Primi, Romanórum Imperatóris, humilitáte et patiéntia conspícuæ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.


  
Tertiam
Feria Quarta infra Hebdomadam IV in Quadragesima ~ III. classis


Ad Tertiam 03-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui et iustis prǽmia meritórum, et peccatóribus per ieiúnium véniam præbes: miserére supplícibus tuis; ut reátus nostri conféssio indulgéntiam váleat percípere delictórum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam
Feria Quarta infra Hebdomadam IV in Quadragesima ~ III. classis


Ad Sextam 03-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui et iustis prǽmia meritórum, et peccatóribus per ieiúnium véniam præbes: miserére supplícibus tuis; ut reátus nostri conféssio indulgéntiam váleat percípere delictórum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam
Feria Quarta infra Hebdomadam IV in Quadragesima ~ III. classis


Ad Nonam 03-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui et iustis prǽmia meritórum, et peccatóribus per ieiúnium véniam præbes: miserére supplícibus tuis; ut reátus nostri conféssio indulgéntiam váleat percípere delictórum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Vesperam
Feria Quarta infra Hebdomadam IV in Quadragesima ~ III. classis


Ad Vesperas 03-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Ille homo * qui dícitur Iesus, lutum fecit ex sputo, et linívit óculos meos, et modo vídeo.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ille homo qui dícitur Iesus, lutum fecit ex sputo, et linívit óculos meos, et modo vídeo.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Páteant aures misericórdiæ tuæ, Dómine, précibus supplicántium: et, ut peténtibus desideráta concédas, fac eos, quæ tibi sunt plácita, postuláre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Completorium
Feria Quarta infra Hebdomadam IV in Quadragesima ~ III. classis


Ad Completorium 03-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.


  
Sancta Missa

MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ezech 36:23-26

Dum sanctificátus fúero in vobis, congregábo vos de univérsis terris: et effúndam super vos aquam mundam, et mundabímini ab ómnibus inquinaméntis vestris: et dabo vobis spíritum novum.

Ps 33:2

Benedícam Dóminum in omni témpore: semper laus eius in ore meo.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dum sanctificátus fúero in vobis, congregábo vos de univérsis terris: et effúndam super vos aquam mundam, et mundabímini ab ómnibus inquinaméntis vestris: et dabo vobis spíritum novum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


Orémus.

℣. Flectámus génua.

℟. Leváte.

Deus, qui et iustis prǽmia meritórum et peccatóribus per ieiúnium véniam præbes: miserére supplícibus tuis; ut reátus nostri conféssio indulgéntiam valeat percípere delictórum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Lectio 

Léctio Ezechiélis Prophétæ.

Ezech 36:23-28

Hæc dicit Dóminus Deus: Sanctificábo nomen meum magnum, quod pollútum est inter gentes, quod polluístis in médio eárum: ut sciant gentes, quia ego Dóminus, cum sanctificátus fúero in vobis coram eis. Tollam quippe vos de géntibus, et congregábo vos de univérsis terris, et addúcam vos in terram vestram. Et effúndam super vos aquam mundam, et mundabímini ab ómnibus inquinaméntis vestris, et ab univérsis idólis vestris mundábo vos. Et dabo vobis cor novum, et spíritum novum ponam in médio vestri: et áuferam cor lapídeum de carne vestra, et dabo vobis cor cárneum. Et spíritum meum ponam in médio vestri: et fáciam, ut in præcéptis meis ambulétis, et iudícia mea custodiátis et operémini. Et habitábitis in terra, quam dedi pátribus vestris: et éritis mihi in pópulum, et ego ero vobis in Deum: dicit Dóminus omnípotens.

 

Graduale 

Ps 38:12, 6

Veníte, fílii, audíte me: timórem Dómini docébo vos.

℣. Accédite ad eum, et illuminámini: et fácies vestræ non confundéntur.

 

Oratio 

℣. Dóminus vobíscum.

℟. Et cum spíritu tuo.

Orémus.

Præsta, quǽsumus, omnípotens Deus: ut, quos ieiúnia votíva castígant, ipsa quoque devótio sancta lætíficet; ut, terrénis afféctibus mitigátis, facílius cœléstia capiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Lectio 


Léctio Isaíæ Prophétæ.

Is 1:16-19

Hæc dicit Dóminus Deus: Lavámini, mundi estóte, auférte malum cogitatiónum vestrárum ab óculis meis: quiéscite ágere pervérse, díscite benefácere: quærite iudícium, subveníte opprésso, iudicáte pupíllo, deféndite víduam. Et veníte et argúite me, dicit Dóminus: si fúerint peccáta vestra ut cóccinum, quasi nix dealbabúntur: et si fúerint rubra quasi vermículus, velut lana alba erunt. Si voluéritis et audiéritis me, bona terræ comedétis: dicit Dóminus omnípotens.

℟. Deo grátias.

Graduale 


Ps 32:12, 6

Beáta gens, cuius est Dóminus Deus eórum: pópulus, quem elégit Dóminus in hereditátem sibi.

℣. Verbo Dómini cœli firmáti sunt: et spíritu oris eius omnis virtus eórum.

 

Tractus

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis.

Ps 78:8-9.

℣. Dómine, ne memíneris

iniquitátum nostrárum antiquárum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, líbera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 9:1-38

In illo témpore: Prætériens Iesus vidit hóminem cæcum a nativitáte: et interrogavérunt eum discípuli eius: Rabbi, quis peccávit, hic aut paréntes eius, ut cæcus nascerétur? Respóndit Iesus: Neque hic peccávit neque paréntes eius: sed ut manifesténtur ópera Dei in illo. Me opórtet operári ópera eius, qui misit me, donec dies est: venit nox, quando nemo potest operári. Quámdiu sum in mundo, lux sum mundi. Hæc cum dixísset, éxspuit in terram, et fecit lutum ex sputo, et linívit lutum super óculos eius, et dixit ei: Vade, lava in natatória Síloë (quod interpretátur Missus). Abiit ergo, et lavit, et venit videns. Itaque vicíni, et qui víderant eum prius, quia mendícus erat, dicébant: Nonne hic est, qui sedébat et mendicábat? Alii dicébant: Quia hic est. Alii autem: Nequáquam, sed símilis est ei. Ille vero dicébat: Quia ego sum. Dicébant ergo ei: Quómodo apérti sunt tibi óculi? Respóndit: Ille homo, qui dícitur Iesus, lutum fecit, et unxit oculos meos, et dixit mihi: Vade ad natatória Síloë, et lava. Et ábii, et lavi, et vídeo. Et dixérunt ei: Ubi est ille? Ait: Néscio. Addúcunt eum ad pharisǽos, qui cæcus fúerat. Erat autem sábbatum, quando lutum fecit Iesus, et apéruit óculos eius. Iterum ergo interrogábant eum pharisǽi, quómodo vidísset. Ille autem dixit eis: Lutum mihi posuit super oculos, et lavi, et vídeo. Dicébant ergo ex pharisǽis quidam: Non est hic homo a Deo, qui sábbatum non custódit. Alii autem dicébant: Quómodo potest homo peccátor hæc signa fácere ? Et schisma erat inter eos. Dicunt ergo cæco íterum: Tu quid dicis de illo, qui apéruit óculos tuos? Ille autem dixit: Quia Prophéta est. Non credidérunt ergo Iudǽi de illo, quia cæcus fuísset, et vidísset, donec vocavérunt paréntes eius, qui víderat: et interrogavérunt eos, dicéntes: Hic est fílius vester, quem vos dícitis, quia cæcus natus est? Quómodo ergo nunc videt? Respondérunt eis paréntes eius, et dixérunt: Scimus, quia hic est fílius noster, et quia cæcus natus est: quómodo autem nunc vídeat, nescímus: aut quis eius apéruit óculos, nos nescímus: ipsum interrogáte, ætátem habet, ipse de se loquátur. Hæc dixérunt paréntes eius, quóniam timébant Iudǽos: iam enim conspiráverant Iudǽi, ut, si quis eum confiterétur esse Christum, extra synagógam fíeret. Proptérea paréntes eius dixérunt: Quia ætátem habet, ipsum interrogáte. Vocavérunt ergo rursum hóminem, qui fúerat cæcus, et dixérunt ei: Da glóriam Deo. Nos scimus, quia hic homo peccátor est. Dixit ergo eis ille: Si peccátor est, néscio: unum scio, quia, cæcus cum essem, modo vídeo. Dixérunt ergo illi: Quid fecit tibi? quómodo apéruit tibi óculos? Respóndit eis: Dixi vobis iam, et audístis: quid íterum vultis audíre? Numquid et vos vultis discípuli eius fíeri? Maledixérunt ergo ei, et dixérunt: Tu discípulus illíus sis: nos autem Móysi discípuli sumus. Nos scimus, quia Móysi locútus est Deus: hunc autem nescímus, unde sit. Respóndit ille homo et dixit eis: In hoc enim mirábile est, quia vos néscitis, unde sit, et apéruit meos óculos: scimus autem, quia peccatóres Deus non audit: sed, si quis Dei cultor est et voluntátem eius facit, hunc exáudit. A sǽculo non est audítum, quia quis apéruit óculos cæci nati. Nisi esset hic a Deo, non póterat fácere quidquam. Respondérunt et dixérunt ei: In peccátis natus es totus, et tu doces nos? Et eiecérunt eum foras. Audívit Iesus, quia eiecérunt eum foras, et cum invenísset eum, dixit ei: Tu credis in Fílium Dei? Respóndit ille et dixit: Quis est, Dómine, ut credam in eum? Et dixit ei Iesus: Et vidísti eum, et qui lóquitur tecum, ipse est. At ille ait: Credo, Dómine. Hic genuflectitur Et prócidens adorávit eum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 65:8-9, 20

Benedícite, gentes, Dóminum, Deum nostrum, et obaudíte vocem laudis eius: qui pósuit ánimam meam ad vitam, et non dedit commovéri pedes meos: benedíctus Dóminus, qui non amóvit deprecatiónem meam, et misericórdiam suam a me.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súpplices te rogámus, omnípotens Deus: ut his sacrifíciis peccáta nostra mundéntur; quia tunc veram nobis tríbuis et mentis et córporis sanitátem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

  
Matutinum
Feria Quinta infra Hebdomadam IV in Quadragesima ~ III. classis


Ad Matutinum 03-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Ipse liberávit me de láqueo venántium.

℟. Et a verbo áspero.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Lucam

Luc 7:11-16 


In illo témpore: Ibat Iesus in civitátem, quæ vocátur Naim: et ibant cum eo discípuli eius, et turba copiósa. Et réliqua.

 

Homilía sancti Ambrósii Epíscopi

Lib. 5 Comment. in Lucæ cap. 7, post initium 


Et hic locus ad utrámque redúndat grátiam; et ut cito flecti divínam misericórdiam matris víduæ lamentatióne credámus, eius præcípue, quæ únici fílii vel labóre, vel morte frangátur; cui tamen víduæ gravitátis méritum exsequiárum turba concíliet: et ut hanc víduam populórum turba septam, plus vidéri esse quam féminam, quæ resurrectiónem únici et adulescéntis fílii suis lácrimis merúerit impetráre: eo quod sancta Ecclésia pópulum iuniórem a pompa fúneris atque a suprémis sepúlcri, suárum révocet ad vitam contemplatióne lacrimárum: quæ flere prohibétur eum, cui resurréctio debebátur.

℣. Tu autem, Dómine, miserére nobis.

℟. Deo grátias.

 

℟. Locútus est Dóminus ad Móysen, dicens: Descénde in Ægýptum, et dic Pharaóni:

* Ut dimíttat pópulum meum: indurátum est cor Pharaónis: non vult dimíttere pópulum meum, nisi in manu forti.

℣. Clamor filiórum Israël venit ad me, vidíque afflictiónem eórum: sed veni, mittam te ad Pharaónem.

℟. Ut dimíttat pópulum meum: indurátum est cor Pharaónis: non vult dimíttere pópulum meum, nisi in manu forti.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Qui quidem mórtuus in lóculo materiálibus quátuor ad sepúlcrum ferebátur eleméntis, sed spem resurgéndi habébat, quia ferebátur in ligno. Quod etsi nobis ante non próderat, tamen posteáquam Iesus id tétigit, profícere cœpit ad vitam: ut esset indício, salútem pópulo per crucis patíbulum refundéndam. Audíto ígitur Dei verbo, stetérunt acérbi illi fúneris portitóres, qui corpus humánum letháli fluxu natúræ materiális urgébant. Quid enim áliud, nisi quasi in quodam féretro, hoc est, suprémi fúneris instruménto, iacémus exánimes, cum vel ignis immódicæ cupiditátis exǽstuat, vel frígidus humor exúndat, vel pigra quadam terréni córporis habitúdine vigor hebetátur animórum; vel concréta noster spíritus labe, puræ lucis vácuus méntem alit? Hi sunt nostri fúneris portitóres.

℣. Tu autem, Dómine, miserére nobis.

℟. Deo grátias.

 

℟. Stetit Móyses coram Pharaóne, et dixit: Hæc dicit Dóminus:

* Dimítte pópulum meum, ut sacríficet mihi in desérto.

℣. Dóminus Deus Hebræórum misit me ad te, dicens.

℟. Dimítte pópulum meum, ut sacríficet mihi in desérto.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Sed quamvis supréma mortis spem vitæ omnis aboléverint, et túmulo próxima córpora iáceant defunctórum: verbo tamen Dei iam mórtua resúrgunt cadávera: vox redit, rédditur fílius matri, revocátur a túmulo, erípitur a sepúlcro. Quis iste est túmulus tuus, nisi mali mores? Túmulus tuus perfídia est: sepúlcrum tuum guttur est. Sepúlcrum enim patens, est guttur eórum, unde verba mórtua proferúntur. Ab hoc sepúlcro te líberat Christus: ab hoc túmulo surges, si áudias verbum Dei. Et si grave peccátum est, quod pœniténtiæ lácrimis ipse laváre non possis; fleat pro te mater Ecclésia, quæ pro síngulis tamquam pro únicis fíliis vídua mater intérvenit. Compátitur enim quodam spiritáli dolóre natúræ, cum suos líberos lethálibus vítiis ad mortem cernit urgéri.

℣. Tu autem, Dómine, miserére nobis.

℟. Deo grátias.

 

℟. Cantémus Dómino: glorióse enim honorificátus est, equum et ascensórem proiécit in mare: 

* Adiútor et protéctor factus est mihi Dóminus in salútem.

℣. Dóminus quasi vir pugnátor, Omnípotens nomen eius.

℟. Adiútor et protéctor factus est mihi Dóminus in salútem.

℣. Glória Patri, et Fílio, * et Spirítui Sancto.

℟. Adiútor et protéctor factus est mihi Dóminus in salútem.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, quos ieiúnia votíva castígant, ipsa quoque devótio sancta lætíficet; ut, terrénis afféctibus mitigátis, facílius cæléstia capiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Tibi soli peccávi, * Dómine, miserére mei.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi soli peccávi, Dómine, miserére mei.

Ant. Convértere, Dómine, * et deprecábilis esto super servos tuos.

Psalmus 89 [2]

89:1  Dómine, refúgium factus es nobis: * a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Convértere, Dómine, et deprecábilis esto super servos tuos.

Ant. Multiplicásti, Deus, * misericórdiam tuam.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Multiplicásti, Deus, misericórdiam tuam.

Ant. Fortitúdo mea * et laus mea Dóminus: et factus est mihi in salútem.

Canticum Moysis [4]

Exod. 15:1-22 


15:1  Cantémus Dómino: glorióse enim magnificátus est, * equum et ascensórem deiécit in mare.

15:2  Fortitúdo mea, et laus mea Dóminus, * et factus est mihi in salútem.

15:3  Iste Deus meus, et glorificábo eum: * Deus patris mei, et exaltábo eum.

15:4  Dóminus quasi vir pugnátor, Omnípotens nomen eius. * Currus Pharaónis et exércitum eius proiécit in mare.

15:5  Elécti príncipes eius submérsi sunt in Mari Rubro: * abýssi operuérunt eos, descendérunt in profúndum quasi lapis.

15:6  Déxtera tua, Dómine, magnificáta est in fortitúdine: déxtera tua, Dómine, percússit inimícum. * Et in multitúdine glóriæ tuæ deposuísti adversários tuos:

15:7  Misísti iram tuam, quæ devorávit eos sicut stípulam. * Et in spíritu furóris tui congregátæ sunt aquæ:

15:8  Stetit unda fluens, * congregátæ sunt abýssi in médio mari.

15:9  Dixit inimícus: Pérsequar et comprehéndam, * dívidam spólia, implébitur ánima mea:

15:10  Evaginábo gládium meum, * interfíciet eos manus mea.

15:11  Flavit spíritus tuus, et opéruit eos mare: * submérsi sunt quasi plumbum in aquis veheméntibus.

15:12  Quis símilis tui in fórtibus, Dómine? * quis símilis tui, magníficus in sanctitáte, terríbilis atque laudábilis, fáciens mirabília?

15:13  Extendísti manum tuam, et devorávit eos terra. * Dux fuísti in misericórdia tua pópulo quem redemísti:

15:14  Et portásti eum in fortitúdine tua, * ad habitáculum sanctum tuum.

15:15  Ascendérunt pópuli, et iráti sunt: * dolóres obtinuérunt habitatóres Philísthiim.

15:16  Tunc conturbáti sunt príncipes Edom, robústos Moab obtínuit tremor: * obriguérunt omnes habitatóres Chánaan.

15:17  Írruat super eos formído et pavor, * in magnitúdine brácchii tui:

15:18  Fiant immóbiles quasi lapis, donec pertránseat pópulus tuus, Dómine, * donec pertránseat pópulus tuus iste, quem possedísti.

15:19  Introdúces eos, et plantábis in monte hereditátis tuæ, * firmíssimo habitáculo tuo quod operátus es, Dómine:

15:20  Sanctuárium tuum, Dómine, quod firmavérunt manus tuæ. * Dóminus regnábit in ætérnum et ultra.

15:21  Ingréssus est enim eques Phárao cum cúrribus et equítibus eius in mare: * et redúxit super eos Dóminus aquas maris:

15:22  Fílii autem Israël ambulavérunt per siccum * in médio eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fortitúdo mea et laus mea Dóminus: et factus est mihi in salútem.

Ant. Laudáte * Dóminum qui sanat contrítos corde, et álligat contritiónes eórum.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum qui sanat contrítos corde, et álligat contritiónes eórum.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Ibat Iesus * in civitátem, quæ vocátur Naim: et ecce defúnctus efferebátur fílius únicus matris suæ.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ibat Iesus in civitátem, quæ vocátur Naim: et ecce defúnctus efferebátur fílius únicus matris suæ.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, quos ieiúnia votíva castígant, ipsa quoque devótio sancta lætíficet; ut, terrénis afféctibus mitigátis, facílius cæléstia capiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Idibus Mártii Luna quarta Anno Dómini 2024

 

Cæsaréæ, in Cappadócia, pássio sancti Longíni mílitis, qui Dómini latus láncea perforásse perhibétur.

Eódem die natális sancti Aristobúli, Apostolórum discípuli, qui, cursu prædicatiónis perácto, martýrium consummávit.

In Hellespónto sancti Menígni fullónis, qui sub Décio Imperatóre passus est.

In Ægýpto sancti Nicándri Mártyris, qui, cum sanctórum Mártyrum relíquias studióse perquíreret, et ipse méruit éffici Martyr, sub Diocletiáno Imperatóre.

Córdubæ, in Hispánia, sanctæ Leocrítiæ, Vírginis et Mártyris; quæ ob Christi fidem, in persecutióne Arábica, divérsis cruciátibus afflícta et gládio decolláta est.

Thessalonícæ sanctæ Matrónæ, quæ, cum esset ancílla cuiúsdam Iudǽæ, et occúlte Christum cóleret, ac furtívis oratiónibus quotídie Ecclésiam frequentáret, a dómina sua est deprehénsa et multiplíciter afflícta, atque novíssime, robústis fústibus usque ad mortem cæsa, in confessióne Christi, incorrúptum Deo spíritum réddidit.

Reáte sancti Probi Epíscopi, cui moriénti Iuvenális et Eleuthérius Mártyres adfuérunt.

Vindobónæ, in Austria, sancti Cleméntis-Maríæ Hofbauer, Sacerdótis proféssi Congregatiónis a sanctíssimo Redemptóre nuncupátæ, plúrimis in Dei glória et animárum salúte promovénda ac dilatánda ipsa Congregatióne exantlátis labóribus insígnis; quem, virtútibus et miráculis clarum, Pius Décimus, Póntifex Máximus, in Sanctórum cánonem rétulit.

Apud Cápuam sancti Speciósi Mónachi, cuius ánimam (ut scribit beátus Gregórius Papa) germánus eius deférri vidit in cælum.

Lutétiæ Parisiórum sanctæ Ludovícæ de Marillac, víduæ Le Gras, Societátis Puellárum a Caritáte una cum sancto Vincéntio a Paulo Fundatrícis, egénis sublevándis addictíssimæ, quam Pius Papa Undécimus Sanctárum fastis accénsuit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.


  
Tertiam
Feria Quinta infra Hebdomadam IV in Quadragesima ~ III. classis


Ad Tertiam 03-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 72(1-9) [1]

72:1  Quam bonus Israël Deus, * his, qui recto sunt corde!

72:2  Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, quos ieiúnia votíva castígant, ipsa quoque devótio sancta lætíficet; ut, terrénis afféctibus mitigátis, facílius cæléstia capiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam
Feria Quinta infra Hebdomadam IV in Quadragesima ~ III. classis


Ad Sextam 03-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, quos ieiúnia votíva castígant, ipsa quoque devótio sancta lætíficet; ut, terrénis afféctibus mitigátis, facílius cæléstia capiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam
Feria Quinta infra Hebdomadam IV in Quadragesima ~ III. classis


Ad Nonam 03-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, quos ieiúnia votíva castígant, ipsa quoque devótio sancta lætíficet; ut, terrénis afféctibus mitigátis, facílius cæléstia capiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Vesperam
Feria Quinta infra Hebdomadam IV in Quadragesima ~ III. classis


Ad Vesperas 03-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Prophéta magnus * surréxit in nobis, et quia Deus visitávit plebem suam.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Prophéta magnus surréxit in nobis, et quia Deus visitávit plebem suam.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Pópuli tui, Deus, institútor et rector: peccáta, quibus impugnátur, expélle; ut semper tibi plácitus, et tuo munímine sit secúrus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 104:3-4.

Lætétur cor quæréntium Dóminum: quǽrite Dóminum, et confirmámini: quǽrite fáciem eius semper.

Ps 104:1

Confitémini Dómino, et invocáte nomen eius: annuntiáte inter gentes ópera eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Lætétur cor quæréntium Dóminum: quǽrite Dóminum, et confirmámini: quǽrite fáciem eius semper.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Præsta, quǽsumus, omnípotens Deus: ut, quos ieiúnia votíva castígant, ipsa quoque devótio sancta lætíficet; ut, terrénis afféctibus mitigátis, facílius cœléstia capiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Regum

4 Reg 4:25-38

In diébus illis: Venit múlier Sunamítis ad Eliséum in montem Carméli: cumque vidísset eam vir Dei e contra, ait ad Giézi púerum suum: Ecce Sunamítis illa. Vade ergo in occúrsum eius, et dic ei: Recte ne ágitur circa te, et circa virum tuum, et circa fílium tuum? Quæ respóndit: Recte. Cumque venísset ad virum Dei in montem, apprehéndit pedes eius: et accéssit Giézi, ut amovéret eam. Et ait homo Dei: Dimítte illam: ánima enim eius in amaritúdine est, et Dóminus celávit a me, et non indicávit mihi. Quæ dixit illi: Numquid petívi fílium a dómino meo? Numquid non dixi tibi: Ne illúdas me? Et ille ait ad Giézi: Accínge lumbos tuos, et tolle báculum meum in manu tua, et vade. Si occurrérit tibi homo, non salútes eum: et si salutáverit te quíspiam, non respóndeas illi: et pones báculum meum super fáciem púeri. Porro mater púeri ait: Vivit Dóminus et vivit ánima tua, non dimíttam te. Surréxit ergo, et secútus est eam. Giézi autem præcésserat ante eos, et posúerat báculum super fáciem púeri, et non erat vox neque sensus: reversúsque est in occúrsum eius, et nuntiávit ei, dicens: Non surréxit puer. Ingréssus est ergo Eliséus domum, et ecce, puer mórtuus iacébat in léctulo eius: ingressúsque clausit óstium super se et super púerum: et orávit ad Dóminum. Et ascéndit, et incúbuit super púerum: posuítque os suum super os eius, et óculos suos super óculos eius, et manus suas super manus eius: et incurvávit se super eum: et calefácta est caro púeri. At ille revérsus, deambulávit in domo, semel huc atque illuc: et ascéndit et incúbuit super eum: et oscitávit puer sépties, aperuítque oculos. At ille vocávit Giézi, et dixit ei: Voca Sunamítidem hanc. Quæ vocáta ingréssa est ad eum. Qui ait: Tolle fílium tuum. Venit illa, et córruit ad pedes eius, et adorávit super terram: tulítque fílium suum, et egréssa est, et Eliséus revérsus est in Gálgala.

℟. Deo grátias.

Graduale 


Ps 73:20, 19, 22

Réspice, Dómine, in testaméntum tuum: et ánimas páuperum tuórum ne obliviscáris in finem.

℣. Exsúrge, Dómine, iúdica causam tuam: memor esto oppróbrii servórum tuórum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 7:11-16

In illo témpore: Ibat Iesus in civitátem, quæ vocátur Naim: et ibant cum eo discípuli eius et turba copiósa. Cum autem appropinquáret portæ civitátis, ecce, defúnctus efferebátur fílius únicus matris suæ: et hæc vídua erat, et turba civitátis multa cum illa. Quam cum vidísset Dóminus, misericórdia motus super eam, dixit illi: Noli flere. Et accéssit et tétigit lóculum. - Hi autem, qui portábant, stetérunt - Et ait: Adoléscens, tibi dico, surge. Et resédit, qui erat mórtuus, et cœpit loqui. Et dedit illum matri suæ. Accépit autem omnes timor: et magnificábant Deum, dicéntes: Quia Prophéta magnus surréxit in nobis: et quia Deus visitávit plebem suam.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 69:2, 3, 4

Dómine, ad adiuvándum me festína: confundántur omnes, qui cógitant servis tuis mala.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Purífica nos, miséricors Deus: ut Ecclésiæ tuæ preces, quæ tibi gratæ sunt, pia múnera deferéntes, fiant expiátis méntibus gratióres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

  
Matutinum
Feria Sexta infra Hebdomadam IV in Quadragesima ~ III. classis


Ad Matutinum 03-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Scápulis suis obumbrábit tibi.

℟. Et sub pennis eius sperábis.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 11:1-45 


In illo témpore: Erat quidam languens Lázarus a Bethánia, de castéllo Maríæ et Marthæ soróris eius. Et réliqua.

 

Homilía sancti Augustíni Epíscopi

Tract. 49 in Ioannem, post init. 


In superióri lectióne méministis, quod Dóminus éxiit de mánibus eórum, qui lapidáre illum volúerant, et discéssit trans Iordánem, ubi Ioánnes baptizábat. Ibi ergo Dómino constitúto, infirmabátur in Bethánia Lázarus: quod castéllum erat próximum Ierosólymis. María autem erat, quæ unxit Dóminum unguénto, et extérsit pedes eius capíllis suis, cuius frater Lázarus infirmabátur. Misérunt ergo soróres eius ad eum. Iam intellégimus quo misérunt, ubi erat Iesus: quóniam absens erat, trans Iordánem scílicet. Misérunt ad Dóminum, nuntiántes quod ægrotáret frater eárum, ut si dignarétur, veníret, et eum ab ægritúdine liberáret. Ille dístulit sanáre, ut posset resuscitáre.

℣. Tu autem, Dómine, miserére nobis.

℟. Deo grátias.

 

℟. In mare viæ tuæ, et sémitæ tuæ in aquis multis:

* Deduxísti sicut oves pópulum tuum in manu Móysi et Aaron.

℣. Transtulísti illos per mare Rubrum, et transvexísti eos per aquam nímiam.

℟. Deduxísti sicut oves pópulum tuum in manu Móysi et Aaron.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Quid ergo nuntiavérunt soróres eius? Dómine, ecce quem amas, infirmátur. Non dixérunt: Veni: amánti enim tantúmmodo nuntiándum fuit. Non ausæ sunt dícere: Veni, et sana. Non ausæ sunt dícere: Ibi iube, et hic fiet. Cur enim non et istæ, si fides illíus centuriónis inde laudátur? Ait enim: Non sum dignus ut intres sub tectum meum; sed tantum dic verbo, et sanábitur puer meus. Nihil horum istæ, sed tantúmmodo: Dómine, ecce quem amas, infirmátur. Súfficit ut nóveris: non enim amas, et déseris.

℣. Tu autem, Dómine, miserére nobis.

℟. Deo grátias.

 

℟. Qui persequebántur pópulum tuum, Dómine, demersísti eos in profúndum:

* Et in colúmna nubis ductor eórum fuísti.

℣. Deduxísti sicut oves pópulum tuum in manu Móysi et Aaron.

℟. Et in colúmna nubis ductor eórum fuísti.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Dicit áliquis: Quómodo per Lázarum peccátor significabátur, et a Dómino sic amabátur? Audiat enim dicéntem: Non veni vocáre iustos, sed peccatóres. Si enim peccatóres Deus non amáret, de cælo ad terram non descénderet. Audiens autem Iesus, dixit eis: Infírmitas hæc non est ad mortem, sed pro glória Dei, ut glorificétur Fílius Dei. Talis glorificátio ipsíus non ipsum auxit, sed nobis prófuit. Hoc est ergo quod ait: Non est ad mortem, sed pótius ad miráculum: quo facto créderent hómines in Christum, et vitárent veram mortem. Sane vidéte quemádmodum tamquam ex oblíquo Dóminus Deum se dixit: propter quosdam qui negant Fílium Dei Deum esse.

℣. Tu autem, Dómine, miserére nobis.

℟. Deo grátias.

 

℟. Móyses fámulus Dei ieiunávit quadragínta diébus et quadragínta nóctibus: 

* Ut legem Dómini mererétur accípere.

℣. Ascéndens Móyses in montem Sínai ad Dóminum, fuit ibi quadragínta diébus et quadragínta nóctibus.

℟. Ut legem Dómini mererétur accípere.

℣. Glória Patri, et Fílio, * et Spirítui Sancto.

℟. Ut legem Dómini mererétur accípere.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ineffabílibus mundum rénovas sacraméntis: præsta, quǽsumus; ut Ecclésia tua et ætérnis profíciat institútis, et temporálibus non destituátur auxíliis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Cor contrítum * et humiliátum, Deus, non despícies.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cor contrítum et humiliátum, Deus, non despícies.

Ant. Propter nomen tuum, * Dómine, vivificábis me in æquitáte tua.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter nomen tuum, Dómine, vivificábis me in æquitáte tua.

Ant. Deus, tu convérsus * vivificábis nos, et plebs tua lætábitur in te.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus, tu convérsus vivificábis nos, et plebs tua lætábitur in te.

Ant. Cum irátus fúeris, * Dómine, misericórdiæ recordáberis.

Canticum Habacuc [4]

Hab 3:2-33 


3:2  Dómine, audívi auditiónem tuam, * et tímui.

3:3  Dómine, opus tuum, * in médio annórum vivífica illud:

3:4  In médio annórum notum fácies: * cum irátus fúeris, misericórdiæ recordáberis.

3:5  Deus ab Austro véniet, * et sanctus de monte Pharan:

3:6  Opéruit cælos glória eius: * et laudis eius plena est terra.

3:7  Splendor eius ut lux erit: * córnua in mánibus eius:

3:8  Ibi abscóndita est fortitúdo eius: * ante fáciem eius ibit mors.

3:9  Et egrediétur diábolus ante pedes eius. * Stetit, et mensus est terram.

3:10  Aspéxit, et dissólvit gentes: * et contríti sunt montes sǽculi.

3:11  Incurváti sunt colles mundi, * ab itinéribus æternitátis eius.

3:12  Pro iniquitáte vidi tentória Æthiópiæ, * turbabúntur pelles terræ Mádian.

3:13  Numquid in flumínibus irátus es, Dómine? * aut in flumínibus furor tuus? vel in mari indignátio tua?

3:14  Qui ascéndes super equos tuos: * et quadrígæ tuæ salvátio.

3:15  Súscitans suscitábis arcum tuum: * iuraménta tríbubus quæ locútus es.

3:16  Flúvios scindes terræ: vidérunt te, et doluérunt montes: * gurges aquárum tránsiit.

3:17  Dedit abýssus vocem suam: * altitúdo manus suas levávit.

3:18  Sol, et luna stetérunt in habitáculo suo, * in luce sagittárum tuárum, ibunt in splendóre fulgurántis hastæ tuæ.

3:19  In frémitu conculcábis terram: * et in furóre obstupefácies gentes.

3:20  Egréssus es in salútem pópuli tui: * in salútem cum Christo tuo.

3:21  Percussísti caput de domo ímpii: * denudásti fundaméntum eius usque ad collum.

3:22  Maledixísti sceptris eius, cápiti bellatórum eius, * veniéntibus ut turbo ad dispergéndum me.

3:23  Exsultátio eórum * sicut eius, qui dévorat páuperem in abscóndito.

3:24  Viam fecísti in mari equis tuis, * in luto aquárum multárum.

3:25  Audívi, et conturbátus est venter meus: * a voce contremuérunt lábia mea.

3:26  Ingrediátur putrédo in óssibus meis, * et subter me scáteat.

3:27  Ut requiéscam in die tribulatiónis: * ut ascéndam ad pópulum accínctum nostrum.

3:28  Ficus enim non florébit: * et non erit germen in víneis.

3:29  Mentiétur opus olívæ: * et arva non áfferent cibum.

3:30  Abscindétur de ovíli pecus: * et non erit arméntum in præsépibus.

3:31  Ego autem in Dómino gaudébo: * et exsultábo in Deo Iesu meo.

3:32  Deus Dóminus fortitúdo mea: * et ponet pedes meos quasi cervórum.

3:33  Et super excélsa mea dedúcet me victor * in psalmis canéntem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum irátus fúeris, Dómine, misericórdiæ recordáberis.

Ant. Lauda * Deum tuum, Sion, qui annúntiat iudícia sua Israël.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda Deum tuum, Sion, qui annúntiat iudícia sua Israël.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Lázarus amícus noster * dormit: eámus, et a somno excitémus eum.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Lázarus amícus noster dormit: eámus, et a somno excitémus eum.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Deus, qui ineffabílibus mundum rénovas sacraméntis: præsta, quǽsumus; ut Ecclésia tua et ætérnis profíciat institútis, et temporálibus non destituátur auxíliis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Primam
Feria Sexta infra Hebdomadam IV in Quadragesima ~ III. classis


Ad Primam 03-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo séptimo Kaléndas Aprílis Luna quinta Anno Dómini 2024

 

Romæ pássio sancti Cyríaci Diáconi, qui, post longam cárceris maceratiónem, liquáta pice perfúsus et in catásta exténsus, attráctus étiam nervis et fústibus cæsus, ad últimum, cum Largo et Smarágdo et áliis vigínti, iubénte Maximiáno, cápite truncátus est. Sanctórum vero Cyríaci, Largi et Smarágdi festívitas sexto Idus Augústi recólitur, quo die a beáto Marcéllo Papa córpora eorúndem vigínti trium Mártyrum leváta sunt ac venerabíliter tumuláta.

Aquiléiæ natális beáti Hilárii Epíscopi, et Tatiáni Diáconi, qui, sub Numeriáno Imperatóre et Berónio Prǽside, post equúleum atque ália torménta, una cum Felíce, Largo et Dionýsio, martýrium terminárunt.

In Lycaónia sancti Papæ Mártyris, qui, ob Christi fidem, verbéribus cæsus, úngulis férreis lacerátus, clavátis cálceis incédere iussus est; deínde arbóri alligátus, eándem arbórem, migrans ad Dóminum, ex stérili réddidit fructuósam.

Anazárbi, in Cilícia, sancti Iuliáni Mártyris, qui, sub Marciáno Prǽside, diutíssime cruciátus, demum, in sacco una cum serpéntibus inclúsus, in mare demérsus est.

In dicióne Canadénsi sanctórum Mártyrum Ioánnis de Brébeuf, Gabriélis Lalemant, Antónii Daniel, Cároli Garnier et Natális Chabanel, Presbyterórum Societátis Iesu, qui in Hurónica Missióne, hac aliísque diébus, post multos labóres et sævíssimos cruciátus, mortem pro Christo fórtiter obiérunt.

Ravénnæ sancti Agapíti, Epíscopi et Confessóris.

Colóniæ Agrippínæ sancti Heribérti Epíscopi, sanctitáte célebris.

Arvérnis, in Gállia, deposítio sancti Patrícii Epíscopi.

In Sýria sancti Abrahæ Eremítæ, cuius res gestas beátus Ephræm Diáconus conscrípsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.


  
Tertiam
Feria Sexta infra Hebdomadam IV in Quadragesima ~ III. classis


Ad Tertiam 03-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ineffabílibus mundum rénovas sacraméntis: præsta, quǽsumus; ut Ecclésia tua et ætérnis profíciat institútis, et temporálibus non destituátur auxíliis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam
Feria Sexta infra Hebdomadam IV in Quadragesima ~ III. classis


Ad Sextam 03-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ineffabílibus mundum rénovas sacraméntis: præsta, quǽsumus; ut Ecclésia tua et ætérnis profíciat institútis, et temporálibus non destituátur auxíliis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam
Feria Sexta infra Hebdomadam IV in Quadragesima ~ III. classis


Ad Nonam 03-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ineffabílibus mundum rénovas sacraméntis: præsta, quǽsumus; ut Ecclésia tua et ætérnis profíciat institútis, et temporálibus non destituátur auxíliis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Vesperam
Feria Sexta infra Hebdomadam IV in Quadragesima ~ III. classis


Ad Vesperas 03-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Dómine, * si fuísses hic, Lázarus non esset mórtuus: ecce iam fœtet quatriduánus in monuménto.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dómine, si fuísses hic, Lázarus non esset mórtuus: ecce iam fœtet quatriduánus in monuménto.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Da nobis, quǽsumus, omnípotens Deus: ut, qui infirmitátis nostræ cónscii, de tua virtúte confídimus, sub tua semper pietáte gaudeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 18:15

Meditátio cordis mei in conspéctu tuo semper: Dómine, adiútor meus, et redémptor meus.

Ps 18:2

Cœli enárrant glóriam Dei: et ópera mánuum eius annúntiat firmaméntum.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Meditátio cordis mei in conspéctu tuo semper: Dómine, adiútor meus, et redémptor meus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui ineffabílibus mundum rénovas sacraméntis: præsta, quǽsumus; ut Ecclésia tua et ætérnis profíciat institútis, et temporálibus non destituátur auxíliis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Regum.

3 Reg 17:17-24

In diébus illis: Ægrotávit fílius mulíeris matris famílias, et erat languor fortíssimus, ita ut non remanéret in eo hálitus. Dixit ergo ad Elíam: Quid mihi et tibi, vir Dei? Ingréssus es ad me, ut rememoraréntur iniquitátes meæ, et interfíceres fílium meum? Et ait ad eam Elías: Da mihi fílium tuum. Tulítque eum de sinu eius, et portávit in cenáculum, ubi ipse manébat, et pósuit super léctulum suum, et clamávit ad Dóminum, et dixit: Dómine, Deus meus, étiam ne víduam, apud quam ego utcúmque susténtor, afflixísti, ut interfíceres fílium eius? Et expándit se, atque mensus est super púerum tribus vícibus, et clamávit ad Dóminum, et ait: Dómine, Deus meus, revertátur, óbsecro, ánima púeri huius in víscera eius. Et exaudívit Dóminus vocem Elíæ: et revérsa est ánima púeri intra eum, et revíxit. Tulítque Elías púerum, et depósuit eum de cenáculo in inferiórem domum, et trádidit matri suæ, et ait illi: En, vivit fílius tuus. Dixítque múlier ad Elíam: Nunc in isto cognóvi, quóniam vir Dei es tu, et verbum Dómini in ore tuo verum est.

℟. Deo grátias.

Graduale 


Ps 117:8-9

Bonum est confídere in Dómino, quam confídere in hómine.

℣. Bonum est speráre in Dómino, quam speráre in princípibus.

 

Tractus

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis.

Ps 78:8-9.

℣. Dómine, ne memíneris iniquitátum nostrárum antiquárum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, líbera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 11:1-45

In illo témpore: Erat quidam languens Lázarus a Bethánia, de castéllo Maríæ et Marthæ, soróris eius. (María autem erat, quæ unxit Dóminum unguénto, et extérsit pedes eius capíllis suis: cuius frater Lázarus infirmabátur.) Misérunt ergo soróres eius ad eum, dicéntes: Dómine, ecce, quem amas infirmátur. Audiens autem Iesus, dixit eis: Infírmitas hæc non est ad mortem, sed pro glória Dei, ut glorificétur Fílius Dei per eam. Diligébat autem Iesus Martham et sorórem eius, Maríam, et Lázarum. Ut ergo audívit, quia infirmabátur, tunc quidem mansit in eódem loco duóbus diébus. Déinde post hæc dixit discípulis suis: Eámus in Iudǽam íterum. Dicunt ei discípuli: Rabbi, nunc quærébant te Iudǽi lapidáre, et íterum vadis illuc? Respóndit Iesus: Nonne duódecim sunt horæ diéi? Si quis ambuláverit in die, non offéndit, quia lucem huius mundi videt: si autem ambuláverit in nocte, offéndit, quia lux non est in eo. Hæc ait, et post hæc dixit eis: Lázarus, amícus noster, dormit: sed vado, ut a somno éxcitem eum. Dixérunt ergo discípuli eius: Dómine, si dormit, salvus erit. Díxerat autem Iesus de morte eius: illi autem putavérunt, quia de dormitióne somni díceret. Tunc ergo Iesus dixit eis maniféste: Lazarus mórtuus est: et gáudeo propter vos, ut credátis, quóniam non eram ibi: sed eámus ad eum. Dixit ergo Thomas, qui dícitur Dídymus, ad condiscípulos: Eámus et nos, ut moriámur cum eo. Venit itaque Iesus, et invénit eum quátuor dies iam in monuménto habéntem. (Erat autem Bethánia iuxta Ierosólymam quasi stádiis quíndecim.) Multi autem ex Iudǽis vénerant ad Martham et Maríam, ut consolaréntur eas de fratre suo. Martha ergo, ut audívit quia Iesus venit, occúrrit illi: María autem domi sedébat. Dixit ergo Martha ad Iesum: Dómine, si fuísses hic, frater meus non fuísset mórtuus: sed et nunc scio, quia, quæcúmque popósceris a Deo, dabit tibi Deus. Dicit illi Iesus: Resúrget frater tuus. Dicit ei Martha: Scio, quia resúrget in resurrectióne in novíssimo die. Dixit ei Iesus: Ego sum resurréctio et vita: qui credit in me, étiam si mórtuus fúerit, vivet: et omnis, qui vivit et credit in me, non moriétur in ætérnum. Credis hoc? Ait illi: Utique, Dómine, ego crédidi, quia tu es Christus, Fílius Dei vivi, qui in hunc mundum venísti. Et cum hæc dixísset, ábiit et vocávit Maríam, sorórem suam, siléntio, dicens: Magíster adest, et vocat te. Illa ut audívit, surgit cito, et venit ad eum: nondum enim vénerat Iesus in castéllum; sed erat adhuc in illo loco, ubi occúrrerat ei Martha. Iudǽi ergo, qui erant cum ea in domo et consolabántur eam, cum vidíssent Maríam, quia cito surréxit et éxiit, secúti sunt eam, dicéntes: Quia vadit ad monuméntum, ut ploret ibi. María ergo, cum venísset, ubi erat Iesus, videns eum, cécidit ad pedes eius, et dicit ei: Dómine, si fuísses hic, non esset mórtuus frater meus. Iesus ergo, ut vidit eam plorántem, et Iudǽos, qui vénerant cum ea, plorántes, infrémuit spíritu, et turbávit seípsum, et dixit: Ubi posuístis eum? Dicunt ei: Dómine, veni et vide. Et lacrimátus est Iesus. Dixérunt ergo Iudǽi: Ecce, quómodo amábat eum. Quidam autem ex ipsis dixérunt: Non póterat hic, qui apéruit óculos cæci nati, facere, ut hic non morerétur? Iesus ergo rursum fremens in semetípso, venit ad monuméntum. Erat autem spelúnca, et lapis superpósitus erat ei. Ait Iesus: Tóllite lápidem. Dicit ei Martha, soror eius, qui mórtuus fúerat: Dómine, iam fetet, quatriduánus est enim. Dicit ei Iesus: Nonne dixi tibi, quóniam, si credíderis, vidébis glóriam Dei? Tulérunt ergo lápidem: Iesus autem, elevátis sursum óculis, dixit: Pater, grátias ago tibi, quóniam audísti me. Ego autem sciébam, quia semper me audis, sed propter pópulum, qui circúmstat, dixi: ut credant, quia tu me misísti. Hæc cum dixísset, voce magna clamávit: Lázare, veni foras. Et statim pródiit, qui fúerat mórtuus, ligátus pedes et manus ínstitis, et fácies illíus sudário erat ligáta. Dixit eis Iesus: Sólvite eum, et sínite abíre. Multi ergo ex Iudǽis, qui vénerant ad Maríam et Martham, et víderant quæ fecit Iesus, credidérunt in eum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 17:28, 32

Pópulum húmilem salvum fácies, Dómine, et óculos superbórum humiliábis: quóniam quis Deus præter te, Dómine?

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Múnera nos, Dómine, quǽsumus, obláta puríficent: et te nobis iugiter fáciant esse placátum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

  
Matutinum
Sabbato infra Hebdomadam IV in Quadragesima ~ III. classis


Ad Matutinum 03-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Scuto circúmdabit te véritas eius.

℟. Non timébis a timóre noctúrno.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 8:12-20 


In illo témpore: Locútus est Iesus turbis Iudæórum, dicens: Ego sum lux mundi: qui séquitur me, non ámbulat in ténebris, sed habébit lumen vitæ. Et réliqua.

 

Homilía sancti Augustíni Epíscopi

Tract. 34 in Ioannem, post init. 


Quod ait Dóminus: Ego sum lux mundi: clarum puto esse eis, qui habent óculos, unde huius lucis partícipes fiant: qui autem non habent óculos, nisi in sola carne, mirántur quod dictum est a Dómino Iesu Christo: Ego sum lux mundi. Et forte non desit qui dicat apud semetípsum: Numquid forte Dóminus Christus est sol iste, qui ortu et occásu péragit diem? Non enim defuérunt hærétici, qui ista sensérunt. Manichǽi solem istum óculis cárneis visíbilem, expósitum et públicum non tantum homínibus, sed étiam pecóribus ad vidéndum, Christum Dóminum esse putavérunt.

℣. Tu autem, Dómine, miserére nobis.

℟. Deo grátias.

 

℟. Spléndida facta est fácies Móysi, dum respíceret in eum Dóminus:

* Vidéntes senióres claritátem vultus eius, admirántes timuérunt valde.

℣. Cumque descendísset de monte Sínai, portábat duas tábulas testimónii, ignórans quod cornúta esset fácies eius ex consórtio sermónis Dei.

℟. Vidéntes senióres claritátem vultus eius, admirántes timuérunt valde.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Sed cathólicæ Ecclésiæ recta fides ímprobat tale comméntum, et diabólicam doctrínam esse cognóscit: nec solum agnóscit credéndo, sed in quibus potest convíncit étiam disputándo. Improbémus ítaque huiúsmodi errórem, quem sancta ab inítio anathematizávit Ecclésia. Non arbitrémur Dóminum Iesum Christum hunc esse solem, quem vidémus oríri ab Oriénte, occídere in Occidénte: cuius cúrsui nox succédit, cuius rádii nube obumbrántur: qui certa de loco in locum motióne cómmigrat. Non est hoc Dóminus Christus. Non est Dóminus Christus sol factus, sed per quem sol factus est. Omnia enim per ipsum facta sunt, et sine ipso factum est nihil.

℣. Tu autem, Dómine, miserére nobis.

℟. Deo grátias.

 

℟. Ecce mitto Angelum meum, qui præcédat te, et custódiat semper:

* Obsérva et audi vocem meam, et inimícus ero inimícis tuis, et affligéntes te afflígam: et præcédet te Angelus meus.

℣. Israël, si me audíeris, non erit in te deus recens, neque adorábis deum aliénum: ego enim Dóminus.

℟. Obsérva et audi vocem meam, et inimícus ero inimícis tuis, et affligéntes te afflígam: et præcédet te Angelus meus.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Est ergo lux, quæ fecit hanc lucem. Hanc amémus, hanc intellégere cupiámus, ipsam sitíamus, ut ad ipsam duce ipsa aliquándo veniámus: et in illa ita vivámus, ut nunquam omníno moriámur. Ista enim lux est, de qua prophetía olim præmíssa ita in Psalmo cécinit: Quóniam apud te est fons vitæ, et in lúmine tuo vidébimus lumen. Advértite quid de tali luce antíquus sanctórum hóminum Dei sermo præmíserit. Hómines, inquit, et iuménta salvos fácies, Dómine: sicut multiplicáta est misericórdia tua, Deus.

℣. Tu autem, Dómine, miserére nobis.

℟. Deo grátias.

 

℟. Atténdite, pópule meus, legem meam: 

* Inclináte aurem vestram in verba oris mei.

℣. Apériam in parábolis os meum: loquar propositiónes ab inítio sǽculi.

℟. Inclináte aurem vestram in verba oris mei.

℣. Glória Patri, et Fílio, * et Spirítui Sancto.

℟. Inclináte aurem vestram in verba oris mei.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Fiat, Dómine, quǽsumus, per grátiam tuam fructuósus nostræ devotiónis afféctus: quia tunc nobis próderunt suscépta ieiúnia, si tuæ sint plácita pietáti. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Benígne fac, Dómine, * in bona voluntáte tua Sion.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benígne fac, Dómine, in bona voluntáte tua Sion.

Ant. Rectus Dóminus, * Deus noster, et non est iníquitas in eo.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Rectus Dóminus, Deus noster, et non est iníquitas in eo.

Ant. A timóre inimíci * éripe, Dómine, ánimam meam.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. A timóre inimíci éripe, Dómine, ánimam meam.

Ant. In servis suis * miserébitur Dóminus et propítius erit terræ pópuli sui.

Canticum Moysis [4]

Deut 32:1-27 


32:1  Audíte, cæli, quæ loquor: * áudiat terra verba oris mei.

32:2  Concréscat ut plúvia doctrína mea, * fluat ut ros elóquium meum.

32:3  Quasi imber super herbam, et quasi stillæ super grámina. * Quia nomen Dómini invocábo.

32:4  Date magnificéntiam Deo nostro. * Dei perfécta sunt ópera, et omnes viæ eius iudícia:

32:5  Deus fidélis, et absque ulla iniquitáte, iustus et rectus. * Peccavérunt ei, et non fílii eius in sórdibus:

32:6  Generátio prava atque pervérsa. * Hǽccine reddis Dómino, pópule stulte et insípiens?

32:7  Numquid non ipse est pater tuus, * qui possédit te, et fecit, et creávit te?

32:8  Meménto diérum antiquórum, * cógita generatiónes síngulas:

32:9  Intérroga patrem tuum, et annuntiábit tibi: * maióres tuos, et dicent tibi.

32:10  Quando dividébat Altíssimus gentes: * quando separábat fílios Adam.

32:11  Constítuit términos populórum * iuxta númerum filiórum Israël.

32:12  Pars autem Dómini, pópulus eius: * Iacob funículus hereditátis eius.

32:13  Invénit eum in terra desérta, * in loco horróris et vastæ solitúdinis:

32:14  Circumdúxit eum, et dócuit: * et custodívit quasi pupíllam óculi sui.

32:15  Sicut áquila próvocans ad volándum pullos suos, * et super eos vólitans,

32:16  Expándit alas suas, et assúmpsit eum, * atque portávit in húmeris suis.

32:17  Dóminus solus dux eius fuit: * et non erat cum eo deus aliénus.

32:18  Constítuit eum super excélsam terram: * ut coméderet fructus agrórum,

32:19  Ut súgeret mel de petra, * oleúmque de saxo duríssimo.

32:20  Butýrum de arménto, et lac de óvibus * cum ádipe agnórum, et aríetum filiórum Basan:

32:21  Et hircos cum medúlla trítici, * et sánguinem uvæ bíberet meracíssimum.

32:22  Incrassátus est diléctus, et recalcitrávit: * incrassátus, impinguátus, dilatátus,

32:23  Derelíquit Deum, factórem suum, * et recéssit a Deo, salutári suo.

32:24  Provocavérunt eum in diis aliénis, * et in abominatiónibus ad iracúndiam concitavérunt.

32:25  Immolavérunt dæmóniis, et non Deo, * diis, quos ignorábant:

32:26  Novi recentésque venérunt, * quos non coluérunt patres eórum.

32:27  Deum qui te génuit dereliquísti, * et oblítus es Dómini, creatóris tui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In servis suis miserébitur Dóminus et propítius erit terræ pópuli sui.

Ant. Laudáte * Dóminum secúndum multitúdinem magnitúdinis eius.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum secúndum multitúdinem magnitúdinis eius.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Qui séquitur me, * non ámbulat in ténebris: sed habébit lumen vitæ, dicit Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui séquitur me, non ámbulat in ténebris: sed habébit lumen vitæ, dicit Dóminus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Fiat, Dómine, quǽsumus, per grátiam tuam fructuósus nostræ devotiónis afféctus: quia tunc nobis próderunt suscépta ieiúnia, si tuæ sint plácita pietáti. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sextodécimo Kaléndas Aprílis Luna sexta Anno Dómini 2024

 

Domínica prima Passiónis.

Apud civitátem Dunum, in Hibérnia, natális sancti Patrícii, Epíscopi et Confessóris, qui primus in ea ínsula Christum evangelizávit, et máximis miráculis et virtútibus cláruit.

Hierosólymis sancti Ioseph ab Arimathǽa, qui nóbilis Decúrio et discípulus Dómini éxstitit; atque ipsíus Dómini corpus, de cruce depósitum, in monuménto suo novo sepelívit.

Romæ sanctórum Alexándri et Theodóri Mártyrum.

Alexandríæ commemorátio plurimórum sanctórum Mártyrum, qui a Serápidis cultóribus comprehénsi, et, cum adoráre idólum constánter renuíssent, sævíssime cæsi sunt, témpore Theodósii Imperatóris; qui mox rescríptum dedit, ut Serápidis templum destruerétur.

Constantinópoli sancti Pauli Mártyris, qui, sub Constantíno Coprónymo, cum sanctárum Imáginum cultum defénderet, igne combústus est.

Cabillóne, in Gálliis, sancti Agrícolæ Epíscopi.

Nivigéllæ, in Brabántia, sanctæ Gertrúdis Vírginis, quæ, claríssimo génere orta, despíciens mundum et toto vitæ suæ cursu in ómnibus sanctitátis offíciis se exércens, Christum sponsum in cælis habére méruit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.


  
Tertiam
Sabbato infra Hebdomadam IV in Quadragesima ~ III. classis


Ad Tertiam 03-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Fiat, Dómine, quǽsumus, per grátiam tuam fructuósus nostræ devotiónis afféctus: quia tunc nobis próderunt suscépta ieiúnia, si tuæ sint plácita pietáti. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam
Sabbato infra Hebdomadam IV in Quadragesima ~ III. classis


Ad Sextam 03-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Fiat, Dómine, quǽsumus, per grátiam tuam fructuósus nostræ devotiónis afféctus: quia tunc nobis próderunt suscépta ieiúnia, si tuæ sint plácita pietáti. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam
Sabbato infra Hebdomadam IV in Quadragesima ~ III. classis


Ad Nonam 03-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Fiat, Dómine, quǽsumus, per grátiam tuam fructuósus nostræ devotiónis afféctus: quia tunc nobis próderunt suscépta ieiúnia, si tuæ sint plácita pietáti. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Proprio de Tempore}


Heb 9:11-12 


Fratres: Christus assístens Póntifex futurórum bonórum, per ámplius et perféctius tabernáculum non manu factum, id est, non huius creatiónis: neque per sánguinem hircórum aut vitulórum, sed per próprium sánguinem introívit semel in Sancta, ætérna redemptióne invénta.

℟. Deo grátias.

 

Hymnus 


Vexílla Regis pródeunt;

Fulget Crucis mystérium,

Qua Vita mortem pértulit,

Et morte vitam prótulit.

 

Quæ, vulneráta lánceæ

Mucróne diro, críminum

Ut nos laváret sórdibus,

Manávit unda et sánguine.

 

Impléta sunt quæ cóncinit

David fidéli cármine,

Dicéndo natiónibus:

Regnávit a ligno Deus.

 

Arbor decóra et fúlgida,

Ornáta Régis púrpura,

Elécta digno stípite

Tam sancta membra tángere.

 

Beáta, cuius brácchiis

Prétium pepéndit sǽculi,

Statéra facta córporis,

Tulítque prædam tártari.

 

Sequens stropha dicitur flexis genibus. 


 

O Crux, ave, spes única,

Hoc Passiónis témpore

Piis adáuge grátiam,

Reísque dele crímina.

 

Te, fons salútis, Trínitas,

Colláudet omnis spíritus:

Quibus Crucis victóriam

Largíris, adde prǽmium.

Amen.

 

℣. Éripe me, Dómine, ab hómine malo.

℟. A viro iníquo éripe me. 

Canticum: Magnificat {Antiphona ex Proprio de Tempore}


Ant. Ego sum * qui testimónium perhíbeo de meípso: et testimónium pérhibet de me, qui misit me, Pater.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ego sum qui testimónium perhíbeo de meípso: et testimónium pérhibet de me, qui misit me, Pater.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, famíliam tuam propítius réspice: ut, te largiénte, regátur in córpore; et, te servánte, custodiátur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

Gloria omittitur

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Isa 55:1

Sitiéntes, veníte ad aquas, dicit Dóminus: et qui non habétis prétium, veníte et bíbite cum lætítia.

Ps 77:1.

Atténdite, pópule meus, legem meam: inclináte aurem vestram in verba oris mei.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Sitiéntes, veníte ad aquas, dicit Dóminus: et qui non habétis prétium, veníte et bíbite cum lætítia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Fiat, Dómine, quǽsumus, per grátiam tuam fructuósus nostræ devotiónis afféctus: quia tunc nobis próderunt suscépta ieiúnia, si tuæ sint plácita pietáti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Isaíæ Prophétæ.

Isa 49:8-15

Hæc dicit Dóminus: In témpore plácito exaudívi te, et in die salútis auxiliátus sum tui: et servávi te, et dedi te in fœdus pópuli, ut suscitáres terram, et possidéres hereditátes dissipátas: ut díceres his, qui vincti sunt: Exíte: et his, qui in ténebris: Revelámini. Super vias pascéntur, et in ómnibus planis páscua eórum. Non esúrient neque sítient, et non percútiet eos æstus et sol: quia miserátor eórum reget eos, et ad fontes aquárum potábit eos. Et ponam omnes montes meos in viam, et sémitæ meæ exaltabúntur. Ecce, isti de longe vénient, et ecce illi ab aquilóne et mari, et isti de terra austráli. Laudáte, cœli, et exsúlta, terra, iubiláte, montes, laudem: quia consolátus est Dóminus pópulum suum, et páuperum suórum miserébitur. Et dixit Sion: Derelíquit me Dóminus, et Dóminus oblítus est mei. Numquid oblivísci potest múlier infántem suum, ut non misereátur fílio uteri sui? et si illa oblíta fúerit, ego tamen non oblivíscar tui, dicit Dóminus omnípotens.

℟. Deo grátias.

Graduale 


Ps 9:14, 1-2

Tibi, Dómine, derelíctus est pauper: pupíllo tu eris adiútor.

℣. Ut quid, Dómine, recessísti longe, déspicis in opportunitátibus, in tribulatióne? dum supérbit ímpius, incénditur pauper.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 8:12-20

In illo témpore: Locútus est Iesus turbis Iudæórum, dicens: Ego sum lux mundi: qui séquitur me, non ámbulat in ténebris, sed habébit lumen vitæ. Dixérunt ergo ei pharisǽi: Tu de te ipso testimónium pérhibes: testimónium tuum non est verum. Respóndit Iesus et dixit eis: Et si ego testimónium perhíbeo de meípso, verum est testimónium meum: quia scio, unde veni et quo vado: vos autem nescítis, unde vénio aut quo vado. Vos secúndum carnem iudicátis: ego non iúdico quemquam: et si iúdico ego, iudícium meum verum est, quia solus non sum: sed ego et, qui misit me, Pater. Et in lege vestra scriptum est, quia duórum hóminum testimónium verum est. Ego sum, qui testimónium perhíbeo de meípso: et testimónium pérhibet de me, qui misit me, Pater. Dicébant ergo ei: Ubi est Pater tuus? Respóndit Iesus: Neque me scitis neque Patrem meum: si me scirétis, fórsitan et Patrem meum scirétis. Hæc verba locútus est Iesus in gazophylácio, docens in templo: et nemo apprehéndit eum, quia necdum vénerat hora eius.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 17:3

Factus est Dóminus firmaméntum meum, et refúgium meum, et liberátor meus: et sperábo in eum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblatiónibus nostris, quǽsumus, Dómine, placáre suscéptis: et ad te nostras étiam rebélles compélle propítius voluntátes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

  
Matutinum

MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Hódie, si vocem Dómini audiéritis, * Nolíte obduráre corda vestra.

Ant. Hódie, si vocem Dómini audiéritis, * Nolíte obduráre corda vestra.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Hódie, si vocem Dómini audiéritis, * Nolíte obduráre corda vestra.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Nolíte obduráre corda vestra.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Hódie, si vocem Dómini audiéritis, * Nolíte obduráre corda vestra.

Sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Nolíte obduráre corda vestra.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Hódie, si vocem Dómini audiéritis, * Nolíte obduráre corda vestra.

Gloria omittitur

Ant. Hódie, si vocem Dómini audiéritis, * Nolíte obduráre corda vestra.

Hymnus {ex Psalterio secundum tempora}


Pange, lingua, gloriósi

Láuream certáminis,

Et super Crucis trophǽo

Dic triúmphum nóbilem,

Quáliter Redémptor orbis

Immolátus vícerit.

 

De paréntis protoplásti

Fraude Factor cóndolens,

Quando pomi noxiális

In necem morsu ruit,

Ipse lignum tunc notávit,

Damna ligni ut sólveret.

 

Hoc opus nostræ salútis

Ordo depopóscerat,

Multifórmis proditóris

Ars ut artem fálleret,

Et medélam ferret inde,

Hostis unde lǽserat.

 

Quando venit ergo sacri

Plenitúdo témporis,

Missus est ab arce Patris

Natus, orbis Cónditor,

Atque ventre virgináli

Carne amíctus pródiit.

 

Vagit infans inter arcta

Cónditus præsépia:

Membra pannis involúta

Virgo Mater álligat:

Et Dei manus pedésque

Stricta cingit fáscia.

 

Sempitérna sit beátæ

Trinitáti glória,

Æqua Patri, Filióque;

Par decus Paráclito:

Uníus Triníque nomen

Laudet univérsitas.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Érue a frámea, Deus, ánimam meam.

℟. Et de manu canis únicam meam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit liber Ieremíæ Prophétæ

Ier 1:1-6 


1 Verba Ieremíæ fílii Helcíæ, de sacerdótibus, qui fuérunt in Anathoth, in terra Béniamin.

2 Quod factum est verbum Dómini ad eum in diébus Iosíæ fílii Amon regis Iuda, in tertiodécimo anno regni eius.

3 Et factum est in diébus Ioakim fílii Iosíæ regis Iuda, usque ad consummatiónem undécimi anni Sedecíæ fílii Iosíæ regis Iuda, usque ad transmigratiónem Ierúsalem, in mense quinto.

4 Et factum est verbum Dómini ad me, dicens:

5 Priúsquam te formárem in útero, novi te: et ántequam exíres de vulva, sanctificávi te, et prophétam in géntibus dedi te.

6 Et dixi: A, a, a, Dómine Deus: ecce néscio loqui, quia puer ego sum.

℣. Tu autem, Dómine, miserére nobis.

℟. Deo grátias.

 

℟. Isti sunt dies, quos observáre debétis tempóribus suis:

* Quartadécima die ad vésperum Pascha Dómini est: et in quintadécima solemnitátem celebrábitis altíssimo Dómino.

℣. Locútus est Dóminus ad Móyses, dicens: Lóquere fíliis Israël, et dices ad eos.

℟. Quartadécima die ad vésperum Pascha Dómini est: et in quintadécima solemnitátem celebrábitis altíssimo Dómino.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Ier 1:7-13 


7 Et dixit Dóminus ad me: Noli dícere: Puer sum: quóniam ad ómnia, quæ mittam te, ibis: et univérsa, quæcúmque mandávero tibi, loquéris.

8 Ne tímeas a fácie eórum: quia tecum ego sum, ut éruam te, dicit Dóminus.

9 Et misit Dóminus manum suam, et tétigit os meum: et dixit Dóminus ad me: Ecce dedi verba mea in ore tuo:

10 Ecce constítui te hódie super gentes, et super regna, ut evéllas, et déstruas, et dispérdas, et díssipes, et ædífices, et plantes.

11 Et factum est verbum Dómini ad me, dicens: Quid tu vides, Ieremía? Et dixi: Virgam vigilántem ego vídeo.

12 Et dixit Dóminus ad me: Bene vidísti, quia vigilábo ego super verbo meo, ut fáciam illud.

13 Et factum est verbum Dómini secúndo ad me, dicens: Quid tu vides? Et dixi: Ollam succénsam ego vídeo, et fáciem eius a fácie Aquilónis.

Ier 1:14-19 


14 Et dixit Dóminus ad me: Ab Aquilóne pandétur malum super omnes habitatóres terræ.

15 Quia ecce ego convocábo omnes cognatiónes regnórum Aquilónis, ait Dóminus: et vénient et ponent unusquísque sólium suum in intróitu portárum Ierúsalem, et super omnes muros eius in circúitu, et super univérsas urbes Iuda.

16 Et loquar iudícia mea cum eis super omnem malítiam eórum, qui dereliquérunt me, et libavérunt diis aliénis, et adoravérunt opus mánuum suárum.

17 Tu ergo, accínge lumbos tuos, et surge, et lóquere ad eos ómnia quæ ego præcípio tibi. Ne formídes a fácie eórum: nec enim timére te fáciam vultum eórum.

18 Ego quippe dedi te hódie in civitátem munítam, et in colúmnam férream, et in murum ǽreum, super omnem terram, régibus Iuda, princípibus eius, et sacerdótibus et pópulo terræ.

19 Et bellábunt advérsum te, et non prævalébunt: quia ego tecum sum, ait Dóminus, ut líberem te.

℣. Tu autem, Dómine, miserére nobis.

℟. Deo grátias.

 

℟. Usquequo exaltábitur inimícus meus super me?

* Réspice, et exáudi me, Dómine, Deus meus.

℣. Qui tríbulant me, exsultábunt si motus fúero: ego autem in misericórdia tua sperábo.

℟. Réspice, et exáudi me, Dómine, Deus meus.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Ioánnem

Ioannes 8:46-59 


In illo témpore: Dicébat Iesus turbis Iudæórum: Quis ex vobis árguet me de peccáto? Si veritátem dico vobis, quare non créditis mihi? Et réliqua.

 

Homilía sancti Gregórii Papæ

Homilia 18 in Evangelia 


Pensáte, fratres caríssimi, mansuetúdinem Dei. Relaxáre peccáta vénerat, et dicébat: Quis ex vobis árguet me de peccáto? Non dedignátur ex ratióne osténdere se peccatórem non esse, qui ex virtúte divinitátis póterat peccatóres iustificáre. Sed terríbile est valde, quod súbditur: Qui ex Deo est, verba Dei audit: proptérea vos non audítis, quia ex Deo non estis. Si enim ipse verba Dei audit qui ex Deo est, et audíre verba eius non potest quisquis ex illo non est: intérroget se unusquísque, si verba Dei in aure cordis pércipit; et intélleget unde sit. Cæléstem pátriam desideráre Véritas iubet, carnis desidéria cónteri, mundi glóriam declináre, aliéna non appétere, própria largíri.

℣. Tu autem, Dómine, miserére nobis.

℟. Deo grátias.

 

℟. Quis dabit cápiti meo aquam, et óculis meis fontem lacrimárum, et plorábo die ac nocte? quia frater propínquus supplantávit me, 

* Et omnis amícus fraudulénter incéssit in me.

℣. Fiant viæ eórum ténebræ et lúbricum: et Angelus Dómini pérsequens eos.

℟. Et omnis amícus fraudulénter incéssit in me.

Gloria omittitur

℟. Quis dabit cápiti meo aquam, et óculis meis fontem lacrimárum, et plorábo die ac nocte? quia frater propínquus supplantávit me, et omnis amícus fraudulénter incéssit in me.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, famíliam tuam propítius réspice: ut, te largiénte, regátur in córpore; et, te servánte, custodiátur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Proprio de Tempore}


Ant. Vide, Dómine, * afflictiónem meam, quóniam eréctus est inimícus meus.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vide, Dómine, afflictiónem meam, quóniam eréctus est inimícus meus.

Ant. In tribulatióne * invocávi Dóminum, et exaudívit me in latitúdine.

Psalmus 117 [2]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tribulatióne invocávi Dóminum, et exaudívit me in latitúdine.

Ant. Iudicásti, Dómine, * causam ánimæ meæ, defénsor vitæ meæ, Dómine Deus meus.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iudicásti, Dómine, causam ánimæ meæ, defénsor vitæ meæ, Dómine Deus meus.

Ant. Pópule meus, * quid feci tibi, aut quid moléstus fui? Respónde mihi.

Canticum Trium Puerorum [4]

Dan 3:52-57 


3:52  Benedíctus es, Dómine, Deus patrum nostrórum: * et laudábilis, et gloriósus, et superexaltátus in sǽcula.

3:53  Et benedíctum nomen glóriæ tuæ sanctum: * et laudábile, et superexaltátum in ómnibus sǽculis.

3:54  Benedíctus es in templo sancto glóriæ tuæ: * et superlaudábilis, et supergloriósus in sǽcula.

3:55  Benedíctus es in throno regni tui: * et superlaudábilis, et superexaltátus in sǽcula.

3:56  Benedíctus es, qui intuéris abýssos, et sedes super Chérubim: * et laudábilis, et superexaltátus in sǽcula.

3:57  Benedíctus es in firmaménto cæli: * et laudábilis, et gloriósus in sǽcula.

3:58  Benedícite, ómnia ópera Dómini, Dómino: * laudáte, et superexaltáte eum in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópule meus, quid feci tibi, aut quid moléstus fui? Respónde mihi.

Ant. Numquid rédditur * pro bono malum, quia fodérunt fóveam ánimæ meæ.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Numquid rédditur pro bono malum, quia fodérunt fóveam ánimæ meæ.

Capitulum Hymnus Versus {ex Proprio de Tempore}


Heb 9:11-12 


Fratres: Christus assístens Póntifex futurórum bonórum, per ámplius et perféctius tabernáculum non manu factum, id est, non huius creatiónis: neque per sánguinem hircórum aut vitulórum, sed per próprium sánguinem introívit semel in Sancta, ætérna redemptióne invénta.

℟. Deo grátias.

 

Hymnus 


Lustra sex qui iam perégit,

Tempus implens córporis,

Sponte líbera Redémptor

Passióni déditus,

Agnus in Crucis levátur

Immolándus stípite.

 

Felle potus ecce languet,

Spina, clavi, láncea,

Mite corpus perforárunt,

Unda manat, et cruor:

Terra, pontus, astra, mundus,

Quo lavántur flúmine!

 

Crux fidélis, inter omnes

Arbor una nóbilis:

Silva talem nulla profert

Fronde, flore, gérmine:

Dulce ferrum, dulce lignum

Dulce pondus sústinent.

 

Flecte ramos, arbor alta,

Tensa laxa víscera,

Et rigor lentéscat ille,

Quem dedit natívitas:

Et supérni membra Regis

Tende miti stípite.

 

Sola digna tu fuísti

Ferre mundi víctimam;

Atque portum præparáre

Arca mundo náufrago,

Quam sacer cruor perúnxit,

Fusus Agni córpore.

 

Sempitérna sit beátæ

Trinitáti glória:

Æqua Patri, Filióque,

Par decus Paráclito:

Uníus, Triníque nomen

Laudet univérsitas.

Amen.

 

℣. Éripe me de inimícis meis, Deus meus.

℟. Et ab insurgéntibus in me líbera me.

Canticum: Benedictus {Antiphona ex Proprio de Tempore}


Ant. Dicébat Iesus * turbis Iudæórum, et princípibus sacerdótum: Qui ex Deo est, verba Dei audit: proptérea vos non audítis, quia ex Deo non estis.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dicébat Iesus turbis Iudæórum, et princípibus sacerdótum: Qui ex Deo est, verba Dei audit: proptérea vos non audítis, quia ex Deo non estis.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, famíliam tuam propítius réspice: ut, te largiénte, regátur in córpore; et, te servánte, custodiátur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Proprio de Tempore}


Ant. Ego dæmónium non hábeo, * sed honorífico Patrem meum, dicit Dóminus.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego dæmónium non hábeo, sed honorífico Patrem meum, dicit Dóminus.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

Gloria omittitur

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quintodécimo Kaléndas Aprílis Luna séptima Anno Dómini 2024

 

Hierosólymis sancti Cyrílli Epíscopi, Confessóris et Ecclésiæ Doctóris; qui, ab Ariánis multas pro fídei causa perpéssus iniúrias et ex Ecclésia sua sæpe depúlsus, tandem, sanctitátis glória clarus, in pace quiévit. Ipsíus porro intemerátam fidem prima Constantinopolitána Sýnodus œcuménica, sancto Dámaso Papæ scribens, præcláro testimónio commendávit.

Cæsaréæ, in Palæstína, natális beáti Alexándri Epíscopi, qui de Cappadócia, ex própria civitáte, ubi erat Epíscopus, sanctórum locórum desidério Hierosólymam pétiit; atque ibi, cum a Narcísso, eiúsdem urbis Epíscopo, iam sene, illa regerétur Ecclésia, ipsíus gubernácula, divína edóctus revelatióne, suscépit. Póstmodum vero, in persecutióne Décii, cum iam longǽvæ ætátis veneránda canítie præfulgéret, ductus est Cæsaréam, et clausus in cárcere, ob confessiónem Christi, martýrium complévit.

Augústæ sancti Narcíssi Epíscopi, qui primus in Rhǽtia Evangélium prædicávit; deínde in Hispániam proféctus est, et, cum Gerúndæ multos ad Christi fidem convertísset, ibídem, in persecutióne Diocletiáni Imperatóris, una cum Felíce Diácono, martýrii palmam accépit.

Nicomedíæ sanctórum decem míllium Mártyrum, qui, pro Christi confessióne, gládio percússi sunt.

Ibídem sanctórum Mártyrum Tróphimi et Eucárpii.

In Británnia sancti Eduárdi Regis, qui, dolis novércæ necátus, multis miráculis cláruit.

Lucæ, in Túscia, natális sancti Frigdiáni Epíscopi, virtúte miraculórum illústris.

Mántuæ sancti Ansélmi, Epíscopi Lucénsis et Confessóris.

Cárali, in Sardínia, sancti Salvatóris ab Horta, Confessóris, ex Ordine Fratrum Minórum, qui, virtútibus et singulári miraculórum dono cláruit, et a Pio Papa Undécimo inter sanctos Cǽlites adnumerátus est.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 50:6-7 


Fáciem meam non avérti ab increpántibus, et conspuéntibus in me. Dóminus Deus auxiliátor meus, et ídeo non sum confúsus.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.


  
Tertiam
Dominica I Passionis ~ I. classis


Ad Tertiam 03-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Ego glóriam meam * non quæro: est qui quærat, et iúdicet.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego glóriam meam non quæro: est qui quærat, et iúdicet.

Capitulum Responsorium Versus {ex Proprio de Tempore}


Heb 9:11-12 


Fratres: Christus assístens Póntifex futurórum bonórum, per ámplius et perféctius tabernáculum non manu factum, id est, non huius creatiónis: neque per sánguinem hircórum aut vitulórum, sed per próprium sánguinem introívit semel in Sancta, ætérna redemptióne invénta.

℟. Deo grátias.

 

℟.br. Érue a frámea, * Deus, ánimam meam.

℟. Érue a frámea, * Deus, ánimam meam.

℣. Et de manu canis únicam meam.

℟. Deus, ánimam meam.

Gloria omittitur

℟. Érue a frámea, * Deus, ánimam meam.

 

℣. De ore leónis líbera me, Dómine.

℟. Et a córnibus unicórnium humilitátem meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, famíliam tuam propítius réspice: ut, te largiénte, regátur in córpore; et, te servánte, custodiátur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam
Dominica I Passionis ~ I. classis


Ad Sextam 03-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Amen, amen, dico vobis: * si quis sermónem meum serváverit, mortem non gustábit in ætérnum.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Amen, amen, dico vobis: si quis sermónem meum serváverit, mortem non gustábit in ætérnum.

Capitulum Responsorium Versus {ex Proprio de Tempore}


Heb 9:13-14 


Si enim sanguis hircórum, et taurórum, et cinis vítulæ aspérsus inquinátos sanctíficat ad emundatiónem carnis: quanto magis sanguis Christi, qui per Spíritum Sanctum semetípsum óbtulit immaculátum Deo, emundábit consciéntiam nostram ab opéribus mórtuis, ad serviéndum Deo vivénti?

℟. Deo grátias.

 

℟.br. De ore leónis * Líbera me, Dómine.

℟. De ore leónis * Líbera me, Dómine.

℣. Et a córnibus unicórnium humilitátem meam.

℟. Líbera me, Dómine.

Gloria omittitur

℟. De ore leónis * Líbera me, Dómine.

 

℣. Ne perdas cum ímpiis, Deus, ánimam meam.

℟. Et cum viris sánguinum vitam meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, famíliam tuam propítius réspice: ut, te largiénte, regátur in córpore; et, te servánte, custodiátur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam
Dominica I Passionis ~ I. classis


Ad Nonam 03-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Tulérunt lápides * Iudǽi, ut iácerent in eum: Iesus autem abscóndit se, et exívit de templo.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tulérunt lápides Iudǽi, ut iácerent in eum: Iesus autem abscóndit se, et exívit de templo.

Capitulum Responsorium Versus {ex Proprio de Tempore}


Heb 9:15 


Et ídeo novi testaménti mediátor est: ut, morte intercedénte, in redemptiónem eárum prævaricatiónum, quæ erant sub prióri testaménto, repromissiónem accípiant, qui vocáti sunt ætérnæ hereditátis in Christo Iesu, Dómino nostro.

℟. Deo grátias.

 

℟.br. Ne perdas cum ímpiis, * Deus ánimam meam.

℟. Ne perdas cum ímpiis, * Deus ánimam meam.

℣. Et cum viris sánguinum vitam meam.

℟. Deus ánimam meam.

Gloria omittitur

℟. Ne perdas cum ímpiis, * Deus ánimam meam.

 

℣. Éripe me, Dómine, ab hómine malo.

℟. A viro iníquo éripe me.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, famíliam tuam propítius réspice: ut, te largiénte, regátur in córpore; et, te servánte, custodiátur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Vesperam
Dominica I Passionis ~ I. classis


Ad Vesperas 03-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Proprio de Tempore}


Heb 9:11-12 


Fratres: Christus assístens Póntifex futurórum bonórum, per ámplius et perféctius tabernáculum non manu factum, id est, non huius creatiónis: neque per sánguinem hircórum aut vitulórum, sed per próprium sánguinem introívit semel in Sancta, ætérna redemptióne invénta.

℟. Deo grátias.

 

Hymnus 


Vexílla Regis pródeunt;

Fulget Crucis mystérium,

Qua Vita mortem pértulit,

Et morte vitam prótulit.

 

Quæ, vulneráta lánceæ

Mucróne diro, críminum

Ut nos laváret sórdibus,

Manávit unda et sánguine.

 

Impléta sunt quæ cóncinit

David fidéli cármine,

Dicéndo natiónibus:

Regnávit a ligno Deus.

 

Arbor decóra et fúlgida,

Ornáta Régis púrpura,

Elécta digno stípite

Tam sancta membra tángere.

 

Beáta, cuius brácchiis

Prétium pepéndit sǽculi,

Statéra facta córporis,

Tulítque prædam tártari.

 

Sequens stropha dicitur flexis genibus. 


 

O Crux, ave, spes única,

Hoc Passiónis témpore

Piis adáuge grátiam,

Reísque dele crímina.

 

Te, fons salútis, Trínitas,

Colláudet omnis spíritus:

Quibus Crucis victóriam

Largíris, adde prǽmium.

Amen.

 

℣. Éripe me, Dómine, ab hómine malo.

℟. A viro iníquo éripe me. 

Canticum: Magnificat {Antiphona ex Proprio de Tempore}


Ant. Abraham pater vester * exsultávit ut vidéret diem meum: vidit, et gavísus est.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Abraham pater vester exsultávit ut vidéret diem meum: vidit, et gavísus est.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, famíliam tuam propítius réspice: ut, te largiénte, regátur in córpore; et, te servánte, custodiátur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Completorium
Dominica I Passionis ~ I. classis


Ad Completorium 03-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

Gloria omittitur

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.


  
Sancta Missa

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

omit. psalm

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 42:1-2.

Iúdica me, Deus, et discérne causam meam de gente non sancta: ab hómine iníquo et dolóso éripe me: quia tu es Deus meus et fortitúdo mea.

Ps 42:3

Emítte lucem tuam et veritátem tuam: ipsa me de duxérunt et adduxérunt in montem sanctum tuum et in tabernácula tua.

Iúdica me, Deus, et discérne causam meam de gente non sancta: ab hómine iníquo et dolóso éripe me: quia tu es Deus meus et fortitúdo mea.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Quǽsumus, omnípotens Deus, famíliam tuam propítius réspice: ut, te largiénte, regátur in córpore; et, te servánte, custodiátur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Hebrǽos.

Hebr 9:11-15

Fratres: Christus assístens Póntifex futurórum bonórum, per ámplius et perféctius tabernáculum non manufáctum, id est, non huius creatiónis: neque per sánguinem hircórum aut vitulórum, sed per próprium sánguinem introívit semel in Sancta, ætérna redemptióne invénta. Si enim sanguis hircórum et taurórum, et cinis vítulæ aspérsus, inquinátos sanctíficat ad emundatiónem carnis: quanto magis sanguis Christi, qui per Spíritum Sanctum semetípsum óbtulit immaculátum Deo, emundábit consciéntiam nostram ab opéribus mórtuis, ad serviéndum Deo vivénti? Et ídeo novi Testaménti mediátor est: ut, morte intercedénte, in redemptiónem eárum prævaricatiónum, quæ erant sub prióri Testaménto, repromissiónem accípiant, qui vocáti sunt ætérnæ hereditátis, in Christo Iesu, Dómino nostro.

℟. Deo grátias.

Graduale 


Ps 142:9, 10

Eripe me, Dómine, de inimícis meis: doce me fácere voluntátem tuam

Ps 17:48-49

Liberátor meus, Dómine, de géntibus iracúndis: ab insurgéntibus in me exaltábis me: a viro iníquo erípies me.

 

Tractus

Ps 128:1-4

Sæpe expugnavérunt me a iuventúte mea.

℣. Dicat nunc Israël: sæpe expugnavérunt me a iuventúte mea.

℣. Etenim non potuérunt mihi: supra dorsum meum fabricavérunt peccatóres.

℣. Prolongavérunt iniquitátes suas: Dóminus iustus concídit cervíces peccatórum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 8:46-59

In illo témpore: Dicébat Iesus turbis Iudæórum: Quis ex vobis árguet me de peccáto? Si veritátem dico vobis, quare non créditis mihi? Qui ex Deo est, verba Dei audit. Proptérea vos non audítis, quia ex Deo non estis. Respondérunt ergo Iudǽi et dixérunt ei: Nonne bene dícimus nos, quia Samaritánus es tu, et dæmónium habes? Respóndit Iesus: Ego dæmónium non hábeo, sed honorífico Patrem meum, et vos inhonorástis me. Ego autem non quæro glóriam meam: est, qui quærat et iúdicet. Amen, amen, dico vobis: si quis sermónem meum serváverit, mortem non vidébit in ætérnum. Dixérunt ergo Iudǽi: Nunc cognóvimus, quia dæmónium habes. Abraham mórtuus est et Prophétæ; et tu dicis: Si quis sermónem meum serváverit, non gustábit mortem in ætérnum. Numquid tu maior es patre nostro Abraham, qui mórtuus est? et Prophétæ mórtui sunt. Quem teípsum facis? Respóndit Iesus: Si ego glorífico meípsum, glória mea nihil est: est Pater meus, qui gloríficat me, quem vos dícitis, quia Deus vester est, et non cognovístis eum: ego autem novi eum: et si díxero, quia non scio eum, ero símilis vobis, mendax. Sed scio eum et sermónem eius servo. Abraham pater vester exsultávit, ut vidéret diem meum: vidit, et gavísus est. Dixérunt ergo Iudǽi ad eum: Quinquagínta annos nondum habes, et Abraham vidísti? Dixit eis Iesus: Amen, amen, dico vobis, ántequam Abraham fíeret, ego sum. Tulérunt ergo lápides, ut iácerent in eum: Iesus autem abscóndit se, et exívit de templo.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 118:17, 107

Confitébor tibi, Dómine, in toto corde meo: retríbue servo tuo: vivam, et custódiam sermónes tuos: vivífica me secúndum verbum tuum, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hæc múnera, quǽsumus Dómine, et víncula nostræ pravitátis absólvant, et tuæ nobis misericórdiæ dona concílient.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Sancta Cruce

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui salútem humáni géneris in ligno Crucis constituísti: ut, unde mors oriebátur, inde vita resúrgeret: et, qui in ligno vincébat, in ligno quoque vincerétur: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

  
Matutinum
Feria Secunda infra Hebdomadam Passionis ~ III. classis
Commemoratio ad Laudes tantum: S. Cyrilli Episcopi Hierosolymitani Confessoris et Ecclesiæ Doctoris

Ad Matutinum 03-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Hódie, si vocem Dómini audiéritis, * Nolíte obduráre corda vestra.

Ant. Hódie, si vocem Dómini audiéritis, * Nolíte obduráre corda vestra.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Hódie, si vocem Dómini audiéritis, * Nolíte obduráre corda vestra.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Nolíte obduráre corda vestra.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Hódie, si vocem Dómini audiéritis, * Nolíte obduráre corda vestra.

Sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Nolíte obduráre corda vestra.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Hódie, si vocem Dómini audiéritis, * Nolíte obduráre corda vestra.

Gloria omittitur

Ant. Hódie, si vocem Dómini audiéritis, * Nolíte obduráre corda vestra.

Hymnus {ex Psalterio secundum tempora}


Pange, lingua, gloriósi

Láuream certáminis,

Et super Crucis trophǽo

Dic triúmphum nóbilem,

Quáliter Redémptor orbis

Immolátus vícerit.

 

De paréntis protoplásti

Fraude Factor cóndolens,

Quando pomi noxiális

In necem morsu ruit,

Ipse lignum tunc notávit,

Damna ligni ut sólveret.

 

Hoc opus nostræ salútis

Ordo depopóscerat,

Multifórmis proditóris

Ars ut artem fálleret,

Et medélam ferret inde,

Hostis unde lǽserat.

 

Quando venit ergo sacri

Plenitúdo témporis,

Missus est ab arce Patris

Natus, orbis Cónditor,

Atque ventre virgináli

Carne amíctus pródiit.

 

Vagit infans inter arcta

Cónditus præsépia:

Membra pannis involúta

Virgo Mater álligat:

Et Dei manus pedésque

Stricta cingit fáscia.

 

Sempitérna sit beátæ

Trinitáti glória,

Æqua Patri, Filióque;

Par decus Paráclito:

Uníus Triníque nomen

Laudet univérsitas.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Érue a frámea, Deus, ánimam meam.

℟. Et de manu canis únicam meam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 7:32-39 


In illo témpore: Misérunt príncipes et pharisǽi minístros, ut apprehendérunt Iesum. Et réliqua.

 

Homilía sancti Augustíni Epíscopi

Tract. 31 in Ioannem, circa medium 


Quómodo apprehénderent adhuc noléntem? Quia ergo non póterant apprehéndere noléntem, missi sunt, ut audírent docéntem. Quid docéntem? Dicit ergo Iesus: Adhuc módicum tempus vobíscum sum. Quod modo vultis fácere, factúri estis; sed non modo, quia modo nolo. Quare adhuc modo nolo? Quia adhuc módicum tempus vobíscum sum, et tunc vado ad eum qui me misit. Implére débeo dispensatiónem meam, et sic perveníre ad passiónem meam.

℣. Tu autem, Dómine, miserére nobis.

℟. Deo grátias.

 

℟. Deus meus, éripe me de manu peccatóris: et de manu contra legem agéntis, et iníqui:

* Quóniam tu es patiéntia mea.

℣. Deus meus, ne elongéris a me: Deus meus, in auxílium meum réspice.

℟. Quóniam tu es patiéntia mea.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Quærétis me, et non inveniétis, et ubi sum ego, vos non potéstis veníre. Hic iam resurrectiónem suam prædíxit: noluérunt enim agnóscere præséntem, et póstea quæsiérunt, cum vidérent in eum multitúdinem iam credéntem. Magna enim signa facta sunt étiam cum Dóminus resurréxit, et ascéndit in cælum. Tunc per discípulos facta sunt magna: sed ille per illos, qui et per seípsum: ipse quippe illis díxerat: Sine me nihil potéstis fácere. Quando claudus ille, qui sedébat ad portam, ad vocem Petri surréxit, et suis pédibus ambulávit, ita ut hómines miraréntur, sic eos allocútus est Petrus, quia non in sua potestáte ista fecit, sed in virtúte illíus, quem ipsi occidérunt. Multi compúncti dixérunt: Quid faciémus?

℣. Tu autem, Dómine, miserére nobis.

℟. Deo grátias.

 

℟. Qui custodiébant ánimam meam, consílium fecérunt in unum, dicéntes: Deus derelíquit eum,

* Persequímini et comprehéndite eum: quia non est qui líberet eum: Deus meus, ne elongéris a me: Deus meus, in adiutórium meum inténde.

℣. Omnes inimíci advérsum me cogitábant mala mihi: verbum iníquum mandavérunt advérsum me, dicéntes.

℟. Persequímini et comprehéndite eum: quia non est qui líberet eum: Deus meus, ne elongéris a me: Deus meus, in adiutórium meum inténde.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Vidérunt enim se ingénti crímine impietátis adstríctos, quando illum occidérunt, quem venerári et adoráre debuérunt: et hoc putábant esse inexpiábile. Magnum enim fácinus erat, cuius considerátio illos fáceret desperáre: sed non debébant desperáre, pro quibus in cruce péndens Dóminus est dignátus oráre. Díxerat enim: Pater, ignósce illis, quia nésciunt quid fáciunt. Vidébat quosdam suos inter multos aliénos: illis iam petébat véniam, a quibus adhuc accipiébat iniúriam. Non enim attendébat quod ab ipsis moriebátur, sed quia pro ipsis moriebátur.

℣. Tu autem, Dómine, miserére nobis.

℟. Deo grátias.

 

℟. Pacífice loquebántur mihi inimíci mei, et in ira molésti erant mihi: 

* Vidísti, Dómine, ne síleas, ne discédas a me.

℣. Ego autem cum mihi molésti essent, induébam me cilício, et humiliábam in ieiúnio ánimam meam.

℟. Vidísti, Dómine, ne síleas, ne discédas a me.

Gloria omittitur

℟. Pacífice loquebántur mihi inimíci mei, et in ira molésti erant mihi: * Vidísti, Dómine, ne síleas, ne discédas a me.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctífica, quǽsumus, Dómine, nostra ieiúnia: et cunctárum nobis indulgéntiam propítius largíre culpárum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Miserére * mei, Deus, secúndum magnam misericórdiam tuam. ‡

Psalmus 50 [1]

50:3  Miserére mei, Deus, secúndum magnam misericórdiam tuam. 

50:3  ‡ Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mei, Deus, secúndum magnam misericórdiam tuam.

Ant. Deduc me * in iustítia tua, Dómine.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deduc me in iustítia tua, Dómine.

Ant. Dóminus dabit virtútem * et benedícet pópulo suo in pace.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus dabit virtútem et benedícet pópulo suo in pace.

Ant. Convérsus est furor tuus, * Dómine, et consolátus es me.

Canticum Isaiæ [4]

Isa 12:1-7 


12:1  Confitébor tibi, Dómine, quóniam irátus es mihi: * convérsus est furor tuus, et consolátus es me.

12:2  Ecce Deus salvátor meus, * fiduciáliter agam, et non timébo:

12:3  Quia fortitúdo mea, et laus mea Dóminus, * et factus est mihi in salútem.

12:4  Hauriétis aquas in gáudio de fóntibus Salvatóris: * et dicétis in die illa: Confitémini Dómino, et invocáte nomen eius:

12:5  Notas fácite in pópulis adinventiónes eius: * mementóte quóniam excélsum est nomen eius.

12:6  Cantáte Dómino quóniam magnífice fecit: * annuntiáte hoc in univérsa terra.

12:7  Exsúlta, et lauda, habitátio Sion: * quia magnus in médio tui Sanctus Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Convérsus est furor tuus, Dómine, et consolátus es me.

Ant. Laudáte * Dóminum quóniam confirmáta est super nos misericórdia eius.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum quóniam confirmáta est super nos misericórdia eius.

Capitulum Hymnus Versus {ex Psalterio secundum diem}


Ier 11:19 


Veníte, mittámus lignum in panem eius, et eradámus eum de terra vivéntium, et nomen eius non memorétur ámplius.

℟. Deo grátias.

 

Hymnus 


Lustra sex qui iam perégit,

Tempus implens córporis,

Sponte líbera Redémptor

Passióni déditus,

Agnus in Crucis levátur

Immolándus stípite.

 

Felle potus ecce languet,

Spina, clavi, láncea,

Mite corpus perforárunt,

Unda manat, et cruor:

Terra, pontus, astra, mundus,

Quo lavántur flúmine!

 

Crux fidélis, inter omnes

Arbor una nóbilis:

Silva talem nulla profert

Fronde, flore, gérmine:

Dulce ferrum, dulce lignum

Dulce pondus sústinent.

 

Flecte ramos, arbor alta,

Tensa laxa víscera,

Et rigor lentéscat ille,

Quem dedit natívitas:

Et supérni membra Regis

Tende miti stípite.

 

Sola digna tu fuísti

Ferre mundi víctimam;

Atque portum præparáre

Arca mundo náufrago,

Quam sacer cruor perúnxit,

Fusus Agni córpore.

 

Sempitérna sit beátæ

Trinitáti glória:

Æqua Patri, Filióque,

Par decus Paráclito:

Uníus, Triníque nomen

Laudet univérsitas.

Amen.

 

℣. Éripe me de inimícis meis, Deus meus.

℟. Et ab insurgéntibus in me líbera me.

Canticum: Benedictus {Antiphona ex Proprio de Tempore}


Ant. In die magno * festivitátis stábat Iesus, et clamábat dicens: Si quis sitit, véniat ad me, et bibat.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. In die magno festivitátis stábat Iesus, et clamábat dicens: Si quis sitit, véniat ad me, et bibat.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctífica, quǽsumus, Dómine, nostra ieiúnia: et cunctárum nobis indulgéntiam propítius largíre culpárum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Cyrilli Episcopi Hierosolymitani Confessoris et Ecclesiæ Doctoris 


Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

 

℣. Iustum dedúxit Dóminus per vias rectas.

℟. Et osténdit illi regnum Dei.

 

Orémus.

Da nobis, quǽsumus, omnípotens Deus, beato Cyríllo Pontífice intercedénte: te solum verum Deum, et quem misísti Iesum Christum ita cognóscere; ut inter oves, quæ vocem eius áudiunt, perpétuo connumerári mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Primam
Feria Secunda infra Hebdomadam Passionis ~ III. classis
Commemoratio ad Laudes tantum: S. Cyrilli Episcopi Hierosolymitani Confessoris et Ecclesiæ Doctoris

Ad Primam 03-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Líbera me, Dómine, * et pone me iuxta te: et cuiúsvis manus pugnet contra me.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Líbera me, Dómine, et pone me iuxta te: et cuiúsvis manus pugnet contra me.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

Gloria omittitur

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quartodécimo Kaléndas Aprílis Luna octáva Anno Dómini 2024

 

In Iudǽa natális sancti Ioseph, Sponsi beatíssimæ Vírginis Maríæ, Confessóris; quem Pius Nonus, Póntifex Máximus, votis et précibus ánnuens totíus cathólici Orbis, universális Ecclésiæ Patrónum declarávit.

Surrénti sanctórum Mártyrum Quincti, Quinctíllæ, Quartíllæ et Marci, cum áliis novem.

Nicomédiæ sancti Panchárii Románi, qui, sub Diocletiáno Imperatóre, in huius grátiam Christum pro diis inánibus eiurávit, sed, matre ac soróre instántibus, ad veram fidem mox rédivit, et ob immótam in ea constántiam, nervis cæsus et cápite truncátus, martýrii corónam accépit.

Eódem die sanctórum Apollónii et Leóntii Episcopórum.

Gandávi, in Flándria, sanctórum Landoáldi, Presbýteri Románi, et Amántii Diáconi; qui, a sancto Martíno Papa ad prædicándum Evangélium missi, ambo apostólicum sibi commíssum opus fidéliter implevérunt, ac multis post óbitum sunt illustráti miráculis.

Apud Pinnénsem civitátem natális beáti Ioánnis, magnæ sanctitátis viri; qui de Sýria ad Itáliam venit, atque ibi, constrúcto monastério, multórum servórum Dei per quátuor et quadragínta annos Pater éxstitit, et, clarus virtútibus, in pace quiévit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 50:6-7 


Fáciem meam non avérti ab increpántibus, et conspuéntibus in me. Dóminus Deus auxiliátor meus, et ídeo non sum confúsus.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.


  
Tertiam
Feria Secunda infra Hebdomadam Passionis ~ III. classis
Commemoratio ad Laudes tantum: S. Cyrilli Episcopi Hierosolymitani Confessoris et Ecclesiæ Doctoris

Ad Tertiam 03-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Iudicásti, Dómine, * causam ánimæ meæ, defénsor vitæ meæ, Dómine, Deus meus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iudicásti, Dómine, causam ánimæ meæ, defénsor vitæ meæ, Dómine, Deus meus.

Capitulum Responsorium Versus {ex Psalterio secundum tempora}


Ier 17:13 


Dómine, omnes qui te derelínquunt, confundéntur: recedéntes a te, in terra scribéntur: quóniam dereliquérunt venam aquárum vivéntium Dóminum.

℟. Deo grátias.

 

℟.br. Érue a frámea, * Deus, ánimam meam.

℟. Érue a frámea, * Deus, ánimam meam.

℣. Et de manu canis únicam meam.

℟. Deus, ánimam meam.

Gloria omittitur

℟. Érue a frámea, * Deus, ánimam meam.

 

℣. De ore leónis líbera me, Dómine.

℟. Et a córnibus unicórnium humilitátem meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctífica, quǽsumus, Dómine, nostra ieiúnia: et cunctárum nobis indulgéntiam propítius largíre culpárum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam
Feria Secunda infra Hebdomadam Passionis ~ III. classis
Commemoratio ad Laudes tantum: S. Cyrilli Episcopi Hierosolymitani Confessoris et Ecclesiæ Doctoris

Ad Sextam 03-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Pópule meus, * quid feci tibi? aut quid moléstus fui? Respónde mihi.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópule meus, quid feci tibi? aut quid moléstus fui? Respónde mihi.

Capitulum Responsorium Versus {ex Psalterio secundum tempora}


Ier 17:18 


Confundántur qui me persequúntur, et non confúndar ego: páveant illi, et non páveam ego: induc super eos diem afflictiónis, et dúplici contritióne cóntere eos, Dómine Deus noster.

℟. Deo grátias.

 

℟.br. De ore leónis * Líbera me, Dómine.

℟. De ore leónis * Líbera me, Dómine.

℣. Et a córnibus unicórnium humilitátem meam.

℟. Líbera me, Dómine.

Gloria omittitur

℟. De ore leónis * Líbera me, Dómine.

 

℣. Ne perdas cum ímpiis, Deus, ánimam meam.

℟. Et cum viris sánguinum vitam meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctífica, quǽsumus, Dómine, nostra ieiúnia: et cunctárum nobis indulgéntiam propítius largíre culpárum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam
Feria Secunda infra Hebdomadam Passionis ~ III. classis
Commemoratio ad Laudes tantum: S. Cyrilli Episcopi Hierosolymitani Confessoris et Ecclesiæ Doctoris

Ad Nonam 03-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Numquid rédditur * pro bono malum, quia fodérunt fóveam ánimæ meæ.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Numquid rédditur pro bono malum, quia fodérunt fóveam ánimæ meæ.

Capitulum Responsorium Versus {ex Psalterio secundum tempora}


Ier 18:20 


Recordáre quod stéterim in conspéctu tuo, ut lóquerer pro eis bonum, et avérterem indignatiónem tuam ab eis.

℟. Deo grátias.

 

℟.br. Ne perdas cum ímpiis, * Deus ánimam meam.

℟. Ne perdas cum ímpiis, * Deus ánimam meam.

℣. Et cum viris sánguinum vitam meam.

℟. Deus ánimam meam.

Gloria omittitur

℟. Ne perdas cum ímpiis, * Deus ánimam meam.

 

℣. Éripe me, Dómine, ab hómine malo.

℟. A viro iníquo éripe me.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctífica, quǽsumus, Dómine, nostra ieiúnia: et cunctárum nobis indulgéntiam propítius largíre culpárum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Vesperam
S. Joseph Sponsi B.M.V. Confessoris ~ I. classis
Commemoratio: Feria Secunda infra Hebdomadam Passionis

Ad Vesperas 03-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Proprio Sanctorum}


Ant. Iacob autem * génuit Ioseph, virum Maríæ, de qua natus est Iesus, qui vocátur Christus.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iacob autem génuit Ioseph, virum Maríæ, de qua natus est Iesus, qui vocátur Christus.

Ant. Missus est * Angelus Gábriel a Deo ad Vírginem desponsátam viro, cui nomen erat Ioseph, de domo David, et nomen Vírginis María.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Missus est Angelus Gábriel a Deo ad Vírginem desponsátam viro, cui nomen erat Ioseph, de domo David, et nomen Vírginis María.

Ant. Cum esset desponsáta * Mater Iesu María Ioseph, ántequam convenírent, invénta est in útero habens de Spíritu Sancto.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum esset desponsáta Mater Iesu María Ioseph, ántequam convenírent, invénta est in útero habens de Spíritu Sancto.

Ant. Ioseph vir eius, * cum esset iustus, et nollet eam tradúcere, vóluit occúlte dimíttere eam.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ioseph vir eius, cum esset iustus, et nollet eam tradúcere, vóluit occúlte dimíttere eam.

Ant. Angelus Dómini * appáruit Ioseph, dicens: Ioseph, fili David, noli timére accípere Maríam cóniugem tuam; quod enim in ea natum est, de Spíritu Sancto est: páriet autem fílium, et vocábis nomen eius Iesum.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelus Dómini appáruit Ioseph, dicens: Ioseph, fili David, noli timére accípere Maríam cóniugem tuam; quod enim in ea natum est, de Spíritu Sancto est: páriet autem fílium, et vocábis nomen eius Iesum.

Capitulum Hymnus Versus {ex Proprio Sanctorum}


Prov 28:20; 27:18 


Vir fidélis multum laudábitur. Et, qui custos est Dómini sui, glorificábitur.

℟. Deo grátias.

 

Hymnus 


Te, Ioseph, célebrent ágmina cǽlitum,

Te cuncti résonent christíadum chori,

Qui clarus méritis, iunctus est ínclitæ

Casto fœ́dere Vírgini.

 

Almo cum túmidam gérmine cóniugem

Admírans, dúbio tángeris ánxius,

Afflátu súperi Fláminis Angelus

Concéptum Púerum docet.

 

Tu natum Dóminum stringis, ad éxteras

Ægýpti prófugum tu séqueris plagas; 

Amíssum Sólymis quæris, et ínvenis,

Miscens gáudia flétibus.

 

Post mortem réliquos sors pia cónsecrat,

Palmámque eméritos glória súscipit:

Tu vivens, Súperis par, frúeris Deo,

Mira sorte beátior.

 

Nobis, summa Trias, parce precántibus,

Da Ioseph méritis sídera scándere:

Ut tandem líceat nos tibi pérpetim

Gratum prómere cánticum.

Amen.

 

℣. Constítuit eum dóminum domus suæ.

℟. Et príncipem omnis possessiónis suæ.

Canticum: Magnificat {Antiphona ex Proprio Sanctorum}


Ant. Exsúrgens Ioseph a somno, * fecit sicut præcépit ei Angelus Dómini, et accépit cóniugem suam.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Exsúrgens Ioseph a somno, fecit sicut præcépit ei Angelus Dómini, et accépit cóniugem suam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctíssimæ Genetrícis tuæ spónsi, quǽsumus, Dómine, méritis adiuvémur; ut quod possibílitas nostra non óbtinet, eius nobis intercessióne donétur.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Feria Secunda infra Hebdomadam Passionis 


Ant. Si quis sitit, véniat ad me, et bibat: et de ventre eius fluent aquæ vivæ, dicit Dóminus.

 

℣. Éripe me, Dómine, ab hómine malo.

℟. A viro iníquo éripe me. 

 

Orémus.

Da, quǽsumus, Dómine, pópulo tuo salútem mentis et córporis: ut bonis opéribus inhæréndo, tua semper mereátur protectióne deféndi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Completorium
S. Joseph Sponsi B.M.V. Confessoris ~ I. classis


Ad Completorium 03-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.


  
Sancta Missa
Feria Secunda infra Hebdomadam Passionis ~ III. classis
Commemoratio: S. Cyrilli Episcopi Hierosolymitani Ecclesiæ Doctoris

Sancta Missa 03-18-2024 


MatutinumLaudesPrimaTertia

Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

omit. psalm

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 55:2

Miserére mihi, Dómine, quóniam conculcávit me homo: tota die bellans tribulávit me.

Ps 55:3

Conculcavérunt me inimíci mei tota die: quóniam multi bellántes advérsum me.

Miserére mihi, Dómine, quóniam conculcávit me homo: tota die bellans tribulávit me.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Sanctífica, quǽsumus, Dómine, nostra ieiúnia: et cunctárum nobis indulgéntiam propítius largíre culpárum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Cyrilli Episcopi Hierosolymitani Ecclesiæ Doctoris

Da nobis, quǽsumus, omnípotens Deus, beáto Cyríllo Pontífice intercedénte: te solum verum Deum, et quem misísti Iesum Christum ita cognóscere; ut inter oves, quæ vocem eius áudiunt, perpétuo connumerári mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Ionæ Prophétæ.

Ionæ 3:1-10

In diébus illis: Factum est verbum Dómini ad Ionam Prophétam secúndo, dicens: Surge, et vade in Níniven civitátem magnam: et prǽdica in ea prædicatiónem, quam ego loquor ad te. Et surréxit Ionas, et ábiit in Níniven iuxta verbum Dómini. Et Nínive erat civitas magna itínere trium diérum. Et cœpit Ionas introíre in civitátem itínere diéi uníus: et clamávit et dixit: Adhuc quadragínta dies, et Nínive subvertétur. Et credidérunt viri Ninivítæ in Deum: et prædicavérunt ieiúnium, et vestíti sunt saccis a maiore usque ad minórem. Et pervénit verbum ad regem Nínive: et surréxit de sólio suo, et abiécit vestiméntum suum a se, et indútus est sacco, et sedit in cínere. Et clamávit et dixit in Nínive ex ore regis et príncipum eius, dicens: Hómines et iuménta et boves et pécora non gustent quidquam: nec pascántur, et aquam non bibant. Et operiántur saccis hómines et iuménta, et clament ad Dóminum in fortitúdine, et convertátur vir a via sua mala, et ab iniquitáte, quæ est in mánibus eórum. Quis scit, si convertátur et ignóscat Deus: et revertátur a furóre iræ suæ, et non períbimus? Et vidit Deus ópera eórum, quia convérsi sunt de via sua mala: et misértus est pópulo suo Dóminus, Deus noster.

℟. Deo grátias.

Graduale 


Ps 53:4, 3

Deus, exáudi oratiónem meam: áuribus pércipe verba oris mei.

℣. Deus, in nómine tuo salvum me fac, et in virtúte tua líbera me.

 

Tractus

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis.

Ps 78:8-9.

℣. Dómine, ne memíneris iniquitátum nostrárum antiquárum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, líbera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 7:32-39

In illo témpore: Misérunt príncipes et pharisǽi minístros, ut apprehénderent Iesum. Dixit ergo eis Iesus: Adhuc módicum tempus vobíscum sum: et vado ad eum, qui me misit. Quærétis me, et non inveniétis: et ubi ego sum, vos non potéstis veníre. Dixérunt ergo Iudǽi ad semetípsos: Quo hic itúrus est, quia non inveniémus eum? numquid in dispersiónem géntium itúrus est, et doctúrus gentes? Quis est hic sermo, quem dixit: Quærétis me, et non inveniétis: et ubi sum ego, vos non potéstis veníre? In novíssimo autem die magno festivitátis stabat Iesus, et clamábat, dicens: Si quis sitit, véniat ad me et bibat. Qui credit in me, sicut dicit Scriptúra, flúmina de ventre eius fluent aquæ vivæ. Hoc autem dixit de Spíritu, quem acceptúri erant credéntes in eum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 6:5

Dómine, convértere, et éripe ánimam meam: salvum me fac propter misericórdiam tuam.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Concéde nobis, Dómine, Deus noster: ut hæc hóstia salutáris et nostrórum fiat purgátio delictórum, et tuæ propitiátio maiestátis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Cyrilli Episcopi Hierosolymitani Ecclesiæ Doctoris

Réspice, Dómine, immaculátam hóstiam, quam tibi offérimus: et præsta; ut, méritis beáti Pontíficis et Confessóris tui Cyrílli, eam mundo corde suscípere studeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Sancta Cruce

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui salútem humáni géneris in ligno Crucis constituísti: ut, unde mors oriebátur, inde vita resúrgeret: et, qui in ligno vincébat, in ligno quoque vincerétur: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

  
Matutinum
S. Joseph Sponsi B.M.V. Confessoris ~ I. classis
Tempora: Feria Tertia infra Hebdomadam Passionis

Ad Matutinum 03-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Proprio Sanctorum}


Ant. Christum Dei Fílium, qui putári dignátus est fílius Ioseph, * Veníte adorémus.

Ant. Christum Dei Fílium, qui putári dignátus est fílius Ioseph, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Christum Dei Fílium, qui putári dignátus est fílius Ioseph, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Christum Dei Fílium, qui putári dignátus est fílius Ioseph, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Christum Dei Fílium, qui putári dignátus est fílius Ioseph, * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Christum Dei Fílium, qui putári dignátus est fílius Ioseph, * Veníte adorémus.

Hymnus {ex Proprio Sanctorum}


Cǽlitum Ioseph, decus atque nostræ

Certa spes vitæ, columénque mundi,

Quas tibi læti cánimus, benígnus

Súscipe laudes.

 

Te Sator rerum státuit pudícæ

Vírginis sponsum, voluítque Verbi

Te patrem dici, dedit et minístrum

Esse salútis.

 

Tu Redemptórem stábulo iacéntem,

Quem chorus Vatum cécinit futúrum,

Aspicis gaudens, humilísque natum

Numen adóras.

 

Rex Deus regum, Dominátor orbis,

Cuius ad nutum tremit inferórum

Turba, cui pronus famulátur æther,

Se tibi subdit.

 

Laus sit excélsæ Tríadi perénnis,

Quæ tibi præbens súperos honóres,

Det tuis nobis méritis beátæ

Gáudia vitæ.

Amen.

Psalmi cum lectionibus {Antiphonæ et Psalmi ex Proprio Sanctorum}


Nocturn I. 


Ant. Ascéndit Ioseph, * a Galilǽa de civitáte Názareth in Iudǽam, in civitátem David, quæ vocátur Béthlehem, ut profiterétur cum María.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ascéndit Ioseph, a Galilǽa de civitáte Názareth in Iudǽam, in civitátem David, quæ vocátur Béthlehem, ut profiterétur cum María.

Ant. Venérunt pastóres * festinántes; et invenérunt Maríam, et Ioseph, et Infántem pósitum in præsépio.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Venérunt pastóres festinántes; et invenérunt Maríam, et Ioseph, et Infántem pósitum in præsépio.

Ant. Ecce Angelus Dómini * appáruit in somnis Ioseph, dicens: Surge, et áccipe Púerum et Matrem eius, et fuge in Ægýptum.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce Angelus Dómini appáruit in somnis Ioseph, dicens: Surge, et áccipe Púerum et Matrem eius, et fuge in Ægýptum.

℣. Constítuit eum dóminum domus suæ.

℟. Et príncipem omnis possessiónis suæ.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De libro Génesis

Gen 39:1-5 


1 Ioseph ígitur ductus est in Ægýptum, emítque eum Putíphar eunúchus Pharaónis, princeps exércitus, vir Ægýptius, de manu Ismaelitárum, a quibus perdúctus erat.

2 Fuítque Dóminus cum eo, et erat vir in cunctis próspere agens: habitavítque in domo dómini sui,

3 Qui óptime nóverat Dóminum esse cum eo, et ómnia, quæ gerébat, ab eo dírigi in manu illíus.

4 Invenítque Ioseph grátiam coram dómino suo, et ministrábat ei: a quo præpósitus ómnibus gubernábat créditam sibi domum, et univérsa quæ ei trádita fúerant:

5 Benedixítque Dóminus dómui Ægýptii propter Ioseph.

℣. Tu autem, Dómine, miserére nobis.

℟. Deo grátias.

 

℟. Fuit Dóminus cum Ioseph, et dedit ei grátiam in conspéctu príncipis cárceris:

* Qui trádidit in manu illíus univérsos vinctos.

℣. Quidquid fiébat, sub ipso erat: Dóminus enim erat cum illo, et ómnia ópera eius dirigébat.

℟. Qui trádidit in manu illíus univérsos vinctos.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Gen 41:37-40 


37 Plácuit Pharaóni consílium et cunctis minístris eius:

38 Locutúsque est ad eos: Num inveníre potérimus talem virum, qui spíritu Dei plenus sit?

39 Dixit ergo ad Ioseph: Quia osténdit tibi Deus ómnia quæ locútus es, numquid sapientiórem et consímilem tui inveníre pótero?

40 Tu eris super domum meam, et ad tui oris impérium cunctus pópulus obédiet: uno tantum regni sólio te præcédam.

℣. Tu autem, Dómine, miserére nobis.

℟. Deo grátias.

 

℟. Esuriénte terra Ægýpti, clamávit pópulus ad regem, aliménta petens. Quibus ille respóndit:

* Ite ad Ioseph, et quidquid vobis díxerit, fácite.

℣. Crescébat cotídie fames in omni terra, aperuítque Ioseph univérsa hórrea, et vendébat Ægýptiis.

℟. Ite ad Ioseph, et quidquid vobis díxerit, fácite.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Gen 41:41-44 


41 Dixítque rursus Phárao ad Ioseph: Ecce, constítui te super univérsam terram Ægýpti.

42 Tulítque ánnulum de manu sua, et dedit eum in manu eius: vestivítque eum stola býssina, et collo torquem áuream circumpósuit.

43 Fecítque eum ascéndere super currum suum secúndum, clamánte præcóne, ut omnes coram eo genu flécterent, et præpósitum esse scirent univérsæ terræ Ægýpti.

44 Dixit quoque rex ad Ioseph: Ego sum Phárao: absque tuo império non movébit quisquam manum aut pedem in omni terra Ægýpti.

℣. Tu autem, Dómine, miserére nobis.

℟. Deo grátias.

 

℟. Fecit me Dóminus quasi patrem regis, et dóminum univérsæ domus eius: nolíte pavére; 

* Pro salúte enim vestra misit me Deus ante vos in Ægýptum.

℣. Veníte ad me, et ego dabo vobis ómnia bona Ægýpti, et comedétis medúllam terræ.

℟. Pro salúte enim vestra misit me Deus ante vos in Ægýptum.

℣. Glória Patri, et Fílio, * et Spirítui Sancto.

℟. Pro salúte enim vestra misit me Deus ante vos in Ægýptum.

Nocturn II. 


Ant. Consúrgens Ioseph, * accépit Púerum et Matrem eius nocte, et secéssit in Ægýptum; et erat ibi usque ad óbitum Heródis.

Psalmus 4 [4]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Consúrgens Ioseph, accépit Púerum et Matrem eius nocte, et secéssit in Ægýptum; et erat ibi usque ad óbitum Heródis.

Ant. Defúncto Heróde, * Angelus Dómini appáruit in somnis Ioseph in Ægýpto, dicens: Surge, et áccipe Púerum et Matrem eius, et vade in terram Israël; defúncti sunt enim qui quærébant ánimam Púeri.

Psalmus 5 [5]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Defúncto Heróde, Angelus Dómini appáruit in somnis Ioseph in Ægýpto, dicens: Surge, et áccipe Púerum et Matrem eius, et vade in terram Israël; defúncti sunt enim qui quærébant ánimam Púeri.

Ant. Accépit Ioseph * Púerum et Matrem eius, et venit in terram Israël.

Psalmus 8 [6]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Accépit Ioseph Púerum et Matrem eius, et venit in terram Israël.

℣. Magna est glória eius in salutári tuo.

℟. Glóriam et magnum decórem impónes super eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Bernárdi Abbátis

Homil. 2 super Missus est, prope finem 


Quis et qualis homo fúerit beátus Ioseph, cónice ex appellatióne, qua, licet dispensatória, méruit honorári ádeo, ut pater Dei et dictus et créditus sit; cónice et ex próprio vocábulo, quod augméntum non dúbitas interpretári. Simul et meménto magni illíus quondam Patriárchæ vénditi in Ægýpto; et scito ipsíus istum non solum vocábulum fuísse sortítum, sed et castimóniam adéptum, innocéntiam assecútum et grátiam.

℣. Tu autem, Dómine, miserére nobis.

℟. Deo grátias.

 

℟. Ascéndit Ioseph a Galilǽa de civitáte Názareth in Iudǽam, in civitátem David, quæ vocátur Béthlehem:

* Eo quod esset de domo et família David.

℣. Ut profiterétur cum María desponsáta sibi uxóre.

℟. Eo quod esset de domo et família David.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Síquidem ille Ioseph, fratérna ex invídia vénditus et ductus in Ægýptum, Christi venditiónem præfigurávit: iste Ioseph, Herodiánam invídiam fúgiens, Christum in Ægýptum portávit. Ille dómino suo fidem servans, dóminæ nóluit commiscéri: iste Dóminam suam, Dómini sui matrem, vírginem agnóscens et ipse cóntinens, fidéliter custodívit. Illi data est intellegéntia in mystériis somniórum: isti datum est cónscium fíeri atque partícipem cæléstium sacramentórum.

℣. Tu autem, Dómine, miserére nobis.

℟. Deo grátias.

 

℟. Surge, et áccipe Púerum et Matrem eius, et fuge in Ægýptum;

* Et esto ibi, usque dum dicam tibi.

℣. Ut adimplerétur quod dictum est a Dómino per prophétam dicéntem: Ex Ægýpto vocávi Fílium meum.

℟. Et esto ibi, usque dum dicam tibi.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Ille fruménta servávit non sibi, sed omni pópulo: iste Panem vivum e cælo servándum accépit tam sibi quam toti mundo. Non est dúbium, quin bonus et fidélis homo fúerit iste Ioseph, cui Mater desponsáta est Salvatóris. Fidélis, inquam, servus, et prudens, quem constítuit Dóminus suæ Matris solátium, suæ carnis nutrítium, solum dénique in terris magni consílii coadiutórem fidelíssimum.

℣. Tu autem, Dómine, miserére nobis.

℟. Deo grátias.

 

℟. Cum indúcerent púerum Iesum paréntes eius, ut fácerent secúndum consuetúdinem legis pro eo, 

* Accépit eum Símeon in ulnas suas, et benedíxit Deum.

℣. Et erat Pater eius et Mater mirántes super his, quæ dicebántur de illo.

℟. Accépit eum Símeon in ulnas suas, et benedíxit Deum.

℣. Glória Patri, et Fílio, * et Spirítui Sancto.

℟. Accépit eum Símeon in ulnas suas, et benedíxit Deum.

Nocturn III. 


Ant. Audiens Ioseph, * quod Archeláus regnáret in Iudǽa pro Heróde patre suo, tímuit illo ire.

Psalmus 14 [7]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audiens Ioseph, quod Archeláus regnáret in Iudǽa pro Heróde patre suo, tímuit illo ire.

Ant. Admónitus in sómnis, * Ioseph secéssit in partes Galilǽæ: et véniens habitávit in civitáte, quæ vocátur Názareth; ut adimplerétur quod dictum est per prophétas: Quóniam Nazarǽus vocábitur.

Psalmus 20 [8]

20:2  Dómine, in virtúte tua lætábitur rex: * et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Admónitus in sómnis, Ioseph secéssit in partes Galilǽæ: et véniens habitávit in civitáte, quæ vocátur Názareth; ut adimplerétur quod dictum est per prophétas: Quóniam Nazarǽus vocábitur.

Ant. Erat Pater Iesu * et Mater mirántes super his, quæ dicebántur de illo; et benedíxit illis Símeon.

Psalmus 23 [9]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Erat Pater Iesu et Mater mirántes super his, quæ dicebántur de illo; et benedíxit illis Símeon.

℣. Iustus germinábit sicut lílium.

℟. Et florébit in ætérnum ante Dóminum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Matthǽum

Matt 1:18-21 


Cum esset desponsáta Mater Iesu María Ioseph, ántequam convenírent, invénta est in útero habens de Spíritu Sancto. Et réliqua.

 

Homilía sancti Hierónymi Presbýteri

Lib. 1 Comment. in c. 1 Matth. 


Quare non de símplici vírgine, sed de desponsáta concípitur? Primum, ut per generatiónem Ioseph, orígo Maríæ monstrarétur: secúndo, ne lapidarétur a Iudǽis ut adúltera: tértio, ut in Ægýptum fúgiens habéret solátium. Martyr Ignátius étiam quartam áddidit causam, cur a desponsáta concéptus sit: Ut partus, ínquiens, eius celarétur diábolo, dum eum putat non de vírgine, sed de uxóre generátum.

℣. Tu autem, Dómine, miserére nobis.

℟. Deo grátias.

 

℟. Dicit Mater Iesu ad illum: Fili, quid fecísti nobis sic?

* Ecce pater tuus et ego doléntes quærebámus te.

℣. Et ait ad illos: Quid est, quod me quærebátis? nesciebátis, quia in his quæ Patris mei sunt, opórtet me esse?

℟. Ecce pater tuus et ego doléntes quærebámus te.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 8

Antequam convenírent, invénta est in útero habens de Spíritu Sancto. Non ab álio invénta est, nisi a Ioseph, qui pene licéntia maritáli futúræ uxóris ómnia nóverat. Quod autem dícitur, Antequam convenírent, non séquitur ut póstea convénerint: sed Scriptúra quod factum non sit, osténdit.

℣. Tu autem, Dómine, miserére nobis.

℟. Deo grátias.

 

℟. Descéndit Iesus cum eis, et venit Názareth: 

* Et erat súbditus illis.

℣. Proficiébat sapiéntia, et ætáte, et grátia apud Deum et hómines.

℟. Et erat súbditus illis.

℣. Glória Patri, et Fílio, * et Spirítui Sancto.

℟. Et erat súbditus illis.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Ioseph autem vir eius, cum esset iustus, et nollet eam tradúcere, vóluit occúlte dimíttere eam. Si quis fornicáriæ coniúngitur, unum corpus effícitur, et in lege præcéptum est, non solum reos, sed et cónscios críminum obnóxios esse peccáti: quómodo Ioseph, cum crimen celáret uxóris, iustus scríbitur? Sed hoc testimónium Maríæ est, quod Ioseph sciens illíus castitátem, et admírans quod evénerat, celat siléntio, cuius mystérium nesciébat.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctíssimæ Genetrícis tuæ spónsi, quǽsumus, Dómine, méritis adiuvémur; ut quod possibílitas nostra non óbtinet, eius nobis intercessióne donétur.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Laudes
S. Joseph Sponsi B.M.V. Confessoris ~ I. classis
Commemoratio: Feria Tertia infra Hebdomadam Passionis

Ad Laudes 03-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:1 Psalmi, antiphonæ  ex Proprio Sanctorum}


Ant. Ibant paréntes Iesu * per omnes annos in Ierúsalem, in die solémni Paschæ.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ibant paréntes Iesu per omnes annos in Ierúsalem, in die solémni Paschæ.

Ant. Cum redírent, * remánsit puer Iesus in Ierúsalem, et non cognovérunt paréntes eius.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum redírent, remánsit puer Iesus in Ierúsalem, et non cognovérunt paréntes eius.

Ant. Non inveniéntes * Iesum, regréssi sunt in Ierúsalem requiréntes eum; et post tríduum invenérunt illum in templo sedéntem in médio doctórum, audiéntem et interrogántem eos.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Non inveniéntes Iesum, regréssi sunt in Ierúsalem requiréntes eum; et post tríduum invenérunt illum in templo sedéntem in médio doctórum, audiéntem et interrogántem eos.

Ant. Dixit Mater eius * ad illum: Fili, quid fecísti nobis sic? Ecce pater tuus, et ego doléntes quærebámus te.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Dixit Mater eius ad illum: Fili, quid fecísti nobis sic? Ecce pater tuus, et ego doléntes quærebámus te.

Ant. Descéndit Iesus * cum eis, et venit Názareth, et erat súbditus illis.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Descéndit Iesus cum eis, et venit Názareth, et erat súbditus illis.

Capitulum Hymnus Versus {ex Proprio Sanctorum}


Prov 28:20; 27:18 


Vir fidélis multum laudábitur. Et, qui custos est Dómini sui, glorificábitur.

℟. Deo grátias.

 

Hymnus 


Iste, quem læti cólimus, fidéles,

Cuius excélsos cánimus triúmphos,

Hac die Ioseph méruit perénnis

Gáudia vitæ.

 

O nimis felix, nimis o beátus,

Cuius extrémam vígiles ad horam

Christus et Virgo simul astitérunt

Ore seréno.

 

Hinc stygis victor, láqueo solútus

Carnis, ad sedes plácido sopóre

Migrat ætérnas, rutilísque cingit

Témpora sertis.

 

Ergo regnántem flagitémus omnes,

Adsit ut nobis, veniámque nostris

Obtinens culpis, tríbuat supérnæ

Múnera pacis.

 

Sint tibi plausus, tibi sint honóres,

Trine, qui regnas, Deus, et corónas

Aureas servo tríbuis fidéli

Omne per ævum.

Amen.

 

℣. Os iusti meditábitur sapiéntiam.

℟. Et lingua eius loquétur iudícium.

Canticum: Benedictus {Antiphona ex Proprio Sanctorum}


Ant. Ipse Iesus * erat incípiens quasi annórum trigínta, ut putabátur, fílius Ioseph.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ipse Iesus erat incípiens quasi annórum trigínta, ut putabátur, fílius Ioseph.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctíssimæ Genetrícis tuæ spónsi, quǽsumus, Dómine, méritis adiuvémur; ut quod possibílitas nostra non óbtinet, eius nobis intercessióne donétur.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Feria Tertia infra Hebdomadam Passionis 


Ant. Tempus meum nondum advénit, tempus autem vestrum semper est parátum.

 

℣. Éripe me de inimícis meis, Deus meus.

℟. Et ab insurgéntibus in me líbera me.

 

Orémus.

Nostra tibi, Dómine, quǽsumus, sint accépta ieiúnia: quæ nos et expiándo, grátia tua dignos effíciant, et ad remédia perdúcant ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Primam
S. Joseph Sponsi B.M.V. Confessoris ~ I. classis
Commemoratio: Feria Tertia infra Hebdomadam Passionis

Ad Primam 03-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Ibant paréntes Iesu * per omnes annos in Ierúsalem, in die solémni Paschæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ibant paréntes Iesu per omnes annos in Ierúsalem, in die solémni Paschæ.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tertiodécimo Kaléndas Aprílis Luna nona Anno Dómini 2024

 

In Iudǽa natális sancti Ióachim, patris immaculátæ Vírginis Genetrícis Dei Maríæ, Confessóris. Ipsíus tamen festum ágitur décimo séptimo Kaléndas Septémbris.

In Asia item natális sancti Archíppi, qui beáti Pauli Apóstoli éxstitit commílito, et cuius ipse in Epístola ad Philémonem et ad Colossénses méminit.

In Sýria sanctórum Mártyrum Pauli, Cyrílli, Eugénii et aliórum quátuor.

Eódem die sanctórum Photínæ Samaritánæ, Ioseph et Victóris filiórum, itémque Sebastiáni Ducis, Anatólii, Phótii, Phótidis, Parascéves et Cyríacæ germanárum; qui omnes, Christum conféssi, martýrium sunt assecúti.

Amísi, in Paphlagónia, sanctárum septem mulíerum, scílicet Alexándræ, Cláudiæ, Euphrásiæ, Matrónæ, Iuliánæ, Euphémiæ et Theodósiæ; quæ in fídei confessióne sunt cæsæ, eásque secútæ sunt Derphúta et soror ipsíus.

Apollóniæ sancti Nicétæ Epíscopi, qui, pro sanctárum Imáginum cultu eiéctus in exsílium, illic réddidit spíritum.

In monastério Fontanéllæ, in Gállia, sancti Wulfránni, Epíscopi Senonénsis, qui, relícto Episcopátu, ibídem, clarus miráculis, decéssit e vita.

In Británnia deposítio sancti Cuthbérti, Epíscopi Lindisfarnénsis, qui, a puerítia ad óbitum usque, sanctis opéribus et miraculórum signis effúlsit.

Senis, in Túscia, Beáti Ambrósii, ex Ordine Prædicatórum, sanctitáte, prædicatióne et miráculis clari.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 50:6-7 


Fáciem meam non avérti ab increpántibus, et conspuéntibus in me. Dóminus Deus auxiliátor meus, et ídeo non sum confúsus.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.


  
Tertiam
S. Joseph Sponsi B.M.V. Confessoris ~ I. classis
Commemoratio: Feria Tertia infra Hebdomadam Passionis

Ad Tertiam 03-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Cum redírent, * remánsit puer Iesus in Ierúsalem, et non cognovérunt paréntes eius.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum redírent, remánsit puer Iesus in Ierúsalem, et non cognovérunt paréntes eius.

Capitulum Responsorium Versus {ex Proprio Sanctorum}


Prov 28:20; 27:18 


Vir fidélis multum laudábitur. Et, qui custos est Dómini sui, glorificábitur.

℟. Deo grátias.

 

℟.br. Constítuit eum * Dóminum domus suæ.

℟. Constítuit eum * Dóminum domus suæ.

℣. Et príncipem omnis possessiónis suæ.

℟. Dóminum domus suæ.

℣. Glória Patri, et Fílio, * et Spirítui Sancto.

℟. Constítuit eum * Dóminum domus suæ.

 

℣. Magna est glória eius in salutári tuo.

℟. Glóriam et magnum decórem impónes super eum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctíssimæ Genetrícis tuæ spónsi, quǽsumus, Dómine, méritis adiuvémur; ut quod possibílitas nostra non óbtinet, eius nobis intercessióne donétur.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam
S. Joseph Sponsi B.M.V. Confessoris ~ I. classis
Commemoratio: Feria Tertia infra Hebdomadam Passionis

Ad Sextam 03-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Non inveniéntes * Iesum, regréssi sunt in Ierúsalem requiréntes eum; et post tríduum invenérunt illum in templo sedéntem in médio doctórum, audiéntem et interrogántem eos.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Non inveniéntes Iesum, regréssi sunt in Ierúsalem requiréntes eum; et post tríduum invenérunt illum in templo sedéntem in médio doctórum, audiéntem et interrogántem eos.

Capitulum Responsorium Versus {ex Proprio Sanctorum}


Sir 45:1; 45:4 


Diléctus Deo et homínibus, cuius memória in benedictióne est. In fide et lenitáte ipsíus sanctum fecit illum, et elégit eum ex omni carne.

℟. Deo grátias.

 

℟.br. Magna est glória eius * In salutári tuo.

℟. Magna est glória eius * In salutári tuo.

℣. Glóriam et magnum decórem impónes super eum.

℟. In salutári tuo.

℣. Glória Patri, et Fílio, * et Spirítui Sancto.

℟. Magna est glória eius * In salutári tuo.

 

℣. Iustus germinábit sicut lílium.

℟. Et florébit in ætérnum ante Dóminum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctíssimæ Genetrícis tuæ spónsi, quǽsumus, Dómine, méritis adiuvémur; ut quod possibílitas nostra non óbtinet, eius nobis intercessióne donétur.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam
S. Joseph Sponsi B.M.V. Confessoris ~ I. classis
Commemoratio: Feria Tertia infra Hebdomadam Passionis

Ad Nonam 03-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Descéndit Iesus * cum eis, et venit Názareth, et erat súbditus illis.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Descéndit Iesus cum eis, et venit Názareth, et erat súbditus illis.

Capitulum Responsorium Versus {ex Proprio Sanctorum}


Sap 10:10 


Prófugum iustum dedúxit Sapiéntia per vias rectas, et osténdit illi regnum Dei, et dedit illi sciéntiam sanctórum; honestávit illum in labóribus, et complévit labóres illíus. 

℟. Deo grátias.

 

℟.br. Iustus germinábit * Sicut lílium.

℟. Iustus germinábit * Sicut lílium.

℣. Et florébit in ætérnum ante Dóminum.

℟. Sicut lílium.

℣. Glória Patri, et Fílio, * et Spirítui Sancto.

℟. Iustus germinábit * Sicut lílium.

 

℣. Plantátus in domo Dómini.

℟. In átriis domus Dei nostri.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctíssimæ Genetrícis tuæ spónsi, quǽsumus, Dómine, méritis adiuvémur; ut quod possibílitas nostra non óbtinet, eius nobis intercessióne donétur.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Vesperam
S. Joseph Sponsi B.M.V. Confessoris ~ I. classis
Commemoratio: Feria Tertia infra Hebdomadam Passionis

Ad Vesperas 03-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi, antiphonæ  ex Proprio Sanctorum}


Ant. Ibant paréntes Iesu * per omnes annos in Ierúsalem, in die solémni Paschæ.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ibant paréntes Iesu per omnes annos in Ierúsalem, in die solémni Paschæ.

Ant. Cum redírent, * remánsit puer Iesus in Ierúsalem, et non cognovérunt paréntes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum redírent, remánsit puer Iesus in Ierúsalem, et non cognovérunt paréntes eius.

Ant. Non inveniéntes * Iesum, regréssi sunt in Ierúsalem requiréntes eum; et post tríduum invenérunt illum in templo sedéntem in médio doctórum, audiéntem et interrogántem eos.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Non inveniéntes Iesum, regréssi sunt in Ierúsalem requiréntes eum; et post tríduum invenérunt illum in templo sedéntem in médio doctórum, audiéntem et interrogántem eos.

Ant. Dixit Mater eius * ad illum: Fili, quid fecísti nobis sic? Ecce pater tuus, et ego doléntes quærebámus te.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Mater eius ad illum: Fili, quid fecísti nobis sic? Ecce pater tuus, et ego doléntes quærebámus te.

Ant. Descéndit Iesus * cum eis, et venit Názareth, et erat súbditus illis.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Descéndit Iesus cum eis, et venit Názareth, et erat súbditus illis.

Capitulum Hymnus Versus {ex Proprio Sanctorum}


Prov 28:20; 27:18 


Vir fidélis multum laudábitur. Et, qui custos est Dómini sui, glorificábitur.

℟. Deo grátias.

 

Hymnus 


Te, Ioseph, célebrent ágmina cǽlitum,

Te cuncti résonent christíadum chori,

Qui clarus méritis, iunctus est ínclitæ

Casto fœ́dere Vírgini.

 

Almo cum túmidam gérmine cóniugem

Admírans, dúbio tángeris ánxius,

Afflátu súperi Fláminis Angelus

Concéptum Púerum docet.

 

Tu natum Dóminum stringis, ad éxteras

Ægýpti prófugum tu séqueris plagas; 

Amíssum Sólymis quæris, et ínvenis,

Miscens gáudia flétibus.

 

Post mortem réliquos sors pia cónsecrat,

Palmámque eméritos glória súscipit:

Tu vivens, Súperis par, frúeris Deo,

Mira sorte beátior.

 

Nobis, summa Trias, parce precántibus,

Da Ioseph méritis sídera scándere:

Ut tandem líceat nos tibi pérpetim

Gratum prómere cánticum.

Amen.

 

℣. Glória et divítiæ in domo eius.

℟. Et iustítia eius manet in sǽculum sǽculi.

Canticum: Magnificat {Antiphona ex Proprio Sanctorum}


Ant. Ecce fidélis servus * et prudens, quem constítuit Dóminus super famíliam suam.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ecce fidélis servus et prudens, quem constítuit Dóminus super famíliam suam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctíssimæ Genetrícis tuæ spónsi, quǽsumus, Dómine, méritis adiuvémur; ut quod possibílitas nostra non óbtinet, eius nobis intercessióne donétur.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Feria Tertia infra Hebdomadam Passionis 


Ant. Vos ascéndite ad diem festum hunc: ego autem non ascéndam, quia tempus meum nondum advénit.

 

℣. Éripe me, Dómine, ab hómine malo.

℟. A viro iníquo éripe me. 

 

Orémus.

Da nobis, quǽsumus, Dómine, perseverántem in tua voluntáte famulátum: ut in diébus nostris et mérito et número pópulus tibi sérviens augeátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Completorium
S. Joseph Sponsi B.M.V. Confessoris ~ I. classis


Ad Completorium 03-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.


  
Sancta Missa
S. Joseph Sponsi B.M.V. Confessoris ~ I. classis
Commemoratio: Feria Tertia infra Hebdomadam Passionis

Sancta Missa 03-19-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 91:13-14

Iustus ut palma florébit: sicut cedrus Líbani multiplicábitur: plantátus in domo Dómini: in átriis domus Dei nostri. 

Ps 91:2

Bonum est confiteri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Iustus ut palma florébit: sicut cedrus Líbani multiplicábitur: plantátus in domo Dómini: in átriis domus Dei nostri. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Sanctíssimæ Genetrícis tuæ Sponsi, quǽsumus, Dómine, méritis adiuvémur: ut, quod possibílitas nostra non óbtinet, eius nobis intercessióne donétur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

 

Orémus.

 Commemoratio Feria Tertia infra Hebdomadam Passionis

Nostra tibi, Dómine, quǽsumus, sint accépta ieiúnia: quæ nos et expiándo grátia tua dignos effíciant; et ad remédia perdúcant ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Lectio libri Sapientiæ

Eccli 45:1-6

Diléctus Deo et homínibus, cuius memória in benedictióne est. Símilem illum fecit in glória sanctórum, et magnificávit eum in timóre inimicórum, et in verbis suis monstra placávit. Glorificávit illum in conspéctu regum, et iussit illi coram pópulo suo, et osténdit illi glóriam suam. In fide et lenitáte ipsíus sanctum fecit illum, et elégit eum; ex omni carne. Audívit enim eum et vocem ipsíus, et indúxit illum in nubem. Et dedit illi coram præcépta, et legem vitæ et disciplínæ.

℟. Deo grátias.

Graduale 


Ps 20:4-5

Dómine, prævenísti eum in benedictiónibus dulcédinis: posuísti in cápite eius corónam de lápide pretióso. 

℣. Vitam pétiit a te, et tribuísti ei longitúdinem diérum in sǽculum sǽculi.

 

Tractus

Ps 111:1-3

Beátus vir, qui timet Dóminum: in mandátis eius cupit nimis.

℣. Potens in terra erit semen eius: generátio rectórum benedicétur.

℣. Glória et divítiæ in domo eius: et iustítia eius manet in sǽculum sǽculi.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 1:18-21

Cum esset desponsáta Mater Iesu María Ioseph, ántequam convenírent, invénta est in útero habens de Spíritu Sancto. Ioseph autem, vir eius, cum esset iustus et nollet eam tradúcere, vóluit occúlte dimíttere eam. Hæc autem eo cogitánte, ecce, Angelus Dómini appáruit in somnis ei, dicens: Ioseph, fili David, noli timére accípere Maríam cóniugem tuam: quod enim in ea natum est, de Spíritu Sancto est. Páriet autem fílium, et vocábis nomen eius Iesum: ipse enim salvum fáciet pópulum suum a peccátis eórum.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:25

Véritas mea et misericórdia mea cum ipso: et in nómine meo exaltábitur cornu eius. 

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Débitum tibi, Dómine, nostræ réddimus servitútis, supplíciter exorántes: ut, suffrágiis beáti Ioseph, Sponsi Genetrícis Fílii tui Iesu Christi, Dómini nostri, in nobis tua múnera tueáris, ob cuius venerándam festivitátem laudis tibi hóstias immolámus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 Commemoratio Feria Tertia infra Hebdomadam Passionis

Hóstias tibi, Dómine, deférimus immolándas: quæ temporálem consolatiónem signíficent; ut promíssa non desperémus ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de S. Ioseph

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Et te in Festivitáte beáti Ioseph débitis magnificáre præcóniis, benedícere et prædicáre. Qui et vir iustus, a te Deíparæ Vírgini Sponsus est datus: et fidélis servus ac prudens, super Famíliam tuam est constitútus: ut Unigénitum tuum, Sancti Spíritus obumbratióne concéptum, paterna vice custodíret, Iesum Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

  
Matutinum
Feria Quarta infra Hebdomadam Passionis ~ III. classis


Ad Matutinum 03-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Hódie, si vocem Dómini audiéritis, * Nolíte obduráre corda vestra.

Ant. Hódie, si vocem Dómini audiéritis, * Nolíte obduráre corda vestra.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Hódie, si vocem Dómini audiéritis, * Nolíte obduráre corda vestra.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Nolíte obduráre corda vestra.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Hódie, si vocem Dómini audiéritis, * Nolíte obduráre corda vestra.

Sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Nolíte obduráre corda vestra.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Hódie, si vocem Dómini audiéritis, * Nolíte obduráre corda vestra.

Gloria omittitur

Ant. Hódie, si vocem Dómini audiéritis, * Nolíte obduráre corda vestra.

Hymnus {ex Psalterio secundum tempora}


Pange, lingua, gloriósi

Láuream certáminis,

Et super Crucis trophǽo

Dic triúmphum nóbilem,

Quáliter Redémptor orbis

Immolátus vícerit.

 

De paréntis protoplásti

Fraude Factor cóndolens,

Quando pomi noxiális

In necem morsu ruit,

Ipse lignum tunc notávit,

Damna ligni ut sólveret.

 

Hoc opus nostræ salútis

Ordo depopóscerat,

Multifórmis proditóris

Ars ut artem fálleret,

Et medélam ferret inde,

Hostis unde lǽserat.

 

Quando venit ergo sacri

Plenitúdo témporis,

Missus est ab arce Patris

Natus, orbis Cónditor,

Atque ventre virgináli

Carne amíctus pródiit.

 

Vagit infans inter arcta

Cónditus præsépia:

Membra pannis involúta

Virgo Mater álligat:

Et Dei manus pedésque

Stricta cingit fáscia.

 

Sempitérna sit beátæ

Trinitáti glória,

Æqua Patri, Filióque;

Par decus Paráclito:

Uníus Triníque nomen

Laudet univérsitas.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli, Deus, in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli, Deus, in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-6) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Ímmola Deo * sacrifícium laudis.

Psalmus 49(7-15) [8]

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ímmola Deo sacrifícium laudis.

Ant. Intellégite, * qui obliviscímini Deum.

Psalmus 49(16-23) [9]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

℣. Ne perdas cum ímpiis, Deus, ánimam meam.

℟. Et cum viris sánguinum vitam meam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 10:22-38 


In illo témpore: Facta sunt encǽnia in Ierosólymis: et hiems erat. Et ambulábat Iesus in templo, in pórticu Salomónis. Et réliqua.

 

Homilía sancti Augustíni Epíscopi

Tractatus 48 in Ioannem, circa init. 


Encǽnia festívitas erat dedicatiónis templi. Græce enim cænon dícitur novum. Quandocúmque novum áliquid fúerit dedicátum, encǽnia vocántur. Iam et usus habet hoc verbum. Si quis nova túnica induátur, encæniáre dícitur. Illum enim diem, quo templum dedicátum est, Iudǽi solémniter celebrábant: ipse dies festus agebátur, cum ea quæ lecta sunt, locútus est Dóminus.

℣. Tu autem, Dómine, miserére nobis.

℟. Deo grátias.

 

℟. Tota die contristátus ingrediébar, Dómine: quóniam ánima mea compléta est illusiónibus:

* Et vim faciébant, qui quærébant ánimam meam.

℣. Amíci mei et próximi mei advérsum me appropinquavérunt et stetérunt: et qui iuxta me erant, de longe stetérunt.

℟. Et vim faciébant, qui quærébant ánimam meam.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Hiems erat, et ambulábat Iesus in templo, in pórticu Salomónis. Circumdedérunt ergo eum Iudǽi, et dicébant ei: Quoúsque ánimam nostram tollis? Si tu es Christus, dic nobis palam. Non veritátem desiderábant, sed calúmniam præparábant. Hiems erat, et frígidi erant: ad illum enim divínum ignem accédere pigri erant. Si accédere est crédere: qui credit, accédit: qui negat, recédit. Non movétur ánima pédibus, sed afféctibus.

℣. Tu autem, Dómine, miserére nobis.

℟. Deo grátias.

 

℟. Ne avértas fáciem tuam a púero tuo, Dómine:

* Quóniam tríbulor, velóciter exáudi me.

℣. Inténde ánimæ meæ, et líbera eam: propter inimícos meos éripe me.

℟. Quóniam tríbulor, velóciter exáudi me.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Frigúerant diligéndi caritáte, et ardébant nocéndi cupiditáte. Longe áberant, et ibi erant: non accedébant credéndo, et premébant persequéndo. Quærébant audíre a Dómino, Ego sum Christus: et fortásse de Christo secúndum hóminem sapiébant. Prædicavérunt enim prophétæ Christum: sed divinitátem Christi et in prophétis et in ipso Evangélio nec hærétici intéllegunt: quanto minus Iudǽi, quámdiu velámen est super cor eórum?

℣. Tu autem, Dómine, miserére nobis.

℟. Deo grátias.

 

℟. Quis dabit cápiti meo aquam, et óculis meis fontem lacrimárum, et plorábo die ac nocte? quia frater propínquus supplantávit me, 

* Et omnis amícus fraudulénter incéssit in me.

℣. Fiant viæ eórum ténebræ et lúbricum: et Angelus Dómini pérsequens eos.

℟. Et omnis amícus fraudulénter incéssit in me.

Gloria omittitur

℟. Quis dabit cápiti meo aquam, et óculis meis fontem lacrimárum, et plorábo die ac nocte? quia frater propínquus supplantávit me, et omnis amícus fraudulénter incéssit in me.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctificáto hoc ieiúnio Deus, tuórum corda fidélium miserátor illústra: et, quibus devotiónis præstas afféctum, præbe supplicántibus pium benígnus audítum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Ámplius lava me, * Dómine, ab iniustítia mea.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámplius lava me, Dómine, ab iniustítia mea.

Ant. Impietátibus nostris * tu propitiáberis Deus.

Psalmus 64 [2]

64:2  Te decet hymnus, Deus, in Sion: * et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Impietátibus nostris tu propitiáberis Deus.

Ant. In innocéntia * cordis mei perambulábo, Dómine.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In innocéntia cordis mei perambulábo, Dómine.

Ant. Exsultávit cor meum * in Dómino, qui humíliat et súblevat.

Canticum Annæ [4]

3 Reg 2:1-16 


2:1  Exsultávit cor meum in Dómino, * et exaltátum est cornu meum in Deo meo.

2:2  Dilatátum est os meum super inimícos meos: * quia lætáta sum in salutári tuo.

2:3  Non est sanctus, ut est Dóminus: neque enim est álius extra te, * et non est fortis sicut Deus noster.

2:4  Nolíte multiplicáre loqui sublímia, * gloriántes:

2:5  Recédant vétera de ore vestro: quia Deus scientiárum, Dóminus est, * et ipsi præparántur cogitatiónes.

2:6  Arcus fórtium superátus est, * et infírmi accíncti sunt róbore.

2:7  Repléti prius, pro pánibus se locavérunt: * et famélici saturáti sunt.

2:8  Donec stérilis péperit plúrimos: * et quæ multos habébat fílios, infirmáta est.

2:9  Dóminus mortíficat et vivíficat, * dedúcit ad ínferos et redúcit.

2:10  Dóminus páuperem facit et ditat, * humíliat et súblevat.

2:11  Súscitat de púlvere egénum, * et de stércore élevat páuperem:

2:12  Ut sédeat cum princípibus, * et sólium glóriæ téneat.

2:13  Dómini enim sunt cárdines terræ, * et pósuit super eos orbem.

2:14  Pedes sanctórum suórum servábit, et ímpii in ténebris conticéscent: * quia non in fortitúdine sua roborábitur vir.

2:15  Dóminum formidábunt adversárii eius: * et super ipsos in cælis tonábit:

2:16  Dóminus iudicábit fines terræ, et dabit impérium regi suo, * et sublimábit cornu Christi sui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultávit cor meum in Dómino, qui humíliat et súblevat.

Ant. Lauda * ánima mea Dóminum, qui érigit elísos et díligit iustos.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda ánima mea Dóminum, qui érigit elísos et díligit iustos.

Capitulum Hymnus Versus {ex Psalterio secundum diem}


Ier 11:19 


Veníte, mittámus lignum in panem eius, et eradámus eum de terra vivéntium, et nomen eius non memorétur ámplius.

℟. Deo grátias.

 

Hymnus 


Lustra sex qui iam perégit,

Tempus implens córporis,

Sponte líbera Redémptor

Passióni déditus,

Agnus in Crucis levátur

Immolándus stípite.

 

Felle potus ecce languet,

Spina, clavi, láncea,

Mite corpus perforárunt,

Unda manat, et cruor:

Terra, pontus, astra, mundus,

Quo lavántur flúmine!

 

Crux fidélis, inter omnes

Arbor una nóbilis:

Silva talem nulla profert

Fronde, flore, gérmine:

Dulce ferrum, dulce lignum

Dulce pondus sústinent.

 

Flecte ramos, arbor alta,

Tensa laxa víscera,

Et rigor lentéscat ille,

Quem dedit natívitas:

Et supérni membra Regis

Tende miti stípite.

 

Sola digna tu fuísti

Ferre mundi víctimam;

Atque portum præparáre

Arca mundo náufrago,

Quam sacer cruor perúnxit,

Fusus Agni córpore.

 

Sempitérna sit beátæ

Trinitáti glória:

Æqua Patri, Filióque,

Par decus Paráclito:

Uníus, Triníque nomen

Laudet univérsitas.

Amen.

 

℣. Éripe me de inimícis meis, Deus meus.

℟. Et ab insurgéntibus in me líbera me.

Canticum: Benedictus {Antiphona ex Proprio de Tempore}


Ant. Oves meæ * vocem meam áudiunt: et ego Dóminus agnósco eas.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Oves meæ vocem meam áudiunt: et ego Dóminus agnósco eas.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Sanctificáto hoc ieiúnio Deus, tuórum corda fidélium miserátor illústra: et, quibus devotiónis præstas afféctum, præbe supplicántibus pium benígnus audítum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Primam
Feria Quarta infra Hebdomadam Passionis ~ III. classis


Ad Primam 03-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Líbera me, Dómine, * et pone me iuxta te: et cuiúsvis manus pugnet contra me.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Líbera me, Dómine, et pone me iuxta te: et cuiúsvis manus pugnet contra me.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

Gloria omittitur

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Duodecimo Kalendas Aprilis Luna décima Anno Dómini 2024

 

In monte Cassíno natális sancti Benedicti Abbátis, qui in Occidénte fere collapsam Monachórum disciplínam restituit ac mirifice propagávit; cuius vitam, virtútibus et miraculis gloriosam, beátus Gregórius Papa conscripsit.

Cátanæ, in Sicília, sancti Birilli, qui, a beato Petro ordinátus Epíscopus, ibidem, cum multos Gentílium convertísset ad fidem, in ultima senectute quievit in pace.

Alexandríæ commemorátio sanctórum Mártyrum, qui, sub Constantio Imperatóre et Præfecto Philagrio, irruéntibus Ariánis et Gentilibus in Ecclésias, in die Parascéves cæsi sunt.

Eodem die sanctórum Mártyrum Philémonis et Domníni.

Alexandríæ beáti Serapiónis, Anachoretæ et Epíscopi Thmúeos, magnárum virtútum viri; qui, Arianórum furóre in exsílium actus, Conféssor migrávit ad Dóminum.

In território Lugdunénsi sancti Lupicini Abbátis, cuius vita ob sanctitátis et miraculórum glóriam fuit illústris.

In loco Ranft, prope Sachseln, in Helvetia, sancti Nicolai de Flüe, patris familias, dein Anachoretæ, arctíssima pæniténtia et mundi contemptu insignis, ab Helvetiis pater patriæ appellati, quem Pius Papa Duodecimus Sanctórum fastis adscripsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 50:6-7 


Fáciem meam non avérti ab increpántibus, et conspuéntibus in me. Dóminus Deus auxiliátor meus, et ídeo non sum confúsus.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.


  
Tertiam
Feria Quarta infra Hebdomadam Passionis ~ III. classis


Ad Tertiam 03-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Iudicásti, Dómine, * causam ánimæ meæ, defénsor vitæ meæ, Dómine, Deus meus.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iudicásti, Dómine, causam ánimæ meæ, defénsor vitæ meæ, Dómine, Deus meus.

Capitulum Responsorium Versus {ex Psalterio secundum tempora}


Ier 17:13 


Dómine, omnes qui te derelínquunt, confundéntur: recedéntes a te, in terra scribéntur: quóniam dereliquérunt venam aquárum vivéntium Dóminum.

℟. Deo grátias.

 

℟.br. Érue a frámea, * Deus, ánimam meam.

℟. Érue a frámea, * Deus, ánimam meam.

℣. Et de manu canis únicam meam.

℟. Deus, ánimam meam.

Gloria omittitur

℟. Érue a frámea, * Deus, ánimam meam.

 

℣. De ore leónis líbera me, Dómine.

℟. Et a córnibus unicórnium humilitátem meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctificáto hoc ieiúnio Deus, tuórum corda fidélium miserátor illústra: et, quibus devotiónis præstas afféctum, præbe supplicántibus pium benígnus audítum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam
Feria Quarta infra Hebdomadam Passionis ~ III. classis


Ad Sextam 03-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Pópule meus, * quid feci tibi? aut quid moléstus fui? Respónde mihi.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópule meus, quid feci tibi? aut quid moléstus fui? Respónde mihi.

Capitulum Responsorium Versus {ex Psalterio secundum tempora}


Ier 17:18 


Confundántur qui me persequúntur, et non confúndar ego: páveant illi, et non páveam ego: induc super eos diem afflictiónis, et dúplici contritióne cóntere eos, Dómine Deus noster.

℟. Deo grátias.

 

℟.br. De ore leónis * Líbera me, Dómine.

℟. De ore leónis * Líbera me, Dómine.

℣. Et a córnibus unicórnium humilitátem meam.

℟. Líbera me, Dómine.

Gloria omittitur

℟. De ore leónis * Líbera me, Dómine.

 

℣. Ne perdas cum ímpiis, Deus, ánimam meam.

℟. Et cum viris sánguinum vitam meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctificáto hoc ieiúnio Deus, tuórum corda fidélium miserátor illústra: et, quibus devotiónis præstas afféctum, præbe supplicántibus pium benígnus audítum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam
Feria Quarta infra Hebdomadam Passionis ~ III. classis


Ad Nonam 03-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Numquid rédditur * pro bono malum, quia fodérunt fóveam ánimæ meæ.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Numquid rédditur pro bono malum, quia fodérunt fóveam ánimæ meæ.

Capitulum Responsorium Versus {ex Psalterio secundum tempora}


Ier 18:20 


Recordáre quod stéterim in conspéctu tuo, ut lóquerer pro eis bonum, et avérterem indignatiónem tuam ab eis.

℟. Deo grátias.

 

℟.br. Ne perdas cum ímpiis, * Deus ánimam meam.

℟. Ne perdas cum ímpiis, * Deus ánimam meam.

℣. Et cum viris sánguinum vitam meam.

℟. Deus ánimam meam.

Gloria omittitur

℟. Ne perdas cum ímpiis, * Deus ánimam meam.

 

℣. Éripe me, Dómine, ab hómine malo.

℟. A viro iníquo éripe me.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctificáto hoc ieiúnio Deus, tuórum corda fidélium miserátor illústra: et, quibus devotiónis præstas afféctum, præbe supplicántibus pium benígnus audítum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Vesperam
Feria Quarta infra Hebdomadam Passionis ~ III. classis


Ad Vesperas 03-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Psalterio secundum diem}


Ier 11:20 


Tu autem, Dómine Sábaoth, qui iúdicas iuste, et probas renes et corda, vídeam ultiónem tuam ex eis: tibi enim revelávi causam meam, Dómine, Deus meus.

℟. Deo grátias.

 

Hymnus 


Vexílla Regis pródeunt;

Fulget Crucis mystérium,

Qua Vita mortem pértulit,

Et morte vitam prótulit.

 

Quæ, vulneráta lánceæ

Mucróne diro, críminum

Ut nos laváret sórdibus,

Manávit unda et sánguine.

 

Impléta sunt quæ cóncinit

David fidéli cármine,

Dicéndo natiónibus:

Regnávit a ligno Deus.

 

Arbor decóra et fúlgida,

Ornáta Régis púrpura,

Elécta digno stípite

Tam sancta membra tángere.

 

Beáta, cuius brácchiis

Prétium pepéndit sǽculi,

Statéra facta córporis,

Tulítque prædam tártari.

 

Sequens stropha dicitur flexis genibus. 


 

O Crux, ave, spes única,

Hoc Passiónis témpore

Piis adáuge grátiam,

Reísque dele crímina.

 

Te, fons salútis, Trínitas,

Colláudet omnis spíritus:

Quibus Crucis victóriam

Largíris, adde prǽmium.

Amen.

 

℣. Éripe me, Dómine, ab hómine malo.

℟. A viro iníquo éripe me. 

Canticum: Magnificat {Antiphona ex Proprio de Tempore}


Ant. Multa bona ópera * operátus sum vobis: propter quod opus vultis me occídere?

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Multa bona ópera operátus sum vobis: propter quod opus vultis me occídere?

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Adésto supplicatiónibus nostris, omnípotens Deus: et quibus fidúciam sperándæ pietátis indúlges, consuétæ misericórdiæ tríbue benígnus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

MatutinumLaudesPrimaTertia

Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

Gloria omittitur

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

omit. psalm

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 17:48-49

Liberátor meus de géntibus iracúndis: ab insurgéntibus in me exaltábis me: a viro iníquo erípies me, Dómine.

Ps 17:2-3

Díligam te, Dómine, virtus mea: Dóminus firmaméntum meum, et refúgium meum, et liberátor meus.

Liberátor meus de géntibus iracúndis: ab insurgéntibus in me exaltábis me: a viro iníquo erípies me, Dómine.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Sanctificáto hoc ieiúnio, Deus, tuórum corda fidélium miserátor illústra: et quibus devotiónis præstas afféctum, præbe supplicántibus pium benígnus audítum.

 

Pro Papa

Deus, ómnium fidélium pastor et rector, fámulum tuum (nomen Papae), quem pastórem Ecclésiæ tuæ præésse voluísti, propítius réspice: da ei, quaesumus, verbo et exémplo, quibus præest, profícere; ut ad vitam, una cum grege sibi crédito, pervéniat sempitérnam.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Levítici.

Lev 19:1-2, 11-19, 25

In diébus illis: Locútus est Dóminus ad Móysen, dicens: Lóquere ad omnem cœtum filiórum Israël, et dices ad eos: Ego Dóminus, Deus vester. Non faciétis furtum. Non mentiémini, nec decípiet unusquísque próximum suum. Non periurábis in nómine meo, nec póllues nomen Dei tui. Ego Dóminus. Non fácies calúmniam próximo tuo: nec vi ópprimes eum. Non morábitur opus mercenárii tui apud te usque mane. Non maledíces surdo, nec coram cæco pones offendículum: sed timébis Dóminum, Deum tuum, quia ego sum Dóminus. Non fácies quod iníquum est, nec iniúste iudicábis. Non consíderes persónam páuperis, nec honóres vultum poténtis. Iuste iúdica próximo tuo. Non eris criminátor, nec susúrro in pópulo. Non stabis contra sánguinem próximi tui. Ego Dóminus. Non óderis fratrem tuum in corde tuo, sed públice árgue eum, ne hábeas super illo peccátum. Non quæras ultiónem, nec memor eris iniúriæ cívium tuórum. Díliges amícum tuum sicut teípsum. Ego Dóminus. Leges meas custodíte. Ego enim sum Dóminus, Deus vester.

℟. Deo grátias.

Graduale 


Ps 29:2-4

Exaltábo te, Dómine, quóniam suscepísti me: nec delectásti inimícos meos super me.

℣. Dómine, Deus meus, clamávi ad te, et sanásti me: Dómine, abstraxísti ab ínferis ánimam meam, salvásti me a descendéntibus in lacum.

 

Tractus

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis.

Ps 78:8-9

℣. Dómine, ne memíneris iniquitátum nostrárum antiquárum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, líbera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 10:22-38

In illo témpore: Facta sunt encǽnia in Ierosólymis: et hiems erat. Et ambulábat Iesus in templo, in pórticu Salomónis. Circumdedérunt ergo eum Iudǽi, et dicébant ei: Quoúsque ánimam nostram tollis? Si tu es Christus, dic nobis palam. Respóndit eis Iesus: Loquor vobis, et non créditis: Opera, quæ ego fácio in nómine Patris mei, hæc testimónium pérhibent de me: sed vos non créditis, quia non estis ex óvibus meis. Oves meæ vocem meam áudiunt: et ego cognósco eas, et sequúntur me: et ego vitam ætérnam do eis: et non períbunt in ætérnum, et non rápiet eas quisquam de manu mea. Pater meus quod dedit mihi, maius ómnibus est: et nemo potest rápere de manu Patris mei. Ego et Pater unum sumus. Sustulérunt ergo lápides Iudǽi, ut lapidárent eum.  Respóndit eis Iesus: Multa bona ópera osténdi vobis ex Patre meo, propter quod eórum opus me lapidátis? Respondérunt ei Iudǽi: De bono ópere non lapidámus te, sed de blasphémia: et quia tu, homo cum sis, facis teípsum Deum. Respóndit eis Iesus: Nonne scriptum est in lege vestra: quia ego dixi, dii estis? Si illos dixit deos, ad quos sermo Dei factus est, et non potest solvi Scriptúra: quem Pater sanctificávit, et misit in mundum, vos dícitis: Quia blasphémas: quia dixi, Fílius Dei sum? Si non fácio ópera Patris mei, nolíte crédere mihi. Si autem fácio, et si mihi non vultis crédere, opéribus crédite, ut cognoscátis et credátis, quia Pater in me est et ego in Patre.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 58:2

Eripe me de inimícis meis, Deus meus: et ab insurgéntibus in me líbera me, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Annue, miséricors Deus: ut hóstias placatiónis et laudis sincéro tibi deferámus obséquio.

 

Pro Papa

Oblátis, quaesumus, Dómine, placáre munéribus: et fámulum tuum (nomen Papae), quem pastórem Ecclésiæ tuæ præésse voluísti, assídua protectióne gubérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Sancta Cruce

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui salútem humáni géneris in ligno Crucis constituísti: ut, unde mors oriebátur, inde vita resúrgeret: et, qui in ligno vincébat, in ligno quoque vincerétur: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Commemoratio ad Laudes tantum: S. Benedicti Abbatis

Ad Matutinum 03-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Hódie, si vocem Dómini audiéritis, * Nolíte obduráre corda vestra.

Ant. Hódie, si vocem Dómini audiéritis, * Nolíte obduráre corda vestra.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Hódie, si vocem Dómini audiéritis, * Nolíte obduráre corda vestra.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Nolíte obduráre corda vestra.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Hódie, si vocem Dómini audiéritis, * Nolíte obduráre corda vestra.

Sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Nolíte obduráre corda vestra.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Hódie, si vocem Dómini audiéritis, * Nolíte obduráre corda vestra.

Gloria omittitur

Ant. Hódie, si vocem Dómini audiéritis, * Nolíte obduráre corda vestra.

Hymnus {ex Psalterio secundum tempora}


Pange, lingua, gloriósi

Láuream certáminis,

Et super Crucis trophǽo

Dic triúmphum nóbilem,

Quáliter Redémptor orbis

Immolátus vícerit.

 

De paréntis protoplásti

Fraude Factor cóndolens,

Quando pomi noxiális

In necem morsu ruit,

Ipse lignum tunc notávit,

Damna ligni ut sólveret.

 

Hoc opus nostræ salútis

Ordo depopóscerat,

Multifórmis proditóris

Ars ut artem fálleret,

Et medélam ferret inde,

Hostis unde lǽserat.

 

Quando venit ergo sacri

Plenitúdo témporis,

Missus est ab arce Patris

Natus, orbis Cónditor,

Atque ventre virgináli

Carne amíctus pródiit.

 

Vagit infans inter arcta

Cónditus præsépia:

Membra pannis involúta

Virgo Mater álligat:

Et Dei manus pedésque

Stricta cingit fáscia.

 

Sempitérna sit beátæ

Trinitáti glória,

Æqua Patri, Filióque;

Par decus Paráclito:

Uníus Triníque nomen

Laudet univérsitas.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Érue a frámea, Deus, ánimam meam.

℟. Et de manu canis únicam meam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Lucam

Luc 7:36-50 


In illo témpore: Rogábat Iesum quidam de pharisǽis, ut manducáret cum illo. Et ingréssus domum pharisǽi discúbuit. Et réliqua.

 

Homilía sancti Gregórii Papæ

Homilia 33 in Evangelia 


Cogitánti mihi de Maríæ Magdalénæ pœniténtia, flere magis libet, quam áliquid dícere. Cuius enim vel sáxeum pectus illæ huius peccatrícis lácrimæ ad exémplum pœniténdi non emólliant? Considerávit namque quid fecit, et nóluit moderári quid fáceret. Super convivántes ingréssa est, non iussa venit, inter épulas lácrimas óbtulit. Díscite, quo dolóre ardet, quæ flére et inter épulas non erubéscit.

℣. Tu autem, Dómine, miserére nobis.

℟. Deo grátias.

 

℟. Deus meus, éripe me de manu peccatóris: et de manu contra legem agéntis, et iníqui:

* Quóniam tu es patiéntia mea.

℣. Deus meus, ne elongéris a me: Deus meus, in auxílium meum réspice.

℟. Quóniam tu es patiéntia mea.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Hanc vero, quam Lucas peccatrícem mulíerem, Ioánnes Maríam nóminat, illam esse Maríam crédimus, de qua Marcus septem dæmónia eiécta fuísse testátur. Et quid per septem dæmónia, nisi univérsa vítia designántur? Quia enim septem diébus omne tempus comprehénditur, recte septenário número univérsitas figurátur. Septem ergo dæmónia María hábuit, quæ univérsis vítiis plena fuit.

℣. Tu autem, Dómine, miserére nobis.

℟. Deo grátias.

 

℟. Multiplicáti sunt qui tríbulant me, et dicunt: Non est salus illi in Deo eius:

* Exsúrge, Dómine, salvum me fac, Deus meus.

℣. Nequándo dicat inimícus meus: Præválui advérsus eum.

℟. Exsúrge, Dómine, salvum me fac, Deus meus.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Sed ecce quia turpitúdinis suæ máculas aspéxit, lavánda ad fontem misericórdiæ cucúrrit, convivántes non erúbuit. Nam quia semetípsam gráviter erubescébat intus, nihil esse crédidit, quod verecundarétur foris. Quid ergo mirámur, fratres? Maríam veniéntem, an Dóminum suscipiéntem? Suscipiéntem dicam, an trahéntem? Sed mélius trahéntem dicam, et suscipiéntem: quia nimírum ipse eam per misericórdiam traxit intus, qui per mansuetúdinem suscépit foris.

℣. Tu autem, Dómine, miserére nobis.

℟. Deo grátias.

 

℟. Usquequo exaltábitur inimícus meus super me? 

* Réspice, et exáudi me, Dómine, Deus meus.

℣. Qui tríbulant me, exsultábunt si motus fúero: ego autem in misericórdia tua sperábo.

℟. Réspice, et exáudi me, Dómine, Deus meus.

Gloria omittitur

℟. Usquequo exaltábitur inimícus meus super me? * Réspice, et exáudi me, Dómine, Deus meus.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut dígnitas condiciónis humánæ per immoderántiam sauciáta, medicinális parsimóniæ stúdio reformétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Laudes
Feria Quinta infra Hebdomadam Passionis ~ III. classis
Commemoratio ad Laudes tantum: S. Benedicti Abbatis

Ad Laudes 03-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Tibi soli peccávi, * Dómine, miserére mei.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi soli peccávi, Dómine, miserére mei.

Ant. Convértere, Dómine, * et deprecábilis esto super servos tuos.

Psalmus 89 [2]

89:1  Dómine, refúgium factus es nobis: * a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Convértere, Dómine, et deprecábilis esto super servos tuos.

Ant. Multiplicásti, Deus, * misericórdiam tuam.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Multiplicásti, Deus, misericórdiam tuam.

Ant. Fortitúdo mea * et laus mea Dóminus: et factus est mihi in salútem.

Canticum Moysis [4]

Exod. 15:1-22 


15:1  Cantémus Dómino: glorióse enim magnificátus est, * equum et ascensórem deiécit in mare.

15:2  Fortitúdo mea, et laus mea Dóminus, * et factus est mihi in salútem.

15:3  Iste Deus meus, et glorificábo eum: * Deus patris mei, et exaltábo eum.

15:4  Dóminus quasi vir pugnátor, Omnípotens nomen eius. * Currus Pharaónis et exércitum eius proiécit in mare.

15:5  Elécti príncipes eius submérsi sunt in Mari Rubro: * abýssi operuérunt eos, descendérunt in profúndum quasi lapis.

15:6  Déxtera tua, Dómine, magnificáta est in fortitúdine: déxtera tua, Dómine, percússit inimícum. * Et in multitúdine glóriæ tuæ deposuísti adversários tuos:

15:7  Misísti iram tuam, quæ devorávit eos sicut stípulam. * Et in spíritu furóris tui congregátæ sunt aquæ:

15:8  Stetit unda fluens, * congregátæ sunt abýssi in médio mari.

15:9  Dixit inimícus: Pérsequar et comprehéndam, * dívidam spólia, implébitur ánima mea:

15:10  Evaginábo gládium meum, * interfíciet eos manus mea.

15:11  Flavit spíritus tuus, et opéruit eos mare: * submérsi sunt quasi plumbum in aquis veheméntibus.

15:12  Quis símilis tui in fórtibus, Dómine? * quis símilis tui, magníficus in sanctitáte, terríbilis atque laudábilis, fáciens mirabília?

15:13  Extendísti manum tuam, et devorávit eos terra. * Dux fuísti in misericórdia tua pópulo quem redemísti:

15:14  Et portásti eum in fortitúdine tua, * ad habitáculum sanctum tuum.

15:15  Ascendérunt pópuli, et iráti sunt: * dolóres obtinuérunt habitatóres Philísthiim.

15:16  Tunc conturbáti sunt príncipes Edom, robústos Moab obtínuit tremor: * obriguérunt omnes habitatóres Chánaan.

15:17  Írruat super eos formído et pavor, * in magnitúdine brácchii tui:

15:18  Fiant immóbiles quasi lapis, donec pertránseat pópulus tuus, Dómine, * donec pertránseat pópulus tuus iste, quem possedísti.

15:19  Introdúces eos, et plantábis in monte hereditátis tuæ, * firmíssimo habitáculo tuo quod operátus es, Dómine:

15:20  Sanctuárium tuum, Dómine, quod firmavérunt manus tuæ. * Dóminus regnábit in ætérnum et ultra.

15:21  Ingréssus est enim eques Phárao cum cúrribus et equítibus eius in mare: * et redúxit super eos Dóminus aquas maris:

15:22  Fílii autem Israël ambulavérunt per siccum * in médio eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fortitúdo mea et laus mea Dóminus: et factus est mihi in salútem.

Ant. Laudáte * Dóminum qui sanat contrítos corde, et álligat contritiónes eórum.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum qui sanat contrítos corde, et álligat contritiónes eórum.

Capitulum Hymnus Versus {ex Psalterio secundum diem}


Ier 11:19 


Veníte, mittámus lignum in panem eius, et eradámus eum de terra vivéntium, et nomen eius non memorétur ámplius.

℟. Deo grátias.

 

Hymnus 


Lustra sex qui iam perégit,

Tempus implens córporis,

Sponte líbera Redémptor

Passióni déditus,

Agnus in Crucis levátur

Immolándus stípite.

 

Felle potus ecce languet,

Spina, clavi, láncea,

Mite corpus perforárunt,

Unda manat, et cruor:

Terra, pontus, astra, mundus,

Quo lavántur flúmine!

 

Crux fidélis, inter omnes

Arbor una nóbilis:

Silva talem nulla profert

Fronde, flore, gérmine:

Dulce ferrum, dulce lignum

Dulce pondus sústinent.

 

Flecte ramos, arbor alta,

Tensa laxa víscera,

Et rigor lentéscat ille,

Quem dedit natívitas:

Et supérni membra Regis

Tende miti stípite.

 

Sola digna tu fuísti

Ferre mundi víctimam;

Atque portum præparáre

Arca mundo náufrago,

Quam sacer cruor perúnxit,

Fusus Agni córpore.

 

Sempitérna sit beátæ

Trinitáti glória:

Æqua Patri, Filióque,

Par decus Paráclito:

Uníus, Triníque nomen

Laudet univérsitas.

Amen.

 

℣. Éripe me de inimícis meis, Deus meus.

℟. Et ab insurgéntibus in me líbera me.

Canticum: Benedictus {Antiphona ex Proprio de Tempore}


Ant. Magíster dicit: * Tempus meum prope est, apud te fácio Pascha cum discípulis meis.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Magíster dicit: Tempus meum prope est, apud te fácio Pascha cum discípulis meis.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut dígnitas condiciónis humánæ per immoderántiam sauciáta, medicinális parsimóniæ stúdio reformétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Benedicti Abbatis 


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

 

℣. Iustum dedúxit Dóminus per vias rectas.

℟. Et osténdit illi regnum Dei.

 

Orémus.

Intercéssio nos, quǽsumus, Dómine, beáti Benedícti Abbátis comméndet: ut, quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Primam
Feria Quinta infra Hebdomadam Passionis ~ III. classis
Commemoratio ad Laudes tantum: S. Benedicti Abbatis

Ad Primam 03-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Líbera me, Dómine, * et pone me iuxta te: et cuiúsvis manus pugnet contra me.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Líbera me, Dómine, et pone me iuxta te: et cuiúsvis manus pugnet contra me.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

Gloria omittitur

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Undécimo Kaléndas Aprílis Luna undécima Anno Dómini 2024

 

Commemorátio septem dolórum beatíssimæ Vírginis Maríæ.

Narbóne, in Gállia, natális sancti Pauli Epíscopi, Apostolórum discípuli, quem tradunt fuísse Sérgium Paulum Procónsulem. Hic, a beáto Apóstolo Paulo baptizátus, et ab eo, cum in Hispániam pérgeret, apud Narbónem relíctus, ibídem Episcopáli dignitáte donátus est; ibíque, prædicatiónis offício non ségniter expléto, clarus miráculis migrávit in cælum.

Tarracínæ, in Campánia, sancti Epaphrodíti, Apostolórum discípuli, qui a beáto Petro Apóstolo Epíscopus illíus civitátis ordinátus fuit.

Ancýræ, in Galátia, sancti Basilíi, Presbýteri et Mártyris, qui sub Iuliáno Apóstata, gravíssimis cruciátibus afféctus, ánimam Deo réddidit.

Carthágine sancti Octaviáni Archidiáconi, et multórum míllium Mártyrum, qui, ob fidem cathólicam, a Wándalis cæsi sunt.

In Africa sanctórum Mártyrum Saturníni et aliórum novem.

In Galátia natális sanctárum Mártyrum Callinícæ et Basilíssæ.

Romæ sancti Zacharíæ Papæ, qui Dei Ecclésiam summa vigilántia gubernávit, et clarus méritis quiévit in pace.

Carthágine sancti Deográtias, Epíscopi Carthaginénsis, qui plúrimos, a Wándalis captívos ex Urbe ductos, redémit, aliísque sanctis opéribus célebris quiévit in Dómino.

Auximi, in Picéno, sancti Benvenúti Epíscopi.

Romæ sanctæ Leæ Víduæ, cuius virtútes et tránsitum ad Deum sanctus Hierónymus scribit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 50:6-7 


Fáciem meam non avérti ab increpántibus, et conspuéntibus in me. Dóminus Deus auxiliátor meus, et ídeo non sum confúsus.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.


  
Tertiam
Feria Quinta infra Hebdomadam Passionis ~ III. classis
Commemoratio ad Laudes tantum: S. Benedicti Abbatis

Ad Tertiam 03-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Iudicásti, Dómine, * causam ánimæ meæ, defénsor vitæ meæ, Dómine, Deus meus.

Psalmus 72(1-9) [1]

72:1  Quam bonus Israël Deus, * his, qui recto sunt corde!

72:2  Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iudicásti, Dómine, causam ánimæ meæ, defénsor vitæ meæ, Dómine, Deus meus.

Capitulum Responsorium Versus {ex Psalterio secundum tempora}


Ier 17:13 


Dómine, omnes qui te derelínquunt, confundéntur: recedéntes a te, in terra scribéntur: quóniam dereliquérunt venam aquárum vivéntium Dóminum.

℟. Deo grátias.

 

℟.br. Érue a frámea, * Deus, ánimam meam.

℟. Érue a frámea, * Deus, ánimam meam.

℣. Et de manu canis únicam meam.

℟. Deus, ánimam meam.

Gloria omittitur

℟. Érue a frámea, * Deus, ánimam meam.

 

℣. De ore leónis líbera me, Dómine.

℟. Et a córnibus unicórnium humilitátem meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut dígnitas condiciónis humánæ per immoderántiam sauciáta, medicinális parsimóniæ stúdio reformétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam
Feria Quinta infra Hebdomadam Passionis ~ III. classis
Commemoratio ad Laudes tantum: S. Benedicti Abbatis

Ad Sextam 03-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Pópule meus, * quid feci tibi? aut quid moléstus fui? Respónde mihi.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópule meus, quid feci tibi? aut quid moléstus fui? Respónde mihi.

Capitulum Responsorium Versus {ex Psalterio secundum tempora}


Ier 17:18 


Confundántur qui me persequúntur, et non confúndar ego: páveant illi, et non páveam ego: induc super eos diem afflictiónis, et dúplici contritióne cóntere eos, Dómine Deus noster.

℟. Deo grátias.

 

℟.br. De ore leónis * Líbera me, Dómine.

℟. De ore leónis * Líbera me, Dómine.

℣. Et a córnibus unicórnium humilitátem meam.

℟. Líbera me, Dómine.

Gloria omittitur

℟. De ore leónis * Líbera me, Dómine.

 

℣. Ne perdas cum ímpiis, Deus, ánimam meam.

℟. Et cum viris sánguinum vitam meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut dígnitas condiciónis humánæ per immoderántiam sauciáta, medicinális parsimóniæ stúdio reformétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam
Feria Quinta infra Hebdomadam Passionis ~ III. classis
Commemoratio ad Laudes tantum: S. Benedicti Abbatis

Ad Nonam 03-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Numquid rédditur * pro bono malum, quia fodérunt fóveam ánimæ meæ.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Numquid rédditur pro bono malum, quia fodérunt fóveam ánimæ meæ.

Capitulum Responsorium Versus {ex Psalterio secundum tempora}


Ier 18:20 


Recordáre quod stéterim in conspéctu tuo, ut lóquerer pro eis bonum, et avérterem indignatiónem tuam ab eis.

℟. Deo grátias.

 

℟.br. Ne perdas cum ímpiis, * Deus ánimam meam.

℟. Ne perdas cum ímpiis, * Deus ánimam meam.

℣. Et cum viris sánguinum vitam meam.

℟. Deus ánimam meam.

Gloria omittitur

℟. Ne perdas cum ímpiis, * Deus ánimam meam.

 

℣. Éripe me, Dómine, ab hómine malo.

℟. A viro iníquo éripe me.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut dígnitas condiciónis humánæ per immoderántiam sauciáta, medicinális parsimóniæ stúdio reformétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Vesperam
Feria Quinta infra Hebdomadam Passionis ~ III. classis
Commemoratio ad Laudes tantum: S. Benedicti Abbatis

Ad Vesperas 03-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Psalterio secundum diem}


Ier 11:20 


Tu autem, Dómine Sábaoth, qui iúdicas iuste, et probas renes et corda, vídeam ultiónem tuam ex eis: tibi enim revelávi causam meam, Dómine, Deus meus.

℟. Deo grátias.

 

Hymnus 


Vexílla Regis pródeunt;

Fulget Crucis mystérium,

Qua Vita mortem pértulit,

Et morte vitam prótulit.

 

Quæ, vulneráta lánceæ

Mucróne diro, críminum

Ut nos laváret sórdibus,

Manávit unda et sánguine.

 

Impléta sunt quæ cóncinit

David fidéli cármine,

Dicéndo natiónibus:

Regnávit a ligno Deus.

 

Arbor decóra et fúlgida,

Ornáta Régis púrpura,

Elécta digno stípite

Tam sancta membra tángere.

 

Beáta, cuius brácchiis

Prétium pepéndit sǽculi,

Statéra facta córporis,

Tulítque prædam tártari.

 

Sequens stropha dicitur flexis genibus. 


 

O Crux, ave, spes única,

Hoc Passiónis témpore

Piis adáuge grátiam,

Reísque dele crímina.

 

Te, fons salútis, Trínitas,

Colláudet omnis spíritus:

Quibus Crucis victóriam

Largíris, adde prǽmium.

Amen.

 

℣. Éripe me, Dómine, ab hómine malo.

℟. A viro iníquo éripe me. 

Canticum: Magnificat {Antiphona ex Proprio de Tempore}


Ant. Desidério desiderávi * hoc Pascha manducáre vobíscum, ántequam pátiar.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Desidério desiderávi hoc Pascha manducáre vobíscum, ántequam pátiar.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Esto, quǽsumus, Dómine, propítius plebi tuæ: ut, quæ tibi non placent, respuéntes, tuórum pótius repleántur delectatiónibus mandatórum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Completorium
Feria Quinta infra Hebdomadam Passionis ~ III. classis
Commemoratio ad Laudes tantum: S. Benedicti Abbatis

Ad Completorium 03-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

Gloria omittitur

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.


  
Sancta Missa
Feria Quinta infra Hebdomadam Passionis ~ III. classis
Commemoratio: S. Benedicti Abbatis

Sancta Missa 03-21-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

omit. psalm

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Dan 3:31

Omnia, quæ fecísti nobis, Dómine, in vero iudício fecísti: quia peccávimus tibi, et mandátis tuis non obedívimus: sed da glóriam nómini tuo, et fac nobíscum secúndum multitúdinem misericórdiæ tuæ.

Ps 118:1

Beáti immaculáti in via: qui ámbulant in lege Dómini.

Omnia, quæ fecísti nobis, Dómine, in vero iudício fecísti: quia peccávimus tibi, et mandátis tuis non obedívimus: sed da glóriam nómini tuo, et fac nobíscum secúndum multitúdinem misericórdiæ tuæ.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Præsta, quǽsumus, omnípotens Deus: ut dígnitas condiciónis humánæ, per immoderántiam sauciáta, medicinális parsimóniæ stúdio reformétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Benedicti Abbatis

Intercéssio nos, quǽsumus, Dómine, beáti Benedícti Abbátis comméndet: ut quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Daniélis Prophétæ

Dan 3:25, 34-45

In diébus illis: Orávit Azarías Dóminum, dicens: Dómine, Deus noster: ne, quǽsumus, tradas nos in perpétuum propter nomen tuum, et ne díssipes testaméntum tuum: neque áuferas misericórdiam tuam a nobis propter Abraham diléctum tuum, et Isaac servum tuum, et Israël sanctum tuum: quibus locútus es, póllicens, quod multiplicáres semen eórum sicut stellas cœli, et sicut arénam, quæ est in líttore maris: quia, Dómine, imminúti sumus plus quam omnes gentes, sumúsque húmiles in univérsa terra hódie propter peccáta nostra. Et non est in témpore hoc princeps, et dux, et prophéta, neque holocáustum, neque sacrifícium, neque oblátio, neque incénsum, neque locus primitiárum coram te, ut possímus inveníre misericórdiam tuam: sed in ánimo contríto et spíritu humilitátis suscipiámur. Sicut in holocáusto aríetum et taurórum, et sicut in míllibus agnórum pínguium: sic fiat sacrifícium nostrum in conspéctu tuo hódie, ut pláceat tibi: quóniam non est confúsio confidéntibus in te. Et nunc séquimur te in toto corde, et timémus te, et quǽrimus fáciem tuam. Ne confúndas nos: sed fac nobíscum iuxta mansuetúdinem tuam et secúndum multitúdinem misericórdiæ tuæ. Et érue nos in mirabílibus tuis, et da glóriam nómini tuo, Dómine: et confundántur omnes, qui osténdunt servis tuis mala, confundántur in omni poténtia tua: et robur eórum conterátur: et sciant, quia tu es Dóminus, Deus solus, et gloriósus super orbem terrárum, Dómine, Deus noster.

℟. Deo grátias.

Graduale 


Ps 95:8-9

Tóllite hóstias, et introíte in átria eius: adoráte Dóminum in aula sancta eius

Ps 28:9

Revelávit Dóminus condénsa: et in templo eius omnes dicent glóriam.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 7:36-50

In illo témpore: Rogábat Iesum quidam de pharisǽis, ut manducáret cum illo. Et ingréssus domum pharisǽi, discúbuit. Et ecce múlier, quæ erat in civitáte peccátrix, ut cognóvit, quod accubuísset in domo pharisǽi, áttulit alabástrum unguénti: et stans retro secus pedes eius, lácrimis cœpit rigáre pedes eius, et capíllis cápitis sui tergébat, et osculabátur pedes eius, et unguénto ungébat. Videns autem pharisǽus, qui vocáverat eum, ait intra se, dicens: Hic si esset prophéta, sciret útique, quæ et qualis est múlier, quæ tangit eum: quia peccátrix est. Et respóndens Iesus, dixit ad illum: Simon, hábeo tibi áliquid dícere. At ille ait: Magíster, dic. Duo debitóres erant cuidam fæneratóri: unus debébat denários quingéntos, et álius quinquagínta. Non habéntibus illis, unde rédderent, donávit utrísque. Quis ergo eum plus díligit? Respóndens Simon, dixit: Æstimo, quia is, cui plus donávit. At ille dixit ei: Recte iudicásti. Et convérsus ad mulíerem, dixit Simóni: Vides hanc mulíerem? Intrávi in domum tuam, aquam pédibus meis non dedísti: hæc autem lácrimis rigávit pedes meos et capíllis suis tersit. Osculum mihi non dedísti: hæc autem, ex quo intrávit, non cessávit osculári pedes meos. Oleo caput meum non unxísti: hæc autem unguénto unxit pedes meos. Propter quod dico tibi: Remittúntur ei peccáta multa, quóniam diléxit multum. Cui autem minus dimíttitur, minus díligit. Dixit autem ad illam: Remittúntur tibi peccáta. Et cœpérunt, qui simul accumbébant, dícere intra se: Quis est hic, qui étiam peccáta dimíttit? Dixit autem ad mulíerem: Fides tua te salvam fecit: vade in pace.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 136:1

Super flúmina Babylónis illic sédimus et flévimus: dum recordarémur tui, Sion.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Dómine, Deus noster, qui in his pótius creatúris, quas ad fragilitátis nostræ subsídium condidísti, tuo quoque nómini múnera iussísti dicánda constítui: tríbue, quǽsumus; ut et vitæ nobis præséntis auxílium et æternitátis effíciant sacraméntum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Benedicti Abbatis

Sacris altáribus, Dómine, hóstias superpósitas sanctus Benedíctus Abbas, quǽsumus, in salútem nobis proveníre depóscat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Sancta Cruce

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui salútem humáni géneris in ligno Crucis constituísti: ut, unde mors oriebátur, inde vita resúrgeret: et, qui in ligno vincébat, in ligno quoque vincerétur: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

  
Matutinum

Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Hódie, si vocem Dómini audiéritis, * Nolíte obduráre corda vestra.

Ant. Hódie, si vocem Dómini audiéritis, * Nolíte obduráre corda vestra.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Hódie, si vocem Dómini audiéritis, * Nolíte obduráre corda vestra.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Nolíte obduráre corda vestra.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Hódie, si vocem Dómini audiéritis, * Nolíte obduráre corda vestra.

Sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Nolíte obduráre corda vestra.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Hódie, si vocem Dómini audiéritis, * Nolíte obduráre corda vestra.

Gloria omittitur

Ant. Hódie, si vocem Dómini audiéritis, * Nolíte obduráre corda vestra.

Hymnus {ex Psalterio secundum tempora}


Pange, lingua, gloriósi

Láuream certáminis,

Et super Crucis trophǽo

Dic triúmphum nóbilem,

Quáliter Redémptor orbis

Immolátus vícerit.

 

De paréntis protoplásti

Fraude Factor cóndolens,

Quando pomi noxiális

In necem morsu ruit,

Ipse lignum tunc notávit,

Damna ligni ut sólveret.

 

Hoc opus nostræ salútis

Ordo depopóscerat,

Multifórmis proditóris

Ars ut artem fálleret,

Et medélam ferret inde,

Hostis unde lǽserat.

 

Quando venit ergo sacri

Plenitúdo témporis,

Missus est ab arce Patris

Natus, orbis Cónditor,

Atque ventre virgináli

Carne amíctus pródiit.

 

Vagit infans inter arcta

Cónditus præsépia:

Membra pannis involúta

Virgo Mater álligat:

Et Dei manus pedésque

Stricta cingit fáscia.

 

Sempitérna sit beátæ

Trinitáti glória,

Æqua Patri, Filióque;

Par decus Paráclito:

Uníus Triníque nomen

Laudet univérsitas.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. De ore leónis líbera me, Dómine.

℟. Et a córnibus unicórnium humilitátem meam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 11:47-54 


In illo témpore: Collegérunt pontífices et pharisǽi concílium advérsus Iesum, et dicébant: Quid fácimus, quia hic homo multa signa facit? Et réliqua.

 

Homilía sancti Augustíni Epíscopi

Tract. 49 in Ioannem, sub finem 


Pontífices et pharisǽi sibi consulébant: nec tamen dicébant: Credámus. Plus enim pérditi hómines cogitábant, quómodo nocérent, ut pérderent, quam quómodo sibi consúlerent, ne perírent: et tamen timébant, et quasi consulébant. Dicébant enim: Quid fácimus, quia hic homo multa signa facit? Si dimíttimus eum sic, omnes credent in eum: et vénient Románi, et tóllent nostrum locum et gentem. Temporália pérdere timuérunt, et vitam ætérnam non cogitavérunt, ac sic utrúmque amisérunt.

℣. Tu autem, Dómine, miserére nobis.

℟. Deo grátias.

 

℟. Deus meus es tu, ne discédas a me:

* Quóniam tribulátio próxima est, et non est qui ádiuvet.

℣. Tu autem, Dómine, ne elongáveris auxílium tuum a me: ad defensiónem meam áspice.

℟. Quóniam tribulátio próxima est, et non est qui ádiuvet.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Nam et Románi post Dómini passiónem et glorificatiónem tulérunt eis et locum et gentem, expúgnando et transferéndo: et illud eos séquitur, quod álibi dictum est: Fílii autem regni huius ibunt in ténebras exterióres. Hoc autem timuérunt, ne, si omnes in Christum créderent, nemo remanéret, qui advérsus Romános civitátem Dei templúmque defénderet: quóniam contra ipsum templum, et contra suas patérnas leges doctrínam Christi esse sentiébant.

℣. Tu autem, Dómine, miserére nobis.

℟. Deo grátias.

 

℟. In te iactátus sum ex útero, de ventre matris meæ Deus meus es tu, ne discédas a me:

* Quóniam tribulátio próxima est, et non est qui ádiuvet.

℣. Salva me ex ore leónis, et a córnibus unicórnium humilitátem meam.

℟. Quóniam tribulátio próxima est, et non est qui ádiuvet.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Unus autem ex ipsis Cáiphas, cum esset Póntifex anni illíus, dixit eis: Vos nescítis quidquam, nec cogitátis, quia éxpedit vobis ut unus moriátur homo pro pópulo, et non tota gens péreat. Hoc autem a semetípso non dixit: sed cum esset póntifex anni illíus, prophetávit. Hic docémur, étiam hómines malos prophetíæ spíritu futúra prædícere: quod tamen Evangelísta divíno tríbuit sacraménto, quia póntifex fuit, id est summus sacérdos.

℣. Tu autem, Dómine, miserére nobis.

℟. Deo grátias.

 

℟. In próximo est tribulátio mea, Dómine, et non est qui ádiuvet; ut fódiant manus meas et pedes meos: líbera me de ore leónis, 

* Ut enárrem nomen tuum frátribus meis.

℣. Erue a frámea, Deus, ánimam meam, et de manu canis únicam meam.

℟. Ut enárrem nomen tuum frátribus meis.

Gloria omittitur

℟. In próximo est tribulátio mea, Dómine, et non est qui ádiuvet; ut fódiant manus meas et pedes meos: líbera me de ore leónis, * Ut enárrem nomen tuum frátribus meis.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Córdibus nostris, quǽsumus, Dómine, grátiam tuam benígnus infúnde: ut peccáta nostra castigatióne voluntária cohibéntes, temporáliter pótius macerémur, quam supplíciis deputémur ætérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Laudes

SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Cor contrítum * et humiliátum, Deus, non despícies.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cor contrítum et humiliátum, Deus, non despícies.

Ant. Propter nomen tuum, * Dómine, vivificábis me in æquitáte tua.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter nomen tuum, Dómine, vivificábis me in æquitáte tua.

Ant. Deus, tu convérsus * vivificábis nos, et plebs tua lætábitur in te.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus, tu convérsus vivificábis nos, et plebs tua lætábitur in te.

Ant. Cum irátus fúeris, * Dómine, misericórdiæ recordáberis.

Canticum Habacuc [4]

Hab 3:2-33 


3:2  Dómine, audívi auditiónem tuam, * et tímui.

3:3  Dómine, opus tuum, * in médio annórum vivífica illud:

3:4  In médio annórum notum fácies: * cum irátus fúeris, misericórdiæ recordáberis.

3:5  Deus ab Austro véniet, * et sanctus de monte Pharan:

3:6  Opéruit cælos glória eius: * et laudis eius plena est terra.

3:7  Splendor eius ut lux erit: * córnua in mánibus eius:

3:8  Ibi abscóndita est fortitúdo eius: * ante fáciem eius ibit mors.

3:9  Et egrediétur diábolus ante pedes eius. * Stetit, et mensus est terram.

3:10  Aspéxit, et dissólvit gentes: * et contríti sunt montes sǽculi.

3:11  Incurváti sunt colles mundi, * ab itinéribus æternitátis eius.

3:12  Pro iniquitáte vidi tentória Æthiópiæ, * turbabúntur pelles terræ Mádian.

3:13  Numquid in flumínibus irátus es, Dómine? * aut in flumínibus furor tuus? vel in mari indignátio tua?

3:14  Qui ascéndes super equos tuos: * et quadrígæ tuæ salvátio.

3:15  Súscitans suscitábis arcum tuum: * iuraménta tríbubus quæ locútus es.

3:16  Flúvios scindes terræ: vidérunt te, et doluérunt montes: * gurges aquárum tránsiit.

3:17  Dedit abýssus vocem suam: * altitúdo manus suas levávit.

3:18  Sol, et luna stetérunt in habitáculo suo, * in luce sagittárum tuárum, ibunt in splendóre fulgurántis hastæ tuæ.

3:19  In frémitu conculcábis terram: * et in furóre obstupefácies gentes.

3:20  Egréssus es in salútem pópuli tui: * in salútem cum Christo tuo.

3:21  Percussísti caput de domo ímpii: * denudásti fundaméntum eius usque ad collum.

3:22  Maledixísti sceptris eius, cápiti bellatórum eius, * veniéntibus ut turbo ad dispergéndum me.

3:23  Exsultátio eórum * sicut eius, qui dévorat páuperem in abscóndito.

3:24  Viam fecísti in mari equis tuis, * in luto aquárum multárum.

3:25  Audívi, et conturbátus est venter meus: * a voce contremuérunt lábia mea.

3:26  Ingrediátur putrédo in óssibus meis, * et subter me scáteat.

3:27  Ut requiéscam in die tribulatiónis: * ut ascéndam ad pópulum accínctum nostrum.

3:28  Ficus enim non florébit: * et non erit germen in víneis.

3:29  Mentiétur opus olívæ: * et arva non áfferent cibum.

3:30  Abscindétur de ovíli pecus: * et non erit arméntum in præsépibus.

3:31  Ego autem in Dómino gaudébo: * et exsultábo in Deo Iesu meo.

3:32  Deus Dóminus fortitúdo mea: * et ponet pedes meos quasi cervórum.

3:33  Et super excélsa mea dedúcet me victor * in psalmis canéntem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum irátus fúeris, Dómine, misericórdiæ recordáberis.

Ant. Lauda * Deum tuum, Sion, qui annúntiat iudícia sua Israël.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda Deum tuum, Sion, qui annúntiat iudícia sua Israël.

Capitulum Hymnus Versus {ex Psalterio secundum diem}


Ier 11:19 


Veníte, mittámus lignum in panem eius, et eradámus eum de terra vivéntium, et nomen eius non memorétur ámplius.

℟. Deo grátias.

 

Hymnus 


Lustra sex qui iam perégit,

Tempus implens córporis,

Sponte líbera Redémptor

Passióni déditus,

Agnus in Crucis levátur

Immolándus stípite.

 

Felle potus ecce languet,

Spina, clavi, láncea,

Mite corpus perforárunt,

Unda manat, et cruor:

Terra, pontus, astra, mundus,

Quo lavántur flúmine!

 

Crux fidélis, inter omnes

Arbor una nóbilis:

Silva talem nulla profert

Fronde, flore, gérmine:

Dulce ferrum, dulce lignum

Dulce pondus sústinent.

 

Flecte ramos, arbor alta,

Tensa laxa víscera,

Et rigor lentéscat ille,

Quem dedit natívitas:

Et supérni membra Regis

Tende miti stípite.

 

Sola digna tu fuísti

Ferre mundi víctimam;

Atque portum præparáre

Arca mundo náufrago,

Quam sacer cruor perúnxit,

Fusus Agni córpore.

 

Sempitérna sit beátæ

Trinitáti glória:

Æqua Patri, Filióque,

Par decus Paráclito:

Uníus, Triníque nomen

Laudet univérsitas.

Amen.

 

℣. Éripe me de inimícis meis, Deus meus.

℟. Et ab insurgéntibus in me líbera me.

Canticum: Benedictus {Antiphona ex Proprio de Tempore}


Ant. Appropinquábat autem * dies festus Iudæórum: et quærébant príncipes sacerdótum quómodo Iesum interfícerent, sed timébant plebem.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Appropinquábat autem dies festus Iudæórum: et quærébant príncipes sacerdótum quómodo Iesum interfícerent, sed timébant plebem.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Córdibus nostris, quǽsumus, Dómine, grátiam tuam benígnus infúnde: ut peccáta nostra castigatióne voluntária cohibéntes, temporáliter pótius macerémur, quam supplíciis deputémur ætérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Septem Dolorum Beatæ Mariæ Virginis 


Ant. Cum vidísset Iesus * matrem stantem iuxta crucem, et discípulum quem diligébat, dicit matri suæ: Múlier, ecce fílius tuus. Deínde dicit discípulo: Ecce mater tua.

 

℣. Ora pro nobis, Virgo dolorosíssima.

℟. Ut digni efficiámur promissiónibus Christi.

 

Orémus.

Deus, in cuius passióne, secúndum Simeónis prophetíam, dulcíssimam ánimam gloriósæ Vírginis et Matris Maríæ dolóris gládius pertransívit: concéde, propítius; ut qui transfixiónem eius et passiónem venerándo recólimus, gloriósis méritis et précibus ómnium Sanctórum cruci fidéliter astántium intercedéntibus, passiónis tuæ efféctum felícem consequámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Primam
Feria Sexta infra Hebdomadam Passionis ~ III. classis


Ad Primam 03-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Líbera me, Dómine, * et pone me iuxta te: et cuiúsvis manus pugnet contra me.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Líbera me, Dómine, et pone me iuxta te: et cuiúsvis manus pugnet contra me.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

Gloria omittitur

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo Kaléndas Aprílis Luna duodécima Anno Dómini 2024

 

In Africa sanctórum Mártyrum Victoriáni, Procónsulis Cartháginis, et duórum germanórum, Aquisregénsium; item Fruméntii et altérius Fruméntii, mercatórum. Hi omnes, in persecutióne Wandálica (ut scribit Victor, Africánus Epíscopus), sub Ariáno Rege Hunneríco, pro constántia cathólicæ confessiónis, immaníssimis supplíciis cruciáti, egrégie coronáti sunt.

Item in Africa sancti Fidélis Mártyris.

Ibídem sancti Felícis et aliórum vigínti Mártyrum.

Cæsaréæ, in Palæstína, sanctórum Mártyrum Nicónis et aliórum nonagínta novem.

Item corónæ sanctórum Mártyrum Domítii, Pelágiæ, Aquilæ, Epárchii et Theodósiæ.

Limæ, in Perúvia, sancti Turíbii Epíscopi, cuius virtúte fides et disciplína ecclesiástica per Amerícam diffúsæ sunt.

Antiochíæ sancti Theodúli Presbýteri.

Barcinóne, in Hispánia, sancti Ioséphi Oriol Presbýteri, Ecclésiæ sanctæ Maríæ Regum Beneficiárii, omnígena virtúte ac præsértim córporis afflictatióne, paupertátis cultu atque in egénos et infírmos caritáte célebris; quem, in vita et post mortem miráculis gloriósum, Pius Papa Décimus in Sanctórum número recénsuit.

Cæsaréæ sancti Iuliáni Confessóris.

In Campánia sancti Benedícti Mónachi, qui, a Gothis in ardénti clíbano inclúsus, sequénti die invéntus est illǽsus.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 50:6-7 


Fáciem meam non avérti ab increpántibus, et conspuéntibus in me. Dóminus Deus auxiliátor meus, et ídeo non sum confúsus.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.


  
Tertiam
Feria Sexta infra Hebdomadam Passionis ~ III. classis


Ad Tertiam 03-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Iudicásti, Dómine, * causam ánimæ meæ, defénsor vitæ meæ, Dómine, Deus meus.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iudicásti, Dómine, causam ánimæ meæ, defénsor vitæ meæ, Dómine, Deus meus.

Capitulum Responsorium Versus {ex Psalterio secundum tempora}


Ier 17:13 


Dómine, omnes qui te derelínquunt, confundéntur: recedéntes a te, in terra scribéntur: quóniam dereliquérunt venam aquárum vivéntium Dóminum.

℟. Deo grátias.

 

℟.br. Érue a frámea, * Deus, ánimam meam.

℟. Érue a frámea, * Deus, ánimam meam.

℣. Et de manu canis únicam meam.

℟. Deus, ánimam meam.

Gloria omittitur

℟. Érue a frámea, * Deus, ánimam meam.

 

℣. De ore leónis líbera me, Dómine.

℟. Et a córnibus unicórnium humilitátem meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Córdibus nostris, quǽsumus, Dómine, grátiam tuam benígnus infúnde: ut peccáta nostra castigatióne voluntária cohibéntes, temporáliter pótius macerémur, quam supplíciis deputémur ætérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam
Feria Sexta infra Hebdomadam Passionis ~ III. classis


Ad Sextam 03-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Pópule meus, * quid feci tibi? aut quid moléstus fui? Respónde mihi.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópule meus, quid feci tibi? aut quid moléstus fui? Respónde mihi.

Capitulum Responsorium Versus {ex Psalterio secundum tempora}


Ier 17:18 


Confundántur qui me persequúntur, et non confúndar ego: páveant illi, et non páveam ego: induc super eos diem afflictiónis, et dúplici contritióne cóntere eos, Dómine Deus noster.

℟. Deo grátias.

 

℟.br. De ore leónis * Líbera me, Dómine.

℟. De ore leónis * Líbera me, Dómine.

℣. Et a córnibus unicórnium humilitátem meam.

℟. Líbera me, Dómine.

Gloria omittitur

℟. De ore leónis * Líbera me, Dómine.

 

℣. Ne perdas cum ímpiis, Deus, ánimam meam.

℟. Et cum viris sánguinum vitam meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Córdibus nostris, quǽsumus, Dómine, grátiam tuam benígnus infúnde: ut peccáta nostra castigatióne voluntária cohibéntes, temporáliter pótius macerémur, quam supplíciis deputémur ætérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam
Feria Sexta infra Hebdomadam Passionis ~ III. classis


Ad Nonam 03-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Numquid rédditur * pro bono malum, quia fodérunt fóveam ánimæ meæ.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Numquid rédditur pro bono malum, quia fodérunt fóveam ánimæ meæ.

Capitulum Responsorium Versus {ex Psalterio secundum tempora}


Ier 18:20 


Recordáre quod stéterim in conspéctu tuo, ut lóquerer pro eis bonum, et avérterem indignatiónem tuam ab eis.

℟. Deo grátias.

 

℟.br. Ne perdas cum ímpiis, * Deus ánimam meam.

℟. Ne perdas cum ímpiis, * Deus ánimam meam.

℣. Et cum viris sánguinum vitam meam.

℟. Deus ánimam meam.

Gloria omittitur

℟. Ne perdas cum ímpiis, * Deus ánimam meam.

 

℣. Éripe me, Dómine, ab hómine malo.

℟. A viro iníquo éripe me.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Córdibus nostris, quǽsumus, Dómine, grátiam tuam benígnus infúnde: ut peccáta nostra castigatióne voluntária cohibéntes, temporáliter pótius macerémur, quam supplíciis deputémur ætérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Vesperam
Feria Sexta infra Hebdomadam Passionis ~ III. classis


Ad Vesperas 03-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Psalterio secundum diem}


Ier 11:20 


Tu autem, Dómine Sábaoth, qui iúdicas iuste, et probas renes et corda, vídeam ultiónem tuam ex eis: tibi enim revelávi causam meam, Dómine, Deus meus.

℟. Deo grátias.

 

Hymnus 


Vexílla Regis pródeunt;

Fulget Crucis mystérium,

Qua Vita mortem pértulit,

Et morte vitam prótulit.

 

Quæ, vulneráta lánceæ

Mucróne diro, críminum

Ut nos laváret sórdibus,

Manávit unda et sánguine.

 

Impléta sunt quæ cóncinit

David fidéli cármine,

Dicéndo natiónibus:

Regnávit a ligno Deus.

 

Arbor decóra et fúlgida,

Ornáta Régis púrpura,

Elécta digno stípite

Tam sancta membra tángere.

 

Beáta, cuius brácchiis

Prétium pepéndit sǽculi,

Statéra facta córporis,

Tulítque prædam tártari.

 

Sequens stropha dicitur flexis genibus. 


 

O Crux, ave, spes única,

Hoc Passiónis témpore

Piis adáuge grátiam,

Reísque dele crímina.

 

Te, fons salútis, Trínitas,

Colláudet omnis spíritus:

Quibus Crucis victóriam

Largíris, adde prǽmium.

Amen.

 

℣. Éripe me, Dómine, ab hómine malo.

℟. A viro iníquo éripe me. 

Canticum: Magnificat {Antiphona ex Proprio de Tempore}


Ant. Príncipes sacerdótum * consílium fecérunt ut Iesum occíderent: dicébant autem: Non in die festo, ne forte tumúltus fíeret in pópulo.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Príncipes sacerdótum consílium fecérunt ut Iesum occíderent: dicébant autem: Non in die festo, ne forte tumúltus fíeret in pópulo.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Concéde, quǽsumus, omnípotens Deus: ut qui protectiónis tuæ grátiam quǽrimus, liberáti a malis ómnibus, secúra tibi mente servíamus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Completorium
Feria Sexta infra Hebdomadam Passionis ~ III. classis


Ad Completorium 03-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

Gloria omittitur

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

omit. psalm

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 30:10, 16, 18

Miserére mihi, Dómine, quóniam tríbulor: líbera me, et éripe me de mánibus inimicórum meórum et a persequéntibus me: Dómine, non confúndar, quóniam invocávi te.

Ps 30:2

In te, Dómine, sperávi, non confúndar in ætérnum: in iustítia tua libera me.

Miserére mihi, Dómine, quóniam tríbulor: líbera me, et éripe me de mánibus inimicórum meórum et a persequéntibus me: Dómine, non confúndar, quóniam invocávi te.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Córdibus nostris, quǽsumus, Dómine, grátiam tuam benígnus infúnde: ut peccáta nostra castigatióne voluntária cohibéntes, temporáliter pótius macerémur, quam supplíciis deputémur ætérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Oremus.

Commemoratio Septem Dolorum B. M. V.

Deus, in cuius passióne, secúndum Simeónis prophetíam, dulcíssimam ánimam gloriósæ Vírginis et Matris Maríæ dolóris gladius pertransívit: concéde propítius; ut, qui transfixiónem eius et passiónem venerándo recólimus, gloriósis méritis et précibus ómnium Sanctórum Cruci fidéliter astántium intercedéntibus, passiónis tuæ efféctum felícem consequámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Ieremíæ Prophétæ

Ier 17:13-18

In diébus illis: Dixit Ieremías: Dómine, omnes, qui te derelínquunt, confundéntur: recedéntes a te in terra scribéntur: quóniam dereliquérunt venam aquárum vivéntium Dóminum. Sana me. Dómine, et sanábor: salvum me fac, et salvus ero: quóniam laus mea tu es. Ecce, ipsi dicunt ad me: Ubi est verbum Dómini? Véniat. Et ego non sum turbátus, te pastórem sequens: et diem hóminis non desiderávi, tu scis. Quod egréssum est de lábiis meis, rectum in conspéctu tuo fuit. Non sis tu mihi formídini, spes mea tu in die afflictiónis. Confundántur, qui me persequúntur, et non confúndar ego: páveant illi, et non páveam ego. Induc super eos diem afflictiónis, et dúplici contritióne cóntere eos, Dómine, Deus noster.

℟. Deo grátias.

Graduale 


Ps 34:20, 22

Pacífice loquebántur mihi inimíci mei: et in ira molésti erant mihi.

℣. Vidísti, Dómine, ne síleas: ne discédas a me.

 

Tractus

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis.

Ps 78:8-9.

℣. Dómine, ne memíneris iniquitátum nostrárum antiquárum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, líbera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioann 11:47-54

In illo témpore: Collegérunt pontífices et pharisǽi concílium advérsus Iesum, et dicébant: Quid fácimus, quia hic homo multa signa facit? Si dimíttimus eum sic, omnes credent in eum: et vénient Románi, et tollent nostrum locum et gentem. Unus autem ex ipsis, Cáiphas nómine, cum esset póntifex anni illíus, dixit eis: Vos nescítis quidquam, nec cogitátis, quia éxpedit vobis, ut unus moriátur homo pro pópulo, et non tota gens péreat. Hoc autem a semetípso non dixit: sed cum esset póntifex anni illíus, prophetávit, quod Iesus moritúrus erat pro gente, et non tantum pro gente, sed ut fílios Dei, qui erant dispérsi, congregáret in unum. Ab illo ergo die cogitavérunt, ut interfícerent eum. Iesus ergo iam non in palam ambulábat apud Iudǽos: sed ábiit in regiónem iuxta desértum, in civitátem, quæ dícitur Ephrem, et ibi morabátur cum discípulis suis.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 118:12, 121, 42

Benedíctus es, Dómine, doce me iustificatiónes tuas: et non tradas calumniántibus me supérbis: et respondébo exprobrántibus mihi verbum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Præsta nobis, miséricors Deus: ut digne tuis servíre semper altáribus mereámur; et eórum perpétua participatióne salvári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Commemoratio Septem Dolorum B. M. V.

Offérimus tibi preces et hóstias, Dómine Iesu Christe, humíliter supplicántes: ut, qui Transfixiónem dulcíssimi spíritus beátæ Maríæ, Matris tuæ, précibus recensémus; suo suorúmque sub Cruce Sanctórum consórtium multiplicáto piíssimo intervéntu, méritis mortis tuæ, méritum cum beátis habeámus:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Sancta Cruce

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui salútem humáni géneris in ligno Crucis constituísti: ut, unde mors oriebátur, inde vita resúrgeret: et, qui in ligno vincébat, in ligno quoque vincerétur: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

  
Matutinum
Sabbato infra Hebdomadam Passionis ~ III. classis


Ad Matutinum 03-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Hódie, si vocem Dómini audiéritis, * Nolíte obduráre corda vestra.

Ant. Hódie, si vocem Dómini audiéritis, * Nolíte obduráre corda vestra.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Hódie, si vocem Dómini audiéritis, * Nolíte obduráre corda vestra.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Nolíte obduráre corda vestra.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Hódie, si vocem Dómini audiéritis, * Nolíte obduráre corda vestra.

Sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Nolíte obduráre corda vestra.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Hódie, si vocem Dómini audiéritis, * Nolíte obduráre corda vestra.

Gloria omittitur

Ant. Hódie, si vocem Dómini audiéritis, * Nolíte obduráre corda vestra.

Hymnus {ex Psalterio secundum tempora}


Pange, lingua, gloriósi

Láuream certáminis,

Et super Crucis trophǽo

Dic triúmphum nóbilem,

Quáliter Redémptor orbis

Immolátus vícerit.

 

De paréntis protoplásti

Fraude Factor cóndolens,

Quando pomi noxiális

In necem morsu ruit,

Ipse lignum tunc notávit,

Damna ligni ut sólveret.

 

Hoc opus nostræ salútis

Ordo depopóscerat,

Multifórmis proditóris

Ars ut artem fálleret,

Et medélam ferret inde,

Hostis unde lǽserat.

 

Quando venit ergo sacri

Plenitúdo témporis,

Missus est ab arce Patris

Natus, orbis Cónditor,

Atque ventre virgináli

Carne amíctus pródiit.

 

Vagit infans inter arcta

Cónditus præsépia:

Membra pannis involúta

Virgo Mater álligat:

Et Dei manus pedésque

Stricta cingit fáscia.

 

Sempitérna sit beátæ

Trinitáti glória,

Æqua Patri, Filióque;

Par decus Paráclito:

Uníus Triníque nomen

Laudet univérsitas.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Ne perdas cum ímpiis, Deus, ánimam meam.

℟. Et cum viris sánguinum vitam meam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 12:10-36 


In illo témpore: Cogitavérunt príncipes sacerdótum ut et Lázarum interfícerent: quia multi propter illum abíbant ex Iudǽis, et credébant in Iesum. Et réliqua.

 

Homilía sancti Augustíni Epíscopi

Tractatus 50 in Ioannem, in fine 


Viso Lázaro resuscitáto, quia tantum miráculum Dómini tanta erat evidéntia diffamátum, tanta manifestatióne declarátum, ut non possent vel occultáre quod factum est, vel negáre: quid invenérunt, vidéte. Cogitavérunt autem príncipes sacerdótum ut et Lázarum interfícerent. O stulta cogitátio, et cæca sævítia! Dóminus Christus, qui suscitáre pótuit mórtuum, non posset occísum! Quando Lázaro inferebátis necem, numquid auferebátis Dómino potestátem? Si áliud vobis vidétur mórtuus, áliud occísus: ecce Dóminus utrúmque fecit, et Lázarum mórtuum, et seípsum suscitávit occísum.

℣. Tu autem, Dómine, miserére nobis.

℟. Deo grátias.

 

℟. Tota die contristátus ingrediébar, Dómine: quóniam ánima mea compléta est illusiónibus:

* Et vim faciébant, qui quærébant ánimam meam.

℣. Amíci mei et próximi mei advérsum me appropinquavérunt et stetérunt: et qui iuxta me erant, de longe stetérunt.

℟. Et vim faciébant, qui quærébant ánimam meam.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

In crástinum autem turba multa, quæ vénerat ad diem festum, cum audíssent quia venit Iesus Ierosólymam: accepérunt ramos palmárum, et processérunt óbviam ei, et clamábant: Hosánna, benedíctus qui venit in nómine Dómini, Rex Israël. Rami palmárum laudes sunt, significántes victóriam: quia erat Dóminus mortem moriéndo superatúrus, et trophǽo crucis de diábolo mortis príncipe triumphatúrus. Vox autem obsecrántis est Hosánna, sicut nonnúlli dicunt, qui Hebrǽam linguam novérunt, magis afféctum índicans, quam rem áliquam signíficans, sicut sunt in lingua Latína, quas interiectiónes vocant: velut cum doléntes dícimus, heu; vel cum delectámur, vah dícimus.

℣. Tu autem, Dómine, miserére nobis.

℟. Deo grátias.

 

℟. Ne avértas fáciem tuam a púero tuo, Dómine:

* Quóniam tríbulor, velóciter exáudi me.

℣. Inténde ánimæ meæ, et líbera eam: propter inimícos meos éripe me.

℟. Quóniam tríbulor, velóciter exáudi me.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Has ei laudes turba dicébat: Hosánna, benedíctus, qui venit in nómine Dómini, Rex Israël. Quam crucem mentis invidéntia príncipum Iudæórum pérpeti potúerat, quando Regem suum Christum tanta multitúdo clamábat? Sed quid fuit Dómino Regem esse Israël? Quid magnum fuit Regi sæculórum, Regem fíeri hóminum? Non enim Rex Israël Christus ad exigéndum tribútum, vel exércitum ferro armándum, hostésque visibíliter debellándos: sed Rex Israël, quod mentes regat, quod in ætérnum cónsulat, quod in regnum cælórum credéntes, sperántes, amantésque perdúcat.

℣. Tu autem, Dómine, miserére nobis.

℟. Deo grátias.

 

℟. Quis dabit cápiti meo aquam, et óculis meis fontem lacrimárum, et plorábo die ac nocte? quia frater propínquus supplantávit me, 

* Et omnis amícus fraudulénter incéssit in me.

℣. Fiant viæ eórum ténebræ et lúbricum: et Angelus Dómini pérsequens eos.

℟. Et omnis amícus fraudulénter incéssit in me.

Gloria omittitur

℟. Quis dabit cápiti meo aquam, et óculis meis fontem lacrimárum, et plorábo die ac nocte? quia frater propínquus supplantávit me, et omnis amícus fraudulénter incéssit in me.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Profíciat, quǽsumus, Dómine, plebs tibi dicáta, piæ devotiónis afféctu: ut sacris actiónibus erudíta, quanto maiestáti tuæ fit grátior, tanto donis potióribus augeátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Laudes
Sabbato infra Hebdomadam Passionis ~ III. classis


Ad Laudes 03-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Benígne fac, Dómine, * in bona voluntáte tua Sion.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benígne fac, Dómine, in bona voluntáte tua Sion.

Ant. Rectus Dóminus, * Deus noster, et non est iníquitas in eo.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Rectus Dóminus, Deus noster, et non est iníquitas in eo.

Ant. A timóre inimíci * éripe, Dómine, ánimam meam.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. A timóre inimíci éripe, Dómine, ánimam meam.

Ant. In servis suis * miserébitur Dóminus et propítius erit terræ pópuli sui.

Canticum Moysis [4]

Deut 32:1-27 


32:1  Audíte, cæli, quæ loquor: * áudiat terra verba oris mei.

32:2  Concréscat ut plúvia doctrína mea, * fluat ut ros elóquium meum.

32:3  Quasi imber super herbam, et quasi stillæ super grámina. * Quia nomen Dómini invocábo.

32:4  Date magnificéntiam Deo nostro. * Dei perfécta sunt ópera, et omnes viæ eius iudícia:

32:5  Deus fidélis, et absque ulla iniquitáte, iustus et rectus. * Peccavérunt ei, et non fílii eius in sórdibus:

32:6  Generátio prava atque pervérsa. * Hǽccine reddis Dómino, pópule stulte et insípiens?

32:7  Numquid non ipse est pater tuus, * qui possédit te, et fecit, et creávit te?

32:8  Meménto diérum antiquórum, * cógita generatiónes síngulas:

32:9  Intérroga patrem tuum, et annuntiábit tibi: * maióres tuos, et dicent tibi.

32:10  Quando dividébat Altíssimus gentes: * quando separábat fílios Adam.

32:11  Constítuit términos populórum * iuxta númerum filiórum Israël.

32:12  Pars autem Dómini, pópulus eius: * Iacob funículus hereditátis eius.

32:13  Invénit eum in terra desérta, * in loco horróris et vastæ solitúdinis:

32:14  Circumdúxit eum, et dócuit: * et custodívit quasi pupíllam óculi sui.

32:15  Sicut áquila próvocans ad volándum pullos suos, * et super eos vólitans,

32:16  Expándit alas suas, et assúmpsit eum, * atque portávit in húmeris suis.

32:17  Dóminus solus dux eius fuit: * et non erat cum eo deus aliénus.

32:18  Constítuit eum super excélsam terram: * ut coméderet fructus agrórum,

32:19  Ut súgeret mel de petra, * oleúmque de saxo duríssimo.

32:20  Butýrum de arménto, et lac de óvibus * cum ádipe agnórum, et aríetum filiórum Basan:

32:21  Et hircos cum medúlla trítici, * et sánguinem uvæ bíberet meracíssimum.

32:22  Incrassátus est diléctus, et recalcitrávit: * incrassátus, impinguátus, dilatátus,

32:23  Derelíquit Deum, factórem suum, * et recéssit a Deo, salutári suo.

32:24  Provocavérunt eum in diis aliénis, * et in abominatiónibus ad iracúndiam concitavérunt.

32:25  Immolavérunt dæmóniis, et non Deo, * diis, quos ignorábant:

32:26  Novi recentésque venérunt, * quos non coluérunt patres eórum.

32:27  Deum qui te génuit dereliquísti, * et oblítus es Dómini, creatóris tui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In servis suis miserébitur Dóminus et propítius erit terræ pópuli sui.

Ant. Laudáte * Dóminum secúndum multitúdinem magnitúdinis eius.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum secúndum multitúdinem magnitúdinis eius.

Capitulum Hymnus Versus {ex Psalterio secundum diem}


Ier 11:19 


Veníte, mittámus lignum in panem eius, et eradámus eum de terra vivéntium, et nomen eius non memorétur ámplius.

℟. Deo grátias.

 

Hymnus 


Lustra sex qui iam perégit,

Tempus implens córporis,

Sponte líbera Redémptor

Passióni déditus,

Agnus in Crucis levátur

Immolándus stípite.

 

Felle potus ecce languet,

Spina, clavi, láncea,

Mite corpus perforárunt,

Unda manat, et cruor:

Terra, pontus, astra, mundus,

Quo lavántur flúmine!

 

Crux fidélis, inter omnes

Arbor una nóbilis:

Silva talem nulla profert

Fronde, flore, gérmine:

Dulce ferrum, dulce lignum

Dulce pondus sústinent.

 

Flecte ramos, arbor alta,

Tensa laxa víscera,

Et rigor lentéscat ille,

Quem dedit natívitas:

Et supérni membra Regis

Tende miti stípite.

 

Sola digna tu fuísti

Ferre mundi víctimam;

Atque portum præparáre

Arca mundo náufrago,

Quam sacer cruor perúnxit,

Fusus Agni córpore.

 

Sempitérna sit beátæ

Trinitáti glória:

Æqua Patri, Filióque,

Par decus Paráclito:

Uníus, Triníque nomen

Laudet univérsitas.

Amen.

 

℣. Éripe me de inimícis meis, Deus meus.

℟. Et ab insurgéntibus in me líbera me.

Canticum: Benedictus {Antiphona ex Proprio de Tempore}


Ant. Clarífica me, Pater, * apud temetípsum claritáte, quam hábui priúsquam mundus fíeret.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Clarífica me, Pater, apud temetípsum claritáte, quam hábui priúsquam mundus fíeret.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Profíciat, quǽsumus, Dómine, plebs tibi dicáta, piæ devotiónis afféctu: ut sacris actiónibus erudíta, quanto maiestáti tuæ fit grátior, tanto donis potióribus augeátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Líbera me, Dómine, * et pone me iuxta te: et cuiúsvis manus pugnet contra me.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Líbera me, Dómine, et pone me iuxta te: et cuiúsvis manus pugnet contra me.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

Gloria omittitur

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Nono Kaléndas Aprílis Luna tértia décima Anno Dómini 2024

 

Domínica secúnda Passiónis, seu in palmis, quando Dóminus noster Iesus Christus, iuxta Zacharíæ prophetíam, sedens super pullum ásinæ, Hierosólymam intrávit; cui turba cum ramis palmárum óbviam venit.

Festum sancti Gabriélis Archángeli, qui ad annuntiándum Incarnatiónis divíni Verbi mystérium a Deo missus est.

Romæ sancti Epigménii Presbýteri, qui, in persecutióne Diocletiáni, sub Túrpio Iúdice, gládio cæsus, martýrium consummávit.

Ibídem pássio beáti Pigménii Presbýteri, qui, sub Iuliáno Apóstata, pro fide Christi, præcipitátus in Tíberim, necátus est.

Item Romæ sanctórum Mártyrum Marci et Timóthei, qui martýrio coronáti sunt sub Antoníno Imperatóre.

Cæsaréæ, in Palæstína, natális sanctórum Mártyrum Timolái, Dionýsii, Páusidis, Rómuli, Alexándri, altérius Alexándri, Agápii et altérius Dionýsii; qui, in persecutióne Diocletiáni, sub Urbáno Prǽside, secúris ictu percússi, vitæ corónas meruérunt.

In Mauritánia item natális sanctórum fratrum Rómuli et Secúndi, qui pro Christi fide passi sunt.

Tridénti pássio sancti Simeónis púeri, a Iudǽis sævíssime trucidáti, qui multis póstea miráculis coruscávit.

Sýnnadæ, in Phrýgia, sancti Agapíti Epíscopi.

Bríxiæ sancti Latíni Epíscopi.

In Sýria sancti Seléuci Confessóris.

In Suécia sanctæ Catharínæ Vírginis, quæ fuit fília sanctæ Birgíttæ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 50:6-7 


Fáciem meam non avérti ab increpántibus, et conspuéntibus in me. Dóminus Deus auxiliátor meus, et ídeo non sum confúsus.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.


  
Tertiam
Sabbato infra Hebdomadam Passionis ~ III. classis


Ad Tertiam 03-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Iudicásti, Dómine, * causam ánimæ meæ, defénsor vitæ meæ, Dómine, Deus meus.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iudicásti, Dómine, causam ánimæ meæ, defénsor vitæ meæ, Dómine, Deus meus.

Capitulum Responsorium Versus {ex Psalterio secundum tempora}


Ier 17:13 


Dómine, omnes qui te derelínquunt, confundéntur: recedéntes a te, in terra scribéntur: quóniam dereliquérunt venam aquárum vivéntium Dóminum.

℟. Deo grátias.

 

℟.br. Érue a frámea, * Deus, ánimam meam.

℟. Érue a frámea, * Deus, ánimam meam.

℣. Et de manu canis únicam meam.

℟. Deus, ánimam meam.

Gloria omittitur

℟. Érue a frámea, * Deus, ánimam meam.

 

℣. De ore leónis líbera me, Dómine.

℟. Et a córnibus unicórnium humilitátem meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Profíciat, quǽsumus, Dómine, plebs tibi dicáta, piæ devotiónis afféctu: ut sacris actiónibus erudíta, quanto maiestáti tuæ fit grátior, tanto donis potióribus augeátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam
Sabbato infra Hebdomadam Passionis ~ III. classis


Ad Sextam 03-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Pópule meus, * quid feci tibi? aut quid moléstus fui? Respónde mihi.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópule meus, quid feci tibi? aut quid moléstus fui? Respónde mihi.

Capitulum Responsorium Versus {ex Psalterio secundum tempora}


Ier 17:18 


Confundántur qui me persequúntur, et non confúndar ego: páveant illi, et non páveam ego: induc super eos diem afflictiónis, et dúplici contritióne cóntere eos, Dómine Deus noster.

℟. Deo grátias.

 

℟.br. De ore leónis * Líbera me, Dómine.

℟. De ore leónis * Líbera me, Dómine.

℣. Et a córnibus unicórnium humilitátem meam.

℟. Líbera me, Dómine.

Gloria omittitur

℟. De ore leónis * Líbera me, Dómine.

 

℣. Ne perdas cum ímpiis, Deus, ánimam meam.

℟. Et cum viris sánguinum vitam meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Profíciat, quǽsumus, Dómine, plebs tibi dicáta, piæ devotiónis afféctu: ut sacris actiónibus erudíta, quanto maiestáti tuæ fit grátior, tanto donis potióribus augeátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam
Sabbato infra Hebdomadam Passionis ~ III. classis


Ad Nonam 03-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Numquid rédditur * pro bono malum, quia fodérunt fóveam ánimæ meæ.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Numquid rédditur pro bono malum, quia fodérunt fóveam ánimæ meæ.

Capitulum Responsorium Versus {ex Psalterio secundum tempora}


Ier 18:20 


Recordáre quod stéterim in conspéctu tuo, ut lóquerer pro eis bonum, et avérterem indignatiónem tuam ab eis.

℟. Deo grátias.

 

℟.br. Ne perdas cum ímpiis, * Deus ánimam meam.

℟. Ne perdas cum ímpiis, * Deus ánimam meam.

℣. Et cum viris sánguinum vitam meam.

℟. Deus ánimam meam.

Gloria omittitur

℟. Ne perdas cum ímpiis, * Deus ánimam meam.

 

℣. Éripe me, Dómine, ab hómine malo.

℟. A viro iníquo éripe me.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Profíciat, quǽsumus, Dómine, plebs tibi dicáta, piæ devotiónis afféctu: ut sacris actiónibus erudíta, quanto maiestáti tuæ fit grátior, tanto donis potióribus augeátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Proprio de Tempore}


Phil 2:5-7 


Fratres: Hoc enim sentíte in vobis, quod et in Christo Iesu: qui, cum in forma Dei esset, non rapínam arbitrátus est esse se æquálem Deo: sed semetípsum exinanívit, formam servi accípiens, in similitúdinem hóminum factus, et hábitu invéntus ut homo.

℟. Deo grátias.

 

Hymnus 


Vexílla Regis pródeunt;

Fulget Crucis mystérium,

Qua Vita mortem pértulit,

Et morte vitam prótulit.

 

Quæ, vulneráta lánceæ

Mucróne diro, críminum

Ut nos laváret sórdibus,

Manávit unda et sánguine.

 

Impléta sunt quæ cóncinit

David fidéli cármine,

Dicéndo natiónibus:

Regnávit a ligno Deus.

 

Arbor decóra et fúlgida,

Ornáta Régis púrpura,

Elécta digno stípite

Tam sancta membra tángere.

 

Beáta, cuius brácchiis

Prétium pepéndit sǽculi,

Statéra facta córporis,

Tulítque prædam tártari.

 

Sequens stropha dicitur flexis genibus. 


 

O Crux, ave, spes única,

Hoc Passiónis témpore

Piis adáuge grátiam,

Reísque dele crímina.

 

Te, fons salútis, Trínitas,

Colláudet omnis spíritus:

Quibus Crucis victóriam

Largíris, adde prǽmium.

Amen.

 

℣. Éripe me, Dómine, ab hómine malo.

℟. A viro iníquo éripe me. 

Canticum: Magnificat {Antiphona ex Proprio de Tempore}


Ant. Pater iuste, * mundus te non cognóvit: ego autem novi te, quia tu me misísti.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Pater iuste, mundus te non cognóvit: ego autem novi te, quia tu me misísti.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui humáno géneri, ad imitándum humilitátis exémplum, Salvatórem nostrum carnem súmere, et crucem subíre fecísti: concéde propítius; ut et patiéntiæ ipsíus habére documénta, et resurrectiónis consórtia mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

Gloria omittitur

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.


  
Sancta Missa
Sabbato infra Hebdomadam Passionis ~ III. classis


Sancta Missa 03-23-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

omit. psalm

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 30:10,16, 18

Miserére mihi, Dómine, quóniam tríbulor: líbera me, et éripe me de mánibus inimicórum meórum et a persequéntibus me: Dómine, non confúndar, quóniam invocávi te.

Ps 30:2

In te, Dómine, sperávi, non confúndar in ætérnum: in iustítia tua líbera me.

Miserére mihi, Dómine, quóniam tríbulor: líbera me, et éripe me de mánibus inimicórum meórum et a persequéntibus me: Dómine, non confúndar, quóniam invocávi te.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Profíciat, quǽsumus, Dómine, plebs tibi dicáta piæ devotiónis afféctu: ut sacris actiónibus erudíta, quanto maiestáti tuæ fit grátior, tanto donis potióribus augeátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Ieremíæ Prophétæ

Ier 18:18-23

In diébus illis: Dixérunt ímpii Iudǽi ad ínvicem: Veníte, et cogitémus contra iustum cogitatiónes: non enim períbit lex a sacerdóte, neque consílium a sapiénte, nec sermo a prophéta: veníte, et percutiámus eum lingua, et non attendámus ad univérsos sermónes eius. Atténde, Dómine, ad me, et audi vocem adversariórum meórum. Numquid rédditur pro bono malum, quia fodérunt fóveam ánimæ meæ? Recordáre, quod stéterim in conspéctu tuo, ut lóquerer pro eis bonum, et avérterem indignatiónem tuam ab eis. Proptérea da fílios eórum in famem, et deduc eos in manus gládii: fiant uxóres eórum absque líberis, et víduæ: et viri eárum interficiántur morte: iúvenes eórum confodiántur gládio in prǽlio. Audiátur clamor de dómibus eórum: addúces enim super eos latrónem repénte: quia fodérunt fóveam, ut cáperent me, et láqueos abscondérunt pédibus meis. Tu autem, Dómine, scis omne consílium eórum advérsum me in mortem: ne propitiéris iniquitáti eórum, et peccátum eórum a fácie tua non deleátur. Fiant corruéntes in conspéctu tuo, in témpore furóris tui abútere eis, Dómine, Deus noster.

℟. Deo grátias.

Graduale 


Ps 34:20, 22

Pacífice loquebántur mihi inimíci mei: et in ira molésti erant mihi.

℣. Vidísti, Dómine, ne síleas: ne discédas a me.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioann 12:10-36

In illo témpore: Cogitavérunt príncipes sacerdótum, ut et Lázarum interfícerent: quia multi propter illum abíbant ex Iudǽis, et credébant in Iesum. In crástinum autem turba multa, quæ vénerat ad diem festum, cum audíssent, quia venit Iesus Ierosólymam, accepérunt ramos palmárum, et processérunt óbviam ei, et clamábant: Hosánna, benedíctus, qui venit in nómine Dómini, Rex Israël. Et invénit Iesus aséllum, et sedit super eum, sicut scriptum est: Noli timére, fília Sion: ecce, Rex tuus venit sedens super pullum ásinæ. Hæc non cognovérunt discípuli eius primum: sed quando glorificátus est Iesus, tunc recordáti sunt, quia hæc erant scripta de eo: et hæc fecérunt ei. Testimónium ergo perhibébat turba, quæ erat cum eo, quando Lázarum vocávit de monuménto, et suscitávit eum a mórtuis. Proptérea et óbviam venit ei turba: quia audiérunt eum fecísse hoc signum. Pharisǽi ergo dixérunt ad semetípsos: Vidétis, quia nihil profícimus? Ecce, mundus totus post eum ábiit. Erant autem quidam gentíles ex his, qui ascénderant, ut adorárent in die festo. Hi ergo accessérunt ad Philíppum, qui erat a Bethsáida Galilǽæ: et rogábant eum, dicéntes: Dómine, vólumus Iesum vidére. Venit Philíppus, et dicit Andréæ: Andréas rursum et Philíppus dixérunt Iesu. Iesus autem respóndit eis, dicens: Venit hora, ut clarificétur Fílius hóminis. Amen, amen, dico vobis, nisi granum fruménti cadens in terram mórtuum fúerit, ipsum solum manet: si autem mórtuum fúerit, multum fructum affert. Qui amat ánimam suam, perdet eam: et qui odit ánimam suam in hoc mundo, in vitam ætérnam custódit eam. Si quis mihi minístrat, me sequátur: et ubi sum ego, illic et miníster meus erit. Si quis mihi ministráverit, honorificábit eum Pater meus. Nunc ánima mea turbáta est. Et quid dicam? Pater, salvífica me ex hac hora. Sed proptérea veni in horam hanc. Pater, clarífica nomen tuum. Venit ergo vox de cœlo: Et clarificávi, et íterum clarificábo. Turba ergo, quæ stabat et audíerat, dicebat tonítruum esse factum. Alii dicébant: Angelus ei locútus est. Respóndit Iesus et dixit: Non propter me hæc vox venit, sed propter vos. Nunc iudícium est mundi, nunc princeps huius mundi eiiciétur foras. Et ego si exaltátus fúero a terra, ómnia traham ad meípsum. - Hoc autem dicébat, signíficans, qua morte esset moritúrus. - Respóndit ei turba: Nos audívimus ex lege, quia Christus manet in ætérnum, et quómodo tu dicis: Opórtet exaltári Fílium hominis? Quis est iste Fílius hominis? Dixit ergo eis Iesus: Adhuc módicum lumen in vobis est. Ambuláte, dum lucem habétis, ut non vos ténebræ comprehéndant: et qui ámbulat in ténebris, nescit, quo vadat. Dum lucem habétis, crédite in lucem: ut fílii lucis sitis. Hæc locútus est Iesus: et ábiit, et abscóndit se ab eis.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 118:12, 121, 42

Benedíctus es, Dómine, doce me iustificatiónes tuas: et non tradas calumniántibus me supérbis: et respondébo exprobrántibus mihi verbum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


A cunctis nos, quǽsumus, Dómine, reátibus et perículis propitiátus absólve: quos tanti mystérii tríbuis esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Sancta Cruce

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui salútem humáni géneris in ligno Crucis constituísti: ut, unde mors oriebátur, inde vita resúrgeret: et, qui in ligno vincébat, in ligno quoque vincerétur: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Hódie, si vocem Dómini audiéritis, * Nolíte obduráre corda vestra.

Ant. Hódie, si vocem Dómini audiéritis, * Nolíte obduráre corda vestra.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Hódie, si vocem Dómini audiéritis, * Nolíte obduráre corda vestra.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Nolíte obduráre corda vestra.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Hódie, si vocem Dómini audiéritis, * Nolíte obduráre corda vestra.

Sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Nolíte obduráre corda vestra.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Hódie, si vocem Dómini audiéritis, * Nolíte obduráre corda vestra.

Gloria omittitur

Ant. Hódie, si vocem Dómini audiéritis, * Nolíte obduráre corda vestra.

Hymnus {ex Psalterio secundum tempora}


Pange, lingua, gloriósi

Láuream certáminis,

Et super Crucis trophǽo

Dic triúmphum nóbilem,

Quáliter Redémptor orbis

Immolátus vícerit.

 

De paréntis protoplásti

Fraude Factor cóndolens,

Quando pomi noxiális

In necem morsu ruit,

Ipse lignum tunc notávit,

Damna ligni ut sólveret.

 

Hoc opus nostræ salútis

Ordo depopóscerat,

Multifórmis proditóris

Ars ut artem fálleret,

Et medélam ferret inde,

Hostis unde lǽserat.

 

Quando venit ergo sacri

Plenitúdo témporis,

Missus est ab arce Patris

Natus, orbis Cónditor,

Atque ventre virgináli

Carne amíctus pródiit.

 

Vagit infans inter arcta

Cónditus præsépia:

Membra pannis involúta

Virgo Mater álligat:

Et Dei manus pedésque

Stricta cingit fáscia.

 

Sempitérna sit beátæ

Trinitáti glória,

Æqua Patri, Filióque;

Par decus Paráclito:

Uníus Triníque nomen

Laudet univérsitas.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Érue a frámea, Deus, ánimam meam.

℟. Et de manu canis únicam meam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Ieremía Prophéta

Ier 2:12-17 


12 Obstupéscite, cæli, super hoc, et, portæ eius, desolámini veheménter, dicit Dóminus.

13 Duo enim mala fecit pópulus meus: Me dereliquérunt fontem aquæ vivæ, et fodérunt sibi cistérnas, cistérnas dissipátas, quæ continére non valent aquas.

14 Numquid servus est Israël, aut vernáculus? Quare ergo factus est in prædam?

15 Super eum rugiérunt leónes, et dedérunt vocem suam, posuérunt terram eius in solitúdinem: civitátes eius exústæ sunt, et non est qui hábitet in eis.

16 Fílii quoque Mémpheos et Taphnes constupravérunt te usque ad vérticem.

17 Numquid non istud factum est tibi, quia dereliquísti Dóminum Deum tuum eo témpore, quo ducébat te per viam?

℣. Tu autem, Dómine, miserére nobis.

℟. Deo grátias.

 

℟. In die qua invocávi te, Dómine, dixísti: Noli timére:

* Iudicásti causam meam, et liberásti me, Dómine, Deus meus.

℣. In die tribulatiónis meæ clamávi ad te, quia exaudísti me.

℟. Iudicásti causam meam, et liberásti me, Dómine, Deus meus.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Ier 2:18-22 


18 Et nunc quid tibi vis in via Ægýpti, ut bibas aquam túrbidam? et quid tibi cum via Assyriórum, ut bibas aquam flúminis?

19 Arguet te malítia tua, et avérsio tua increpábit te. Scito, et vide quia malum et amárum est reliquísse te Dóminum Deum tuum, et non esse timórem mei apud te, dicit Dóminus Deus exercítuum.

20 A sǽculo confregísti iugum meum, rupísti víncula mea, et dixísti: Non sérviam. In omni enim colle sublími, et sub omni ligno frondóso, tu prosternebáris méretrix.

21 Ego autem plantávi te víneam eléctam, omne semen verum: quómodo ergo convérsa es mihi in pravum, vínea aliéna?

22 Si láveris te nitro, et multiplicáveris tibi herbam borith, maculáta es in iniquitáte tua coram me, dicit Dóminus Deus.

Ier 2:29-32 


29 Quid vultis mecum iudício conténdere? Omnes dereliquístis me, dicit Dóminus.

30 Frustra percússi fílios vestros, disciplínam non recepérunt: devorávit gládius vester prophétas vestros, quasi leo vastátor

31 Generátio vestra. Vidéte verbum Dómini: Numquid solitúdo factus sum Israéli, aut terra serótina? Quare ergo dixit pópulus meus: Recéssimus, non veniémus ultra ad te?

32 Numquid obliviscétur virgo ornaménti sui, aut sponsa fásciæ pectorális suæ? pópulus vero meus oblítus est mei diébus innúmeris.

℣. Tu autem, Dómine, miserére nobis.

℟. Deo grátias.

 

℟. Atténde, Dómine, ad me, et audi voces adversariórum meórum:

* Numquid rédditur pro bono malum, quia fodérunt fóveam ánimæ meæ?

℣. Recordáre quod stéterim in conspéctu tuo, ut lóquerer pro eis bonum, et avérterem indignatiónem tuam ab eis.

℟. Numquid rédditur pro bono malum, quia fodérunt fóveam ánimæ meæ?

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Matthǽum

Matt 21:1-9 


In illo témpore: Cum appropinquásset Iesus Ierosólymis, et venísset Béthphage ad montem Olivéti: tunc misit duos discípulos, dicens eis. Et réliqua.

 

Homilía sancti Ambrósii Epíscopi

Liber 9 in Lucam 


Pulchre relíctis Iudǽis, habitatúrus in afféctibus géntium, templum Dóminus ascéndit. Hoc enim templum est verum, in quo non in líttera, sed in spíritu Dóminus adorátur. Hoc Dei templum est, quod fídei séries, non lápidum structúra fundávit. Deserúntur ergo qui óderant: eligúntur qui amatúri erant. Et ídeo ad montem venit Olivéti, ut novéllas óleas in sublími virtúte plantáret, quarum mater est illa, quæ sursum est, Ierúsalem. In hoc monte est ille cæléstis agrícola: ut plantáti omnes in domo Dei, possint virítim dícere: Ego autem sicut olíva fructífera in domo Dómini.

℣. Tu autem, Dómine, miserére nobis.

℟. Deo grátias.

 

℟. Circumdedérunt me viri mendáces: sine causa flagéllis cecidérunt me: 

* Sed tu, Dómine defénsor, víndica me.

℣. Quóniam tribulátio próxima est, et non est qui ádiuvet.

℟. Sed tu, Dómine defénsor, víndica me.

Gloria omittitur

℟. Circumdedérunt me viri mendáces: sine causa flagéllis cecidérunt me: * Sed tu, Dómine defénsor, víndica me.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui humáno géneri, ad imitándum humilitátis exémplum, Salvatórem nostrum carnem súmere, et crucem subíre fecísti: concéde propítius; ut et patiéntiæ ipsíus habére documénta, et resurrectiónis consórtia mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Proprio de Tempore}


Ant. Dóminus Deus * auxiliátor meus: et ídeo non sum confúsus.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus Deus auxiliátor meus: et ídeo non sum confúsus.

Ant. Circumdántes * circumdedérunt me: et in nómine Dómini vindicábor in eis.

Psalmus 117 [2]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Circumdántes circumdedérunt me: et in nómine Dómini vindicábor in eis.

Ant. Iúdica causam meam: * defénde, quia potens es, Dómine.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iúdica causam meam: defénde, quia potens es, Dómine.

Ant. Cum Angelis * et púeris fidéles inveniámur, triumphatóri mortis clamántes: Hosánna in excélsis.

Canticum Trium Puerorum [4]

Dan 3:52-57 


3:52  Benedíctus es, Dómine, Deus patrum nostrórum: * et laudábilis, et gloriósus, et superexaltátus in sǽcula.

3:53  Et benedíctum nomen glóriæ tuæ sanctum: * et laudábile, et superexaltátum in ómnibus sǽculis.

3:54  Benedíctus es in templo sancto glóriæ tuæ: * et superlaudábilis, et supergloriósus in sǽcula.

3:55  Benedíctus es in throno regni tui: * et superlaudábilis, et superexaltátus in sǽcula.

3:56  Benedíctus es, qui intuéris abýssos, et sedes super Chérubim: * et laudábilis, et superexaltátus in sǽcula.

3:57  Benedíctus es in firmaménto cæli: * et laudábilis, et gloriósus in sǽcula.

3:58  Benedícite, ómnia ópera Dómini, Dómino: * laudáte, et superexaltáte eum in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum Angelis et púeris fidéles inveniámur, triumphatóri mortis clamántes: Hosánna in excélsis.

Ant. Confundántur * qui me persequúntur, et non confúndar ego, Dómine, Deus meus.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur qui me persequúntur, et non confúndar ego, Dómine, Deus meus.

Capitulum Hymnus Versus {ex Proprio de Tempore}


Phil 2:5-7 


Fratres: Hoc enim sentíte in vobis, quod et in Christo Iesu: qui, cum in forma Dei esset, non rapínam arbitrátus est esse se æquálem Deo: sed semetípsum exinanívit, formam servi accípiens, in similitúdinem hóminum factus, et hábitu invéntus ut homo.

℟. Deo grátias.

 

Hymnus 


Lustra sex qui iam perégit,

Tempus implens córporis,

Sponte líbera Redémptor

Passióni déditus,

Agnus in Crucis levátur

Immolándus stípite.

 

Felle potus ecce languet,

Spina, clavi, láncea,

Mite corpus perforárunt,

Unda manat, et cruor:

Terra, pontus, astra, mundus,

Quo lavántur flúmine!

 

Crux fidélis, inter omnes

Arbor una nóbilis:

Silva talem nulla profert

Fronde, flore, gérmine:

Dulce ferrum, dulce lignum

Dulce pondus sústinent.

 

Flecte ramos, arbor alta,

Tensa laxa víscera,

Et rigor lentéscat ille,

Quem dedit natívitas:

Et supérni membra Regis

Tende miti stípite.

 

Sola digna tu fuísti

Ferre mundi víctimam;

Atque portum præparáre

Arca mundo náufrago,

Quam sacer cruor perúnxit,

Fusus Agni córpore.

 

Sempitérna sit beátæ

Trinitáti glória:

Æqua Patri, Filióque,

Par decus Paráclito:

Uníus, Triníque nomen

Laudet univérsitas.

Amen.

 

℣. Éripe me de inimícis meis, Deus meus.

℟. Et ab insurgéntibus in me líbera me.

Canticum: Benedictus {Antiphona ex Proprio de Tempore}


Ant. Turba multa, * quæ convénerat ad diem festum, clamábat Dómino: Benedíctus qui venit in nómine Dómini: Hosánna in excélsis.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Turba multa, quæ convénerat ad diem festum, clamábat Dómino: Benedíctus qui venit in nómine Dómini: Hosánna in excélsis.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui humáno géneri, ad imitándum humilitátis exémplum, Salvatórem nostrum carnem súmere, et crucem subíre fecísti: concéde propítius; ut et patiéntiæ ipsíus habére documénta, et resurrectiónis consórtia mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Primam
Dominica II Passionis seu in Palmis ~ I. classis


Ad Primam 03-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Proprio de Tempore}


Ant. Púeri Hebræórum * tolléntes ramos olivárum, obviavérunt Dómino clamántes et dicéntes: Hosánna in excélsis.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Púeri Hebræórum tolléntes ramos olivárum, obviavérunt Dómino clamántes et dicéntes: Hosánna in excélsis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

Gloria omittitur

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Octávo Kaléndas Aprílis Luna quarta décima Anno Dómini 2024

 

Annuntiátio beatíssimæ Vírginis Genitrícis Dei Maríæ. 

Hierosólymis commemorátio sancti Latrónis, qui, in cruce Christum conféssus, ab eo méruit audíre: « Hódie mecum eris in paradíso ».

Romæ sancti Quiríni Mártyris, qui, sub Cláudio Imperatóre, post facultátum amissiónem, post cárceris squalórem, post multórum vérberum afflictiónem, gládio interféctus est et in Tíberim proiéctus; quem Christiáni, cum in ínsula Lycaónia (quæ póstea sancti Bartholomǽi dicta est) inveníssent, in cœmetério Pontiáni condidérunt.

Item Romæ sanctórum ducentórum sexagínta duórum Mártyrum.

Sírmii pássio sancti Irenǽi, Epíscopi et Mártyris; qui, témpore Maximiáni Imperatóris, sub Prǽside Probo, primum torméntis acérrimis vexátus, deínde diébus plúrimis cruciátus in cárcere, novíssime, abscísso cápite, consummátus est.

Nicomedíæ sanctæ Dulæ, cuiúsdam mílitis ancíllæ, quæ, ob castitátem servándam occísa, martýrii corónam proméruit.

Laodicéæ, ad Líbanum, sancti Pelágii Epíscopi, qui, ob fidem cathólicam, témpore Valéntis, exsílium et ália passus est; ac tandem, in sedem suam restitútus, quiévit in Dómino.

In Antro, ínsula Lígeris flúminis, sancti Hermelándi Abbátis, cuius gloriósa conversátio insígni miraculórum præcónio commendátur.

Pistórii, in Túscia, sanctórum Confessórum Baróntii et Desidérii.

Faliscodúni sanctæ Lúciæ Filippíni, Fundatrícis Institúti Magistrárum Piárum ab eius cognómine nuncupatárum, de Christiána puellárum et mulíerum, præsértim páuperum, eruditióne óptime méritæ, quam Pius Papa Undécimus inter sanctas Vírgines rétulit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 50:6-7 


Fáciem meam non avérti ab increpántibus, et conspuéntibus in me. Dóminus Deus auxiliátor meus, et ídeo non sum confúsus.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.


  
Tertiam
Dominica II Passionis seu in Palmis ~ I. classis


Ad Tertiam 03-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Púeri Hebræórum * vestiménta prosternébant in via, et clamábant, dicéntes: Hosánna Fílio David: benedíctus qui venit in nómine Dómini.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Púeri Hebræórum vestiménta prosternébant in via, et clamábant, dicéntes: Hosánna Fílio David: benedíctus qui venit in nómine Dómini.

Capitulum Responsorium Versus {ex Proprio de Tempore}


Phil 2:5-7 


Fratres: Hoc enim sentíte in vobis, quod et in Christo Iesu: qui, cum in forma Dei esset, non rapínam arbitrátus est esse se æquálem Deo: sed semetípsum exinanívit, formam servi accípiens, in similitúdinem hóminum factus, et hábitu invéntus ut homo.

℟. Deo grátias.

 

℟.br. Érue a frámea, * Deus, ánimam meam.

℟. Érue a frámea, * Deus, ánimam meam.

℣. Et de manu canis únicam meam.

℟. Deus, ánimam meam.

Gloria omittitur

℟. Érue a frámea, * Deus, ánimam meam.

 

℣. De ore leónis líbera me, Dómine.

℟. Et a córnibus unicórnium humilitátem meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui humáno géneri, ad imitándum humilitátis exémplum, Salvatórem nostrum carnem súmere, et crucem subíre fecísti: concéde propítius; ut et patiéntiæ ipsíus habére documénta, et resurrectiónis consórtia mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam
Dominica II Passionis seu in Palmis ~ I. classis


Ad Sextam 03-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Tibi revelávi * causam meam, defénsor vitæ meæ, Dómine, Deus meus.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi revelávi causam meam, defénsor vitæ meæ, Dómine, Deus meus.

Capitulum Responsorium Versus {ex Proprio de Tempore}


Phil 2:8-9 


Humiliávit semetípsum factus obédiens usque ad mortem, mortem autem crucis. Propter quod et Deus exaltávit illum, et donávit illi nomen, quod est super omne nomen.

℟. Deo grátias.

 

℟.br. De ore leónis * Líbera me, Dómine.

℟. De ore leónis * Líbera me, Dómine.

℣. Et a córnibus unicórnium humilitátem meam.

℟. Líbera me, Dómine.

Gloria omittitur

℟. De ore leónis * Líbera me, Dómine.

 

℣. Ne perdas cum ímpiis, Deus, ánimam meam.

℟. Et cum viris sánguinum vitam meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui humáno géneri, ad imitándum humilitátis exémplum, Salvatórem nostrum carnem súmere, et crucem subíre fecísti: concéde propítius; ut et patiéntiæ ipsíus habére documénta, et resurrectiónis consórtia mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam
Dominica II Passionis seu in Palmis ~ I. classis


Ad Nonam 03-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Invocábo * nomen tuum, Dómine: ne avértas fáciem tuam a clamóre meo.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábo nomen tuum, Dómine: ne avértas fáciem tuam a clamóre meo.

Capitulum Responsorium Versus {ex Proprio de Tempore}


Phil 2:10-11 


In nómine Iesu omne genu flectátur cæléstium, terréstrium, et infernórum: et omnis lingua confiteátur, quia Dóminus Iesus Christus in glória est Dei Patris.

℟. Deo grátias.

 

℟.br. Ne perdas cum ímpiis, * Deus ánimam meam.

℟. Ne perdas cum ímpiis, * Deus ánimam meam.

℣. Et cum viris sánguinum vitam meam.

℟. Deus ánimam meam.

Gloria omittitur

℟. Ne perdas cum ímpiis, * Deus ánimam meam.

 

℣. Éripe me, Dómine, ab hómine malo.

℟. A viro iníquo éripe me.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui humáno géneri, ad imitándum humilitátis exémplum, Salvatórem nostrum carnem súmere, et crucem subíre fecísti: concéde propítius; ut et patiéntiæ ipsíus habére documénta, et resurrectiónis consórtia mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Vesperam
Dominica II Passionis seu in Palmis ~ I. classis
Transfer 

Ad Vesperas 03-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Proprio de Tempore}


Phil 2:5-7 


Fratres: Hoc enim sentíte in vobis, quod et in Christo Iesu: qui, cum in forma Dei esset, non rapínam arbitrátus est esse se æquálem Deo: sed semetípsum exinanívit, formam servi accípiens, in similitúdinem hóminum factus, et hábitu invéntus ut homo.

℟. Deo grátias.

 

Hymnus 


Vexílla Regis pródeunt;

Fulget Crucis mystérium,

Qua Vita mortem pértulit,

Et morte vitam prótulit.

 

Quæ, vulneráta lánceæ

Mucróne diro, críminum

Ut nos laváret sórdibus,

Manávit unda et sánguine.

 

Impléta sunt quæ cóncinit

David fidéli cármine,

Dicéndo natiónibus:

Regnávit a ligno Deus.

 

Arbor decóra et fúlgida,

Ornáta Régis púrpura,

Elécta digno stípite

Tam sancta membra tángere.

 

Beáta, cuius brácchiis

Prétium pepéndit sǽculi,

Statéra facta córporis,

Tulítque prædam tártari.

 

Sequens stropha dicitur flexis genibus. 


 

O Crux, ave, spes única,

Hoc Passiónis témpore

Piis adáuge grátiam,

Reísque dele crímina.

 

Te, fons salútis, Trínitas,

Colláudet omnis spíritus:

Quibus Crucis victóriam

Largíris, adde prǽmium.

Amen.

 

℣. Éripe me, Dómine, ab hómine malo.

℟. A viro iníquo éripe me. 

Canticum: Magnificat {Antiphona ex Proprio de Tempore}


Ant. Scriptum est enim: * Percútiam pastórem, et dispergéntur oves gregis: postquam autem resurréxero, præcédam vos in Galilǽam: ibi me vidébitis, dicit Dóminus.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Scriptum est enim: Percútiam pastórem, et dispergéntur oves gregis: postquam autem resurréxero, præcédam vos in Galilǽam: ibi me vidébitis, dicit Dóminus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui humáno géneri, ad imitándum humilitátis exémplum, Salvatórem nostrum carnem súmere, et crucem subíre fecísti: concéde propítius; ut et patiéntiæ ipsíus habére documénta, et resurrectiónis consórtia mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Completorium
Dominica II Passionis seu in Palmis ~ I. classis
Transfer 

Ad Completorium 03-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

Gloria omittitur

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.


  
Sancta Missa

Ant. Hosánna fílio David: benedíctus, qui venit in nómine Dómini. O Rex Israël: Hosánna in excélsis.

V. Dóminus vobíscum.

R. Et cum spíritu tuo.

Orémus.

Bene ✠ dic, quǽsumus, Dómine, hos palmárum  ramos: et præsta; ut, quod pópulus tuus in tui veneratiónem hodiérna die corporáliter agit, hoc spirituáliter summa devotióne perfíciat, de hoste victóriam reportándo et opus misericórdiæ summópere diligéndo. Per Christum Dominum nostrum.

R. Amen.



De distributione ramorum 


Ant. Púeri Hebræórum, portántes ramos olivárum, obviavérunt Dómino, clamántes et dicéntes: Hosánna in excélsis.

Dómini est terra et plenitúdo eius, orbis terrárum et univérsi qui hábitant in eo.

Quia ipse super mária fundávit eum et super flúmina præparávit eum.

Ant. Púeri Hebræórum, portántes ramos olivárum, obviavérunt Dómino, clamántes et dicéntes: Hosánna in excélsis.

Attóllite portas, príncipes, vestras: et elevámini, portæ æternáles: et introíbit rex glóriæ.

Quis est iste rex glóriæ? Dóminus fortis et potens: Dóminus potens in prǽlio.

Ant. Púeri Hebræórum, portántes ramos olivárum, obviavérunt Dómino, clamántes et dicéntes: Hosánna in excélsis.

Attóllite portas, príncipes, vestras: et elevámini, portæ æternáles: et introíbit rex glóriæ.

Quis est iste rex glóriæ? Dóminus virtútum ipse est rex glóriæ.

Ant. Púeri Hebræórum, portántes ramos olivárum, obviavérunt Dómino, clamántes et dicéntes: Hosánna in excélsis.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Ant. Púeri Hebræórum, portántes ramos olivárum, obviavérunt Dómino, clamántes et dicéntes: Hosánna in excélsis.



Ant. Púeri Hebræórum vestiménta prosternébant in via, et clamábant dicéntes: Hosánna filio David; benedíctus qui venit in nómine Dómini.

Omnes gentes pláudite mánibus: iubiláte Deo in voce exultatiónis.

Quóniam Dóminus excélsus, terríbilis, rex magnus super omnem terram.

Ant. Púeri Hebræórum vestiménta prosternébant in via, et clamábant dicéntes: Hosánna filio David; benedíctus qui venit in nómine Dómini.

Subiécit pópulos nobis: et gentes sub pédibus nóstris.

Elegit nobis hereditátem suam: spéciem Iacob quam diléxit.

Ant. Púeri Hebræórum vestiménta prosternébant in via, et clamábant dicéntes: Hosánna filio David; benedíctus qui venit in nómine Dómini.

Ascéndit Deus in iúbilo: et Dóminus in voce tubæ.

Psállite Deo nostro, psállite: psállite regi nostro, psállite.

Ant. Púeri Hebræórum vestiménta prosternébant in via, et clamábant dicéntes: Hosánna filio David; benedíctus qui venit in nómine Dómini.

Quóniam rex omnis terræ Deus: psállite sapiénter.

Regnábit Deus super gentes: Deus sedit super sedem sanctam suam.

Ant. Púeri Hebræórum vestiménta prosternébant in via, et clamábant dicéntes: Hosánna filio David; benedíctus qui venit in nómine Dómini.

Príncipes populórum congregáti sunt cum Deo Abraham: quóniam Dei fortes terræ veheménter elevati sunt.

Ant. Púeri Hebræórum vestiménta prosternébant in via, et clamábant dicéntes: Hosánna filio David; benedíctus qui venit in nómine Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Ant. Púeri Hebræórum vestiménta prosternébant in via, et clamábant dicéntes: Hosánna filio David; benedíctus qui venit in nómine Dómini.



De lectione Evangelica 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

D. Iube, domne, benedícere.

S. Dóminus sit in corde tuo et in lábiis tuis: ut digne et competénter annúnties Evangélium suum: In nómine Patris, et Fílii, ✠ et Spíritus Sancti. Amen.

℣. Dóminus vobíscum.

℟. Et cum spíritu tuo.

 Evangelium 


Sequéntia ︎+︎ sancti Evangélii secúndum Matthǽum.

R. Glória tibi, Dómine.

In illo témpore: Cum appropinquásset Iesus Ierosólymis, et venísset Béthphage ad montem Olivéti: tunc misit duos discípulos suos, dicens eis: Ite in castéllum, quod contra vos est, et statim inveniétis ásinam alligátam et pullum cum ea: sólvite et addúcite mihi: et si quis vobis áliquid díxerit, dícite, quia Dóminus his opus habet, et conféstim dimíttet eos. Hoc autem totum factum est, ut adimplerétur, quod dictum est per Prophétam, dicéntem: Dícite fíliæ Sion: Ecce, Rex tuus venit tibi mansuétus, sedens super ásinam et pullum, fílium subiugális. Eúntes autem discípuli, fecérunt, sicut præcépit illis Iesus. Et adduxérunt ásinam et pullum: et imposuérunt super eos vestiménta sua, et eum désuper sedére tecérunt. Plúrima autem turba stravérunt vestiménta sua in via: álii autem cædébant ramos de arbóribus, et sternébant in via: turbæ autem, quæ præcedébant et quæ sequebántur, clamábant, dicéntes: Hosánna fílio David: benedíctus, qui venit in nómine Dómini.

R. Laus tibi, Christe!

S. Per Evangélica dicta, deleántur nostra delícta.



De processione cum ramis benedictis 


V. Procedámus in pace.

R. In nómine Christi. Amen.

Occúrrunt turbæ cum flóribus et palmis Redemptóri óbviam: et victóri triumphánti digna dant obséquia: Fílium Dei ore gentes prædicant: et in laudem Christi voces tonant per núbila: «Hosánna in excélsis».

Cum Angelis et púeris fidéles inveniántur, triumphatóri mortis damántes: «Hosánna in excélsis».

Turba multa, quæ convénerat ad diem festum, clamábat Dómino: Benedíctus, qui venit in nómine Dómini: «Hosánna in excélsis».

Cœpérunt omnes turbæ descendéntium gaudéntes laudáre Deum voce magna, super ómnibus quas víderant virtútibus, dicéntes: «Benedíctus qui venit Rex in nómine Dómini; pax in terra, et glória in excélsis».



Hymnus ad Christum Regem 


Glória, laus et honor tibi sit, Rex Christe, Redémptor: Cui pueríle decus prompsit Hosánna pium.

Glória, laus et honor tibi sit, Rex Christe, Redémptor: Cui pueríle decus prompsit Hosánna pium.

Israël es tu Rex, Davídis et ínclita proles: Nómine qui in Dómini, Rex benedícte, venis.

Glória, laus et honor tibi sit, Rex Christe, Redémptor: Cui pueríle decus prompsit Hosánna pium.

Cœtus in excélsis te laudat cælicus omnis, Et mortális homo, et cuncta creáta simul.

Glória, laus et honor tibi sit, Rex Christe, Redémptor: Cui pueríle decus prompsit Hosánna pium.

Plebs Hebrǽa tibi cum palmis óbvia venit: Cum prece, voto, hymnis, ádsumus ecce tibi.

Glória, laus et honor tibi sit, Rex Christe, Redémptor: Cui pueríle decus prompsit Hosánna pium.

Hi tibi passúro solvébant múnia laudis: Nos tibi regnánti pángimus ecce melos.

Glória, laus et honor tibi sit, Rex Christe, Redémptor: Cui pueríle decus prompsit Hosánna pium.

Hi placuére tibi, pláceat devótio nostra: Rex bone, Rex clemens, cui bona cuncta placent.

Glória, laus et honor tibi sit, Rex Christe, Redémptor: Cui pueríle decus prompsit Hosánna pium.



Ant. Omnes colláudant nomen tuum, et dicunt: «Benedíctus qui venit in nómine Dómini: Hosánna in excélsis».

Psalmus 147 


Lauda, Ierúsalem, Dóminum: * lauda Deum tuum, Sion.

Quóniam confortávit seras portárum tuárum: * benedíxit fíliis tuis in te.

Qui pósuit fines tuos pacem: * et ádipe fruménti sátiat te.

Qui emíttit elóquium suum terræ: * velóciter currit sermo eius.

Qui dat nivem sicut lanam: * nébulam sicut cínerem spargit.

Mittit crystállum suam sicut buccéllas: * ante fáciem frígoris eius quis sustinébit?

Emíttet verbum suum, et liquefáciet ea: * flabit spíritus eius, et fluent aquæ.

Qui annúntiat verbum suum Iacob: * iustítias, et iudícia sua Israël.

Non fecit táliter omni natióni: * et iudícia sua non manifestávit eis.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Ant. Omnes colláudant nomen tuum, et dicunt: «Benedíctus qui venit in nómine Dómini: Hosánna in excélsis».



Fulgéntibus palmis prostérnimur adveniénti Dómino: huic omnes occurrámus cum hymnis et cánticis, glorificántes et dicéntes: «Benedíctus Dóminus».

Ave, Rex noster, Fili David, Redémptor mundi, quem prophétæ prædixérunt Salvatórem dómui Israël esse ventúrum. Te enim ad salutárem víctimam Pater misit in mundum, quem exspectábant omnes sancti ab orígine mundi, et nunc: «Hosánna Fílio David. Benedíctus qui venit in nómine Dómini. Hosánna in excélsis».



Ingrediénte Dómino in sanctam civitátem, Hebræórum púeri resurrectiónem vitæ pronuntiántes,

Cum ramis palmárum: «Hosánna, clamábant, in excélsis».

Cum audísset pópulus, quod Iesus veníret Ierosólymam, exiérunt óbviam ei.

Cum ramis palmárum: «Hosánna, clamábant, in excélsis».



℣. Dóminus vobíscum.

℟. Et cum spíritu tuo.

Oremus.

Dómine Iesu Christe, Rex ac Redémptor noster, in cuius honórem, hoc ramos gestántes, solémnes laudes decantávimus: concéde propítius ut, quocúmque hi rami deportáti fúerint, ibi tuæ benedictiónis grátia descéndat, et quavis dǽmonum iniquitáte vel illusióne profligáta, déxtera tua prótegat, quos redémit: Qui vivis et regnas in sǽcula sæculórum.

R. Amen.



Incensatio 


Benedícite, pater reverénde 

Ab illo bene ✠ dicáris, in cuius honóre cremáberis. Amen. 

Introitus 


Ps 21:20 et 22.

Dómine, ne longe fácias auxílium tuum a me, ad defensiónem meam áspice: líbera me de ore leónis, et a córnibus unicórnium humilitátem meam.

Ps 21:2

Deus, Deus meus, réspice in me: quare me dereliquísti? longe a salúte mea verba delictórum meórum.

Dómine, ne longe fácias auxílium tuum a me, ad defensiónem meam áspice: líbera me de ore leónis, et a córnibus unicórnium humilitátem meam.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens sempitérne Deus, qui humáno géneri, ad imitándum humilitátis exémplum, Salvatórem nostrum carnem súmere et crucem subíre fecísti: concéde propítius; ut et patiéntiæ ipsíus habére documénta et resurrectiónis consórtia mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Philippénses

Phil 2:5-11

Fratres: Hoc enim sentíte in vobis, quod et in Christo Iesu: qui, cum in forma Dei esset, non rapínam arbitrátus est esse se æquálem Deo: sed semetípsum exinanívit, formam servi accípiens, in similitúdinem hóminum factus, et hábitu invéntus ut homo. Humiliávit semetípsum, factus obédiens usque ad mortem, mortem autem crucis. Propter quod et Deus exaltávit illum: et donávit illi nomen, quod est super omne nomen: hic genuflectitur ut in nómine Iesu omne genu flectátur cœléstium, terréstrium et infernórum: et omnis lingua confiteátur, quia Dóminus Iesus Christus in glória est Dei Patris.

℟. Deo grátias.

Graduale 


Ps 72:24 et 1-3

Tenuísti manum déxteram meam: et in voluntáte tua deduxísti me: et cum glória assumpsísti me.

℣. Quam bonus Israël Deus rectis corde! mei autem pæne moti sunt pedes: pæne effúsi sunt gressus mei: quia zelávi in peccatóribus, pacem peccatórum videns.

 

Tractus 21:2-9, 18, 19, 22, 24, 32

Deus, Deus meus, réspice in me: quare me dereliquísti?

℣. Longe a salúte mea verba delictórum meórum.

℣. Deus meus, clamábo per diem, nec exáudies: in nocte, et non ad insipiéntiam mihi.

℣. Tu autem in sancto hábitas, laus Israël.

℣. In te speravérunt patres nostri: speravérunt, et liberásti eos.

℣. Ad te clamavérunt, et salvi facti sunt: in te speravérunt, et non sunt confúsi.

℣. Ego autem sum vermis, et non homo: oppróbrium hóminum et abiéctio plebis.

℣. Omnes, qui vidébant me, aspernabántur me: locúti sunt lábiis et movérunt caput.

℣. Sperávit in Dómino, erípiat eum: salvum fáciat eum, quóniam vult eum.

℣. Ipsi vero consideravérunt et conspexérunt me: divisérunt sibi vestiménta mea, et super vestem meam misérunt sortem.

℣. Líbera me de ore leónis: et a córnibus unicórnium humilitátem meam.

℣. Qui timétis Dóminum, laudáte eum: univérsum semen Iacob, magnificáte eum.

℣. Annuntiábitur Dómino generátio ventúra: et annuntiábunt cœli iustítiam eius.

℣. Pópulo, qui nascétur, quem fecit Dóminus.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

D. Iube, domne, benedícere.

S. Dóminus sit in córdibus vestris et in lábiis vestris: ut digne et competénter annuntiétis Evangélium suum: In nómine Patris, et Fílii, ✠ et Spíritus Sancti.

D. Amen.

 

Pássio Dómini nostri Iesu Christi secúndum Matthǽum

Matt 26:36-75; 27:1-60

Tunc venit Iesus cum illis in villam, quæ dícitur Gethsémani, et dixit discípulis suis: I. Sedéte hic, donec vadam illuc et orem. C. Et assúmpto Petro et duóbus fíliis Zebedæi, cœpit contristári et mæstus esse. Tunc ait illis: I. Tristis est ánima mea usque ad mortem: sustinéte hic, et vigilate mecum. C. Et progréssus pusíllum, prócidit in fáciem suam, orans et dicens: I. Pater mi, si possíbile est, tránseat a me calix iste: Verúmtamen non sicut ego volo, sed sicut tu. C. Et venit ad discípulos suos, et invénit eos dormiéntes: et dicit Petro: I. Sic non potuístis una hora vigiláre mecum? Vigiláte et oráte, ut non intrétis in tentatiónem. Spíritus quidem promptus est, caro autem infírma. C. Iterum secúndo ábiit et orávit, dicens: I. Pater mi, si non potest hic calix transíre, nisi bibam illum, fiat volúntas tua. C. Et venit íterum, et invenit eos dormiéntes: erant enim óculi eórum graváti. Et relíctis illis, íterum ábiit et orávit tértio, eúndem sermónem dicens. Tunc venit ad discípulos suos, et dicit illis: I. Dormíte iam et requiéscite: ecce, appropinquávit hora, et Fílius hóminis tradétur in manus peccatórum. Súrgite, eámus: ecce, appropinquávit, qui me tradet. C. Adhuc eo loquénte, ecce, Iudas, unus de duódecim, venit, et cum eo turba multa cum gládiis et fústibus, missi a princípibus sacerdótum et senióribus pópuli. Qui autem trádidit eum, dedit illis signum, dicens: S. Quemcúmque osculátus fúero, ipse est, tenéte eum. C. Et conféstim accédens ad Iesum, dixit: S. Ave, Rabbi. C. Et osculátus est eum. Dixítque illi Iesus: I. Amíce, ad quid venísti? C. Tunc accessérunt, et manus iniecérunt in Iesum et tenuérunt eum. Et ecce, unus ex his, qui erant cum Iesu, exténdens manum, exémit gládium suum, et percútiens servum príncipis sacerdótum, amputávit aurículam eius. Tunc ait illi Iesus: I. Convérte gládium tuum in locum suum. Omnes enim, qui accéperint gládium, gládio períbunt. An putas, quia non possum rogáre Patrem meum, et exhibébit mihi modo plus quam duódecim legiónes Angelórum? Quómodo ergo implebúntur Scripturæ, quia sic oportet fíeri? C. In illa hora dixit Iesus turbis: I. Tamquam ad latrónem exístis cum gládiis et fústibus comprehéndere me: cotídie apud vos sedébam docens in templo, et non me tenuístis. C. Hoc autem totum factum est, ut adimpleréntur Scripturæ Prophetárum. Tunc discípuli omnes, relícto eo, fugérunt. At illi tenéntes Iesum, duxérunt ad Cáipham, príncipem sacerdótum, ubi scribæ et senióres convénerant. Petrus autem sequebátur eum a longe, usque in átrium príncipis sacerdótum. Et ingréssus intro, sedébat cum minístris, ut vidéret finem. Príncipes autem sacerdótum et omne concílium quærébant falsum testimónium contra Iesum, ut eum morti tráderent: et non invenérunt, cum multi falsi testes accessíssent. Novíssime autem venérunt duo falsi testes et dixérunt: S. Hic dixit: Possum destrúere templum Dei, et post tríduum reædificáre illud. C. Et surgens princeps sacerdótum, ait illi: S. Nihil respóndes ad ea, quæ isti advérsum te testificántur? C. Iesus autem tacébat. Et princeps sacerdótum ait illi: S. Adiúro te per Deum vivum, ut dicas nobis, si tu es Christus, Fílius Dei. C. Dicit illi Iesus: I. Tu dixísti. Verúmtamen dico vobis, ámodo vidébitis Fílium hóminis sedéntem a dextris virtútis Dei, et veniéntem in núbibus cœli. C. Tunc princeps sacerdótum scidit vestiménta sua, dicens: S. Blasphemávit: quid adhuc egémus téstibus? Ecce, nunc audístis blasphémiam: quid vobis vidétur? C. At illi respondéntes dixérunt: S. Reus est mortis. C. Tunc exspuérunt in fáciem eius, et cólaphis eum cecidérunt, álii autem palmas in fáciem eius dedérunt, dicéntes: S. Prophetíza nobis, Christe, quis est, qui te percússit? C. Petrus vero sedébat foris in átrio: et accéssit ad eum una ancílla, dicens: S. Et tu cum Iesu Galilæo eras. C. At ille negávit coram ómnibus, dicens: S. Néscio, quid dicis. C. Exeúnte autem illo iánuam, vidit eum ália ancílla, et ait his, qui erant ibi: S. Et hic erat cum Iesu Nazaréno. C. Et íterum negávit cum iuraménto: Quia non novi hóminem. Et post pusíllum accessérunt, qui stabant, et dixérunt Petro: S. Vere et tu ex illis es: nam et loquéla tua maniféstum te facit. C. Tunc cœpit detestári et iuráre, quia non novísset hóminem. Et contínuo gallus cantávit. Et recordátus est Petrus verbi Iesu, quod díxerat: Priúsquam gallus cantet, ter me negábis. Et egréssus foras, flevit amáre. Mane autem facto, consílium iniérunt omnes príncipes sacerdótum et senióres pópuli advérsus Iesum, ut eum morti tráderent. Et vinctum adduxérunt eum, et tradidérunt Póntio Piláto præsidi. Tunc videns Iudas, qui eum trádidit, quod damnátus esset, pæniténtia ductus, réttulit trigínta argénteos princípibus sacerdótum et senióribus, dicens: S. Peccávi, tradens sánguinem iustum. C. At illi dixérunt: S. Quid ad nos? Tu vidéris. C. Et proiéctis argénteis in templo, recéssit: et ábiens, láqueo se suspéndit. Príncipes autem sacerdótum, accéptis argénteis, dixérunt: S. Non licet eos míttere in córbonam: quia prétium sánguinis est. C. Consílio autem ínito, emérunt ex illis agrum fíguli, in sepultúram peregrinórum. Propter hoc vocátus est ager ille, Hacéldama, hoc est, ager sánguinis, usque in hodiérnum diem. Tunc implétum est, quod dictum est per Ieremíam Prophétam, dicéntem: Et accepérunt trigínta argénteos prétium appretiáti, quem appretiavérunt a fíliis Israël: et dedérunt eos in agrum fíguli, sicut constítuit mihi Dóminus. Iesus autem stetit ante præsidem, et interrogávit eum præses, dicens: S. Tu es Rex Iudæórum? C. Dicit illi Iesus: I. Tu dicis. C. Et cum accusarétur a princípibus sacerdótum et senióribus, nihil respóndit. Tunc dicit illi Pilátus: S. Non audis, quanta advérsum te dicunt testimónia? C. Et non respóndit ei ad ullum verbum, ita ut mirarétur præses veheménter. Per diem autem sollémnem consuéverat præses pópulo dimíttere unum vinctum, quem voluíssent. Habébat autem tunc vinctum insígnem, qui dicebátur Barábbas. Congregátis ergo illis, dixit Pilátus: S. Quem vultis dimíttam vobis: Barábbam, an Iesum, qui dícitur Christus? C. Sciébat enim, quod per invídiam tradidíssent eum. Sedénte autem illo pro tribunáli, misit ad eum uxor eius, dicens: S. Nihil tibi et iusto illi: multa enim passa sum hódie per visum propter eum. C. Príncipes autem sacerdótum et senióres persuasérunt populis, ut péterent Barábbam, Iesum vero pérderent. Respóndens autem præses, ait illis: S. Quem vultis vobis de duóbus dimítti? C. At illi dixérunt: S. Barábbam. C. Dicit illis Pilátus: S. Quid ígitur fáciam de Iesu, qui dícitur Christus? C. Dicunt omnes: S. Crucifigátur. C. Ait illis præses: S. Quid enim mali fecit? C. At illi magis clamábant, dicéntes: S. Crucifigátur. C. Videns autem Pilátus, quia nihil profíceret, sed magis tumúltus fíeret: accépta aqua, lavit manus coram pópulo, dicens: S. Innocens ego sum a sánguine iusti huius: vos vidéritis. C. Et respóndens univérsus pópulus, dixit: S. Sanguis eius super nos et super fílios nostros. C. Tunc dimísit illis Barábbam: Iesum autem flagellátum trádidit eis, ut crucifigerétur. Tunc mílites præsidis suscipiéntes Iesum in prætórium, congregavérunt ad eum univérsam cohórtem: et exuéntes eum, chlámydem coccíneam circumdedérunt ei: et plecténtes corónam de spinis, posuérunt super caput eius, et arúndinem in déxtera eius. Et genu flexo ante eum, illudébant ei, dicéntes: S. Ave, Rex Iudæórum. C. Et exspuéntes in eum, accepérunt arúndinem, et percutiébant caput eius. Et postquam illusérunt ei, exuérunt eum chlámyde et induérunt eum vestiméntis eius, et duxérunt eum, ut crucifígerent. Exeúntes autem, invenérunt hóminem Cyrenæum, nómine Simónem: hunc angariavérunt, ut tólleret crucem eius. Et venérunt in locum, qui dícitur Gólgotha, quod est Calváriæ locus. Et dedérunt ei vinum bíbere cum felle mixtum. Et cum gustásset, nóluit bibere. Postquam autem crucifixérunt eum, divisérunt vestiménta eius, sortem mitténtes: ut implerétur, quod dictum est per Prophétam dicentem: Divisérunt sibi vestiménta mea, et super vestem meam misérunt sortem. Et sedéntes, servábant eum. Et imposuérunt super caput eius causam ipsíus scriptam: Hic est Iesus, Rex Iudæórum. Tunc crucifíxi sunt cum eo duo latrónes: unus a dextris et unus a sinístris. Prætereúntes autem blasphemábant eum, movéntes cápita sua et dicéntes: S. Vah, qui déstruis templum Dei et in tríduo illud reædíficas: salva temetípsum. Si Fílius Dei es, descénde de cruce. C. Simíliter et príncipes sacerdótum illudéntes cum scribis et senióribus, dicébant: S. Alios salvos fecit, seípsum non potest salvum fácere: si Rex Israël est, descéndat nunc de cruce, et crédimus ei: confídit in Deo: líberet nunc, si vult eum: dixit enim: Quia Fílius Dei sum. C. Idípsum autem et latrónes, qui crucifíxi erant cum eo, improperábant ei. A sexta autem hora ténebræ factæ sunt super univérsam terram usque ad horam nonam. Et circa horam nonam clamávit Iesus voce magna, dicens: I. Eli, Eli, lamma sabactháni? C. Hoc est: I. Deus meus, Deus meus, ut quid dereliquísti me? C. Quidam autem illic stantes et audiéntes dicébant: S. Elíam vocat iste. C. Et contínuo currens unus ex eis, accéptam spóngiam implévit acéto et impósuit arúndini, et dabat ei bíbere. Céteri vero dicébant: S. Sine, videámus, an véniat Elías líberans eum. C. Iesus autem íterum clamans voce magna, emísit spíritum.

Hic genuflectitur, et pausatur aliquantulum.

Et ecce, velum templi scissum est in duas partes a summo usque deórsum: et terra mota est, et petræ scissæ sunt, et monuménta apérta sunt: et multa córpora sanctórum, qui dormíerant, surrexérunt. Et exeúntes de monuméntis post resurrectiónem eius, venérunt in sanctam civitátem, et apparuérunt multis. Centúrio autem et qui cum eo erant, custodiéntes Iesum, viso terræmótu et his, quæ fiébant, timuérunt valde, dicéntes: S. Vere Fílius Dei erat iste. C. Erant autem ibi mulíeres multæ a longe, quæ secútæ erant Iesum a Galilæa, ministrántes ei: inter quas erat María Magdaléne, et María Iacóbi, et Ioseph mater, et mater filiórum Zebedæi. Cum autem sero factum esset, venit quidam homo dives ab Arimathæa, nómine Ioseph, qui et ipse discípulus erat Iesu. Hic accéssit ad Pilátum, et pétiit corpus Iesu. Tunc Pilátus iussit reddi corpus. Et accépto córpore, Ioseph invólvit illud in síndone munda. Et pósuit illud in monuménto suo novo, quod excíderat in petra. Et advólvit saxum magnum ad óstium monuménti, et ábiit.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 68:21-22

Impropérium exspectávit cor meum et misériam: et sustínui, qui simul mecum contristarétur, et non fuit: consolántem me quæsívi, et non invéni: et dedérunt in escam meam fel, et in siti mea potavérunt me acéto.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Concéde, quǽsumus, Dómine: ut óculis tuæ maiestátis munus oblátum, et grátiam nobis devotiónis obtíneat, et efféctum beátæ perennitátis acquírat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Sancta Cruce

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui salútem humáni géneris in ligno Crucis constituísti: ut, unde mors oriebátur, inde vita resúrgeret: et, qui in ligno vincébat, in ligno quoque vincerétur: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

  
Matutinum
Feria Secunda Hebdomadæ Sanctæ ~ I. classis
Transfer 

Ad Matutinum 03-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Hódie, si vocem Dómini audiéritis, * Nolíte obduráre corda vestra.

Ant. Hódie, si vocem Dómini audiéritis, * Nolíte obduráre corda vestra.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Hódie, si vocem Dómini audiéritis, * Nolíte obduráre corda vestra.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Nolíte obduráre corda vestra.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Hódie, si vocem Dómini audiéritis, * Nolíte obduráre corda vestra.

Sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Nolíte obduráre corda vestra.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Hódie, si vocem Dómini audiéritis, * Nolíte obduráre corda vestra.

Gloria omittitur

Ant. Hódie, si vocem Dómini audiéritis, * Nolíte obduráre corda vestra.

Hymnus {ex Psalterio secundum tempora}


Pange, lingua, gloriósi

Láuream certáminis,

Et super Crucis trophǽo

Dic triúmphum nóbilem,

Quáliter Redémptor orbis

Immolátus vícerit.

 

De paréntis protoplásti

Fraude Factor cóndolens,

Quando pomi noxiális

In necem morsu ruit,

Ipse lignum tunc notávit,

Damna ligni ut sólveret.

 

Hoc opus nostræ salútis

Ordo depopóscerat,

Multifórmis proditóris

Ars ut artem fálleret,

Et medélam ferret inde,

Hostis unde lǽserat.

 

Quando venit ergo sacri

Plenitúdo témporis,

Missus est ab arce Patris

Natus, orbis Cónditor,

Atque ventre virgináli

Carne amíctus pródiit.

 

Vagit infans inter arcta

Cónditus præsépia:

Membra pannis involúta

Virgo Mater álligat:

Et Dei manus pedésque

Stricta cingit fáscia.

 

Sempitérna sit beátæ

Trinitáti glória,

Æqua Patri, Filióque;

Par decus Paráclito:

Uníus Triníque nomen

Laudet univérsitas.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Érue a frámea, Deus, ánimam meam.

℟. Et de manu canis únicam meam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 12:1-9 


Ante sex dies Paschæ venit Iesus Bethániam, ubi Lázarus fúerat mórtuus, quem suscitávit Iesus. Et réliqua.

 

Homilía sancti Augustíni Epíscopi

Tractus 50 in Ioann., post initium 


Ne putárent hómines phantásma esse factum, quia mórtuus resurréxit, Lázarus unus erat ex recumbéntibus: vivébat, loquebátur, epulabátur, véritas ostendebátur, infidélitas Iudæórum confundebátur. Discumbébat ergo Iesus cum Lázaro, et céteris: ministrábat Martha, una ex soróribus Lázari. María vero, áltera soror Lázari, accépit libram unguénti nardi pístici pretiósi, et unxit pedes Iesu, et extérsit capíllis suis pedes eius, et domus impléta est ex odóre unguénti. Factum audívimus: mystérium requirámus.

℣. Tu autem, Dómine, miserére nobis.

℟. Deo grátias.

 

℟. Viri ímpii dixérunt: Opprimámus virum iustum iniúste, et deglutiámus eum tamquam inférnus vivum: auferámus memóriam illíus de terra: et de spóliis eius sortem mittámus inter nos: ipsi enim homicídæ thesaurizavérunt sibi mala.

* Insipiéntes et malígni odérunt sapiéntiam: et rei facti sunt in cogitatiónibus suis.

℣. Hæc cogitavérunt, et erravérunt: et excæcávit illos malítia eórum.

℟. Insipiéntes et malígni odérunt sapiéntiam: et rei facti sunt in cogitatiónibus suis.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Quæcúmque ánima fidélis vis esse, cum María unge pedes Dómini pretióso unguénto. Unguéntum illud iustítia fuit, ídeo libra fuit: erat autem unguéntum nardi pístici pretiósi. Quod ait, pístici, locum áliquem crédere debémus, unde hoc erat unguéntum pretiósum: nec tamen hoc vacat, et sacraménto óptime cónsonat. Pistis Græce, fides Latíne dícitur. Quærébas operári iustítiam. Iustus ex fide vivit. Unge pedes Iesu bene vivéndo: Domínica sectáre vestígia. Capíllis terge: si habes supérflua, da paupéribus, et Dómini pedes tersísti: capílli enim supérflua córporis vidéntur. Habes quod agas de supérfluis tuis: tibi supérflua sunt, sed Dómini pédibus necessária sunt. Forte in terra Dómini pedes índigent.

℣. Tu autem, Dómine, miserére nobis.

℟. Deo grátias.

 

℟. Oppróbrium factus sum nimis inimícis meis: vidérunt me, et movérunt cápita sua:

* Adiuva me, Dómine, Deus meus.

℣. Locúti sunt advérsum me lingua dolósa, et sermónibus ódii circumdedérunt me.

℟. Adiuva me, Dómine, Deus meus.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

De quibus enim, nisi de membris suis in fine dictúrus est: Cum uni ex mínimis meis fecístis, mihi fecístis? Supérflua vestra impendístis: sed pédibus meis obsecúti estis. Domus autem impléta est odóre: mundus implétus est fama bona: nam odor bonus, fama bona est. Qui male vivunt, et Christiáni vocántur, iniúriam Christo fáciunt: de quálibus dictum est, quod per eos nomen Dómini blasphemátur. Si per tales nomen Dei blasphemátur, per bonos nomen Dómini laudátur. Audi Apóstolum: Christi bonus odor sumus, inquit, in omni loco.

℣. Tu autem, Dómine, miserére nobis.

℟. Deo grátias.

 

℟. Insurrexérunt in me viri iníqui absque misericórdia, quæsiérunt me interfícere: et non pepercérunt in fáciem meam spúere, et lánceis suis vulneravérunt me: et concússa sunt ómnia ossa mea: 

* Ego autem existimábam me tamquam mórtuum super terram.

℣. Effudérunt furórem suum in me: fremuérunt contra me déntibus suis.

℟. Ego autem existimábam me tamquam mórtuum super terram.

Gloria omittitur

℟. Insurrexérunt in me viri iníqui absque misericórdia, quæsiérunt me interfícere: et non pepercérunt in fáciem meam spúere, et lánceis suis vulneravérunt me: et concússa sunt ómnia ossa mea: * Ego autem existimábam me tamquam mórtuum super terram.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut, qui in tot advérsis ex nostra infirmitáte defícimus; intercedénte unigéniti Fílii tui passióne respirémus:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Proprio de Tempore}


Ant. Fáciem meam * non avérti ab increpántibus, et conspuéntibus in me.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fáciem meam non avérti ab increpántibus, et conspuéntibus in me.

Ant. Frámea, suscitáre * advérsus eos, qui dispérgunt gregem meum.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Frámea, suscitáre advérsus eos, qui dispérgunt gregem meum.

Ant. Appendérunt * mercédem meam trigínta argénteis: quibus appretiátus sum ab eis.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Appendérunt mercédem meam trigínta argénteis: quibus appretiátus sum ab eis.

Ant. Inundavérunt aquæ * super caput meum: dixi, Périi: invocábo nomen tuum, Dómine Deus.

Canticum Isaiæ [4]

Isa 12:1-7 


12:1  Confitébor tibi, Dómine, quóniam irátus es mihi: * convérsus est furor tuus, et consolátus es me.

12:2  Ecce Deus salvátor meus, * fiduciáliter agam, et non timébo:

12:3  Quia fortitúdo mea, et laus mea Dóminus, * et factus est mihi in salútem.

12:4  Hauriétis aquas in gáudio de fóntibus Salvatóris: * et dicétis in die illa: Confitémini Dómino, et invocáte nomen eius:

12:5  Notas fácite in pópulis adinventiónes eius: * mementóte quóniam excélsum est nomen eius.

12:6  Cantáte Dómino quóniam magnífice fecit: * annuntiáte hoc in univérsa terra.

12:7  Exsúlta, et lauda, habitátio Sion: * quia magnus in médio tui Sanctus Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inundavérunt aquæ super caput meum: dixi, Périi: invocábo nomen tuum, Dómine Deus.

Ant. Lábia insurgéntium, * et cogitatiónes eórum vide, Dómine.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lábia insurgéntium, et cogitatiónes eórum vide, Dómine.

Capitulum Hymnus Versus {ex Psalterio secundum diem}


Ier 11:19 


Veníte, mittámus lignum in panem eius, et eradámus eum de terra vivéntium, et nomen eius non memorétur ámplius.

℟. Deo grátias.

 

Hymnus 


Lustra sex qui iam perégit,

Tempus implens córporis,

Sponte líbera Redémptor

Passióni déditus,

Agnus in Crucis levátur

Immolándus stípite.

 

Felle potus ecce languet,

Spina, clavi, láncea,

Mite corpus perforárunt,

Unda manat, et cruor:

Terra, pontus, astra, mundus,

Quo lavántur flúmine!

 

Crux fidélis, inter omnes

Arbor una nóbilis:

Silva talem nulla profert

Fronde, flore, gérmine:

Dulce ferrum, dulce lignum

Dulce pondus sústinent.

 

Flecte ramos, arbor alta,

Tensa laxa víscera,

Et rigor lentéscat ille,

Quem dedit natívitas:

Et supérni membra Regis

Tende miti stípite.

 

Sola digna tu fuísti

Ferre mundi víctimam;

Atque portum præparáre

Arca mundo náufrago,

Quam sacer cruor perúnxit,

Fusus Agni córpore.

 

Sempitérna sit beátæ

Trinitáti glória:

Æqua Patri, Filióque,

Par decus Paráclito:

Uníus, Triníque nomen

Laudet univérsitas.

Amen.

 

℣. Éripe me de inimícis meis, Deus meus.

℟. Et ab insurgéntibus in me líbera me.

Canticum: Benedictus {Antiphona ex Proprio de Tempore}


Ant. Clarífica me, Pater, * apud temetípsum claritáte, quam hábui priúsquam mundus fíeret.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Clarífica me, Pater, apud temetípsum claritáte, quam hábui priúsquam mundus fíeret.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut, qui in tot advérsis ex nostra infirmitáte defícimus; intercedénte unigéniti Fílii tui passióne respirémus:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Primam
Feria Secunda Hebdomadæ Sanctæ ~ I. classis
Transfer 

Ad Primam 03-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Proprio de Tempore}


Ant. Fáciem meam * non avérti ab increpántibus, et conspuéntibus in me.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fáciem meam non avérti ab increpántibus, et conspuéntibus in me.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

Gloria omittitur

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Séptimo Kaléndas Aprílis Luna quinta décima Anno Dómini 2024

 

Romæ, via Lavicána, sancti Cástuli Mártyris, qui, cum esset zetárius Palátii et hospes Sanctórum, a persecutóribus tértio appénsus, tértio audítus, et, in confessióne Dómini persevérans, missus est in fóveam, ac, dimíssa super eum massa arenária, martýrio coronátus est.

Item Romæ corónæ sanctórum Mártyrum Petri, Marciáni, Iovíni, Theclæ, Cassiáni et aliórum.

Pentápoli, in Líbya, natális sanctórum Mártyrum Theodóri Epíscopi, Irenǽi Diáconi, Serapiónis et Ammónii Lectórum.

Sírmii sanctórum Mártyrum Montáni Presbýteri, et Máximæ, qui, ob Christi fidem, in flumen demérsi sunt.

Item sanctórum Mártyrum Quadráti, Theodósii, Emmanuélis et aliórum quadragínta.

Alexandríæ sanctórum Mártyrum Eutýchii et aliórum; qui, Constántii témpore, sub Ariáno Epíscopo Geórgio, pro fide cathólica gládio cæsi sunt.

Eódem die sancti Ludgéri, Epíscopi Monasteriénsis, qui Saxonibus Evangélium prædicávit.

Cæsaraugústæ, in Hispánia, sancti Bráulii, Epíscopi et Confessóris.

Tréviris sancti Felícis Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 50:6-7 


Fáciem meam non avérti ab increpántibus, et conspuéntibus in me. Dóminus Deus auxiliátor meus, et ídeo non sum confúsus.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Frámea, suscitáre * advérsus eos, qui dispérgunt gregem meum.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Frámea, suscitáre advérsus eos, qui dispérgunt gregem meum.

Capitulum Responsorium Versus {ex Psalterio secundum tempora}


Ier 17:13 


Dómine, omnes qui te derelínquunt, confundéntur: recedéntes a te, in terra scribéntur: quóniam dereliquérunt venam aquárum vivéntium Dóminum.

℟. Deo grátias.

 

℟.br. Érue a frámea, * Deus, ánimam meam.

℟. Érue a frámea, * Deus, ánimam meam.

℣. Et de manu canis únicam meam.

℟. Deus, ánimam meam.

Gloria omittitur

℟. Érue a frámea, * Deus, ánimam meam.

 

℣. De ore leónis líbera me, Dómine.

℟. Et a córnibus unicórnium humilitátem meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut, qui in tot advérsis ex nostra infirmitáte defícimus; intercedénte unigéniti Fílii tui passióne respirémus:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam
Feria Secunda Hebdomadæ Sanctæ ~ I. classis
Transfer 

Ad Sextam 03-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Appendérunt * mercédem meam trigínta argénteis: quibus appretiátus sum ab eis.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Appendérunt mercédem meam trigínta argénteis: quibus appretiátus sum ab eis.

Capitulum Responsorium Versus {ex Psalterio secundum tempora}


Ier 17:18 


Confundántur qui me persequúntur, et non confúndar ego: páveant illi, et non páveam ego: induc super eos diem afflictiónis, et dúplici contritióne cóntere eos, Dómine Deus noster.

℟. Deo grátias.

 

℟.br. De ore leónis * Líbera me, Dómine.

℟. De ore leónis * Líbera me, Dómine.

℣. Et a córnibus unicórnium humilitátem meam.

℟. Líbera me, Dómine.

Gloria omittitur

℟. De ore leónis * Líbera me, Dómine.

 

℣. Ne perdas cum ímpiis, Deus, ánimam meam.

℟. Et cum viris sánguinum vitam meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut, qui in tot advérsis ex nostra infirmitáte defícimus; intercedénte unigéniti Fílii tui passióne respirémus:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam
Feria Secunda Hebdomadæ Sanctæ ~ I. classis
Transfer 

Ad Nonam 03-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Lábia insurgéntium, * et cogitatiónes eórum vide, Dómine.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lábia insurgéntium, et cogitatiónes eórum vide, Dómine.

Capitulum Responsorium Versus {ex Psalterio secundum tempora}


Ier 18:20 


Recordáre quod stéterim in conspéctu tuo, ut lóquerer pro eis bonum, et avérterem indignatiónem tuam ab eis.

℟. Deo grátias.

 

℟.br. Ne perdas cum ímpiis, * Deus ánimam meam.

℟. Ne perdas cum ímpiis, * Deus ánimam meam.

℣. Et cum viris sánguinum vitam meam.

℟. Deus ánimam meam.

Gloria omittitur

℟. Ne perdas cum ímpiis, * Deus ánimam meam.

 

℣. Éripe me, Dómine, ab hómine malo.

℟. A viro iníquo éripe me.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut, qui in tot advérsis ex nostra infirmitáte defícimus; intercedénte unigéniti Fílii tui passióne respirémus:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Vesperam
Feria Secunda Hebdomadæ Sanctæ ~ I. classis


Ad Vesperas 03-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Psalterio secundum diem}


Ier 11:20 


Tu autem, Dómine Sábaoth, qui iúdicas iuste, et probas renes et corda, vídeam ultiónem tuam ex eis: tibi enim revelávi causam meam, Dómine, Deus meus.

℟. Deo grátias.

 

Hymnus 


Vexílla Regis pródeunt;

Fulget Crucis mystérium,

Qua Vita mortem pértulit,

Et morte vitam prótulit.

 

Quæ, vulneráta lánceæ

Mucróne diro, críminum

Ut nos laváret sórdibus,

Manávit unda et sánguine.

 

Impléta sunt quæ cóncinit

David fidéli cármine,

Dicéndo natiónibus:

Regnávit a ligno Deus.

 

Arbor decóra et fúlgida,

Ornáta Régis púrpura,

Elécta digno stípite

Tam sancta membra tángere.

 

Beáta, cuius brácchiis

Prétium pepéndit sǽculi,

Statéra facta córporis,

Tulítque prædam tártari.

 

Sequens stropha dicitur flexis genibus. 


 

O Crux, ave, spes única,

Hoc Passiónis témpore

Piis adáuge grátiam,

Reísque dele crímina.

 

Te, fons salútis, Trínitas,

Colláudet omnis spíritus:

Quibus Crucis victóriam

Largíris, adde prǽmium.

Amen.

 

℣. Éripe me, Dómine, ab hómine malo.

℟. A viro iníquo éripe me. 

Canticum: Magnificat {Antiphona ex Proprio de Tempore}


Ant. Non habéres * in me potestátem, nisi désuper tibi datum fuísset.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Non habéres in me potestátem, nisi désuper tibi datum fuísset.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Adiuva nos, Deus, salutáris noster: et ad benefícia recolénda, quibus nos instauráre dignátus es, tríbue veníre gaudéntes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

Gloria omittitur

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

omit. psalm

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 34:1-2.

Iúdica, Dómine, nocéntes me, expúgna impugnántes me: apprehénde arma et scutum, et exsúrge in adiutórium meum, Dómine, virtus salútis meæ.

Ps 34:3

Effúnde frámeam, et conclúde advérsus eos, qui persequúntur me: dic ánimæ meæ: Salus tua ego sum.

Iúdica, Dómine, nocéntes me, expúgna impugnántes me: apprehénde arma et scutum, et exsúrge in adiutórium meum, Dómine, virtus salútis meæ.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Da, quǽsumus, omnípotens Deus: ut, qui in tot advérsis ex nostra infirmitáte defícimus; intercedénte unigéniti Fílii tui passióne respirémus:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Lectio 


Léctio Isaíæ Prophétæ.

Isa 50:5-10

In diébus illis: Dixit Isaías: Dóminus Deus apéruit mihi aurem, ego autem non contradíco: retrórsum non ábii. Corpus meum dedi percutiéntibus et genas meas velléntibus: fáciem meam non avérti ab increpántibus et conspuéntibus in me. Dóminus Deus auxiliátor meus, ídeo non sum confúsus: ídeo posui fáciem meam ut petram duríssimam, et scio, quóniam non confúndar. Iuxta est, qui iustíficat me, quis contradícet mihi? Stemus simul, quis est adversárius meus? Accédat ad me. Ecce, Dóminus Deus auxiliátor meus: quis est, qui condémnet me? Ecce, omnes quasi vestiméntum conteréntur, tinea cómedet eos. Quis ex vobis timens Dóminum, áudiens vocem servi sui? Qui ambulávit in ténebris, et non est lumen ei, speret in nómine Dómini, et innitátur super Deum suum.

℟. Deo grátias.

Graduale 


Ps 34:23 et 3.

Exsúrge, Dómine, et inténde iudício meo, Deus meus et Dóminus meus, in causam meam.

℣. Effúnde frámeam, et conclúde advérsus eos, qui me persequúntur.

 

Tractus

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis

Ps 78:8-9

Dómine, ne memíneris iniquitátum nostrárum antiquárum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, líbera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 12:1-9

Ante sex dies Paschæ venit Iesus Bethániam, ubi Lázarus fúerat mórtuus, quem suscitávit Iesus. Fecérunt autem ei cenam ibi: et Martha ministrábat, Lázarus vero unus erat ex discumbéntibus cum eo. María ergo accépit libram unguénti nardi pístici pretiósi, et unxit pedes Iesu, et extérsit pedes eius capíllis suis: et domus impléta est ex odóre unguénti. Dixit ergo unus ex discípulis eius, Iudas Iscariótes, qui erat eum traditúrus: Quare hoc unguéntum non véniit trecéntis denáriis, et datum est egénis? Dixit autem hoc, non quia de egénis pertinébat ad eum, sed quia fur erat, et lóculos habens, ea, quæ mittebántur, portábat. Dixit ergo Iesus: Sínite illam, ut in diem sepultúræ meæ servet illud. Páuperes enim semper habétis vobíscum: me autem non semper habétis. Cognóvit ergo turba multa ex Iudǽis, quia illic est: et venérunt, non propter Iesum tantum, sed ut Lázarum vidérent, quem suscitávit a mórtuis.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 142:9-10

Eripe me de inimícis meis, Dómine: ad te confúgi, doce me fácere voluntátem tuam: quia Deus meus es tu.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hæc sacrifícia nos, omnípotens Deus, poténti virtúte mundátos, ad suum fáciant purióres veníre princípium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Sancta Cruce

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui salútem humáni géneris in ligno Crucis constituísti: ut, unde mors oriebátur, inde vita resúrgeret: et, qui in ligno vincébat, in ligno quoque vincerétur: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

  
Matutinum
Feria Tertia Hebdomadæ Sanctæ ~ I. classis


Ad Matutinum 03-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Hódie, si vocem Dómini audiéritis, * Nolíte obduráre corda vestra.

Ant. Hódie, si vocem Dómini audiéritis, * Nolíte obduráre corda vestra.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Hódie, si vocem Dómini audiéritis, * Nolíte obduráre corda vestra.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Nolíte obduráre corda vestra.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Hódie, si vocem Dómini audiéritis, * Nolíte obduráre corda vestra.

Sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Nolíte obduráre corda vestra.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Hódie, si vocem Dómini audiéritis, * Nolíte obduráre corda vestra.

Gloria omittitur

Ant. Hódie, si vocem Dómini audiéritis, * Nolíte obduráre corda vestra.

Hymnus {ex Psalterio secundum tempora}


Pange, lingua, gloriósi

Láuream certáminis,

Et super Crucis trophǽo

Dic triúmphum nóbilem,

Quáliter Redémptor orbis

Immolátus vícerit.

 

De paréntis protoplásti

Fraude Factor cóndolens,

Quando pomi noxiális

In necem morsu ruit,

Ipse lignum tunc notávit,

Damna ligni ut sólveret.

 

Hoc opus nostræ salútis

Ordo depopóscerat,

Multifórmis proditóris

Ars ut artem fálleret,

Et medélam ferret inde,

Hostis unde lǽserat.

 

Quando venit ergo sacri

Plenitúdo témporis,

Missus est ab arce Patris

Natus, orbis Cónditor,

Atque ventre virgináli

Carne amíctus pródiit.

 

Vagit infans inter arcta

Cónditus præsépia:

Membra pannis involúta

Virgo Mater álligat:

Et Dei manus pedésque

Stricta cingit fáscia.

 

Sempitérna sit beátæ

Trinitáti glória,

Æqua Patri, Filióque;

Par decus Paráclito:

Uníus Triníque nomen

Laudet univérsitas.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. De ore leónis líbera me, Dómine.

℟. Et a córnibus unicórnium humilitátem meam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De Ieremía Prophéta

Ier 11:15-20 


15 Quid est quod diléctus meus in domo mea fecit scélera multa? Numquid carnes sanctæ áuferent a te malítias tuas, in quibus gloriáta es?

16 Olívam úberem, pulchram, fructíferam, speciósam vocávit Dóminus nomen tuum: ad vocem loquélæ, grandis exársit ignis in ea, et combústa sunt frutéta eius.

17 Et Dóminus exercítuum, qui plantávit te, locútus est super te malum: pro malis domus Israël et domus Iuda, quæ fecérunt sibi ad irritándum me, libántes Báalim.

18 Tu autem, Dómine, demonstrásti mihi, et cognóvi: tunc ostendísti mihi stúdia eórum.

19 Et ego quasi agnus mansuétus, qui portátur ad víctimam: et non cognóvi quia cogitavérunt super me consília, dicéntes: Mittámus lignum in panem eius, et eradámus eum de terra vivéntium, et nomen eius non memorétur ámplius.

20 Tu autem, Dómine Sábaoth, qui iúdicas iuste, et probas renes et corda, vídeam ultiónem tuam ex eis: tibi enim revelávi causam meam.

℣. Tu autem, Dómine, miserére nobis.

℟. Deo grátias.

 

℟. Contumélias et terróres passus sum ab eis, qui erant pacífici mei, et custodiéntes latus meum, dicéntes: Decipiámus eum, et prævaleámus illi: sed tu, Dómine, mecum es tamquam bellátor fortis.

* Cadant in oppróbrium sempitérnum, ut vídeam vindíctam in eis, quia tibi revelávi causam meam.

℣. Iúdica, Dómine, causam ánimæ meæ, defénsor vitæ meæ.

℟. Cadant in oppróbrium sempitérnum, ut vídeam vindíctam in eis, quia tibi revelávi causam meam.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

Ier 12:1-4 


1 Iustus quidem tu es, Dómine, si dispútem tecum: verúmtamen iusta loquar ad te: Quare via impiórum prosperátur: bene est ómnibus, qui prævaricántur, et iníque agunt?

2 Plantásti eos, et radícem misérunt: profíciunt et fáciunt fructum: prope es tu ori eórum, et longe a rénibus eórum.

3 Et tu, Dómine, nosti me, vidísti me, et probásti cor meum tecum: cóngrega eos quasi gregem ad víctimam, et sanctífica eos in die occisiónis.

4 Usquequo lugébit terra, et herba omnis regiónis siccábitur propter malítiam habitántium in ea? Consúmptum est ánimal et vólucre, quóniam dixérunt: Non vidébit novíssima nostra.

℣. Tu autem, Dómine, miserére nobis.

℟. Deo grátias.

 

℟. Deus Israël, propter te sustínui impropérium, opéruit reveréntia fáciem meam, extráneus factus sum frátribus meis, et hospes fíliis matris meæ:

* Quóniam zelus domus tuæ comédit me.

℣. Inténde ánimæ meæ, et líbera eam, propter inimícos meos éripe me.

℟. Quóniam zelus domus tuæ comédit me.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

Ier 12:7-11 


7 Relíqui domum meam, dimísi hereditátem meam: dedi diléctam ánimam meam in manu inimicórum eius. 

8 Facta est mihi heréditas mea quasi leo in silva: dedit contra me vocem, ídeo odívi eam. 

9 Numquid avis díscolor heréditas mea mihi? numquid avis tincta per totum? Veníte, congregámini, omnes béstiæ terræ, properáte ad devorándum. 

10 Pastóres multi demolíti sunt víneam meam, conculcavérunt partem meam: dedérunt portiónem meam desiderábilem in desértum solitúdinis. 

11 Posuérunt eam in dissipatiónem, luxítque super me: desolatióne desoláta est omnis terra, quia nullus est qui recógitet corde.

℣. Tu autem, Dómine, miserére nobis.

℟. Deo grátias.

 

℟. Synagóga populórum circumdedérunt me: et non réddidi retribuéntibus mihi mala. 

* Consumétur, Dómine, nequítia peccatórum, et díriges iustum.

℣. Iúdica me, Dómine, secúndum iustítiam meam, et secúndum innocéntiam meam super me.

℟. Consumétur, Dómine, nequítia peccatórum, et díriges iustum.

Gloria omittitur

℟. Synagóga populórum circumdedérunt me: et non réddidi retribuéntibus mihi mala. * Consumétur, Dómine, nequítia peccatórum, et díriges iustum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus: da nobis ita Domínicæ passiónis sacraménta perágere; ut indulgéntiam percípere meréamur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Proprio de Tempore}


Ant. Vide, Dómine, * et consídera, quóniam tríbulor: velóciter exáudi me.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vide, Dómine, et consídera, quóniam tríbulor: velóciter exáudi me.

Ant. Discérne causam meam, * Dómine: ab hómine iníquo et dolóso éripe me.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Discérne causam meam, Dómine: ab hómine iníquo et dolóso éripe me.

Ant. Dum tribulárer, * clamávi ad Dóminum de ventre ínferi, et exaudívit me.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dum tribulárer, clamávi ad Dóminum de ventre ínferi, et exaudívit me.

Ant. Dómine, vim pátior, * respónde pro me: quia néscio quid dicam inimícis meis.

Canticum Ezechiæ [4]

Isa 38:10-24 


38:10  Ego dixi: In dimídio diérum meórum * vadam ad portas ínferi.

38:11  Quæsívi resíduum annórum meórum. * Dixi: Non vidébo Dóminum Deum in terra vivéntium.

38:12  Non aspíciam hóminem ultra, * et habitatórem quiétis.

38:13  Generátio mea abláta est, et convolúta est a me, * quasi tabernáculum pastórum.

38:14  Præcísa est velut a texénte, vita mea: dum adhuc ordírer, succídit me: * de mane usque ad vésperam fínies me.

38:15  Sperábam usque ad mane, * quasi leo sic contrívit ómnia ossa mea:

38:16  De mane usque ad vésperam fínies me: * sicut pullus hirúndinis sic clamábo, meditábor ut colúmba:

38:17  Attenuáti sunt óculi mei, * suspiciéntes in excélsum.

38:18  Dómine, vim pátior, respónde pro me. * Quid dicam, aut quid respondébit mihi, cum ipse fécerit?

38:19  Recogitábo tibi omnes annos meos * in amaritúdine ánimæ meæ.

38:20  Dómine, si sic vívitur, et in tálibus vita spíritus mei, corrípies me, et vivificábis me. * Ecce, in pace amaritúdo mea amaríssima:

38:21  Tu autem eruísti ánimam meam ut non períret: * proiecísti post tergum tuum ómnia peccáta mea.

38:22  Quia non inférnus confitébitur tibi, neque mors laudábit te: * non exspectábunt qui descéndunt in lacum, veritátem tuam.

38:23  Vivens vivens ipse confitébitur tibi, sicut et ego hódie: * pater fíliis notam fáciet veritátem tuam.

38:24  Dómine, salvum me fac * et psalmos nostros cantábimus cunctis diébus vitæ nostræ in domo Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, vim pátior, respónde pro me: quia néscio quid dicam inimícis meis.

Ant. Dixérunt ímpii: * Opprimámus virum iustum, quóniam contrárius est opéribus nostris.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixérunt ímpii: Opprimámus virum iustum, quóniam contrárius est opéribus nostris.

Capitulum Hymnus Versus {ex Psalterio secundum diem}


Ier 11:19 


Veníte, mittámus lignum in panem eius, et eradámus eum de terra vivéntium, et nomen eius non memorétur ámplius.

℟. Deo grátias.

 

Hymnus 


Lustra sex qui iam perégit,

Tempus implens córporis,

Sponte líbera Redémptor

Passióni déditus,

Agnus in Crucis levátur

Immolándus stípite.

 

Felle potus ecce languet,

Spina, clavi, láncea,

Mite corpus perforárunt,

Unda manat, et cruor:

Terra, pontus, astra, mundus,

Quo lavántur flúmine!

 

Crux fidélis, inter omnes

Arbor una nóbilis:

Silva talem nulla profert

Fronde, flore, gérmine:

Dulce ferrum, dulce lignum

Dulce pondus sústinent.

 

Flecte ramos, arbor alta,

Tensa laxa víscera,

Et rigor lentéscat ille,

Quem dedit natívitas:

Et supérni membra Regis

Tende miti stípite.

 

Sola digna tu fuísti

Ferre mundi víctimam;

Atque portum præparáre

Arca mundo náufrago,

Quam sacer cruor perúnxit,

Fusus Agni córpore.

 

Sempitérna sit beátæ

Trinitáti glória:

Æqua Patri, Filióque,

Par decus Paráclito:

Uníus, Triníque nomen

Laudet univérsitas.

Amen.

 

℣. Éripe me de inimícis meis, Deus meus.

℟. Et ab insurgéntibus in me líbera me.

Canticum: Benedictus {Antiphona ex Proprio de Tempore}


Ant. Ante diem festum * Paschæ, sciens Iesus quia venit hora eius, cum dilexísset suos, in finem diléxit eos.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ante diem festum Paschæ, sciens Iesus quia venit hora eius, cum dilexísset suos, in finem diléxit eos.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus: da nobis ita Domínicæ passiónis sacraménta perágere; ut indulgéntiam percípere meréamur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Primam
Feria Tertia Hebdomadæ Sanctæ ~ I. classis


Ad Primam 03-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Proprio de Tempore}


Ant. Vide, Dómine, * et consídera, quóniam tríbulor: velóciter exáudi me.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vide, Dómine, et consídera, quóniam tríbulor: velóciter exáudi me.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

Gloria omittitur

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Kaléndas Aprílis Luna sexta décima Anno Dómini 2024

 

Sancti Ioánnis Damascéni, Presbýteri, Confessóris et Ecclésiæ Doctóris, cuius dies natális ágitur prídie Nonas Maii.

Drizíparæ, in Pannónia, sancti Alexándri mílitis, qui, sub Maximiáno Imperatóre, post multos pro Christo agónes superátos múltaque mirácula édita, cápitis abscissióne martýrium complévit.

In Illýrico sanctórum Philéti Senatóris, Lýdiæ uxóris, et filiórum Macédonis et Theoprépii, itémque Amphilóchii Ducis, et Crónidæ Commentariénsis; qui, pro Christi confessióne, torméntis plúribus superátis, corónam glóriæ sunt adépti.

In Pérside sanctórum Mártyrum Zanítæ, Lázari, Marótæ, Narsétis et aliórum quinque, qui sub Rege Persárum Sápore, sævíssime trucidáti, martýrii palmam meruérunt.

Salisbúrgi, in Nórico, sancti Rupérti, Epíscopi et Confessóris, qui apud Bávaros et Nóricos Evangélium mirífice propagávit.

In Ægýpto sancti Ioánnis Eremítæ, magnæ sanctitátis viri, qui, inter cétera virtútum insígnia, étiam prophético spíritu plenus, Theodósio Imperatóri victórias de tyránnis Máximo et Eugénio prædíxit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 50:6-7 


Fáciem meam non avérti ab increpántibus, et conspuéntibus in me. Dóminus Deus auxiliátor meus, et ídeo non sum confúsus.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.


  
Tertiam
Feria Tertia Hebdomadæ Sanctæ ~ I. classis


Ad Tertiam 03-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Discérne causam meam, * Dómine: ab hómine iníquo et dolóso éripe me.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Discérne causam meam, Dómine: ab hómine iníquo et dolóso éripe me.

Capitulum Responsorium Versus {ex Psalterio secundum tempora}


Ier 17:13 


Dómine, omnes qui te derelínquunt, confundéntur: recedéntes a te, in terra scribéntur: quóniam dereliquérunt venam aquárum vivéntium Dóminum.

℟. Deo grátias.

 

℟.br. Érue a frámea, * Deus, ánimam meam.

℟. Érue a frámea, * Deus, ánimam meam.

℣. Et de manu canis únicam meam.

℟. Deus, ánimam meam.

Gloria omittitur

℟. Érue a frámea, * Deus, ánimam meam.

 

℣. De ore leónis líbera me, Dómine.

℟. Et a córnibus unicórnium humilitátem meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus: da nobis ita Domínicæ passiónis sacraménta perágere; ut indulgéntiam percípere meréamur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam
Feria Tertia Hebdomadæ Sanctæ ~ I. classis


Ad Sextam 03-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Dum tribulárer, * clamávi ad Dóminum de ventre ínferi, et exaudívit me.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dum tribulárer, clamávi ad Dóminum de ventre ínferi, et exaudívit me.

Capitulum Responsorium Versus {ex Psalterio secundum tempora}


Ier 17:18 


Confundántur qui me persequúntur, et non confúndar ego: páveant illi, et non páveam ego: induc super eos diem afflictiónis, et dúplici contritióne cóntere eos, Dómine Deus noster.

℟. Deo grátias.

 

℟.br. De ore leónis * Líbera me, Dómine.

℟. De ore leónis * Líbera me, Dómine.

℣. Et a córnibus unicórnium humilitátem meam.

℟. Líbera me, Dómine.

Gloria omittitur

℟. De ore leónis * Líbera me, Dómine.

 

℣. Ne perdas cum ímpiis, Deus, ánimam meam.

℟. Et cum viris sánguinum vitam meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus: da nobis ita Domínicæ passiónis sacraménta perágere; ut indulgéntiam percípere meréamur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam
Feria Tertia Hebdomadæ Sanctæ ~ I. classis


Ad Nonam 03-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Dixérunt ímpii: * Opprimámus virum iustum, quóniam contrárius est opéribus nostris.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixérunt ímpii: Opprimámus virum iustum, quóniam contrárius est opéribus nostris.

Capitulum Responsorium Versus {ex Psalterio secundum tempora}


Ier 18:20 


Recordáre quod stéterim in conspéctu tuo, ut lóquerer pro eis bonum, et avérterem indignatiónem tuam ab eis.

℟. Deo grátias.

 

℟.br. Ne perdas cum ímpiis, * Deus ánimam meam.

℟. Ne perdas cum ímpiis, * Deus ánimam meam.

℣. Et cum viris sánguinum vitam meam.

℟. Deus ánimam meam.

Gloria omittitur

℟. Ne perdas cum ímpiis, * Deus ánimam meam.

 

℣. Éripe me, Dómine, ab hómine malo.

℟. A viro iníquo éripe me.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus: da nobis ita Domínicæ passiónis sacraménta perágere; ut indulgéntiam percípere meréamur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Vesperam
Feria Tertia Hebdomadæ Sanctæ ~ I. classis


Ad Vesperas 03-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Psalterio secundum diem}


Ier 11:20 


Tu autem, Dómine Sábaoth, qui iúdicas iuste, et probas renes et corda, vídeam ultiónem tuam ex eis: tibi enim revelávi causam meam, Dómine, Deus meus.

℟. Deo grátias.

 

Hymnus 


Vexílla Regis pródeunt;

Fulget Crucis mystérium,

Qua Vita mortem pértulit,

Et morte vitam prótulit.

 

Quæ, vulneráta lánceæ

Mucróne diro, críminum

Ut nos laváret sórdibus,

Manávit unda et sánguine.

 

Impléta sunt quæ cóncinit

David fidéli cármine,

Dicéndo natiónibus:

Regnávit a ligno Deus.

 

Arbor decóra et fúlgida,

Ornáta Régis púrpura,

Elécta digno stípite

Tam sancta membra tángere.

 

Beáta, cuius brácchiis

Prétium pepéndit sǽculi,

Statéra facta córporis,

Tulítque prædam tártari.

 

Sequens stropha dicitur flexis genibus. 


 

O Crux, ave, spes única,

Hoc Passiónis témpore

Piis adáuge grátiam,

Reísque dele crímina.

 

Te, fons salútis, Trínitas,

Colláudet omnis spíritus:

Quibus Crucis victóriam

Largíris, adde prǽmium.

Amen.

 

℣. Éripe me, Dómine, ab hómine malo.

℟. A viro iníquo éripe me. 

Canticum: Magnificat {Antiphona ex Proprio de Tempore}


Ant. Potestátem hábeo * ponéndi ánimam meam, et íterum suméndi eam.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Potestátem hábeo ponéndi ánimam meam, et íterum suméndi eam.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos misericórdia, Deus, et ab omni subreptióne vetustátis expúrget: et capáces sanctæ novitátis effíciat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Completorium
Feria Tertia Hebdomadæ Sanctæ ~ I. classis


Ad Completorium 03-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

Gloria omittitur

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.


  
Sancta Missa
Feria Tertia Hebdomadæ Sanctæ ~ II. classis


Sancta Missa 03-26-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

omit. psalm

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Gal 6:14

Nos autem gloriári opórtet in Cruce Dómini nostri Iesu Christi: in quo est salus, vita et resurréctio nostra: per quem salváti et liberáti sumus.

Ps 66:2

Deus misereátur nostri, et benedícat nobis: illúminet vultum suum super nos, et misereátur nostri.

Nos autem gloriári opórtet in Cruce Dómini nostri Iesu Christi: in quo est salus, vita et resurréctio nostra: per quem salváti et liberáti sumus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens sempitérne Deus: da nobis ita Domínicæ passiónis sacraménta perágere; ut indulgéntiam percípere mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Ieremíæ Prophétæ

Ier 11:18-20

In diébus illis: Dixit Ieremías: Dómine, demonstrásti mihi, et cognóvi: tunc ostendísti mihi stúdia eórum. Et ego quasi agnus mansuétus, qui portátur ad víctimam: et non cognóvi, quia cogitavérunt super me consília, dicéntes: Mittámus lignum in panem eius, et eradámus eum de terra vivéntium, et nomen eius non memorétur ámplius. Tu autem, Dómine Sábaoth, qui iúdicas iuste et probas renes et corda, vídeam ultiónem tuam ex eis: tibi enim revelávi causam meam, Dómine, Deus meus.

℟. Deo grátias.

Graduale 


Ps 34:13 et 1-2

Ego autem, dum mihi molésti essent, induébam me cilício, et humiliábam in ieiúnio ánimam meam: et orátio mea in sinu meo convertétur.

℣. Iúdica, Dómine, nocéntes me, expúgna impugnántes me: apprehénde arma et scutum, et exsúrge in adiutórium mihi.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

D. Iube, domne, benedícere.

S. Dóminus sit in córdibus vestris et in lábiis vestris: ut digne et competénter annuntiétis Evangélium suum: In nómine Patris, et Fílii, ✠ et Spíritus Sancti.

D. Amen.

 

Pássio Dómini nostri Iesu Christi secúndum Marcum

Marc 14:32-72; 15, 1-46

Et véniunt in prǽdium, cui nomen Gethsémani. Et ait discípulis suis: I. Sedéte hic, donec orem. C. Et assúmit Petrum et Iacóbum et Ioánnem secum: et cœpit pavére et tædére. Et ait illis: I. Tristis est ánima mea usque ad mortem: sustinéte hic, et vigiláte. C. Et cum processísset páululum, prócidit super terram: et orábat, ut, si fíeri posset, transíret ab eo hora: et dixit: I. Abba, Pater, ómnia tibi possibília sunt, transfer cálicem hunc a me: sed non quod ego volo, sed quod tu. C. Et venit et invénit eos dormiéntes. Et ait Petro: I. Simon, dormis? non potuísti una hora vigiláre? Vigiláte et oráte, ut non intrétis in tentatiónem. Spíritus quidem promptus est, caro vero infírma. C. Et íterum ábiens orávit, eúndem sermónem dicens. Et revérsus, dénuo invénit eos dormiéntes - erant enim óculi eórum graváti - et ignorábant, quid respondérent ei. Et venit tértio, et ait illis: I. Dormíte iam et requiéscite. Súfficit: venit hora: ecce, Fílius hóminis tradétur in manus peccatórum. Súrgite, eámus: ecce, qui me tradet, prope est. C. Et, adhuc eo loquénte, venit Iudas Iscariótes, unus de duódecim, et cum eo turba multa cum gládiis et lignis, a summis sacerdótibus et scribis et senióribus. Déderat autem tráditor eius signum eis, dicens: S. Quemcúmque osculátus fúero, ipse est, tenéte eum et dúcite caute. C. Et cum venísset, statim accédens ad eum, ait: S. Ave, Rabbi. C. Et osculátus est eum. At illi manus iniecérunt in eum, et tenuérunt eum. Unus autem quidam de circumstántibus, edúcens gládium, percússit servum summi sacerdótis: et amputávit illi aurículam. Et respóndens Iesus, ait illis: I. Tamquam ad latrónem exístis cum gládiis et lignis comprehéndere me? cotídie eram apud vos in templo docens, et non me tenuístis. Sed ut impleántur Scriptúræ. C. Tunc discípuli eius relinquéntes eum, omnes fugérunt. Adoléscens autem quidam sequebátur eum amíctus síndone super nudo: et tenuérunt eum. At ille, reiécta síndone, nudus profúgit ab eis. Et adduxérunt Iesum ad summum sacerdótem: et convenérunt omnes sacerdótes et scribæ et senióres. Petrus autem a longe secútus est eum usque intro in átrium summi sacerdótis: et sedébat cum minístris ad ignem, et calefaciébat se. Summi vero sacerdótes et omne concílium quærébant advérsus Iesum testimónium, ut eum morti tráderent, nec inveniébant. Multi enim testimónium falsum dicébant advérsus eum: et conveniéntia testimónia non erant. Et quidam surgéntes, falsum testimónium ferébant advérsus eum, dicéntes: S. Quóniam nos audívimus eum dicéntem: Ego dissólvam templum hoc manufáctum, et per tríduum áliud non manufáctum ædificábo. C. Et non erat convéniens testimónium illórum. Et exsúrgens summus sacérdos in médium, interrogávit Iesum, dicens: S. Non respóndes quidquam ad ea, quæ tibi obiiciúntur ab his? C. Ille autem tacébat et nihil respóndit. Rursum summus sacérdos interrogábat eum, et dixit ei: S. Tu es Christus, Fílius Dei benedícti? C. Iesus autem dixit illi: I. Ego sum: et vidébitis Fílium hóminis sedéntem a dextris virtútis Dei, et veniéntem cum núbibus cœli. C. Summus autem sacérdos scindens vestiménta sua, ait: S. Quid adhuc desiderámus testes? Audístis blasphémiam: quid vobis videtur? C. Qui omnes condemnavérunt eum esse reum mortis. Et cœpérunt quidam conspúere eum, et veláre fáciem eius, et cólaphis eum cǽdere, et dícere ei: S. Prophetíza. C. Et minístri álapis eum cædébant. Et cum esset Petrus in átrio deórsum, venit una ex ancíllis summi sacerdótis: et cum vidísset Petrum calefaciéntem se, aspíciens illum, ait: S. Et tu cum Iesu Nazaréno eras. C. At ille negávit, dicens: S. Neque scio neque novi, quid dicas. C. Et éxiit foras ante átrium, et gallus cantávit. Rursus autem cum vidísset illum ancílla, cœpit dícere circumstántibus: Quia hic ex illis est. At ille íterum negávit. Et post pusíllum rursus, qui astábant, dicébant Petro: S. Vere ex illis es: nam et Galilǽus es. C. Ille autem cœpit anathematizáre et iuráre: Quia néscio hóminem istum, quem dícitis. Et statim gallus íterum cantávit. Et recordátus est Petrus verbi, quod díxerat ei Iesus: Priúsquam gallus cantet bis, ter me negábis. Et cœpit flere. Et conféstim mane consílium faciéntes summi sacerdótes, cum senióribus et scribis et univérso concílio, vinciéntes Iesum, duxérunt, et tradidérunt Piláto. Et interrogávit eum Pilátus: S. Tu es Rex Iudæórum? C. At ille respóndens, ait illi: I. Tu dicis. C. Et accusábant eum summi sacerdótes in multis. Pilátus autem rursum interrogávit eum, dicens: S. Non respóndes quidquam? vide, in quantis te accúsant. C. Iesus autem ámplius nihil respóndit, ita ut mirarétur Pilátus. Per diem autem festum solébat dimíttere illis unum ex vinctis, quemcúmque petiíssent. Erat autem, qui dicebátur Barábbas, qui cum seditiósis erat vinctus, qui in seditióne fécerat homicídium. Et cum ascendísset turba, cœpit rogáre, sicut semper faciébat illis. Pilátus autem respóndit eis, et dixit: S. Vultis dimíttam vobis Regem Iudæórum? C. Sciébat enim, quod per invídiam tradidíssent eum summi sacerdótes. Pontífices autem concitavérunt turbam, ut magis Barábbam dimítteret eis. Pilátus autem íterum respóndens, ait illis: S. Quid ergo vultis fáciam Regi Iudæórum? C. At illi íterum clamavérunt: S. Crucifíge eum. C. Pilátus vero dicébat illis: S. Quid enim mali fecit? C. At illi magis clamábant: S. Crucifíge eum. C. Pilátus autem volens pópulo satisfácere, dimísit illis Barábbam, et trádidit Iesum flagéllis cæsum, ut crucifigerétur. Mílites autem duxérunt eum in átrium prætórii, et cónvocant totam cohórtem, et índuunt eum púrpura, et impónunt ei plecténtes spíneam corónam. Et cœpérunt salutáre eum: Ave, Rex Iudæórum. Et percutiébant caput eius arúndine: et conspuébant eum et, ponéntes génua, adorábant eum. Et postquam illusérunt ei, exuérunt illum púrpura, et induérunt eum vestiméntis suis: et edúcunt illum, ut crucifígerent eum. Et angariavérunt prætereúntem quémpiam, Simónem Cyrenǽum, veniéntem de villa, patrem Alexándri et Rufi, ut tólleret crucem eius. Et perdúcunt illum in Gólgotha locum, quod est interpretátum Calváriæ locus. Et dabant ei bíbere myrrhátum vinum: et non accépit. Et crucifigéntes eum, divisérunt vestiménta eius, mitténtes sortem super eis, quis quid tólleret. Erat autem hora tértia: et crucifixérunt eum. Et erat títulus causæ eius inscríptus: Rex Iudæórum. Et cum eo crucifígunt duos latrónes: unum a dextris et alium a sinístris eius. Et impléta est Scriptúra, quæ dicit: Et cum iníquis reputátus est. Et prætereúntes blasphemábant eum, movéntes cápita sua et dicéntes: S. Vah, qui déstruis templum Dei, et in tribus diébus reædíficas: salvum fac temetípsum, descéndens de cruce. C. Simíliter et summi sacerdótes illudéntes, ad altérutrum cum scribis dicébant: S. Alios salvos fecit, seípsum non potest salvum fácere. Christus Rex Israël descéndat nunc de cruce, ut videámus et credámus. C. Et qui cum eo crucifíxi erant, convitiabántur ei. Et facta hora sexta, ténebræ factæ sunt per totam terram, usque in horam nonam. Et hora nona exclamávit Iesus voce magna, dicens: I. Eloi, Eloi, lamma sabactháni? C. Quod est interpretátum: I. Deus meus, Deus meus, ut quid dereliquísti me? C. Et quidam de circumstántibus audiéntes, dicébant: S. Ecce, Elíam vocat. C. Currens autem unus, et implens spóngiam acéto, circumponénsque cálamo, potum dabat ei, dicens: S. Sínite, videámus, si véniat Elías ad deponéndum eum. C. Iesus autem emíssa voce magna exspirávit. Hic genuflectitur, et pausatur aliquantulum Et velum templi scissum est in duo, a summo usque deórsum. Videns autem centúrio, qui ex advérso stabat, quia sic clamans exspirásset, ait: S. Vere hic homo Fílius Dei erat. C. Erant autem et mulíeres de longe aspiciéntes: inter quas erat María Magdaléne, et María Iacóbi minóris, et Ioseph mater, et Salóme: et cum esset in Galilǽa, sequebántur eum, et ministrábant ei, et áliæ multæ, quæ simul cum eo ascénderant Ierosólymam.

Et cum iam sero esset factum (quia erat Parascéve, quod est ante sábbatum) venit Ioseph ab Arimathǽa, nóbilis decúrio, qui et ipse erat exspéctans regnum Dei, et audácter introívit ad Pilátum, et pétiit corpus Iesu. Pilátus autem mirabátur, si iam obiísset. Et accersíto centurióne, interrogávit eum, si iam mórtuus esset. Et cum cognovísset a centurióne, donávit corpus Ioseph. Ioseph autem mercátus síndonem, et depónens eum invólvit síndone, et pósuit eum in monuménto, quod erat excísum de petra, et advólvit lápidem ad óstium monuménti.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 139:5

Custódi me, Dómine, de manu peccatóris: et ab homínibus iníquis éripe me.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sacrifícia nos, quǽsumus, Dómine, propénsius ista restáurent: quæ medicinálibus sunt institúta ieiúniis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Sancta Cruce

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui salútem humáni géneris in ligno Crucis constituísti: ut, unde mors oriebátur, inde vita resúrgeret: et, qui in ligno vincébat, in ligno quoque vincerétur: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

  
Matutinum
Feria Quarta Hebdomadæ Sanctæ ~ I. classis


Ad Matutinum 03-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Hódie, si vocem Dómini audiéritis, * Nolíte obduráre corda vestra.

Ant. Hódie, si vocem Dómini audiéritis, * Nolíte obduráre corda vestra.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Hódie, si vocem Dómini audiéritis, * Nolíte obduráre corda vestra.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Nolíte obduráre corda vestra.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Hódie, si vocem Dómini audiéritis, * Nolíte obduráre corda vestra.

Sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Nolíte obduráre corda vestra.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Hódie, si vocem Dómini audiéritis, * Nolíte obduráre corda vestra.

Gloria omittitur

Ant. Hódie, si vocem Dómini audiéritis, * Nolíte obduráre corda vestra.

Hymnus {ex Psalterio secundum tempora}


Pange, lingua, gloriósi

Láuream certáminis,

Et super Crucis trophǽo

Dic triúmphum nóbilem,

Quáliter Redémptor orbis

Immolátus vícerit.

 

De paréntis protoplásti

Fraude Factor cóndolens,

Quando pomi noxiális

In necem morsu ruit,

Ipse lignum tunc notávit,

Damna ligni ut sólveret.

 

Hoc opus nostræ salútis

Ordo depopóscerat,

Multifórmis proditóris

Ars ut artem fálleret,

Et medélam ferret inde,

Hostis unde lǽserat.

 

Quando venit ergo sacri

Plenitúdo témporis,

Missus est ab arce Patris

Natus, orbis Cónditor,

Atque ventre virgináli

Carne amíctus pródiit.

 

Vagit infans inter arcta

Cónditus præsépia:

Membra pannis involúta

Virgo Mater álligat:

Et Dei manus pedésque

Stricta cingit fáscia.

 

Sempitérna sit beátæ

Trinitáti glória,

Æqua Patri, Filióque;

Par decus Paráclito:

Uníus Triníque nomen

Laudet univérsitas.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli, Deus, in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli, Deus, in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-6) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Ímmola Deo * sacrifícium laudis.

Psalmus 49(7-15) [8]

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ímmola Deo sacrifícium laudis.

Ant. Intellégite, * qui obliviscímini Deum.

Psalmus 49(16-23) [9]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

℣. Ne perdas cum ímpiis, Deus, ánimam meam.

℟. Et cum viris sánguinum vitam meam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Ieremía Prophéta

Ier 17:13-18 


13 Exspectátio Israël, Dómine: omnes, qui te derelínquunt, confundéntur: recedéntes a te, in terra scribéntur: quóniam dereliquérunt venam aquárum vivéntium Dóminum.

14 Sana me, Dómine, et sanábor: salvum me fac, et salvus ero: quóniam laus mea tu es.

15 Ecce ipsi dicunt ad me: Ubi est verbum Dómini? véniat.

16 Et ego non sum turbátus, te pastórem sequens: et diem hóminis non desiderávi, tu scis. Quod egréssum est de lábiis meis, rectum in conspéctu tuo fuit.

17 Non sis tu mihi formídini, spes mea tu in die afflictiónis.

18 Confundántur qui me persequúntur, et non confúndar ego: páveant illi, et non páveam ego: induc super eos diem afflictiónis, et dúplici contritióne cóntere eos.

℣. Tu autem, Dómine, miserére nobis.

℟. Deo grátias.

 

℟. Locúti sunt advérsum me lingua dolósa, et sermónibus ódii circumdedérunt me: pro eo ut me dilígerent, detrahébant mihi:

* Ego autem orábam, et exaudísti me, Dómine, Deus meus.

℣. Et posuérunt advérsum me mala pro bonis, et ódium pro dilectióne mea.

℟. Ego autem orábam, et exaudísti me, Dómine, Deus meus.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Ier 18:13-18 


13 Quis audívit tália horribília, quæ fecit nimis virgo Israël?

14 Numquid defíciet de petra agri nix Líbani? aut evélli possunt aquæ erumpéntes frígidæ, et defluéntes?

15 Quia oblítus est mei pópulus meus, frustra libántes, et impingéntes in viis suis, in sémitis sǽculi, ut ambulárent per eas in itínere non trito:

16 Ut fíeret terra eórum in desolatiónem, et in síbilum sempitérnum: omnis qui præteríerit per eam obstupéscet, et movébit caput suum.

17 Sicut ventus urens dispérgam eos coram inimíco: dorsum, et non fáciem osténdam eis in die perditiónis eórum.

18 Et dixérunt: Veníte et cogitémus contra Ieremíam cogitatiónes: non enim períbit lex a sacerdóte, neque consílium a sapiénte, nec sermo a prophéta: veníte, et percutiámus eum lingua, et non attendámus ad univérsos sermónes eius.

℣. Tu autem, Dómine, miserére nobis.

℟. Deo grátias.

 

℟. Dixérunt ímpii apud se, non recte cogitántes: Circumveniámus iustum, quóniam contrárius est opéribus nostris: promíttit se sciéntiam Dei habére, Fílium Dei se nóminat, et gloriátur patrem se habére Deum:

* Videámus si sermónes illíus veri sunt: et si est vere Fílius Dei, líberet eum de mánibus nostris: morte turpíssima condemnémus eum.

℣. Tamquam nugáces æstimáti sumus ab illo, et ábstinet se a viis nostris tamquam ab immundítiis: et præfert novíssima iustórum.

℟. Videámus si sermónes illíus veri sunt: et si est vere Fílius Dei, líberet eum de mánibus nostris: morte turpíssima condemnémus eum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ier 18:19-23 


19 Atténde, Dómine, ad me, et audi vocem adversariórum meórum. 

20 Numquid rédditur pro bono malum, quia fodérunt fóveam ánimæ meæ? Recordáre quod stéterim in conspéctu tuo, ut lóquerer pro eis bonum, et avérterem indignatiónem tuam ab eis. 

21 Proptérea da fílios eórum in famem, et deduc eos in manus gládii: fiant uxóres eórum absque líberis, et víduæ: et viri eárum interficiántur morte: iúvenes eórum confodiántur gládio in prǽlio. 

22 Audiátur clamor de dómibus eórum: addúces enim super eos latrónem repénte: quia fodérunt fóveam ut cáperent me, et láqueos abscondérunt pédibus meis. 

23 Tu autem, Dómine, scis omne consílium eórum advérsum me in mortem: ne propitiéris iniquitáti eórum, et peccátum eórum a fácie tua non deleátur: fiant corruéntes in conspéctu tuo, in témpore furóris tui abútere eis.

℣. Tu autem, Dómine, miserére nobis.

℟. Deo grátias.

 

℟. Circumdedérunt me viri mendáces: sine causa flagéllis cecidérunt me: 

* Sed tu, Dómine defénsor, víndica me.

℣. Quóniam tribulátio próxima est, et non est qui ádiuvet.

℟. Sed tu, Dómine defénsor, víndica me.

Gloria omittitur

℟. Circumdedérunt me viri mendáces: sine causa flagéllis cecidérunt me: * Sed tu, Dómine defénsor, víndica me.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui nostris excéssibus incessánter afflígimur, per unigéniti Fílii tui passiónem líberemur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Laudes
Feria Quarta Hebdomadæ Sanctæ ~ I. classis


Ad Laudes 03-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Proprio de Tempore}


Ant. Líbera me * de sanguínibus, Deus, Deus meus: et exsultábit lingua mea iustítiam tuam.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Líbera me de sanguínibus, Deus, Deus meus: et exsultábit lingua mea iustítiam tuam.

Ant. Contumélias * et terróres passus sum ab eis: et Dóminus mecum est tamquam bellátor fortis.

Psalmus 64 [2]

64:2  Te decet hymnus, Deus, in Sion: * et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Contumélias et terróres passus sum ab eis: et Dóminus mecum est tamquam bellátor fortis.

Ant. Tu autem, Dómine, * scis omne consílium eórum advérsum me in mortem. 

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu autem, Dómine, scis omne consílium eórum advérsum me in mortem. 

Ant. Omnes inimíci mei * audiérunt malum meum: Dómine, lætáti sunt, quóniam tu fecísti.

Canticum Annæ [4]

3 Reg 2:1-16 


2:1  Exsultávit cor meum in Dómino, * et exaltátum est cornu meum in Deo meo.

2:2  Dilatátum est os meum super inimícos meos: * quia lætáta sum in salutári tuo.

2:3  Non est sanctus, ut est Dóminus: neque enim est álius extra te, * et non est fortis sicut Deus noster.

2:4  Nolíte multiplicáre loqui sublímia, * gloriántes:

2:5  Recédant vétera de ore vestro: quia Deus scientiárum, Dóminus est, * et ipsi præparántur cogitatiónes.

2:6  Arcus fórtium superátus est, * et infírmi accíncti sunt róbore.

2:7  Repléti prius, pro pánibus se locavérunt: * et famélici saturáti sunt.

2:8  Donec stérilis péperit plúrimos: * et quæ multos habébat fílios, infirmáta est.

2:9  Dóminus mortíficat et vivíficat, * dedúcit ad ínferos et redúcit.

2:10  Dóminus páuperem facit et ditat, * humíliat et súblevat.

2:11  Súscitat de púlvere egénum, * et de stércore élevat páuperem:

2:12  Ut sédeat cum princípibus, * et sólium glóriæ téneat.

2:13  Dómini enim sunt cárdines terræ, * et pósuit super eos orbem.

2:14  Pedes sanctórum suórum servábit, et ímpii in ténebris conticéscent: * quia non in fortitúdine sua roborábitur vir.

2:15  Dóminum formidábunt adversárii eius: * et super ipsos in cælis tonábit:

2:16  Dóminus iudicábit fines terræ, et dabit impérium regi suo, * et sublimábit cornu Christi sui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnes inimíci mei audiérunt malum meum: Dómine, lætáti sunt, quóniam tu fecísti.

Ant. Fac, Dómine, * iudícium iniúriam patiéntibus: et vias peccatórum dispérde.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fac, Dómine, iudícium iniúriam patiéntibus: et vias peccatórum dispérde.

Capitulum Hymnus Versus {ex Psalterio secundum diem}


Ier 11:19 


Veníte, mittámus lignum in panem eius, et eradámus eum de terra vivéntium, et nomen eius non memorétur ámplius.

℟. Deo grátias.

 

Hymnus 


Lustra sex qui iam perégit,

Tempus implens córporis,

Sponte líbera Redémptor

Passióni déditus,

Agnus in Crucis levátur

Immolándus stípite.

 

Felle potus ecce languet,

Spina, clavi, láncea,

Mite corpus perforárunt,

Unda manat, et cruor:

Terra, pontus, astra, mundus,

Quo lavántur flúmine!

 

Crux fidélis, inter omnes

Arbor una nóbilis:

Silva talem nulla profert

Fronde, flore, gérmine:

Dulce ferrum, dulce lignum

Dulce pondus sústinent.

 

Flecte ramos, arbor alta,

Tensa laxa víscera,

Et rigor lentéscat ille,

Quem dedit natívitas:

Et supérni membra Regis

Tende miti stípite.

 

Sola digna tu fuísti

Ferre mundi víctimam;

Atque portum præparáre

Arca mundo náufrago,

Quam sacer cruor perúnxit,

Fusus Agni córpore.

 

Sempitérna sit beátæ

Trinitáti glória:

Æqua Patri, Filióque,

Par decus Paráclito:

Uníus, Triníque nomen

Laudet univérsitas.

Amen.

 

℣. Éripe me de inimícis meis, Deus meus.

℟. Et ab insurgéntibus in me líbera me.

Canticum: Benedictus {Antiphona ex Proprio de Tempore}


Ant. Simon, dormis? * non potuísti una hora vigiláre mecum?

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Simon, dormis? non potuísti una hora vigiláre mecum?

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Præsta, quǽsumus, omnípotens Deus: ut, qui nostris excéssibus incessánter afflígimur, per unigéniti Fílii tui passiónem líberemur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Primam
Feria Quarta Hebdomadæ Sanctæ ~ I. classis


Ad Primam 03-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Proprio de Tempore}


Ant. Líbera me * de sanguínibus, Deus, Deus meus: et exsultábit lingua mea iustítiam tuam.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Líbera me de sanguínibus, Deus, Deus meus: et exsultábit lingua mea iustítiam tuam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

Gloria omittitur

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Kaléndas Aprílis Luna décima séptima Anno Dómini 2024

 

Cœna Domínica, quando Christus Iesus, die quam pro nostra salúte crucifigerétur, mystéria Córporis et Sánguinis sui discípulis trádidit celebránda.

Sancti Ioánnis de Capistráno, Sacerdótis ex Ordine Minórum et Confessóris, cuius memória recólitur décimo Kaléndas Novémbris.

Cæsaréæ, in Palæstína, natális sanctórum Mártyrum Prisci, Malchi et Alexándri. Hi tres, in persecutióne Valeriáni, cum in suburbáno agéllo supradíctæ urbis habitárent, atque in ea cæléstes martýrii proponeréntur corónæ, ultro Iúdicem, divíno fídei calóre succénsi, ádeunt, et cur tantum in sánguinem piórum desævíret, obiúrgant; quos ille contínuo, pro Christi nómine, béstiis trádidit devorándos.

Tarsi, in Cilícia, sanctórum Mártyrum Castóris et Doróthei.

In Africa sanctórum Mártyrum Rogáti, Succéssi et aliórum séxdecim.

Apud Núrsiam sancti Spei Abbátis, miræ patiéntiæ viri, cuius ánima (ut refert sanctus Gregórius Papa), cum ex hac vita migráret, in colúmbæ spécie a cunctis frátribus visa est in cælum ascéndere.

Cabillóne, in Gálliis, deposítio sancti Gunthrámni, Regis Francórum, qui spiritálibus actiónibus ita se mancipávit, ut, relíctis sǽculi pompis, thesáuros suos lárgiter Ecclésiis et paupéribus erogáret.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 50:6-7 


Fáciem meam non avérti ab increpántibus, et conspuéntibus in me. Dóminus Deus auxiliátor meus, et ídeo non sum confúsus.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.


  
Tertiam
Feria Quarta Hebdomadæ Sanctæ ~ I. classis


Ad Tertiam 03-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Contumélias * et terróres passus sum ab eis: et Dóminus mecum est tamquam bellátor fortis.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Contumélias et terróres passus sum ab eis: et Dóminus mecum est tamquam bellátor fortis.

Capitulum Responsorium Versus {ex Psalterio secundum tempora}


Ier 17:13 


Dómine, omnes qui te derelínquunt, confundéntur: recedéntes a te, in terra scribéntur: quóniam dereliquérunt venam aquárum vivéntium Dóminum.

℟. Deo grátias.

 

℟.br. Érue a frámea, * Deus, ánimam meam.

℟. Érue a frámea, * Deus, ánimam meam.

℣. Et de manu canis únicam meam.

℟. Deus, ánimam meam.

Gloria omittitur

℟. Érue a frámea, * Deus, ánimam meam.

 

℣. De ore leónis líbera me, Dómine.

℟. Et a córnibus unicórnium humilitátem meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui nostris excéssibus incessánter afflígimur, per unigéniti Fílii tui passiónem líberemur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam
Feria Quarta Hebdomadæ Sanctæ ~ I. classis


Ad Sextam 03-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Tu autem, Dómine, * scis omne consílium eórum advérsum me in mortem. 

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu autem, Dómine, scis omne consílium eórum advérsum me in mortem. 

Capitulum Responsorium Versus {ex Psalterio secundum tempora}


Ier 17:18 


Confundántur qui me persequúntur, et non confúndar ego: páveant illi, et non páveam ego: induc super eos diem afflictiónis, et dúplici contritióne cóntere eos, Dómine Deus noster.

℟. Deo grátias.

 

℟.br. De ore leónis * Líbera me, Dómine.

℟. De ore leónis * Líbera me, Dómine.

℣. Et a córnibus unicórnium humilitátem meam.

℟. Líbera me, Dómine.

Gloria omittitur

℟. De ore leónis * Líbera me, Dómine.

 

℣. Ne perdas cum ímpiis, Deus, ánimam meam.

℟. Et cum viris sánguinum vitam meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui nostris excéssibus incessánter afflígimur, per unigéniti Fílii tui passiónem líberemur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam
Feria Quarta Hebdomadæ Sanctæ ~ I. classis


Ad Nonam 03-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Fac, Dómine, * iudícium iniúriam patiéntibus: et vias peccatórum dispérde.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fac, Dómine, iudícium iniúriam patiéntibus: et vias peccatórum dispérde.

Capitulum Responsorium Versus {ex Psalterio secundum tempora}


Ier 18:20 


Recordáre quod stéterim in conspéctu tuo, ut lóquerer pro eis bonum, et avérterem indignatiónem tuam ab eis.

℟. Deo grátias.

 

℟.br. Ne perdas cum ímpiis, * Deus ánimam meam.

℟. Ne perdas cum ímpiis, * Deus ánimam meam.

℣. Et cum viris sánguinum vitam meam.

℟. Deus ánimam meam.

Gloria omittitur

℟. Ne perdas cum ímpiis, * Deus ánimam meam.

 

℣. Éripe me, Dómine, ab hómine malo.

℟. A viro iníquo éripe me.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui nostris excéssibus incessánter afflígimur, per unigéniti Fílii tui passiónem líberemur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Psalterio secundum diem}


Ier 11:20 


Tu autem, Dómine Sábaoth, qui iúdicas iuste, et probas renes et corda, vídeam ultiónem tuam ex eis: tibi enim revelávi causam meam, Dómine, Deus meus.

℟. Deo grátias.

 

Hymnus 


Vexílla Regis pródeunt;

Fulget Crucis mystérium,

Qua Vita mortem pértulit,

Et morte vitam prótulit.

 

Quæ, vulneráta lánceæ

Mucróne diro, críminum

Ut nos laváret sórdibus,

Manávit unda et sánguine.

 

Impléta sunt quæ cóncinit

David fidéli cármine,

Dicéndo natiónibus:

Regnávit a ligno Deus.

 

Arbor decóra et fúlgida,

Ornáta Régis púrpura,

Elécta digno stípite

Tam sancta membra tángere.

 

Beáta, cuius brácchiis

Prétium pepéndit sǽculi,

Statéra facta córporis,

Tulítque prædam tártari.

 

Sequens stropha dicitur flexis genibus. 


 

O Crux, ave, spes única,

Hoc Passiónis témpore

Piis adáuge grátiam,

Reísque dele crímina.

 

Te, fons salútis, Trínitas,

Colláudet omnis spíritus:

Quibus Crucis victóriam

Largíris, adde prǽmium.

Amen.

 

℣. Éripe me, Dómine, ab hómine malo.

℟. A viro iníquo éripe me. 

Canticum: Magnificat {Antiphona ex Proprio de Tempore}


Ant. Ancílla dixit * Petro: Vere tu ex illis es: nam et loquéla tua maniféstum te facit.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ancílla dixit Petro: Vere tu ex illis es: nam et loquéla tua maniféstum te facit.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

Gloria omittitur

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

omit. psalm

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Phil 2:10, 8 et 11

In nómine Iesu omne genu flectátur, cœléstium, terréstrium et infernórum: quia Dóminus factus est obœ́diens usque ad mortem, mortem autem crucis: ideo Dóminus Iesus Christus in glória est Dei Patris

Ps 101:2

Dómine, exáudi oratiónem meam: et clamor meus ad te véniat.

In nómine Iesu omne genu flectátur, cœléstium, terréstrium et infernórum: quia Dóminus factus est obœ́diens usque ad mortem, mortem autem crucis: ideo Dóminus Iesus Christus in glória est Dei Patris

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


Orémus.

℣. Flectámus génua.

℟. Leváte.

Præsta, quǽsumus, omnípotens Deus: ut, qui nostris excéssibus incessánter afflígimur, per unigéniti Fílii tui passiónem liberémur: 

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

 

Lectio 

Léctio Isaíæ Prophétæ

Isa 63:1-7

Hæc dicit Dóminus Deus: Dícite fíliæ Sion: Ecce Salvátor tuus venit: ecce, merces eius cum eo. Quis est iste, qui venit de Edom, tinctis véstibus de Bosra? Iste formósus in stola sua, grádiens in multitúdine fortitúdinis suæ. Ego, qui loquor iustítiam, et propugnátor sum ad salvándum. Quare ergo rubrum est induméntum tuum, et vestiménta tua sicut calcántium in torculári? Tórcuar calcávi solus, et de géntibus non est vir mecum: calcávi eos in furóre meo, et conculcávi eos in ira mea: et aspérsus est sanguis eórum super vestiménta mea, et ómnia induménta mea inquinávi. Dies enim ultiónis in corde meo, annus redemptiónis meæ venit. Circumspéxi, et non erat auxiliátor: quæsívi, et non fuit, qui adiuváret: et salvávit mihi bráchium meum, et indignátio mea ipsa auxiliáta est mihi. Et conculcávi pópulos in furóre meo, et inebriávi eos in indignatióne mea, et detráxi in terram virtútem eórum. Miseratiónum Dómini recordábor, laudem Dómini super ómnibus, quæ réddidit nobis Dóminus, Deus noster.

 

Graduale 

Ps 68:18 et 2-3

Ne avértas fáciem tuam a púero tuo, quóniam tríbulor: velóciter exáudi me.

℣. Salvum me fac, Deus, quóniam intravérunt aquæ usque ad ánimam meam: infíxus sum in limo profúndi, et non est substántia. 

 

Oratio 

℣. Dóminus vobíscum.

℟. Et cum spíritu tuo.

Orémus.

Deus, qui pro nobis Fílium tuum Crucis patíbulum subire voluísti, ut inimíci a nobis expélleres potestatem: concéde nobis fámulis tuis; ut resurrectiónis grátiam consequámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

 

Lectio 


Léctio Isaíæ Prophétæ

Is 53:1-12. 

In diébus illis: Dixit Isaías: Dómine, quis crédidit audítui nostro? et bráchium Dómini cui revelátum est? Et ascéndet sicut virgúltum coram eo, et sicut radix de terra sitiénti: non est spécies ei neque decor: et vídimus eum, et non erat aspéctus, et desiderávimus eum: despéctum et novíssimum virórum, virum dolórum, et sciéntem infirmitátem: et quasi abscónditus vultus eius et despéctus, unde nec reputávimus eum. Vere languóres nostros ipse tulit, et dolóres nostros ipse portávit: et nos putávimus eum quasi leprósum, et percússum a Deo, et humiliátum. Ipse autem vulnerátus est propter iniquitátes nostras, attrítus est propter scélera nostra: disciplína pacis nostræ super eum, et livóre eius sanáti sumus. Omnes nos quasi oves errávimus, unusquísque in viam suam declinávit: et pósuit Dóminus in eo iniquitátem ómnium nostrum. Oblátus est, quia ipse vóluit, et non apéruit os suum: sicut ovis ad occisiónem ducétur, et quasi agnus coram tondénte se obmutéscet, et non apériet os suum. De angústia et de iudício sublátus est: generatiónem eius quis enarrábit? quia abscíssus est de terra vivéntium: propter scelus pópuli mei percússi eum. Et dabit ímpios pro sepultúra, et dívitem pro morte sua: eo quod iniquitátem non fécerit, neque dolus fúerit in ore eius. Et Dóminus vóluit contérere eum in infirmitáte: si posúerit pro peccáto ánimam suam, vidébit semen longævum, et volúntas Dómini in manu eius dirigátur. Pro eo, quod laborávit ánima eius, vidébit, et saturábitur: in sciéntia sua iustificábit ipse iustus servus meus multos, et iniquitátes eórum ipse portábit. Ideo dispértiam ei plúrimos: et fórtium dívidet spólia, pro eo, quod trádidit in mortem ánimam suam, et cum scelerátis reputátus est: et ipse peccáta multórum tulit, et pro transgressóribus rogávit.

℟. Deo grátias.

Graduale 


Ps. 101:2-5, 14

Dómine, exáudi oratiónem meam, et clamor meus ad te véniat. 

℣. Ne avértas fáciem tuam a me: in quacúmque die tríbulor, inclína ad me aurem tuam.

℣. In quacúmque die invocávero te, velóciter exáudi me. 

℣. Quia defecérunt sicut fumus dies mei: et ossa mea sicut in frixório confríxa sunt.

℣. Percússus sum sicut fænum, et áruit cor meum: quia oblítus sum manducáre panem meum. 

℣. Tu exsúrgens, Dómine, miseréberis Sion: quia venit tempus miseréndi eius.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

D. Iube, domne, benedícere.

S. Dóminus sit in córdibus vestris et in lábiis vestris: ut digne et competénter annuntiétis Evangélium suum: In nómine Patris, et Fílii, ✠ et Spíritus Sancti.

D. Amen.

 

Pássio Dómini nostri Iesu Christi secúndum Lucam.

Luc 22:39-71; 23:1-53

In illo témpore: Egréssus Iesus ibat secúndum consuetúdinem in montem Olivárum. Secúti sunt autem illum et discípuli. Et cum pervenísset ad locum, dixit illis: I. Oráte, ne intrétis in tentatiónem. C. Et ipse avúlsus est ab eis, quantum iactus est lápidis, et pósitis génibus orábat, dicens: I. Pater, si vis, transfer cálicem istum a me: verúmtamen non mea volúntas, sed tua fiat. C. Appáruit autem illi Angelus de cœlo, confórtans eum. Et factus in agónia, prolíxius orábat. Et factus est sudor eius, sicut guttæ sánguinis decurréntis in terram. Et cum surrexísset ab oratióne, et venísset ad discípulos suos, invénit eos dormiéntes præ tristítia. Et ait illis: I.Quid dormítis? súrgite, oráte, ne intrétis in tentatiónem. C. Adhuc eo loquénte, ecce turba: et qui vocabátur Iudas, unus de duódecim, antecedébat eos: et appropinquávit Iesu, ut oscularétur eum. Iesus autem dixit illi: I. Iuda, ósculo Fílium hóminis tradis? C. Vidéntes autem hi, qui circa ipsum erant, quod futúrum erat, dixérunt ei: S. Dómine, si percútimus in gladio? C. Et percússit unus ex illis servum príncipis sacerdótum, et amputávit aurículam eius déxteram. Respóndens autem Iesus, ait: I. Sínite usque huc. C. Et cum tetigísset aurículam eius, sanávit eum. Dixit autem Iesus ad eos, qui vénerant ad se, príncipes sacerdótum et magistrátus templi et senióres: I. Quasi ad latrónem exístis cum gládiis et fústibus? Cum cotídie vobíscum fúerim in templo, non extendístis manus in me: sed hæc est hora vestra et potéstas tenebrárum. C. Comprehendéntes autem eum, duxérunt ad domum príncipis sacerdótum: Petrus vero sequebátur a longe. Accénso autem igne in médio átrii, et circumsedéntibus illis, erat Petrus in médio eórum. Quem cum vidísset ancílla quædam sedéntem ad lumen, et eum fuísset intúita, dixit: S. Et hic cum illo erat. C. At ille negávit eum, dicens: S. Múlier, non novi illum. C. Et post pusíllum álius videns eum, dixit: S. Et tu de illis es. C. Petrus vero ait: S. O homo, non sum. C. Et intervállo facto quasi horæ uníus, álius quidam affirmábat, dicens: S. Vere et hic cum illo erat: nam et Galilæus est. C. Et ait Petrus: S. Homo, néscio, quid dicis. C. Et contínuo adhuc illo loquénte cantávit gallus. Et convérsus Dóminus respéxit Petrum. Et recordátus est Petrus verbi Dómini, sicut díxerat: Quia priúsquam gallus cantet, ter me negábis. Et egréssus foras Petrus flevit amáre. Et viri, qui tenébant illum, illudébant ei, cædéntes. Et velavérunt eum et percutiébant fáciem eius: et interrogábant eum, dicéntes: S. Prophetíza, quis est, qui te percússit? C. Et alia multa blasphemántes dicébant in eum. Et ut factus est dies, convenérunt senióres plebis et príncipes sacerdótum et scribæ, et duxérunt illum in concílium suum, dicentes: S. Si tu es Christus, dic nobis. C. Et ait illis: I. Si vobis díxero, non credétis mihi: si autem et interrogávero, non respondébitis mihi, neque dimittétis. Ex hoc autem erit Fílius hóminis sedens a dextris virtútis Dei. C. Dixérunt autem omnes: S. Tu ergo es Fílius Dei? C. Qui ait: I. Vos dicitis, quia ego sum. C. At illi dixérunt: S. Quid adhuc desiderámus testimónium? Ipsi enim audívimus de ore eius. C. Et surgens omnis multitúdo eórum, duxérunt illum ad Pilátum. Cœpérunt autem illum accusáre, dicéntes: S. Hunc invénimus subverténtem gentem nostram, et prohibéntem tribúta dare Cæsari, et dicéntem se Christum regem esse. C. Pilátus autem interrogávit eum, dicens: S. Tu es Rex Iudæórum? C. At ille respóndens, ait: I. Tu dicis. C. Ait autem Pilátus ad príncipes sacerdótum et turbas: S. Nihil invénio causæ in hoc hómine. C. At illi invalescébant, dicéntes: S. Cómmovet pópulum, docens per univérsam Iudæam, incípiens a Galilæa usque huc. C. Pilátus autem áudiens Galilæam, interrogávit, si homo Galilæus esset. Et ut cognóvit, quod de Heródis potestáte esset, remísit eum ad Heródem, qui et ipse Ierosólymis erat illis diébus. Heródes autem, viso Iesu, gavísus est valde. Erat enim cúpiens ex multo témpore vidére eum, eo quod audíerat multa de eo, et sperábat signum áliquod vidére ab eo fíeri. Interrogábat autem eum multis sermónibus. At ipse nihil illi respondébat. Stabant autem príncipes sacerdótum et scribæ, constánter accusántes eum. Sprevit autem illum Heródes cum exércitu suo: et illúsit indútum veste alba, et remísit ad Pilátum. Et facti sunt amíci Heródes et Pilátus in ipsa die: nam ántea inimíci erant ad ínvicem. Pilátus autem, convocátis princípibus sacerdótum et magistrátibus et plebe, dixit ad illos: S. Obtulístis mihi hunc hóminem, quasi averténtem pópulum, et ecce, ego coram vobis intérrogans, nullam causam invéni in hómine isto ex his, in quibus eum accusátis. Sed neque Heródes: nam remísi vos ad illum, et ecce, nihil dignum morte actum est ei. Emendátum ergo illum dimíttam. C. Necésse autem habébat dimíttere eis per diem festum, unum. Exclamávit autem simul univérsa turba, dicens: S. Tolle hunc, et dimítte nobis Barábbam. C. Qui erat propter seditiónem quandam fáctam in civitáte et homicídium missus in cárcerem. Iterum autem Pilátus locútus est ad eos, volens dimíttere Iesum. At illi succlamábant, dicéntes: S. Crucifíge, crucifíge eum. C. Ille autem tértio dixit ad illos: S. Quid enim mali fecit iste? Nullam causam mortis invénio in eo: corrípiam ergo illum et dimíttam. C. At illi instábant vócibus magnis, postulántes, ut crucifigerétur. Et invalescébant voces eórum. Et Pilátus adiudicávit fíeri petitiónem eórum. Dimísit autem illis eum, qui propter homicídium et seditiónem missus fúerat in cárcerem, quem petébant: Iesum vero trádidit voluntáti eórum. Et cum dúcerent eum, apprehendérunt Simónem quendam Cyrenénsem, veniéntem de villa: et imposuérunt illi crucem portáre post Iesum. Sequebátur autem illum multa turba pópuli, et mulíerum, quæ plangébant et lamentabántur eum. Convérsus autem ad illas Iesus dixit: I. Filiæ Ierúsalem, nolíte flere super me, sed super vos ipsas flete et super fílios vestros. Quóniam ecce vénient dies, in quibus dicent: Beátæ stériles, et ventres, qui non genuérunt, et úbera, quæ non lactavérunt. Tunc incípient dícere móntibus: Cádite super nos; et cóllibus: Operíte nos. Quia si in víridi ligno hæc fáciunt, in árido quid fiet? C. Ducebántur autem et alii duo nequam cum eo, ut interficeréntur. Et postquam venérunt in locum, qui vocátur Calváriæ, ibi crucifixérunt eum: et latrónes, unum a dextris et álterum a sinístris. Iesus autem dicebat: I. Pater, dimítte illis: non enim sciunt, quid fáciunt. C. Dividéntes vero vestiménta eius, misérunt sortes. Et stabat pópulus spectans, et deridébant eum príncipes cum eis, dicéntes: S. Alios salvos fecit: se salvum fáciat, si hic est Christus Dei electus. C. Illudébant autem ei et mílites accedéntes, et acétum offeréntes ei, et dicéntes: S. Si tu es Rex Iudæórum, salvum te fac. C. Erat autem et superscríptio scripta super eum lítteris græcis et latínis et hebráicis: Hic est Rex Iudæórum. Unus autem de his, qui pendébant, latrónibus, blasphemábat eum, dicens: S. Si tu es Christus, salvum fac temetípsum, et nos. C. Respóndens autem alter increpábat eum, dicens: S. Neque tu times Deum, quod in eadem damnatióne es. Et nos quidem iuste, nam digna factis recípimus: hic vero nihil mali gessit. C. Et dicebat ad Iesum: S. Dómine, meménto mei, cum véneris in regnum tuum. C. Et dixit illi Iesus: I. Amen, dico tibi: Hódie mecum eris in paradíso. C. Erat autem fere hora sexta, et ténebræ factæ sunt in univérsam terram usque in horam nonam. Et obscurátus est sol: et velum templi scissum est médium. Et clamans voce magna Iesus, ait: I. Pater, in manus tuas comméndo spíritum meum. C. Et hæc dicens, exspirávit. Hic genuflectitur, et pausatur aliquántulum Videns autem centúrio quod factum fúerat, glorificávit Deum, dicens: S. Vere hic homo iustus erat. C. Et omnis turba eórum, qui simul áderant ad spectáculum istud et vidébant, quæ fiébant, percutiéntes péctora sua revertebántur. Stabant autem omnes noti eius a longe, et mulíeres, quæ secútæ eum erant a Galilǽa, hæc vidéntes.

Et ecce, vir nómine Ioseph, qui erat decúrio, vir bonus et iustus: hic non consénserat consílio et áctibus eórum, ab Arimathǽa civitáte Iudǽæ, qui exspectábat et ipse regnum Dei. Hic accéssit ad Pilátum et pétiit corpus Iesu: et depósitum invólvit síndone, et pósuit eum in monuménto excíso, in quo nondum quisquam pósitus fúerat.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 101:2-3

Dómine, exáudi oratiónem meam, et clamor meus ad te pervéniat: ne avértas fáciem tuam a me.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, quǽsumus, Dómine, munus oblátum, et dignánter operáre: ut, quod passiónis Fílii tui, Dómini nostri, mystério gérimus, piis afféctibus consequámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Sancta Cruce

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui salútem humáni géneris in ligno Crucis constituísti: ut, unde mors oriebátur, inde vita resúrgeret: et, qui in ligno vincébat, in ligno quoque vincerétur: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

  
Matutinum

MatutinumLaudesPrimaTertia
SextaNonaVesperaCompletorium
Missa
Incipit{omittitur}

Invitatorium{omittitur}

Hymnus{omittitur}

Psalmi cum lectionibus {Antiphonæ et Psalmi ex Proprio de Tempore}


Nocturn I. 


Ant. Zelus domus tuæ * comédit me, et oppróbria exprobrántium tibi cecidérunt super me.

Psalmus 68 [1]

68:2  Salvum me fac, Deus: * quóniam intravérunt aquæ usque ad ánimam meam.

68:3  Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

Gloria omittitur

 

Ant. Zelus domus tuæ comédit me, et oppróbria exprobrántium tibi cecidérunt super me.

Ant. Avertántur retrórsum, * et erubéscant, qui cógitant mihi mala.

Psalmus 69 [2]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

Gloria omittitur

 

Ant. Avertántur retrórsum, et erubéscant, qui cógitant mihi mala.

Ant. Deus meus, * éripe me de manu peccatóris.

Psalmus 70 [3]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

Gloria omittitur

 

Ant. Deus meus, éripe me de manu peccatóris.

℣. Avertántur retrórsum, et erubéscant.

℟. Qui cógitant mihi mala.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

 

 

Lectio 1

Incipit Lamentátio Ieremíæ Prophétæ

Lam 1:1-5 


1 Aleph. Quómodo sedet sola cívitas plena pópulo: facta est quasi vídua dómina géntium: princeps provinciárum facta est sub tribúto.

2 Beth. Plorans plorávit in nocte, et lácrimæ eius in maxíllis eius: non est qui consolétur eam ex ómnibus caris eius: omnes amíci eius sprevérunt eam, et facti sunt ei inimíci.

3 Ghimel. Migrávit Iudas propter afflictiónem, et multitúdinem servitútis: habitávit inter gentes, nec invénit réquiem: omnes persecutóres eius apprehendérunt eam inter angústias.

4 Daleth. Viæ Sion lugent eo quod non sint qui véniant ad solemnitátem: omnes portæ eius destrúctæ: sacerdótes eius geméntes: vírgines eius squálidæ, et ipsa oppréssa amaritúdine.

5 He. Facti sunt hostes eius in cápite, inimíci eius locupletáti sunt: quia Dóminus locútus est super eam propter multitúdinem iniquitátum eius: párvuli eius ducti sunt in captivitátem, ante fáciem tribulántis.

Ierúsalem, Ierúsalem, convértere ad Dóminum Deum tuum.

 

℟. In monte Olivéti orávit ad Patrem: Pater, si fíeri potest, tránseat a me calix iste:

* Spíritus quidem promptus est, caro autem infírma.

℣. Vigiláte, et oráte, ut non intrétis in tentatiónem.

℟. Spíritus quidem promptus est, caro autem infírma.



 

Lectio 2

Lam 1:6-9 


6 Vau. Et egréssus est a fília Sion omnis decor eius: facti sunt príncipes eius velut aríetes non inveniéntes páscua: et abiérunt absque fortitúdine ante fáciem subsequéntis.

7 Zain. Recordáta est Ierúsalem diérum afflictiónis suæ, et prævaricatiónis ómnium desiderabílium suórum, quæ habúerat a diébus antíquis, cum cáderet pópulus eius in manu hostíli, et non esset auxiliátor: vidérunt eam hostes, et derisérunt sábbata eius.

8 Heth. Peccátum peccávit Ierúsalem, proptérea instábilis facta est: omnes, qui glorificábant eam, sprevérunt illam, quia vidérunt ignomíniam eius: ipsa autem gemens convérsa est retrórsum.

9 Teth. Sordes eius in pédibus eius, nec recordáta est finis sui: depósita est veheménter, non habens consolatórem: vide, Dómine, afflictiónem meam, quóniam eréctus est inimícus.

Ierúsalem, Ierúsalem, convértere ad Dóminum Deum tuum.

 

℟. Tristis est ánima mea usque ad mortem: sustinéte hic, et vigiláte mecum: nunc vidébitis turbam, quæ circúmdabit me:

* Vos fugam capiétis, et ego vadam immolári pro vobis.

℣. Ecce appropínquat hora, et Fílius hóminis tradétur in manus peccatórum.

℟. Vos fugam capiétis, et ego vadam immolári pro vobis.



 

Lectio 3

Lam 1:10-14 


10 Iod. Manum suam misit hostis ad ómnia desiderabília eius: quia vidit gentes ingréssas sanctuárium suum, de quibus præcéperas ne intrárent in ecclésiam tuam.

11 Caph. Omnis pópulus eius gemens, et quærens panem: dedérunt pretiósa quæque pro cibo ad refocillándam ánimam. Vide, Dómine, et consídera, quóniam facta sum vilis.

12 Lamed. O vos omnes, qui transítis per viam, atténdite, et vidéte, si est dolor sicut dolor meus: quóniam vindemiávit me, ut locútus est Dóminus in die iræ furóris sui.

13 Mem. De excélso misit ignem in óssibus meis, et erudívit me: expándit rete pédibus meis, convértit me retrórsum: pósuit me desolátam, tota die mæróre conféctam.

14 Nun. Vigilávit iugum iniquitátum meárum: in manu eius convolútæ sunt, et impósitæ collo meo: infirmáta est virtus mea: dedit me Dóminus in manu, de qua non pótero súrgere.

Ierúsalem, Ierúsalem, convértere ad Dóminum Deum tuum.

 

℟. Ecce vídimus eum non habéntem spéciem, neque decórem: aspéctus eius in eo non est: hic peccáta nostra portávit, et pro nobis dolet: ipse autem vulnerátus est propter iniquitátes nostras: 

* Cuius livóre sanáti sumus.

℣. Vere languóres nostros ipse tulit, et dolóres nostros ipse portávit.

℟. Cuius livóre sanáti sumus.

Gloria omittitur

℟. Ecce vídimus eum non habéntem spéciem, neque decórem: aspéctus eius in eo non est: hic peccáta nostra portávit, et pro nobis dolet: ipse autem vulnerátus est propter iniquitátes nostras: * Cuius livóre sanáti sumus.

Nocturn II. 


Ant. Liberávit Dóminus * páuperem a poténte, et ínopem, cui non erat adiútor.

Psalmus 71 [4]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

Gloria omittitur

 

Ant. Liberávit Dóminus páuperem a poténte, et ínopem, cui non erat adiútor.

Ant. Cogitavérunt ímpii, * et locúti sunt nequítiam: iniquitátem in excélso locúti sunt.

Psalmus 72 [5]

72:1  Quam bonus Israël Deus, * his, qui recto sunt corde!

72:2  Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

Gloria omittitur

 

Ant. Cogitavérunt ímpii, et locúti sunt nequítiam: iniquitátem in excélso locúti sunt.

Ant. Exsúrge, Dómine, * et iúdica causam meam.

Psalmus 73 [6]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

Gloria omittitur

 

Ant. Exsúrge, Dómine, et iúdica causam meam.

℣. Deus meus, éripe me de manu peccatóris.

℟. Et de manu contra legem agéntis et iníqui.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

 

 

Lectio 4

Ex tractátu sancti Augustíni Epíscopi super Psalmos

In Psalmum 54 ad 1 versum 


Exáudi, Deus, oratiónem meam, et ne despéxeris deprecatiónem meam: inténde mihi, et exáudi me. Satagéntis, sollíciti, in tribulatióne pósiti, verba sunt ista. Orat multa pátiens, de malo liberári desíderans. Súperest ut videámus in quo malo sit: et cum dícere cœ́perit, agnoscámus ibi nos esse: ut communicáta tribulatióne, coniungámus oratiónem. Contristátus sum, inquit, in exercitatióne mea, et conturbátus sum. Ubi contristátus? ubi conturbátus? In exercitatióne mea, inquit. Hómines malos, quos pátitur, commemorátus est: eandémque passiónem malórum hóminum exercitatiónem suam dixit. Ne putétis gratis esse malos in hoc mundo, et nihil boni de illis ágere Deum. Omnis malus aut ídeo vivit, ut corrigátur; aut ídeo vivit, ut per illum bonus exerceátur.

 

℟. Amicus meus ósculi me trádidit signo: Quem osculátus fúero, ipse est, tenéte eum: hoc malum fecit signum, qui per ósculum adimplévit homicídium.

* Infélix prætermísit prétium sánguinis, et in fine láqueo se suspéndit.

℣. Bonum erat ei, si natus non fuísset homo ille.

℟. Infélix prætermísit prétium sánguinis, et in fine láqueo se suspéndit.



 

Lectio 5

Utinam ergo qui nos modo exércent, convertántur, et nobíscum exerceántur: tamen quámdiu ita sunt ut exérceant, non eos odérimus: quia in eo quod malus est quis eórum, utrum usque in finem perseveratúrus sit, ignorámus. Et plerúmque cum tibi vidéris odísse inimícum, fratrem odísti, et nescis. Diábolus, et ángeli eius in Scriptúris sanctis manifestáti sunt nobis, quod ad ignem ætérnum sint destináti. Ipsórum tantum desperánda est corréctio, contra quos habémus occúltam luctam: ad quam luctam nos armat Apóstolus, dicens: Non est nobis colluctátio advérsus carnem et sánguinem: id est, non advérsus hómines, quos vidétis, sed advérsus príncipes, et potestátes, et rectóres mundi, tenebrárum harum. Ne forte cum dixísset, mundi, intellégeres dǽmones esse rectóres cæli et terræ. Mundi dixit, tenebrárum harum: mundi dixit, amatórum mundi: mundi dixit, impiórum et iniquórum: mundi dixit, de quo dicit Evangélium: Et mundus eum non cognóvit.

 

℟. Iudas mercátor péssimus ósculo pétiit Dóminum: ille ut agnus ínnocens non negávit Iudæ ósculum:

* Denariórum número Christum Iudǽis trádidit.

℣. Mélius illi erat, si natus non fuísset.

℟. Denariórum número Christum Iudǽis trádidit.



 

Lectio 6

Quóniam vidi iniquitátem, et contradictiónem in civitáte. Atténde glóriam crucis ipsíus. Iam in fronte regum crux illa fixa est, cui inimíci insultavérunt. Efféctus probávit virtútem: dómuit orbem non ferro, sed ligno. Lignum crucis contuméliis dignum visum est inimícis, et ante ipsum lignum stantes caput agitábant, et dicébant: Si Fílius Dei est, descéndat de cruce. Extendébat ille manus suas ad pópulum non credéntem, et contradicéntem. Si enim iustus est, qui ex fide vivit; iníquus est, qui non habet fidem. Quod ergo hic ait, iniquitátem: perfídiam intéllege. Vidébat ergo Dóminus in civitáte iniquitátem et contradictiónem, et extendébat manus suas ad pópulum non credéntem et contradicéntem: et tamen et ipsos exspéctans dicébat: Pater, ignósce illis, quia nésciunt quid fáciunt.

 

℟. Unus ex discípulis meis tradet me hódie: Væ illi per quem tradar ego: 

* Mélius illi erat, si natus non fuísset.

℣. Qui intíngit mecum manum in parópside, hic me traditúrus est in manus peccatórum.

℟. Mélius illi erat, si natus non fuísset.

Gloria omittitur

℟. Unus ex discípulis meis tradet me hódie: Væ illi per quem tradar ego: * Mélius illi erat, si natus non fuísset.

Nocturn III. 


Ant. Dixi iníquis: * Nolíte loqui advérsus Deum iniquitátem.

Psalmus 74 [7]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

Gloria omittitur

 

Ant. Dixi iníquis: Nolíte loqui advérsus Deum iniquitátem.

Ant. Terra trémuit * et quiévit, dum exsúrgeret in iudício Deus.

Psalmus 75 [8]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

Gloria omittitur

 

Ant. Terra trémuit et quiévit, dum exsúrgeret in iudício Deus.

Ant. In die tribulatiónis * meæ Deum exquisívi mánibus meis.

Psalmus 76 [9]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

Gloria omittitur

 

Ant. In die tribulatiónis meæ Deum exquisívi mánibus meis.

℣. Exsúrge, Dómine.

℟. Et iúdica causam meam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

 

 

Lectio 7

De Epístola prima beáti Pauli Apóstoli ad Corínthios

1 Cor 11:17-22 


17 Hoc autem præcípio: non laudans quod non in mélius, sed in detérius convenítis.

18 Primum quidem conveniéntibus vobis in Ecclésiam, áudio scissúras esse inter vos, et ex parte credo.

19 Nam opórtet et hǽreses esse, ut et qui probáti sunt, manifésti fiant in vobis.

20 Conveniéntibus ergo vobis in unum, iam non est Domínicam cenam manducáre.

21 Unusquísque enim suam cenam præsúmit ad manducándum. Et álius quidem ésurit, álius autem ébrius est.

22 Numquid domos non habétis ad manducándum et bibéndum? aut Ecclésiam Dei contémnitis, et confúnditis eos, qui non habent? Quid dicam vobis? Laudo vos? In hoc non laudo.

 

℟. Eram quasi agnus ínnocens: ductus sum ad immolándum, et nesciébam: consílium fecérunt inimíci mei advérsum me, dicéntes:

* Veníte, mittámus lignum in panem eius, et eradámus eum de terra vivéntium.

℣. Omnes inimíci mei advérsum me cogitábant mala mihi: verbum iníquum mandavérunt advérsum me, dicéntes.

℟. Veníte, mittámus lignum in panem eius, et eradámus eum de terra vivéntium.



 

Lectio 8

1 Cor 11:23-26 


23 Ego enim accépi a Dómino quod et trádidi vobis, quóniam Dóminus Iesus, in qua nocte tradebátur, accépit panem, 

24 Et grátias agens fregit, et dixit: Accípite, et manducáte: hoc est corpus meum, quod pro vobis tradétur: hoc fácite in meam commemoratiónem. 

25 Simíliter et cálicem, postquam cœnávit, dicens: Hic calix novum testaméntum est in meo sánguine: hoc fácite, quotiescúmque bibétis, in meam commemoratiónem. 

26 Quotiescúmque enim manducábitis panem hunc, et cálicem bibétis, mortem Dómini annuntiábitis donec véniat.

 

℟. Una hora non potuístis vigiláre mecum, qui exhortabámini mori pro me? 

* Vel Iudam non vidétis, quómodo non dormit, sed festínat trádere me Iudǽis.

℣. Quid dormítis? súrgite, et oráte, ne intrétis in tentatiónem.

℟. Vel Iudam non vidétis, quómodo non dormit, sed festínat trádere me Iudǽis.



 

Lectio 9

1 Cor 11:27-34 


27 Itaque quicúmque manducáverit panem hunc, vel bíberit cálicem Dómini indígne, reus erit córporis et sánguinis Dómini. 

28 Probet autem seípsum homo: et sic de pane illo edat, et de cálice bibat. 

29 Qui enim mandúcat et bibit indígne, iudícium sibi mandúcat et bibit, non diiúdicans corpus Dómini. 

30 Ideo inter vos multi infírmi et imbecílles, et dórmiunt multi. 

31 Quod, si nosmetípsos diiudicarémus, non útique iudicarémur. 

32 Dum iudicámur autem, a Dómino corrípimur, ut non cum hoc mundo damnémur. 

33 Itaque, fratres mei, cum convenítis ad manducándum, ínvicem exspectáte. 

34 Si quis ésurit, domi mandúcet: ut non in iudícium conveniátis. Cétera autem, cum vénero, dispónam.

 

℟. Senióres pópuli consílium fecérunt, 

* Ut Iesum dolo tenérent, et occíderent: cum gládiis et fústibus exiérunt tamquam ad latrónem.

℣. Collegérunt pontífices et pharisǽi concílium.

℟. Ut Iesum dolo tenérent, et occíderent: cum gládiis et fústibus exiérunt tamquam ad latrónem.

Gloria omittitur

℟. Senióres pópuli consílium fecérunt, * Ut Iesum dolo tenérent, et occíderent: cum gládiis et fústibus exiérunt tamquam ad latrónem.

Reliqua omittuntur, nisi Laudes separandæ sint. 


Oratio {ex Proprio de Tempore}


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}


  
Laudes
Feria Quinta in Cena Domini ~ I. classis


Ad Laudes 03-28-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Psalmi {Laudes:2 Psalmi et antiphonæ  ex Proprio de Tempore}


Ant. Iustificéris, Dómine, * in sermónibus tuis, et vincas cum iudicáris.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

Gloria omittitur

 

Ant. Iustificéris, Dómine, in sermónibus tuis, et vincas cum iudicáris.

Ant. Dóminus * tamquam ovis ad víctimam ductus est, et non apéruit os suum.

Psalmus 89 [2]

89:1  Dómine, refúgium factus es nobis: * a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

Gloria omittitur

 

Ant. Dóminus tamquam ovis ad víctimam ductus est, et non apéruit os suum.

Ant. Contrítum est * cor meum in médio mei, contremuérunt ómnia ossa mea.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

Gloria omittitur

 

Ant. Contrítum est cor meum in médio mei, contremuérunt ómnia ossa mea.

Ant. Exhortátus es * in virtúte tua, et in refectióne sancta tua, Dómine.

Canticum Moysis [4]

Exod. 15:1-22 


15:1  Cantémus Dómino: glorióse enim magnificátus est, * equum et ascensórem deiécit in mare.

15:2  Fortitúdo mea, et laus mea Dóminus, * et factus est mihi in salútem.

15:3  Iste Deus meus, et glorificábo eum: * Deus patris mei, et exaltábo eum.

15:4  Dóminus quasi vir pugnátor, Omnípotens nomen eius. * Currus Pharaónis et exércitum eius proiécit in mare.

15:5  Elécti príncipes eius submérsi sunt in Mari Rubro: * abýssi operuérunt eos, descendérunt in profúndum quasi lapis.

15:6  Déxtera tua, Dómine, magnificáta est in fortitúdine: déxtera tua, Dómine, percússit inimícum. * Et in multitúdine glóriæ tuæ deposuísti adversários tuos:

15:7  Misísti iram tuam, quæ devorávit eos sicut stípulam. * Et in spíritu furóris tui congregátæ sunt aquæ:

15:8  Stetit unda fluens, * congregátæ sunt abýssi in médio mari.

15:9  Dixit inimícus: Pérsequar et comprehéndam, * dívidam spólia, implébitur ánima mea:

15:10  Evaginábo gládium meum, * interfíciet eos manus mea.

15:11  Flavit spíritus tuus, et opéruit eos mare: * submérsi sunt quasi plumbum in aquis veheméntibus.

15:12  Quis símilis tui in fórtibus, Dómine? * quis símilis tui, magníficus in sanctitáte, terríbilis atque laudábilis, fáciens mirabília?

15:13  Extendísti manum tuam, et devorávit eos terra. * Dux fuísti in misericórdia tua pópulo quem redemísti:

15:14  Et portásti eum in fortitúdine tua, * ad habitáculum sanctum tuum.

15:15  Ascendérunt pópuli, et iráti sunt: * dolóres obtinuérunt habitatóres Philísthiim.

15:16  Tunc conturbáti sunt príncipes Edom, robústos Moab obtínuit tremor: * obriguérunt omnes habitatóres Chánaan.

15:17  Írruat super eos formído et pavor, * in magnitúdine brácchii tui:

15:18  Fiant immóbiles quasi lapis, donec pertránseat pópulus tuus, Dómine, * donec pertránseat pópulus tuus iste, quem possedísti.

15:19  Introdúces eos, et plantábis in monte hereditátis tuæ, * firmíssimo habitáculo tuo quod operátus es, Dómine:

15:20  Sanctuárium tuum, Dómine, quod firmavérunt manus tuæ. * Dóminus regnábit in ætérnum et ultra.

15:21  Ingréssus est enim eques Phárao cum cúrribus et equítibus eius in mare: * et redúxit super eos Dóminus aquas maris:

15:22  Fílii autem Israël ambulavérunt per siccum * in médio eius.

Gloria omittitur

 

Ant. Exhortátus es in virtúte tua, et in refectióne sancta tua, Dómine.

Ant. Oblátus est * quia ipse vóluit, et peccáta nostra ipse portávit.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

Gloria omittitur

 

Ant. Oblátus est quia ipse vóluit, et peccáta nostra ipse portávit.

Versus (In loco Capituli) 


℣. Homo pacis meæ, in quo sperávi.

℟. Qui edébat panes meos, ampliávit advérsum me supplantatiónem.

Canticum: Benedictus {Antiphona ex Proprio de Tempore}


Ant. Tráditor autem * dedit eis signum, dicens: Quem osculátus fúero, ipse est, tenéte eum.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

Gloria omittitur

Ant. Tráditor autem dedit eis signum, dicens: Quem osculátus fúero, ipse est, tenéte eum.

Preces Feriales{omittitur}

Oratio {ex Proprio de Tempore}


Christus factus est pro nobis obédiens usque ad mortem.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}


  
Primam
Feria Quinta in Cena Domini ~ I. classis


Ad Primam 03-28-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Hymnus{omittitur}

Psalmi {Psalmi Dominica, antiphonæ  ex Proprio de Tempore}


Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

Gloria omittitur

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

Gloria omittitur

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

Gloria omittitur

 

Capitulum Responsorium Versus{omittitur}

Orationes {specialis}


Christus factus est pro nobis obédiens usque ad mortem.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio brevis{omittitur}

Conclusio{omittitur}


  
Tertiam
Feria Quinta in Cena Domini ~ I. classis


Ad Tertiam 03-28-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Hymnus{omittitur}

Psalmi {Psalmi Dominica, antiphonæ  ex Proprio de Tempore}


Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

Gloria omittitur

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

Gloria omittitur

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

Gloria omittitur

 

Capitulum Responsorium Versus{omittitur}

Oratio {ex Proprio de Tempore}


Christus factus est pro nobis obédiens usque ad mortem.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}


  
Sextam
Feria Quinta in Cena Domini ~ I. classis


Ad Sextam 03-28-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Hymnus{omittitur}

Psalmi {Psalmi Dominica, antiphonæ  ex Proprio de Tempore}


Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

Gloria omittitur

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

Gloria omittitur

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

Gloria omittitur

 

Capitulum Responsorium Versus{omittitur}

Oratio {ex Proprio de Tempore}


Christus factus est pro nobis obédiens usque ad mortem.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}


  
Nonam
Feria Quinta in Cena Domini ~ I. classis


Ad Nonam 03-28-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Hymnus{omittitur}

Psalmi {Psalmi Dominica, antiphonæ  ex Proprio de Tempore}


Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

Gloria omittitur

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

Gloria omittitur

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

Gloria omittitur

 

Capitulum Responsorium Versus{omittitur}

Oratio {ex Proprio de Tempore}


Christus factus est pro nobis obédiens usque ad mortem.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}


  
Vesperam
Feria Quinta in Cena Domini ~ I. classis


Ad Vesperas 03-28-2024 


MatutinumLaudesPrimaTertia
SextaNonaVesperaCompletorium
Missa
Vesperæ ab iis qui Missæ vespertinæ in Cena Domini intersunt, hodie non dicuntur. 


Incipit{omittitur}

Psalmi {Psalmi et antiphonæ  ex Proprio de Tempore}


Ant. Cálicem * salutáris accípiam et nomen Dómini invocábo.

Psalmus 115 [1]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

Gloria omittitur

 

Ant. Cálicem salutáris accípiam et nomen Dómini invocábo.

Ant. Cum his, * qui odérunt pacem eram pacíficus: dum loquébar illis, impugnábant me gratis.

Psalmus 119 [2]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

Gloria omittitur

 

Ant. Cum his, qui odérunt pacem eram pacíficus: dum loquébar illis, impugnábant me gratis.

Ant. Ab homínibus * iníquis líbera me, Dómine.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

Gloria omittitur

 

Ant. Ab homínibus iníquis líbera me, Dómine.

Ant. Custódi me * a láqueo, quem statuérunt mihi, et a scándalis operántium iniquitátem.

Psalmus 140 [4]

140:1  Dómine, clamávi ad te, exáudi me: * inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

Gloria omittitur

 

Ant. Custódi me a láqueo, quem statuérunt mihi, et a scándalis operántium iniquitátem.

Ant. Considerábam * ad déxteram, et vidébam, et non erat qui cognósceret me.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

Gloria omittitur

 

Ant. Considerábam ad déxteram, et vidébam, et non erat qui cognósceret me.

Capitulum Hymnus Versus{omittitur}

Canticum: Magnificat {Antiphona ex Proprio de Tempore}


Ant. Cenántibus autem illis * accépit Iesus panem, et benedíxit, ac fregit, dedítque discípulis suis.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

Gloria omittitur

Ant. Cenántibus autem illis accépit Iesus panem, et benedíxit, ac fregit, dedítque discípulis suis.

Preces Feriales{omittitur}

Oratio {ex Proprio de Tempore}


Christus factus est pro nobis obédiens usque ad mortem.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}


  
Completorium
Feria Quinta in Cena Domini ~ I. classis


Ad Completorium 03-28-2024 


MatutinumLaudesPrimaTertia
SextaNonaVesperaCompletorium
Missa
Special Completorium 


 

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

Gloria omittitur

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

Gloria omittitur

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

Gloria omittitur

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

Christus factus est pro nobis obédiens usque ad mortem.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Et sub silentio concluditur. 


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.


  
Sancta Missa
Feria Quinta in Coena Domini ~ I. classis


Sancta Missa 03-28-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

omit. psalm

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Incensatio 


Benedícite, pater reverénde 

Ab illo bene ✠ dicáris, in cuius honóre cremáberis. Amen. 

Introitus 


Gal 6:14.

Nos autem gloriári opórtet in Cruce Dómini nostri Iesu Christi: in quo est salus, vita et resurréctio nostra: per quem salváti et liberáti sumus

Ps 66:2

Deus misereátur nostri, et benedícat nobis: illúminet vultum suum super nos, et misereátur nostri.

Nos autem gloriári opórtet in Cruce Dómini nostri Iesu Christi: in quo est salus, vita et resurréctio nostra: per quem salváti et liberáti sumus

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, a quo et Iudas reátus sui pœnam, et confessiónis suæ latro prǽmium sumpsit, concéde nobis tuæ propitiatiónis efféctum: ut, sicut in passióne sua Iesus Christus, Dóminus noster, divérsa utrísque íntulit stipéndia meritórum; ita nobis, abláto vetustátis erróre, resurrectiónis suæ grátiam largiátur:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios.

1 Cor 11:20-32.

Fratres: Conveniéntibus vobis in unum, iam non est Domínicam cœnam manducáre. Unusquísque enim suam cenam præsúmit ad manducándum. Et alius quidem ésurit: álius autem ébrius est. Numquid domos non habétis ad manducándum et bibéndum? aut ecclésiam Dei contémnitis, et confúnditis eos, qui non habent? Quid dicam vobis? Laudo vos? In hoc non laudo. Ego enim accépi a Dómino quod et trádidi vobis, quóniam Dóminus Iesus, in qua nocte tradebátur, accépit panem, et grátias agens fregit, et dixit: Accípite, et manducáte: hoc est corpus meum, quod pro vobis tradétur: hoc fácite in meam commemoratiónem. Simíliter et cálicem, postquam cœnávit, dicens: Hic calix novum Testaméntum est in meo sánguine: hoc fácite, quotiescúmque bibétis, in meam commemoratiónem. Quotiescúmque enim manducábitis panem hunc et cálicem bibétis: mortem Dómini annuntiábitis, donec véniat. Itaque quicúmque manducáverit panem hunc vel bíberit cálicem Dómini indígne, reus erit córporis et sánguinis Dómini. Probet autem seípsum homo: et sic de pane illo edat et de cálice bibat. Qui enim mandúcat et bibit indígne, iudícium sibi mandúcat et bibit: non diiúdicans corpus Dómini. Ideo inter vos multi infirmi et imbecílles, et dórmiunt multi. Quod si nosmetípsos diiudicarémus, non útique iudicarémur. Dum iudicámur autem, a Dómino corrípimur, ut non cum hoc mundo damnémur.

℟. Deo grátias.

Graduale 


Phil 2:8-9

Christus factus est pro nobis obœ́diens usque ad mortem, mortem autem crucis

℣. Propter quod et Deus exaltávit illum: et dedit illi nomen, quod est super omne nomen.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

D. Iube, domne, benedícere.

S. Dóminus sit in corde tuo et in lábiis tuis: ut digne et competénter annúnties Evangélium suum: In nómine Patris, et Fílii, ✠ et Spíritus Sancti. Amen.

V. Dóminus vobíscum. 

R. Et cum spíritu tuo. 

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 13:1-15

Ante diem festum Paschæ, sciens Iesus, quia venit hora eius, ut tránseat ex hoc mundo ad Patrem: cum dilexísset suos, qui erant in mundo, in finem diléxit eos. Et cena facta, cum diábolus iam misísset in cor, ut tráderet eum Iudas Simónis Iscariótæ: sciens, quia ómnia dedit ei Pater in manus, et quia a Deo exivit, et ad Deum vadit: surgit a cena et ponit vestiménta sua: et cum accepísset línteum, præcínxit se. Deinde mittit aquam in pelvim, et cœpit laváre pedes discipulórum, et extérgere línteo, quo erat præcínctus. Venit ergo ad Simónem Petrum. Et dicit ei Petrus: Dómine, tu mihi lavas pedes? Respóndit Iesus et dixit ei: Quod ego fácio, tu nescis modo, scies autem póstea. Dicit ei Petrus: Non lavábis mihi pedes in ætérnum. Respóndit ei Iesus: Si non lávero te, non habébis partem mecum. Dicit ei Simon Petrus: Dómine, non tantum pedes meos, sed et manus et caput. Dicit ei Iesus: Qui lotus est, non índiget nisi ut pedes lavet, sed est mundus totus. Et vos mundi estis, sed non omnes. Sciébat enim, quisnam esset, qui tráderet eum: proptérea dixit: Non estis mundi omnes. Postquam ergo lavit pedes eórum et accépit vestiménta sua: cum recubuísset íterum, dixit eis: Scitis, quid fécerim vobis? Vos vocátis me Magíster et Dómine: et bene dícitis: sum étenim. Si ergo ego lavi pedes vestros, Dóminus et Magíster: et vos debétis alter altérius laváre pedes. Exémplum enim dedi vobis, ut, quemádmodum ego feci vobis, ita et vos faciátis.

℟. Laus tibi, Christe.

S. Per Evangélica dicta, deleántur nostra delícta.

 

 

 De lotione pedum 


 

 

Ant. Mandátum novum do vobis: ut diligátis ínvicem, sicut diléxi vos, dicit Dóminus.

Beáti immaculáti in via: qui ámbulant in lege Dómini.

Ant. Mandátum novum do vobis: ut diligátis ínvicem, sicut diléxi vos, dicit Dóminus.

 

 

Ant. Postquam surréxit Dóminus a cœna, misit aquam in pelvim, et cœpit laváre pedes discipulórum suórum: hoc exémplum réliquit eis.

Magnus Dóminus, et laudábilis nimis: in civitáte Dei nostri, in monte sancto eius.

Ant. Postquam surréxit Dóminus a cœna, misit aquam in pelvim, et cœpit laváre pedes discipulórum suórum: hoc exémplum réliquit eis.

 

 

Ant. Dóminus Iesus, postquam cenávit cum discípulis suis, lavit pedes eórum, et ait illis: «Scitis, quid fécerim vobis ego, Dóminus et Magíster? Exémplum dedi vobis, ut et vos ita faciátis».

Benedixísti, Dómine, terram tuam: avertísti captivitátem Iacob.

Ant. Dóminus Iesus, postquam cenávit cum discípulis suis, lavit pedes eórum, et ait illis: «Scitis, quid fécerim vobis ego, Dóminus et Magíster? Exémplum dedi vobis, ut et vos ita faciátis».

 

 

Ant. «Dómine, tu mihi lavas pedes?» Respóndit Iesus et dixit ei: «Si non lávero tibi pedes, non habébis partem mecum».

℣. Venit ergo ad Simónem Petrum, et dixit ei Petrus.

Ant. «Dómine, tu mihi lavas pedes?» Respóndit Iesus et dixit ei: «Si non lávero tibi pedes, non habébis partem mecum».

℣. «Quod ego fácio, tu nescis modo: scies autem póstea».

Ant. «Dómine, tu mihi lavas pedes?» Respóndit Iesus et dixit ei: «Si non lávero tibi pedes, non habébis partem mecum».

 

 

Ant. «Si ego, Dóminus et Magíster vester, lavi vobis pedes: quanto magis debétis alter altérius laváre pedes?»

Audíte hæc, omnes gentes: áuribus percípite, qui habitátis orbem.

Ant. «Si ego, Dóminus et Magíster vester, lavi vobis pedes: quanto magis debétis alter altérius laváre pedes?»

 

 

Ant. «In hoc cognóscent omnes, quia discípuli mei estis, si dilectiónem habuéritis ad ínvicem».

℣. Dixit Iesus discípulis suis.

Ant. «In hoc cognóscent omnes, quia discípuli mei estis, si dilectiónem habuéritis ad ínvicem».

 

 

Ant. Máneant in vobis fides, spes, cáritas, tria hæc: maior autem horum est cáritas.

℣. Nunc autem manent fides, spes, cáritas, tria hæc: maior horum est cáritas.

Ant. Máneant in vobis fides, spes, cáritas, tria hæc: maior autem horum est cáritas.

 

 

Ubi cáritas et amor, Deus ibi est.

℣. Congregávit nos in unum Christi amor.

℣. Exsultémus et in ipso iucundémur.

℣. Timeámus et amémus Deum vivum.

℣. Et ex corde diligámus nos sincéro.

Ubi cáritas et amor, Deus ibi est.

℣. Simul ergo cum in unum congregámur:

℣. Ne nos mente dividámur, caveámus.

℣. Cessent iúrgia malígna, cessent lites.

℣. Et in médio nostri sit Christus Deus.

Ubi cáritas et amor, Deus ibi est.

℣. Simul quoque cum Beátis videámus

℣. Gloriánter vultum tuum, Christe Deus:

℣. Gáudium, quod est imménsum atque probum,

℣. Sǽcula per infiníta sæculórum. Amen.

 

 

 

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

℣. Tu mandásti mandáta tua, Dómine.

℟. Custodíri nimis.

℣. Tu lavásti pedes discipulórum tuórum.

℟. Opera mánuum tuárum ne despícias.

℣. Dómine, exáudi oratiónem meam.

℟. Et clamor meus ad te véniat.

℣. Dóminus vobíscum.

℟. Et cum spíritu tuo.

Orémus.

Adésto, Dómine, quǽsumus, offício servitútis nostræ: et quia tu discípulis tuis pedes laváre dignátus es, ne despícias ópera mánuum tuárum, quæ nobis retinénda mandásti: ut, sicut hic nobis, et a nobis exterióra abluúntur inquinaménta; sic a te ómnium nostrum interióra lavéntur peccáta. Quod ipse præstáre dignéris, qui vivis et regnas Deus: per ómnia sǽcula sæculórum. 

℟. Amen.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 117:16 et 17.

Déxtera Dómini fecit virtútem, déxtera Dómini exaltávit me: non móriar, sed vivam, et narrábo ópera Dómini.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Incensatio 


Per intercessiónem beáti Michaélis Archángeli, stantis a dextris altáris incénsi, et ómnium electórum suórum, incénsum istud dignétur Dóminus bene ✠ dícere, et in odórem suavitátis accípere. Per Christum, Dóminum nostrum. Amen.

Incénsum istud a te benedíctum ascéndat ad te, Dómine: et descéndat super nos misericórdia tua.

Dirigátur, Dómine, orátio mea, sicut incénsum, in conspéctu tuo: elevátio mánuum meárum sacrifícium vespertínum. Pone, Dómine, custódiam ori meo, et óstium circumstántiæ lábiis meis: ut non declínet cor meum in verba malítiæ, ad excusándas excusatiónes in peccátis.

Accéndat in nobis Dóminus ignem sui amóris, et flammam ætérnæ caritátis. Amen.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Ipse tibi, quǽsumus, Dómine sancte, Pater omnípotens, ætérne Deus, sacrifícium nostrum reddat accéptum, qui discípulis suis in sui commemoratiónem hoc fíeri hodiérna traditióne monstrávit, Iesus Christus, Fílius tuus, Dóminus noster:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Sancta Cruce

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui salútem humáni géneris in ligno Crucis constituísti: ut, unde mors oriebátur, inde vita resúrgeret: et, qui in ligno vincébat, in ligno quoque vincerétur: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes et diem sacratíssimum celebrántes, quo Dóminus noster Iesus Christus pro nobis est tráditus: sed et memóriam venerántes, in primis gloriósæ semper Vírginis Maríæ, Genetrícis eiúsdem Dei et Dómini nostri Iesu Christi: sed 

et beati Ioseph, eiusdem Virginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomæi, Matthæi, Simónis et Thaddæi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio. Iungit manus. Per eúndem Christum, Dóminum nostrum. Amen. 

 

 

 Tenens manus expansas super Oblata, dicit: 

Hanc ígitur oblatiónem servitútis nostræ, sed et cunctæ famíliæ tuæ, quam tibi offérimus ob diem, in qua Dóminus noster Iesus Christus trádidit discípulis suis Córporis et Sánguinis sui mystéria celebránda: quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi et in electórum tuórum iúbeas grege numerári.   Per eúndem Christum, Dóminum nostrum. Amen. 

 

 

Quam oblatiónem tu, Deus, in ómnibus, quǽsumus, Signat ter super Oblata, bene ✠ díctam, adscríp ✠ tam, ra ✠ tam, rationábilem acceptabilémque fácere dignéris: Signat semel super Hóstiam, ut nobis Cor ✠ pus, et semel super Cálicem, et San ✠ guis fiat dilectíssimi Fílii tui,  , Dómini nostri Iesu Christi. 

 

 

Qui prídie, quam pro nostra omniúmque salúte paterétur, hoc est hódie, Accipit Hostiam, accépit panem in sanctas ac venerábiles manus suas, Elevat oculos ad cœlum, et elevátis óculis in cœlum ad te Deum, Patrem suum omnipoténtem, Caput inclinat, tibi grátias agens, Signat super Hostiam, bene ✠ dixit, fregit, dedítque discípulis suis, dicens: Accípite, et manducáte ex hoc omnes.

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

  
Matutinum
Feria Sexta in Passione et Morte Domini ~ I. classis


Ad Matutinum 03-29-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Invitatorium{omittitur}

Hymnus{omittitur}

Psalmi cum lectionibus {Antiphonæ et Psalmi ex Proprio de Tempore}


Nocturn I. 


Ant. Astitérunt reges terræ, * et príncipes convenérunt in unum, advérsus Dóminum, et advérsus Christum eius.

Psalmus 2 [1]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

Gloria omittitur

 

Ant. Astitérunt reges terræ, et príncipes convenérunt in unum, advérsus Dóminum, et advérsus Christum eius.

Ant. Divisérunt sibi * vestiménta mea, et super vestem meam misérunt sortem.

Psalmus 21 [2]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

Gloria omittitur

 

Ant. Divisérunt sibi vestiménta mea, et super vestem meam misérunt sortem.

Ant. Insurrexérunt in me * testes iníqui, et mentíta est iníquitas sibi.

Psalmus 26 [3]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

Gloria omittitur

 

Ant. Insurrexérunt in me testes iníqui, et mentíta est iníquitas sibi.

℣. Divisérunt sibi vestiménta mea.

℟. Et super vestem meam misérunt sortem.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

 

 

Lectio 1

De Lamentatióne Ieremíæ Prophétæ

Lam 2:8-11 


8 Heth. Cogitávit Dóminus dissipáre murum fíliæ Sion: teténdit funículum suum, et non avértit manum suam a perditióne: luxítque antemurále, et murus páriter dissipátus est.

9 Teth. Defíxæ sunt in terra portæ eius: pérdidit, et contrívit vectes eius: regem eius et príncipes eius in géntibus: non est lex, et prophétæ eius non invenérunt visiónem a Dómino.

10 Iod. Sedérunt in terra, conticuérunt senes fíliæ Sion: conspersérunt cínere cápita sua, accíncti sunt cilíciis, abiecérunt in terram cápita sua vírgines Ierúsalem.

11 Caph. Defecérunt præ lácrimis óculi mei, conturbáta sunt víscera mea: effúsum est in terra iecur meum super contritióne fíliæ pópuli mei, cum defíceret párvulus et lactens in platéis óppidi.

Ierúsalem, Ierúsalem, convértere ad Dóminum Deum tuum.

 

℟. Omnes amíci mei dereliquérunt me, et prævaluérunt insidiántes mihi: trádidit me quem diligébam:

* Et terribílibus óculis plaga crudéli percutiéntes, acéto potábant me.

℣. Inter iníquos proiecérunt me, et non pepercérunt ánimæ meæ.

℟. Et terribílibus óculis plaga crudéli percutiéntes, acéto potábant me.



 

Lectio 2

Lam 2:12-15 


12 Lamed. Mátribus suis dixérunt: Ubi est tríticum et vinum? cum defícerent quasi vulneráti in platéis civitátis: cum exhalárent ánimas suas in sinu matrum suárum.

13 Mem. Cui comparábo te? vel cui assimilábo te, fília Ierúsalem? cui exæquábo te, et consolábor te, virgo fília Sion? Magna est enim velut mare contrítio tua: quis medébitur tui?

14 Nun. Prophétæ tui vidérunt tibi falsa et stulta, nec aperiébant iniquitátem tuam, ut te ad pœniténtiam provocárent: vidérunt autem tibi assumptiónes falsas, et eiectiónes.

15 Samech. Plausérunt super te mánibus omnes transeúntes per viam: sibilavérunt, et movérunt caput suum super fíliam Ierúsalem: Hǽccine est urbs, dicéntes, perfécti decóris, gáudium univérsæ terræ?

Ierúsalem, Ierúsalem, convértere ad Dóminum Deum tuum.

 

℟. Velum templi scissum est,

* Et omnis terra trémuit: latro de cruce clamábat, dicens: Meménto mei, Dómine, dum véneris in regnum tuum.

℣. Petræ scissæ sunt, et monuménta apérta sunt, et multa córpora sanctórum, qui dormíerant, surrexérunt.

℟. Et omnis terra trémuit: latro de cruce clamábat, dicens: Meménto mei, Dómine, dum véneris in regnum tuum.



 

Lectio 3

Lam 3:1-9 


1 Aleph. Ego vir videns paupertátem meam in virga indignatiónis eius.

2 Aleph. Me minávit, et addúxit in ténebras, et non in lucem.

3 Aleph. Tantum in me vertit, et convértit manum suam tota die.

4 Beth. Vetústam fecit pellem meam, et carnem meam, contrívit ossa mea.

5 Beth. Ædificávit in gyro meo, et circúmdedit me felle et labóre.

6 Beth. In tenebrósis collocávit me, quasi mórtuos sempitérnos.

7 Ghimel. Circumædificávit advérsum me, ut non egrédiar: aggravávit cómpedem meum.

8 Ghimel. Sed et, cum clamávero et rogávero, exclúsit oratiónem meam.

9 Ghimel. Conclúsit vias meas lapídibus quadris, sémitas meas subvértit.

Ierúsalem, Ierúsalem, convértere ad Dóminum Deum tuum.

 

℟. Vínea mea elécta, ego te plantávi: 

* Quómodo convérsa es in amaritúdinem, ut me crucifígeres et Barábbam dimítteres?

℣. Sepívi te, et lápides elégi ex te, et ædificávi turrim.

℟. Quómodo convérsa es in amaritúdinem, ut me crucifígeres et Barábbam dimítteres?

Gloria omittitur

℟. Vínea mea elécta, ego te plantávi: * Quómodo convérsa es in amaritúdinem, ut me crucifígeres et Barábbam dimítteres?

Nocturn II. 


Ant. Vim faciébant, * qui quærébant ánimam meam.

Psalmus 37 [4]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

Gloria omittitur

 

Ant. Vim faciébant, qui quærébant ánimam meam.

Ant. Confundántur * et revereántur, qui quærunt ánimam meam, ut áuferant eam.

Psalmus 39 [5]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

Gloria omittitur

 

Ant. Confundántur et revereántur, qui quærunt ánimam meam, ut áuferant eam.

Ant. Aliéni * insurrexérunt in me, et fortes quæsiérunt ánimam meam.

Psalmus 53 [6]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

Gloria omittitur

 

Ant. Aliéni insurrexérunt in me, et fortes quæsiérunt ánimam meam.

℣. Insurrexérunt in me testes iníqui.

℟. Et mentíta est iníquitas sibi.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

 

 

Lectio 4

Ex tractátu sancti Augustíni Epíscopi super Psalmos

In Psalm 63 ad versum 2 


Protexísti me, Deus, a convéntu malignántium, a multitúdine operántium iniquitátem. Iam ipsum caput nostrum intueámur. Multi Mártyres tália passi sunt, sed nihil sic elúcet, quómodo caput Mártyrum: ibi mélius intuémur, quod illi expérti sunt. Protéctus est a multitúdine malignántium, protegénte se Deo, protegénte carnem suam ipso Fílio, et hómine, quem gerébat: quia fílius hóminis est, et Fílius Dei est. Fílius Dei, propter formam Dei: fílius hóminis, propter formam servi, habens in potestáte pónere ánimam suam, et recípere eam. Quid ei potuérunt fácere inimíci? Occidérunt corpus, ánimam non occidérunt. Inténdite. Parum ergo erat, Dóminum hortári Mártyres verbo, nisi firmáret exémplo.

 

℟. Tamquam ad latrónem exístis cum gládiis et fústibus comprehéndere me:

* Cotídie apud vos eram in templo docens, et non me tenuístis: et ecce flagellátum dúcitis ad crucifigéndum.

℣. Cumque iniecíssent manus in Iesum, et tenuíssent eum, dixit ad eos.

℟. Cotídie apud vos eram in templo docens, et non me tenuístis: et ecce flagellátum dúcitis ad crucifigéndum.



 

Lectio 5

Nostis qui convéntus erat malignántium Iudæórum, et quæ multitúdo erat operántium iniquitátem. Quam iniquitátem? Quia voluérunt occídere Dóminum Iesum Christum. Tanta ópera bona, inquit, osténdi vobis: propter quod horum me vultis occídere? Pértulit omnes infírmos eórum, curávit omnes lánguidos eórum, prædicávit regnum cælórum, non tácuit vítia eórum, ut ipsa pótius eis displicérent, non médicus, a quo sanabántur. His ómnibus curatiónibus eius ingráti, tamquam multa febre phrenétici, insaniéntes in médicum, qui vénerat curáre eos, excogitavérunt consílium perdéndi eum: tamquam ibi voléntes probáre, utrum vere homo sit, qui mori possit, an áliquid super hómines sit, et mori se non permíttat. Verbum ipsórum agnóscimus in Sapiéntia Salomónis: Morte turpíssima, ínquiunt, condemnémus eum. Interrogémus eum: erit enim respéctus in sermónibus illíus. Si enim vere Fílius Dei est, líberet eum.

 

℟. Ténebræ factæ sunt, dum crucifixíssent Iesum Iudǽi: et circa horam nonam exclamávit Iesus voce magna: Deus meus, ut quid me dereliquísti?

* Et inclináto cápite, emísit spíritum.

℣. Exclámans Iesus voce magna, ait: Pater, in manus tuas comméndo spíritum meum.

℟. Et inclináto cápite, emísit spíritum.



 

Lectio 6

Exacuérunt tamquam gládium linguas suas. Non dicant Iudǽi: Non occídimus Christum. Etenim proptérea eum dedérunt iúdici Piláto, ut quasi ipsi a morte eius videréntur immúnes. Nam cum dixísset eis Pilátus: Vos eum occídite: respondérunt, Nobis non licet occídere quemquam. Iniquitátem facínoris sui in iúdicem hóminem refúndere volébant: sed numquid Deum iúdicem fallébant? Quod fecit Pilátus, in eo ipso quod fecit, aliquántum párticeps fuit: sed in comparatióne illórum multo ipse innocéntior. Institit enim quantum pótuit, ut illum ex eórum mánibus liberáret: nam proptérea flagellátum prodúxit ad eos. Non persequéndo Dóminum flagellávit, sed eórum furóri satisfácere volens: ut vel sic iam mitéscerent, et desínerent velle occídere, cum flagellátum vidérent. Fecit et hoc. At ubi perseveravérunt, nostis illum lavísse manus, et dixísse, quod ipse non fecísset, mundum se esse a morte illíus. Fecit tamen. Sed si reus, quia fecit vel invítus: illi innocéntes, qui coëgérunt ut fáceret? Nullo modo. Sed ille dixit in eum senténtiam, et iussit eum crucifígi, et quasi ipse occídit: et vos, o Iudǽi, occidístis. Unde occidístis? Gládio linguæ: acuístis enim linguas vestras. Et quando percussístis, nisi quando clamástis: Crucifíge, crucifíge?

 

℟. Animam meam diléctam trádidi in manus iniquórum, et facta est mihi heréditas mea sicut leo in silva: dedit contra me voces adversárius, dicens: Congregámini, et properáte ad devorándum illum: posuérunt me in desérto solitúdinis, et luxit super me omnis terra: 

* Quia non est invéntus qui me agnósceret, et fáceret bene.

℣. Insurrexérunt in me viri absque misericórdia, et non pepercérunt ánimæ meæ.

℟. Quia non est invéntus qui me agnósceret, et fáceret bene.

Gloria omittitur

℟. Animam meam diléctam trádidi in manus iniquórum, et facta est mihi heréditas mea sicut leo in silva: dedit contra me voces adversárius, dicens: Congregámini, et properáte ad devorándum illum: posuérunt me in desérto solitúdinis, et luxit super me omnis terra: * Quia non est invéntus qui me agnósceret, et fáceret bene.

Nocturn III. 


Ant. Ab insurgéntibus in me * líbera me, Dómine, quia occupavérunt ánimam meam.

Psalmus 58 [7]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

Gloria omittitur

 

Ant. Ab insurgéntibus in me líbera me, Dómine, quia occupavérunt ánimam meam.

Ant. Longe fecísti * notos meos a me: tráditus sum, et non egrediébar.

Psalmus 87 [8]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

Gloria omittitur

 

Ant. Longe fecísti notos meos a me: tráditus sum, et non egrediébar.

Ant. Captábunt * in ánimam iusti, et sánguinem innocéntem condemnábunt.

Psalmus 93 [9]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

Gloria omittitur

 

Ant. Captábunt in ánimam iusti, et sánguinem innocéntem condemnábunt.

℣. Locúti sunt advérsum me lingua dolósa.

℟. Et sermónibus ódii circumdedérunt me, et expugnavérunt me gratis.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

 

 

Lectio 7

De Epístola beáti Pauli Apóstoli ad Hebrǽos

Heb 4:11-15 


11 Festinémus íngredi in illam réquiem: ut ne in idípsum quis íncidat incredulitátis exémplum.

12 Vivus est enim sermo Dei, et éfficax et penetrabílior omni gládio ancípiti: et pertíngens usque ad divisiónem ánimæ ac spíritus, compágum quoque ac medullárum, et discrétor cogitatiónum et intentiónum cordis.

13 Et non est ulla creatúra invisíbilis in conspéctu eius: ómnia autem nuda et apérta sunt óculis eius, ad quem nobis sermo.

14 Habéntes ergo Pontíficem magnum, qui penetrávit cælos, Iesum Fílium Dei: teneámus confessiónem.

15 Non enim habémus Pontíficem, qui non possit cómpati infirmitátibus nostris: tentátum autem per ómnia pro similitúdine absque peccáto.

 

℟. Tradidérunt me in manus impiórum, et inter iníquos proiecérunt me, et non pepercérunt ánimæ meæ: congregáti sunt advérsum me fortes:

* Et sicut gigántes stetérunt contra me.

℣. Aliéni insurrexérunt advérsum me, et fortes quæsiérunt ánimam meam.

℟. Et sicut gigántes stetérunt contra me.



 

Lectio 8

Heb 4:16; 5:1-3 


16 Adeámus ergo cum fidúcia ad thronum grátiæ: ut misericórdiam consequámur, et grátiam inveniámus in auxílio opportúno. 

1 Omnis namque Póntifex ex homínibus assúmptus, pro homínibus constitúitur in iis, quæ sunt ad Deum, ut ófferat dona, et sacrifícia pro peccátis:

2 Qui condolére possit iis, qui ignórant et errant: quóniam et ipse circúmdatus est infirmitáte:

3 Et proptérea debet quemádmodum pro pópulo, ita étiam pro semetípso offérre pro peccátis.

 

℟. Iesum trádidit ímpius summis princípibus sacerdótum, et senióribus pópuli: 

* Petrus autem sequebátur eum a longe, ut vidéret finem.

℣. Adduxérunt autem eum ad Cáipham príncipem sacerdótum, ubi scribæ et pharisǽi convénerant.

℟. Petrus autem sequebátur eum a longe, ut vidéret finem.



 

Lectio 9

Heb 5:4-10 


4 Nec quisquam sumit sibi honórem, sed qui vocátur a Deo, tamquam Aaron. 

5 Sic et Christus non semetípsum clarificávit ut Póntifex fíeret, sed qui locútus est ad eum: Fílius meus es tu, ego hódie génui te. 

6 Quemádmodum et in álio loco dicit: Tu es sacérdos in ætérnum, secúndum órdinem Melchísedech. 

7 Qui in diébus carnis suæ preces, supplicationésque ad eum, qui possit illum salvum fácere a morte, cum clamóre válido et lácrimis ófferens, exaudítus est pro sua reveréntia. 

8 Et quidem cum esset Fílius Dei, dídicit ex iis, quæ passus est, obediéntiam:

9 Et consummátus, factus est ómnibus obtemperántibus sibi causa salútis ætérnæ, 

10 Appellátus a Deo Póntifex iuxta órdinem Melchísedech.

 

℟. Caligavérunt óculi mei a fletu meo: quia elongátus est a me, qui consolabátur me: Vidéte omnes pópuli,

* Si est dolor símilis sicut dolor meus.

℣. O vos omnes, qui transítis per viam, atténdite et vidéte.

℟. Si est dolor símilis sicut dolor meus.

Gloria omittitur

℟. Caligavérunt óculi mei a fletu meo: quia elongátus est a me, qui consolabátur me: Vidéte omnes pópuli, * Si est dolor símilis sicut dolor meus.

Reliqua omittuntur, nisi Laudes separandæ sint. 


Oratio {ex Proprio de Tempore}


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}

Psalmi {Laudes:2 Psalmi et antiphonæ  ex Proprio de Tempore}


Ant. Próprio * Fílio suo non pepércit Deus, sed pro nobis ómnibus trádidit illum.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

Gloria omittitur

 

Ant. Próprio Fílio suo non pepércit Deus, sed pro nobis ómnibus trádidit illum.

Ant. Anxiátus est super me * spíritus meus, in me turbátum est cor meum.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

Gloria omittitur

 

Ant. Anxiátus est super me spíritus meus, in me turbátum est cor meum.

Ant. Ait latro ad latrónem: * Nos quidem digna factis recípimus, hic autem quid fecit? Meménto mei, Dómine, dum véneris in regnum tuum.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

Gloria omittitur

 

Ant. Ait latro ad latrónem: Nos quidem digna factis recípimus, hic autem quid fecit? Meménto mei, Dómine, dum véneris in regnum tuum.

Ant. Cum conturbáta fúerit * ánima mea, Dómine, misericórdiæ memor eris.

Canticum Habacuc [4]

Hab 3:2-33 


3:2  Dómine, audívi auditiónem tuam, * et tímui.

3:3  Dómine, opus tuum, * in médio annórum vivífica illud:

3:4  In médio annórum notum fácies: * cum irátus fúeris, misericórdiæ recordáberis.

3:5  Deus ab Austro véniet, * et sanctus de monte Pharan:

3:6  Opéruit cælos glória eius: * et laudis eius plena est terra.

3:7  Splendor eius ut lux erit: * córnua in mánibus eius:

3:8  Ibi abscóndita est fortitúdo eius: * ante fáciem eius ibit mors.

3:9  Et egrediétur diábolus ante pedes eius. * Stetit, et mensus est terram.

3:10  Aspéxit, et dissólvit gentes: * et contríti sunt montes sǽculi.

3:11  Incurváti sunt colles mundi, * ab itinéribus æternitátis eius.

3:12  Pro iniquitáte vidi tentória Æthiópiæ, * turbabúntur pelles terræ Mádian.

3:13  Numquid in flumínibus irátus es, Dómine? * aut in flumínibus furor tuus? vel in mari indignátio tua?

3:14  Qui ascéndes super equos tuos: * et quadrígæ tuæ salvátio.

3:15  Súscitans suscitábis arcum tuum: * iuraménta tríbubus quæ locútus es.

3:16  Flúvios scindes terræ: vidérunt te, et doluérunt montes: * gurges aquárum tránsiit.

3:17  Dedit abýssus vocem suam: * altitúdo manus suas levávit.

3:18  Sol, et luna stetérunt in habitáculo suo, * in luce sagittárum tuárum, ibunt in splendóre fulgurántis hastæ tuæ.

3:19  In frémitu conculcábis terram: * et in furóre obstupefácies gentes.

3:20  Egréssus es in salútem pópuli tui: * in salútem cum Christo tuo.

3:21  Percussísti caput de domo ímpii: * denudásti fundaméntum eius usque ad collum.

3:22  Maledixísti sceptris eius, cápiti bellatórum eius, * veniéntibus ut turbo ad dispergéndum me.

3:23  Exsultátio eórum * sicut eius, qui dévorat páuperem in abscóndito.

3:24  Viam fecísti in mari equis tuis, * in luto aquárum multárum.

3:25  Audívi, et conturbátus est venter meus: * a voce contremuérunt lábia mea.

3:26  Ingrediátur putrédo in óssibus meis, * et subter me scáteat.

3:27  Ut requiéscam in die tribulatiónis: * ut ascéndam ad pópulum accínctum nostrum.

3:28  Ficus enim non florébit: * et non erit germen in víneis.

3:29  Mentiétur opus olívæ: * et arva non áfferent cibum.

3:30  Abscindétur de ovíli pecus: * et non erit arméntum in præsépibus.

3:31  Ego autem in Dómino gaudébo: * et exsultábo in Deo Iesu meo.

3:32  Deus Dóminus fortitúdo mea: * et ponet pedes meos quasi cervórum.

3:33  Et super excélsa mea dedúcet me victor * in psalmis canéntem.

Gloria omittitur

 

Ant. Cum conturbáta fúerit ánima mea, Dómine, misericórdiæ memor eris.

Ant. Meménto mei, * Dómine, dum véneris in regnum tuum.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

Gloria omittitur

 

Ant. Meménto mei, Dómine, dum véneris in regnum tuum.

Versus (In loco Capituli) 


℣. Collocávit me in obscúris.

℟. Sicut mórtuos sǽculi.

Canticum: Benedictus {Antiphona ex Proprio de Tempore}


Ant. Posuérunt * super caput eius causam ipsíus scriptam: Iesus Nazarénus, Rex Iudæórum.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

Gloria omittitur

Ant. Posuérunt super caput eius causam ipsíus scriptam: Iesus Nazarénus, Rex Iudæórum.

Preces Feriales{omittitur}

Oratio {ex Proprio de Tempore}


Christus factus est pro nobis obédiens usque ad mortem, mortem autem crucis.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}


  
Primam
Feria Sexta in Passione et Morte Domini ~ I. classis


Ad Primam 03-29-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Hymnus{omittitur}

Psalmi {Psalmi Dominica, antiphonæ  ex Proprio de Tempore}


Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

Gloria omittitur

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

Gloria omittitur

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

Gloria omittitur

 

Capitulum Responsorium Versus{omittitur}

Orationes {specialis}


Christus factus est pro nobis obédiens usque ad mortem, mortem autem crucis.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio brevis{omittitur}

Conclusio{omittitur}


  
Tertiam
Feria Sexta in Passione et Morte Domini ~ I. classis


Ad Tertiam 03-29-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Hymnus{omittitur}

Psalmi {Psalmi Dominica, antiphonæ  ex Proprio de Tempore}


Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

Gloria omittitur

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

Gloria omittitur

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

Gloria omittitur

 

Capitulum Responsorium Versus{omittitur}

Oratio {ex Proprio de Tempore}


Christus factus est pro nobis obédiens usque ad mortem, mortem autem crucis.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}


  
Sextam
Feria Sexta in Passione et Morte Domini ~ I. classis


Ad Sextam 03-29-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Hymnus{omittitur}

Psalmi {Psalmi Dominica, antiphonæ  ex Proprio de Tempore}


Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

Gloria omittitur

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

Gloria omittitur

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

Gloria omittitur

 

Capitulum Responsorium Versus{omittitur}

Oratio {ex Proprio de Tempore}


Christus factus est pro nobis obédiens usque ad mortem, mortem autem crucis.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}


  
Nonam
Feria Sexta in Passione et Morte Domini ~ I. classis


Ad Nonam 03-29-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Hymnus{omittitur}

Psalmi {Psalmi Dominica, antiphonæ  ex Proprio de Tempore}


Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

Gloria omittitur

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

Gloria omittitur

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

Gloria omittitur

 

Capitulum Responsorium Versus{omittitur}

Oratio {ex Proprio de Tempore}


Christus factus est pro nobis obédiens usque ad mortem, mortem autem crucis.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}


  
Vesperam
Feria Sexta in Passione et Morte Domini ~ I. classis


Ad Vesperas 03-29-2024 


MatutinumLaudesPrimaTertia
SextaNonaVesperaCompletorium
Missa
Vesperæ ab iis qui solemni Actioni liturgicæ postmeridianæ intersunt, hodie non dicuntur. 


Incipit{omittitur}

Psalmi {Psalmi et antiphonæ  ex Proprio de Tempore}


Ant. Cálicem * salutáris accípiam et nomen Dómini invocábo.

Psalmus 115 [1]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

Gloria omittitur

 

Ant. Cálicem salutáris accípiam et nomen Dómini invocábo.

Ant. Cum his, * qui odérunt pacem eram pacíficus: dum loquébar illis, impugnábant me gratis.

Psalmus 119 [2]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

Gloria omittitur

 

Ant. Cum his, qui odérunt pacem eram pacíficus: dum loquébar illis, impugnábant me gratis.

Ant. Ab homínibus * iníquis líbera me, Dómine.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

Gloria omittitur

 

Ant. Ab homínibus iníquis líbera me, Dómine.

Ant. Custódi me * a láqueo, quem statuérunt mihi, et a scándalis operántium iniquitátem.

Psalmus 140 [4]

140:1  Dómine, clamávi ad te, exáudi me: * inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

Gloria omittitur

 

Ant. Custódi me a láqueo, quem statuérunt mihi, et a scándalis operántium iniquitátem.

Ant. Considerábam * ad déxteram, et vidébam, et non erat qui cognósceret me.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

Gloria omittitur

 

Ant. Considerábam ad déxteram, et vidébam, et non erat qui cognósceret me.

Capitulum Hymnus Versus{omittitur}

Canticum: Magnificat {Antiphona ex Proprio de Tempore}


Ant. Cum accepísset acétum, * dixit: Consummátum est: et inclináto cápite, emísit spíritum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

Gloria omittitur

Ant. Cum accepísset acétum, dixit: Consummátum est: et inclináto cápite, emísit spíritum.

Preces Feriales{omittitur}

Oratio {ex Proprio de Tempore}


Christus factus est pro nobis obédiens usque ad mortem, mortem autem crucis.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}


  
Completorium
Feria Sexta in Passione et Morte Domini ~ I. classis


Ad Completorium 03-29-2024 


MatutinumLaudesPrimaTertia
SextaNonaVesperaCompletorium
Missa
Special Completorium 


 

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

Gloria omittitur

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

Gloria omittitur

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

Gloria omittitur

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

Christus factus est pro nobis obédiens usque ad mortem, mortem autem crucis.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Et sub silentio concluditur. 


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

V. Deus, qui peccáti véteris hereditáriam mortem, in qua posteritátis genus omne succésserat, Christi tui, Dómini nostri, passióne solvísti: da, ut, confórmes eídem facti; sicut imáginem terrénæ natúræ necessitáte portávimus, ita imáginem cœléstis grátiæ sanctificatióne portémus. Per eúndem Christum Dóminum nostrum. R. Amen.



I. Lectiones, Passio 


Hæc dicit Dóminus: In tribulatióne sua mane consúrgent ad me: Veníte, et revertámur ad Dóminum: quia ipse cœpit, et sanábit nos: percútiet, et curábit nos. Vivificábit nos post duos dies: in die tértia suscitábit nos, et vivémus in conspéctu eius. Sciémus, sequemúrque, ut cognoscámus Dóminum: quasi dilúculum præparátus est egréssus eius, et véniet quasi imber nobis temporáneus, et serótinus terræ. Quid fáciam tibi Ephraim? quid fáciam tibi Iuda? Misericórdia vestra quasi nubes matutína, et quasi ros mane pertránsiens. Propter hoc dolávi in prophétis, occídi eos in verbis oris mei: et iudícia tua quasi lux egrediéntur. Quia misericórdiam vólui, et non sacrifícium, et sciéntiam Dei plus quam holocáusta.

V. Dómine, audívi audítum tuum, et tímui: considerávi ópera tua, et expávi.

V. In médio duórum animálium innotescéris: dum appropinquáverint anni cognoscéris: dum advénerit, tempus, ostendéris.

V. In eo, dum conturbáta fúerit ánima mea: in ira, misericórdiæ memor eris.

V. Deus a Líbano véniet, et Sanctus de monte umbróso, et condénso.

V. Opéruit cœlos maiéstas eius: et láudis eius plena est terra.

V. Orémus.

V. Flectámus génua.

R. Leváte.

Deus, a quo et Iudas reátus sui pœnam, et confessiónis suæ latro prǽmium sumpsit, concéde novis tuæ propitiatiónis efféctum: ut sicut in passióne sua Iesus Christus Dóminus noster divérsa utrísque íntulit stipéndia meritórum; ita nobis, abláto vetustátis erróre, resurrectiónis suæ grátiam largiátur:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.



In diébus illis: Dixit Dóminus ad Móysen et Aaron in terra Ægýpti: Mensis iste, vobis princípium ménsium: primus erit in ménsibus anni. Loquímini ad univérsum cœtum filiórum Israël, et dícite eis: Décima die mensis huius tollat unusquísque agnum per famílias et domos suas. Sin autem minor est númerus, ut suffícere possit ad vescéndum agnum, assúmet vicínum suum qui iunctus est dómui suæ, iuxta númerum animárum quæ suffícere possunt ad esum agni. Erit autem agnus absque mácula, másculus, annículus: iuxta quem ritum tollétis et hædum. Et servábitis eum usque ad quartamdécimam diem mensis huius: immolabítque eum univérsa multitúdo filiórum Israël ad vésperam. Et sument de sánguine eius, ac ponent super utrúmque postem, et in superlimináribus domórum, in quibus cómedent illum. Et edent carnes nocte illa assas igni, et ázymos panes cum lactúcis agréstibus. Non comedétis ex eo crudum quid, nec coctum aqua, sed tantum assum igni: caput cum pédibus eius et intestínis vorábitis. Nec remanébit quidquam ex eo usque mane. Si quid resíduum fúerit, igne comburétis. Sic autem comedétis illum: renes vestros accingétis, et calceaménta habébitis in pédibus, tenéntes báculos in mánibus, et comedétis festinánter: est enim Phase - id est tránsitus - Dómini.

V. Eripe me, Dómine, ab hómine malo: a viro iníquo líbera me.

V. Qui cogitavérunt malítias in corde: tota die constituébant prǽlia.

V. Acuérunt linguas suas sicut serpéntis: venénum áspidum sub lábiis eórum.

V. Custódi me, Dómine, de manu peccatóris: et ab homínibus iníquis líbera me.

V. Qui cogitavérunt supplantáre gressus meos: abscondérunt supérbi láqueum mihi.

V. Et funes extendérunt in láqueum pédibus meis, iuxta iter scándalum posuérunt mihi.

V. Dixi Dómino, Deus meus es tu: exáudi, Dómine, vocem oratiónis meæ.

V. Dómine, Dómine virtus salútis meæ obúmbra caput meum in die belli.

V. Ne tradas me a desidério meo peccatóri: cogitavérunt advérsus me: ne derelínquas me, ne unquam exalténtur.

V. Caput circúitus eórum: labor labiórum ipsórum opériet eos.

V. Verúmtamen iusti confitebúntur nómini tuo: et habitábunt recti cum vultu tuo.



Passio 


S. Dominus sit in córdibus vestris et in lábiis vestris.

R. Amen.

Pássio Dómini nostri Iesu Christi secúndum Ioánnem.

In illo témpore: Egréssus est Iesus cum discípulis suis trans torréntem Cedron, ubi erat hortus, in quem introívit ipse, et discípuli eius. Sciébat autem et Iudas, qui tradébat eum, locum: quia frequénter Iesus convénerat illuc cum discípulis suis. Iudas ergo cum accepísset cohórtem, et a pontifícibus et pharisǽis minístros, venit illuc cum latérnis, et fácibus, et armis. Iesus ítaque sciens ómnia, quæ ventúra erant super eum, procéssit, et dixit eis: I. Quem quǽritis? C. Respondérunt ei: S. Iesum Nazarénum. C. Dicit eis Iesus: I. Ego sum. C. Stabat autem et Iudas, qui tradébat eum, cum ipsis. Ut ergo dixit eis: Ego sum: abiérunt retrórsum, et cecidérunt in terram. Iterum ergo interrogávit eos: I. Quem quǽritis? C. Illi autem dixérunt: S. Iesum Nazarénum. C. Respóndit Iesus: I. Dixi vobis, quia ego sum: si ergo me quǽritis, sínite hos abíre. C. Ut implerétur sermo, quem dixit: Quia quos dedísti mihi, non pérdidi ex eis quemquam. Simon ergo Petrus habens gládium edúxit eum: et percússit pontíficis servum: et abscídit aurículam eius déxteram. Erat autem nomen servo Malchus. Dixit ergo Iesus Petro: I. Mitte gládium tuum in vagínam. Cálicem, quem dedit mihi Pater, non bibam illum? C. Cohors ergo, et tribúnus, et minístri Iudæórum comprehendérunt Iesum, et ligavérunt eum: et adduxérunt eum ad Annam primum, erat enim socer Cáiphæ, qui erat póntifex anni illíus. Erat autem Cáiphas, qui consílium déderat Iudǽis: Quia éxpedit unum hóminem mori pro pópulo. Sequebátur autem Iesum Simon Petrus, et álius discípulus. Discípulus autem ille erat notus pontífici, et introívit cum Iesu in átrium pontíficis. Petrus autem stabat ad óstium foris. Exívit ergo discípulus álius, qui erat notus pontífici, et dixit ostiáriæ: et introdúxit Petrum. Dicit ergo Petro ancílla ostiária: S. Numquid et tu ex discípulis es hóminis istíus? C. Dicit ille: S. Non sum. C. Stabant autem servi, et minístri ad prunas, quia frigus erat, et calefaciébant se: erat autem cum eis et Petrus stans et calefáciens se. Póntifex ergo interrogávit Iesum de discípulis suis, et de doctrína eius. Respóndit ei Iesus: I. Ego palam locútus sum mundo: ego semper dócui in synagóga, et in templo, quo omnes Iudǽi convéniunt: et in occúlto locútus sum nihil. Quid me intérrogas? intérroga eos, qui audiérunt quid locútus sim ipsis: ecce hi sciunt quæ díxerim ego. C. Hæc autem cum dixísset, unus assístens ministrórum dedit álapam Iesu, dicens: S. Sic respóndes pontífici? C. Respóndit ei Iesus: I. Si male locútus sum, testimónium pérhibe de malo: si autem bene, quid me cædis? C. Et misit eum Annas ligátum ad Cáipham pontíficem. Erat autem Simon Petrus stans, et calefáciens se. Dixérunt ergo ei: S. Numquid et tu ex discípulis eius es? C. Negávit ille, et dixit: S. Non sum. C. Dicit ei unus ex servis pontíficis, cognátus eius, cuius abscídit Petrus aurículam: S. Nonne ego te vidi in horto cum illo? C. Iterum ergo negávit Petrus: et statim gallus cantávit. Addúcunt ergo Iesum a Cáipha in prætórium. Erat autem mane: et ipsi non introiérunt in prætórium, ut non contaminaréntur, sed ut manducárent pascha. Exívit ergo Pilátus ad eos foras, et dixit: S. Quam accusatiónem affértis advérsus hóminem hunc? C. Respondérunt et dixérunt ei: S. Si non esset hic malefáctor, non tibi tradidissémus eum. C. Dixit ergo eis Pilátus: S. Accípite eum vos, et secúndum legem vestram iudicáte eum. C. Dixérunt ergo ei Iudǽi: S. Nobis non licet interfícere quemquam. C. Ut sermo Iesu implerétur, quem dixit, signíficans qua morte esset moritúrus. Introívit ergo íterum in prætórium Pilátus, et vocávit Iesum, et dixit ei: S. Tu es Rex Iudæórum? C. Respóndit Iesus: I. A temetípso hoc dicis, an álii dixérunt tibi de me? C. Respóndit Pilátus: S. Numquid ego Iudǽus sum? Gens tua, et pontífices tradidérunt te mihi: quid fecísti? C. Respóndit Iesus: I. Regnum meum non est de hoc mundo. Si ex hoc mundo esset regnum meum, minístri mei útique decertárent ut non tráderer Iudǽis: nunc autem regnum meum non est hinc. C. Dixit ítaque ei Pilátus: S. Ergo Rex es tu? C. Respóndit Iesus: I. Tu dicis quia Rex sum ego. Ego in hoc natus sum, et ad hoc veni in mundum, ut testimónium perhíbeam veritáti: omnis, qui est ex veritáte, audit vocem meam. C. Dicit ei Pilátus: S. Quid est véritas? C. Et cum hoc dixísset, íterum exívit ad Iudǽos, et dicit eis: S. Ego nullam invénio in eo causam. Est autem consuetúdo vobis ut unum dimíttam vobis in Pascha: vultis ergo dimíttam vobis Regem Iudæórum? C. Clamavérunt ergo rursum omnes, dicéntes: S. Non hunc, sed Barábbam. C. Erat autem Barábbas latro. Tunc ergo apprehéndit Pilátus Iesum, et flagellávit. Et mílites plecténtes corónam de spinis, imposuérunt cápiti eius: et veste purpúrea circumdedérunt eum. Et veniébant ad eum, et dicébant: S. Ave Rex Iudæórum. C. Et dabant ei álapas. Exívit ergo íterum Pilátus foras, et dixit eis: S. Ecce addúco vobis eum foras, ut cognoscátis, quia nullam invénio in eo causam. C. Exívit ergo Iesus portans corónam spíneam, et purpúreum vestiméntum. Et dicit eis: S. Ecce homo. C. Cum ergo vidíssent eum pontífices et minístri, clamábant, dicéntes: S. Crucifíge, crucifíge eum. C. Dicit eis Pilátus: S. Accípite eum vos, et crucifígite: ego enim non invénio in eo causam. C. Respondérunt ei Iudǽi: S. Nos legem habémus, et secúndum legem debet mori, quia Fílium Dei se fecit. C. Cum ergo audísset Pilátus hunc sermónem, magis tímuit. Et ingréssus est prætórium íterum: et dixit ad Iesum: S. Unde es tu? C. Iesus autem respónsum non dedit ei. Dicit ergo ei Pilátus: S. Mihi non loquéris? Nescis quia potestátem hábeo crucifígere te, et potestátem hábeo dimíttere te? C. Respóndit Iesus: I. Non habéres potestátem advérsum me ullam, nisi tibi datum esset désuper. Proptérea, qui me trádidit tibi, maius peccátum habet. C. Et exínde quærébat Pilátus dimíttere eum. Iudǽi autem clamábant dicéntes: S. Si hunc dimíttis, non es amícus Cǽsaris. Omnis enim, qui se regem facit, contradícit Cǽsari. C. Pilátus autem cum audísset hos sermónes, addúxit foras Iesum, et sedit pro tribunáli, in loco, qui dícitur Lithóstrotos, hebráice autem Gábbatha. Erat autem Parascéve Paschæ, hora quasi sexta, et dicit Iudǽis: S. Ecce Rex vester. C. Illi autem clamábant: S. Tolle, tolle, crucifíge eum. C. Dicit eis Pilátus: S. Regem vestrum crucifígam? C. Respondérunt pontífices: S. Non habémus regem, nisi Cǽsarem. C. Tunc ergo trádidit eis illum ut crucifigerétur. Suscepérunt autem Iesum, et eduxérunt. Et báiulans sibi crucem, exívit in eum, qui dícitur Calváriæ, locum, hebráice autem Gólgotha: ubi crucifixérunt eum, et cum eo álios duos, hinc et hinc, médium autem Iesum. Scripsit autem et títulum Pilátus: et pósuit super crucem. Erat autem scriptum: Iesus Nazarénus, Rex Iudæórum. Hunc ergo títulum multi Iudæórum legérunt, quia prope civitátem erat locus, ubi crucifíxus est Iesus. Et erat scriptum hebráice, græce et latíne. Dicébant ergo Piláto pontífices Iudæórum: S. Noli scríbere, Rex Iudæórum, sed quia ipse dixit: Rex sum Iudæórum. C. Respóndit Pilátus: S. Quod scripsi, scripsi. C. Mílites ergo cum crucifixíssent eum, accepérunt vestiménta eius et fecérunt quátuor partes: unicuíque míliti partem, et túnicam. Erat autem túnica inconsútilis, désuper contéxta per totum. Dixérunt ergo ad ínvicem: S. Non scindámus eam, sed sortiámur de illa cuius sit. C. Ut Scriptúra implerétur, dicens: Partíti sunt vestiménta mea sibi: et in vestem meam misérunt sortem. Et mílites quidem hæc fecérunt. Stabant autem iuxta crucem Iesu, mater eius, et soror matris eius María Cléophæ, et María Magdaléne. Cum vidísset ergo Iesus matrem, et discípulum stantem, quem diligébat, dicit matri suæ: I. Múlier, ecce fílius tuus. C. Deínde dicit discípulo: I. Ecce mater tua. C. Et ex illa hora accépit eam discípulus in sua. Póstea sciens Iesus quia ómnia consummáta sunt, ut consummarétur Scriptúra, dixit: I. Sítio. C. Vas ergo erat pósitum acéto plenum. Illi autem spóngiam plenam acéto, hyssópo circumponéntes, obtulérunt ori eius. Cum ergo accepísset Iesus acétum, dixit: I. Consummátum est. C. Et inclináto cápite trádidit spíritum.

Iudǽi ergo - quóniam Parascéve erat - ut non remanérent in cruce córpora sábbato - erat enim magnus dies ille sábbati - rogavérunt Pilátum, ut frangeréntur eórum crura, et tolleréntur. Venérunt ergo mílites: et primi quidem fregérunt crura, et altérius qui crucifíxus est cum eo. Ad Iesum autem cum veníssent, ut vidérunt eum iam mórtuum, non fregérunt eius crura: sed unus mílitum láncea latus eius apéruit, et contínuo exívit sanguis et aqua. Et qui vidit, testimónium perhíbuit: et verum est testimónium eius. Et ille scit, quia vera dicit: ut et vos credátis. Facta sunt enim hæc, ut Scriptúra implerétur: Os non comminuétis ex eo. Et íterum ália Scriptúra dicit: Vidébunt in quem transfixérunt. Post hæc autem rogávit Pilátum Ioseph ab Arimathǽa eo quod esset discípulus Iesu, occúltus autem propter metum Iudæórum, ut tólleret corpus Iesu. Et permísit Pilátus. Venit ergo, et tulit corpus Iesu. Venit autem et Nicodémus, qui vénerat ad Iesum nocte primum, ferens mixtúram myrrhæ, et áloës, quasi libras centum. Accepérunt ergo corpus Iesu, et ligavérunt illud línteis cum aromátibus, sicut mos est Iudǽis sepelíre. Erat autem in loco, ubi crucifíxus est, hortus: et in horto monuméntum novum, in quo nondum quisquam pósitus erat. Ibi ergo propter Parascéven Iudæórum, quia iuxta erat monuméntum, posuérunt Iesum.



 DE SECUNDA PARTE ACTIONIS LITURGICAE SEU DE ORATIONIBUS SOLEMNIBUS, QUAE ETIAM "ORATIO FIDELIUM" DICUNTUR 


V. Orémus, dilectíssimi nobis, pro Ecclésia sancta Dei: ut eam Deus et Dóminus noster pacificáre, adunáre, et custodíre dignétur toto orbe terrárum: subíciens ei principátus, et potestátes: detque nobis quiétam et tranquíllam vitam degéntibus, glorificáre Deum Patrem omnipoténtem.

S. Orémus.

V. Flectámus génua.

R. Leváte.

V. Omnípotens sempitérne Deus, qui glóriam tuam ómnibus in Christo géntibus revelásti: custódi ópera misericórdiæ tuæ; ut Ecclésia tua toto orbe diffúsa, stábili fide in confessióne tui nóminis persevéret. Per eúndem Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

R. Amen.



V. Orémus et pro beatíssimo Papa nostro N., ut Deus et Dóminus noster, qui elégit eum in órdine episcopátus, salvum atque incólumem custódiat Ecclésiæ suæ sanctæ, ad regéndum pópulum sanctum Dei.

S. Orémus.

V. Flectámus génua.

R. Leváte.

V. Omnípotens sempitérne Deus, cuius iudício univérsa fundántur: réspice propítius ad preces nostras, et eléctum nobis Antístitem tua pietáte consérva; ut christiána plebs, quæ te gubernátur auctóre, sub tanto pontífice, credulitátis suæ méritis augeátur. Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

R. Amen.



Orémus et pro ómnibus Epíscopis, Presbýteris, Diacónibus, Subdiacónibus, Acólythis, Exorcístis, Lectóribus, Ostiáriis, Confessóribus, Virgínibus, Víduis: et pro omni pópulo sancto Dei.

S. Orémus.

V. Flectámus génua.

R. Leváte.

V. Omnípotens sempitérne Deus, cuius spíritu totum corpus Ecclésiæ sanctificátur et régitur: exáudi nos pro univérsis ordínibus supplicántes; ut grátiæ tuæ múnere, ab ómnibus tibi grádibus fidéliter serviátur. Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti Deus, per ómnia sǽcula sæculórum.

R. Amen.



V. Orémus et pro ómnibus res públicas moderántibus, eorúmque ministériis et potestátibus: ut Deus et Dóminus noster mentes et corda eórum secúndum voluntátem suam dírigat ad nostram perpétuam pacem.

S. Orémus.

V. Flectámus génua.

R. Leváte.

V. Omnípotens sempitérne Deus, in cuius manu sunt ómnium potestátes et ómnium iura populórum: réspice benígnus ad eos, qui nos in potestáte regunt; ut ubíque terrárum, déxtera tua protegénte, et religiónis intégritas, et pátriæ secúritas indesinénter consístat. Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

R. Amen.



V. Orémus et pro catechúmenis nostris: ut Deus et Dóminus noster adapériat áures præcordiórum ipsórum, ianuámque misericórdiæ; ut per lavácrum regeneratiónis accépta remissióne ómnium peccatórum, et ipsi inveniántur in Christo Iesu Dómino nostro.

S. Orémus.

V. Flectámus génua.

R. Leváte.

V. Omnípotens sempitérne Deus, qui Ecclésiam tuam nova semper prole fœcúndas: áuge fidem et intelléctum catechúmenis nostris; ut renáti fonte baptísmatis, adoptiónis tuæ fíliis aggregéntur. Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

R. Amen.



V. Orémus, dilectíssimi nobis, Deum Patrem omnipoténtem, ut cunctis mundum purget erróribus: morbos áuferat: famem depéllat: apériat cárceres: víncula dissólvat: peregrinántibus réditum: infirmántibus sanitátem: navigántibus portum salútis indúlgeat.

S. Orémus.

V. Flectámus génua.

R. Leváte.

V. Omnípotens sempitérne Deus, mœstórum consolátio, laborántium fortitúdo: pervéniant ad te preces de quacúmque tribulatióne clamántium; ut omnes sibi in necessitátibus suis misericórdiam tuam gáudeant affuísse. Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

R. Amen.



V. Orémus et pro hæréticis et schismáticis: ut Deus et Dóminus noster éruat eos ab erróribus univérsis; et ad sanctam matrem Ecclésiam Cathólicam atque Apostólicam revocáre dignétur.

S. Orémus.

V. Flectámus génua.

R. Leváte.

V. Omnípotens sempitérne Deus, qui salvas omnes, et néminem vis períre: réspice ad ánimas diabólica fráude decéptas; ut omni hærética pravitáte depósita, errántium corda resipíscant, et ad veritátis tuæ rédeant unitátem. Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

R. Amen.



V. Orémus et pro pérfidis Iudǽis: ut Deus et Dóminus noster áuferat velámen de córdibus eórum; ut et ipsi agnóscant Iesum Christum Dóminum nostrum.

S. Orémus.

V. Flectámus génua.

R. Leváte.

V. Omnípotens sempitérne Deus, qui Iudǽos étiam a tua misericórdia non repéllis: exáudi preces nostras, quas pro illíus pópuli obcæcatióne deférimus; ut, ágnita veritátis tuæ luce, quæ Christus est, a suis ténebris eruántur. Per eúndem Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

R. Amen.



V. Orémus et pro pagánis: ut Deus omnípotens áuferat iniquitátem a córdibus eórum; ut relíctis idólis suis, convertántur ad Deum vivum et verum, et únicum Fílium eius Iesum Christum Deum et Dóminum nostrum.

S. Orémus.

V. Flectámus génua.

R. Leváte.

V. Omnípotens sempitérne Deus, qui non mortem peccatórum, sed vitam semper inquíris: súscipe propítius oratiónem nostram, et líbera eos ab idolórum cultúra; et ággrega Ecclésiæ tuæ sanctæ ad láudem et glóriam nóminis tui. Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

R. Amen.



DE TERTIA PARTE ACTIONIS LITURGICE SEU DE SOLEMNI SANCTAE CRUCIS ADORATIONE 


V. Ecce lignum Crucis, in quo salus mundi pepéndit.

R. Veníte, adorémus.

V. Ecce lignum Crucis, in quo salus mundi pepéndit.

R. Veníte, adorémus.

V. Ecce lignum Crucis, in quo salus mundi pepéndit.

R. Veníte, adorémus.

V. Pópule meus, quid feci tibi? aut in quo contristávi te? Respónde mihi.

V. Quia edúxi te de terra Ægýpti, parásti crucem Salvatóri tuo.

R. Agios o Theós!

R. Sanctus Deus!

R. Agios ischyrós!

R. Sanctus fortis!

R. Agios athánatos, eléison imas.

R. Sanctus immortális, miserére nobis.

V. Quia edúxi te per desértum quadragínta annis, et manna cibávi te, et introdúxi te in terram satis bonam: parásti Crucem Salvatóri tuo.

R. Agios o Theós!

R. Sanctus Deus!

R. Agios ischyrós!

R. Sanctus fortis!

R. Agios athánatos, eléison imas.

R. Sanctus immortális, miserére nobis.

V. Quid ultra débui fácere tibi, et non feci? Ego quidem plantávi te víneam meam speciosíssimam: et tu facta es mihi nimis amára: acéto namque sitim meam potásti: et láncea perforásti latus Salvatóri tuo.

R. Agios o Theós!

R. Sanctus Deus!

R. Agios ischyrós!

R. Sanctus fortis!

R. Agios athánatos, eléison imas.

R. Sanctus immortális, miserére nobis.



V. Ego propter te flagellávi Ægýptum cum primogénitus suis: et tu me flagellátum tradidísti.

R. Pópule meus, quid feci tibi? aut in quo contristávi te? Respónde mihi.

V. Ego edúxi te de Ægýpto, demérso Pharaóne in Mare Rubrum: et tu me tradidísti princípibus sacerdótum.

R. Pópule meus, quid feci tibi? aut in quo contristávi te? Respónde mihi.

V. Ego ante te apérui mare: et tu aperuísti láncea latus meum.

R. Pópule meus, quid feci tibi? aut in quo contristávi te? Respónde mihi.

V. Ego ante te præívi in colúmna nubis: et tu me duxísti ad prætórium Piláti.

R. Pópule meus, quid feci tibi? aut in quo contristávi te? Respónde mihi.

V. Ego te pavi manna per desértum: et tu me cecidísti álapis et flagéllis.

R. Pópule meus, quid feci tibi? aut in quo contristávi te? Respónde mihi.

V. Ego te potávi aqua salútis de petra: et tu me potásti felle, et acéto.

R. Pópule meus, quid feci tibi? aut in quo contristávi te? Respónde mihi.

V. Ego propter te Chananæórum reges percússi: et tu percussísti arúndine caput meum.

R. Pópule meus, quid feci tibi? aut in quo contristávi te? Respónde mihi.

V. Ego dedi tibi sceptrum regále: et tu dedísti cápiti meo spíneam corónam.

R. Pópule meus, quid feci tibi? aut in quo contristávi te? Respónde mihi.

V. Ego te exaltávi magna virtúte: et tu me suspendísti in patíbulo Crucis.

R. Pópule meus, quid feci tibi? aut in quo contristávi te? Respónde mihi.

Ant. Crucem tuam * adorámus, Dómine: et sanctam resurrectiónem tuam laudámus, et glorificámus: ecce enim propter lignum venit gáudium in univérso mundo.

Deus misereátur nostri, et benedícat nobis.

Illúminet vultum suum super nos, et misereátur nostri.

Ant. Crucem tuam * adorámus, Dómine: et sanctam resurrectiónem tuam laudámus, et glorificámus: ecce enim propter lignum venit gáudium in univérso mundo.



Ant. Crux fidélis, inter omnes Arbor una nóbilis! Nulla silva talem profert, Fronde, flore, gérmine, * Dulce lignum, dulces clavos, Dulce pondus sústinet.

V. Pange, lingua, gloriósi,

Láuream certáminis,

Et super Crucis trophǽo

Dic triúmphum nóbilem:

Quáliter Redémptor orbis

Immolátus vícerit.

 

Ant. Crux fidélis, inter omnes Arbor una nóbilis! Nulla silva talem profert, Fronde, flore, gérmine.

V. De paréntis protoplásti

Fráude Factor cóndolens,

Quando pomi noxiális

In necem morsu ruit:

Ipse lignum tunc notávit.

Damna ligni ut sólveret.

 

Ant. Dulce lignum, dulces clavos, Dulce pondus sústinet.

V. Hoc opus nostræ salútis

Ordo depopóscerat:

Multifórmis proditóris

Ars ut artem fálleret:

Et medélam ferret inde,

Hostis unde lǽserat.

 

Ant. Crux fidélis, inter omnes Arbor una nóbilis! Nulla silva talem profert, Fronde, flore, gérmine.

V. Quando venit ergo sacri

Plenitúdo témporis,

Missus est ab arce Patris

Natus, orbis Cónditor:

Atque ventre virgináli

Carne amíctus pródiit.

 

Ant. Dulce lignum, dulces clavos, Dulce pondus sústinet.

V. Vagit infans inter arcta

Cónditus præsépia:

Membra pannis involúta

Virgo Mater álligat:

Et Dei manus, pedésque

Stricta cingit fáscia.

 

Ant. Crux fidélis, inter omnes Arbor una nóbilis! Nulla silva talem profert, Fronde, flore, gérmine.

V. Lustra sex qui iam perégit,

Tempus implens córporis,

Sponte líbera Redémptor

Passióni déditus,

Agnus in Crucis levátur

Immolándus stípite.

 

Ant. Dulce lignum, dulces clavos, Dulce pondus sústinet.

V. Felle potus ecce languet:

Spina, clavi, láncea,

Mite corpus perforárunt,

Unda manat, et cruor:

Terra, pontus, astra, mundus.

Quo lavántur flúmine!

 

Ant. Crux fidélis, inter omnes Arbor una nóbilis! Nulla silva talem profert, Fronde, flore, gérmine.

V. Flecte ramos, arbor alta,

Tensa lax víscera,

Et rigor lentéscat ille,

Quem dedit natívitas:

Et supérni membra Regis

Tende miti stípite.

 

Ant. Dulce lignum, dulces clavos, Dulce pondus sústinet.

V. Sola digna tu fuísti

Ferre mundi víctimam:

Atque portum præparáre

Arca mundo naúfrago:

Quam sacer cruor perúnxit,

Fusus Agni córpore.

 

Ant. Crux fidélis, inter omnes Arbor una nóbilis! Nulla silva talem profert, Fronde, flore, gérmine.

V. Sempitérna sit beátæ

Trinitáti glória:

Æqua Patri, Filióque;

Par decus Paráclito:

Unus Triníque nomen

Láudet univérsitas.

Amen.

Ant. Dulce lignum, dulces clavos, Dulce pondus sústinet.



V. Adorámus te, Christe, et benedícimus tibi, quia per Crucem tuam redemísti mundum.

V. Per lignum servi facti sumus, et per sanctam Crucem liberáti sumus: fructus árboris sedúxit nos, Fílius Dei redémit nos.

V. Salvátor mundi, salva nos: qui per Crucem et Sánguinem tuum redemísti nos, auxiliáre nobis, te deprecámur, Deus noster.



Communio 


V. Oremus.

Præcéptis salutáribus móniti, et divína institutióne formǽti, audémus dícere:

V. Pater noster, qui es in coelis, sanctificetur nomen tuum.  Adveniat regnum tuum.  Fiat voluntas tua, sicut in coelo, et in terra.  Panem nostrum cotidianum da nobis hodie: et dimitte nobis debita nostra, sicut et nos dimittibus debitoribus nostris.  Et ne nos inducas in tentationem; sed libera nos a malo.  Amen.

V. Líbera nos, quǽsumus, Dómine, ab ómnibus malis, prætéritis, præséntibus, et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis, da propítius pacem in diébus nostris: ut ope misericórdiæ tuæ adiúti, et a peccáto simus semper líberi, et ab omni perturbatióne secúri. Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti Deus, per ómnia sǽcula sæculórum.

R. Amen.

 

V. Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis, et córporis, et ad medélam percipiéndam. Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

 

V. Dómine, non sum dignus, ut intres sub tectum meum: sed tantum dic verbo, et sanábitur ánima mea.

V. Dómine, non sum dignus, ut intres sub tectum meum: sed tantum dic verbo, et sanábitur ánima mea.

V. Dómine, non sum dignus, ut intres sub tectum meum: sed tantum dic verbo, et sanábitur ánima mea.

V. Corpus Dómini nostri Iesu Christi custódiat ánimam meam in vitam ætérnam.  Amen.

V. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam.

Amen.

V. Indulgéntiam, absolutiónem ✠ et remissiónem peccatórum vestrórum tríbuat vobis omnípotens et miséricors Dóminus.

Amen.

Ecce Agnus Dei, ecce qui tollit peccáta mundi.

Dómine, non sum dignus, ut intres sub tectum meum: sed tantum dic verbo, et sanábitur ánima mea.



V. Orémus.

Super pópulum tuum quǽsumus, Dómine, qui passiónem et mortem Fílii tui devóta mente recóluit, benedíctio copiósa descéndat, indulgéntia véniat, consolátio tribuátur, fides sancta succréscat, redémptio sempitérna firmétur. Per eúndem Christum Dóminum nostrum. Amen.

R. Amen.

 

V. Oremus.

Omnípotens et miséricors Deus, qui Christi tui beáta passióne et morte nos reparásti: consérva in nobis óperam misericórdiæ tuæ; ut huius mystérii participatióne, perpétua devotióne vivámus.  Per eúndem Christum Dóminum nostrum.  Amen.

R. Amen.

 

V. Oremus.

Reminíscere miseratiónum tuárum, Dómine, et fámulos tuos ætérna protectióne sanctífica, pro quibus Christus, Fílius tuus, per suum cruórem instítuit paschále mystérium.  Per eúndem Christum Dóminum nostrum.  Amen.

R. Amen.


  
Matutinum
Sabbato Sancto ~ I. classis


Ad Matutinum 03-30-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Invitatorium{omittitur}

Hymnus{omittitur}

Psalmi cum lectionibus {Antiphonæ et Psalmi ex Proprio de Tempore}


Nocturn I. 


Ant. In pace * in idípsum, dórmiam et requiéscam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

Gloria omittitur

 

Ant. In pace in idípsum, dórmiam et requiéscam.

Ant. Habitábit * in tabernáculo tuo, requiéscet in monte sancto tuo.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

Gloria omittitur

 

Ant. Habitábit in tabernáculo tuo, requiéscet in monte sancto tuo.

Ant. Caro mea * requiéscet in spe.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

Gloria omittitur

 

Ant. Caro mea requiéscet in spe.

℣. In pace in idípsum.

℟. Dórmiam et requiéscam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

 

 

Lectio 1

De Lamentatióne Ieremíæ Prophétæ

Lam 3:22-30 


22 Heth. Misericórdiæ Dómini quia non sumus consúmpti: quia non defecérunt miseratiónes eius.

23 Heth. Novi dilúculo, multa est fides tua.

24 Heth. Pars mea Dóminus, dixit ánima mea: proptérea exspectábo eum.

25 Teth. Bonus est Dóminus sperántibus in eum, ánimæ quærénti illum.

26 Teth. Bonum est præstolári cum siléntio salutáre Dei.

27 Teth. Bonum est viro cum portáverit iugum ab adulescéntia sua.

28 Iod. Sedébit solitárius, et tacébit: quia levávit super se.

29 Iod. Ponet in púlvere os suum, si forte sit spes.

30 Iod. Dabit percutiénti se maxíllam, saturábitur oppróbriis.

Ierúsalem, Ierúsalem, convértere ad Dóminum Deum tuum.

 

℟. Sicut ovis ad occisiónem ductus est, et dum male tractarétur, non apéruit os suum: tráditus est ad mortem,

* Ut vivificáret pópulum suum.

℣. Trádidit in mortem ánimam suam, et inter scelerátos reputátus est.

℟. Ut vivificáret pópulum suum.



 

Lectio 2

Lam 4:1-6 


1 Aleph. Quómodo obscurátum est aurum, mutátus est color óptimus, dispérsi sunt lápides sanctuárii in cápite ómnium plateárum?

2 Beth. Fílii Sion íncliti, et amícti auro primo: quómodo reputáti sunt in vasa téstea, opus mánuum fíguli?

3 Ghimel. Sed et lámiæ nudavérunt mammam, lactavérunt cátulos suos: fília pópuli mei crudélis, quasi strúthio in desérto.

4 Daleth. Adhǽsit lingua lacténtis ad palátum eius in siti: párvuli petiérunt panem, et non erat qui frángeret eis.

5 He. Qui vescebántur voluptuóse, interiérunt in viis: qui nutriebántur in cróceis, amplexáti sunt stércora.

6 Vau. Et maior effécta est iníquitas fíliæ pópuli mei peccáto Sodomórum, quæ subvérsa est in moménto, et non cepérunt in ea manus.

Ierúsalem, Ierúsalem, convértere ad Dóminum Deum tuum.

 

℟. Ierúsalem, surge, et éxue te véstibus iucunditátis: indúere cínere et cilício,

* Quia in te occísus est Salvátor Israël.

℣. Deduc quasi torréntem lácrimas per diem et noctem, et non táceat pupílla óculi tui.

℟. Quia in te occísus est Salvátor Israël.



 

Lectio 3

Incipit Orátio Ieremíæ Prophétæ 

Lam 5:1-11 


1 Recordáre, Dómine, quid accíderit nobis: intuére, et réspice oppróbrium nostrum. 

2 Heréditas nostra versa est ad aliénos: domus nostræ ad extráneos. 

3 Pupílli facti sumus absque patre, matres nostræ quasi víduæ. 

4 Aquam nostram pecúnia bíbimus: ligna nostra prétio comparávimus.

5 Cervícibus nostris minabámur, lassis non dabátur réquies. 

6 Ægýpto dédimus manum, et Assýriis, ut saturarémur pane.

7 Patres nostri peccavérunt, et non sunt: et nos iniquitátes eórum portávimus. 

8 Servi domináti sunt nostri: non fuit qui redímeret de manu eórum. 

9 In animábus nostris afferebámus panem nobis, a fácie gládii in desérto. 

10 Pellis nostra quasi clíbanus exústa est a fácie tempestátum famis. 

11 Mulíeres in Sion humiliavérunt, et vírgines in civitátibus Iuda.

Ierúsalem, Ierúsalem, convértere ad Dóminum Deum tuum.

 

℟. Plange quasi virgo, plebs mea: ululáte, pastóres, in cínere et cilício: 

* Quia venit dies Dómini magna, et amára valde.

℣. Accíngite vos, sacerdótes, et plángite, minístri altáris, aspérgite vos cínere.

℟. Quia venit dies Dómini magna, et amára valde.

Gloria omittitur

℟. Plange quasi virgo, plebs mea: ululáte, pastóres, in cínere et cilício: * Quia venit dies Dómini magna, et amára valde.

Nocturn II. 


Ant. Elevámini, * portæ æternáles, et introíbit Rex glóriæ.

Psalmus 23 [4]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

Gloria omittitur

 

Ant. Elevámini, portæ æternáles, et introíbit Rex glóriæ.

Ant. Credo vidére * bona Dómini in terra vivéntium.

Psalmus 26 [5]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

Gloria omittitur

 

Ant. Credo vidére bona Dómini in terra vivéntium.

Ant. Dómine, * abstraxísti ab ínferis ánimam meam.

Psalmus 29 [6]

29:2  Exaltábo te, Dómine, quóniam suscepísti me: * nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

Gloria omittitur

 

Ant. Dómine, abstraxísti ab ínferis ánimam meam.

℣. Tu autem, Dómine, miserére mei.

℟. Et resúscita me, et retríbuam eis.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

 

 

Lectio 4

Ex Tractátu sancti Augustíni Epíscopi super Psalmos

In Psalmum 63 versum 7 


Accédet homo ad cor altum, et exaltábitur Deus. Illi dixérunt: Quis nos vidébit? Defecérunt scrutántes scrutatiónes, consília mala. Accéssit homo ad ipsa consília, passus est se tenéri ut homo. Non enim tenerétur nisi homo, aut viderétur nisi homo, aut cæderétur nisi homo, aut crucifigerétur, aut morerétur nisi homo. Accéssit ergo homo ad illas omnes passiónes, quæ in illo nihil valérent, nisi esset homo. Sed si ille non esset homo, non liberarétur homo. Accéssit homo ad cor altum, id est, cor secrétum, obíciens aspéctibus humánis hóminem, servans intus Deum: celans formam Dei, in qua æquális est Patri, et ófferens formam servi, qua minor est Patre.

 

℟. Recéssit pastor noster, fons aquæ vivæ, ad cuius tránsitum sol obscurátus est:

* Nam et ille captus est, qui captívum tenébat primum hóminem: hódie portas mortis et seras páriter Salvátor noster disrúpit.

℣. Destrúxit quidem claustra inférni, et subvértit poténtias diáboli.

℟. Nam et ille captus est, qui captívum tenébat primum hóminem: hódie portas mortis et seras páriter Salvátor noster disrúpit.



 

Lectio 5

Quo perduxérunt illas scrutatiónes suas, quas perscrutántes defecérunt, ut étiam mórtuo Dómino et sepúlto, custódes pónerent ad sepúlcrum? Dixérunt enim Piláto: Sedúctor ille: hoc appellabátur nómine Dóminus Iesus Christus, ad solátium servórum suórum, quando dicúntur seductóres: ergo illi Piláto: Sedúctor ille, ínquiunt, dixit adhuc vivens: Post tres dies resúrgam. Iube ítaque custodíri sepúlcrum usque in diem tértium, ne forte véniant discípuli eius, et furéntur eum, et dicant plebi: Surréxit a mórtuis: et erit novíssimus error peior prióre. Ait illis Pilátus: Habétis custódiam, ite, custodíte sicut scitis. Illi autem abeúntes, muniérunt sepúlcrum, signántes lápidem cum custódibus.

 

℟. O vos omnes, qui transítis per viam, atténdite, et vidéte,

* Si est dolor símilis sicut dolor meus.

℣. Atténdite, univérsi pópuli, et vidéte dolórem meum.

℟. Si est dolor símilis sicut dolor meus.



 

Lectio 6

Posuérunt custódes mílites ad sepúlcrum. Concússa terra Dóminus resurréxit: mirácula facta sunt tália circa sepúlcrum, ut et ipsi mílites, qui custódes advénerant, testes fíerent, si vellent vera nuntiáre. Sed avarítia illa, quæ captivávit discípulum cómitem Christi, captivávit et mílitem custódem sepúlcri. Damus, ínquiunt, vobis pecúniam: et dícite, quia vobis dormiéntibus venérunt discípuli eius, et abstulérunt eum. Vere defecérunt scrutántes scrutatiónes. Quid est quod dixísti, o infélix astútia? Tantúmne déseris lucem consílii pietátis, et in profúnda versútiæ demérgeris, ut hoc dicas: Dícite quia vobis dormiéntibus venérunt discípuli eius, et abstulérunt eum? Dormiéntes testes ádhibes: vere tu ipse obdormísti, qui scrutándo tália defecísti.

 

℟. Ecce quómodo móritur iustus, et nemo pércipit corde: et viri iusti tollúntur, et nemo consíderat: a fácie iniquitátis sublátus est iustus: 

* Et erit in pace memória eius.

℣. Tamquam agnus coram tondénte se obmútuit, et non apéruit os suum: de angústia et de iudício sublátus est.

℟. Et erit in pace memória eius.

Gloria omittitur

℟. Ecce quómodo móritur iustus, et nemo pércipit corde: et viri iusti tollúntur, et nemo consíderat: a fácie iniquitátis sublátus est iustus: * Et erit in pace memória eius.

Nocturn III. 


Ant. Deus ádiuvat me, * et Dóminus suscéptor est ánimæ meæ.

Psalmus 53 [7]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

Gloria omittitur

 

Ant. Deus ádiuvat me, et Dóminus suscéptor est ánimæ meæ.

Ant. In pace * factus est locus eius, et in Sion habitátio eius.

Psalmus 75 [8]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

Gloria omittitur

 

Ant. In pace factus est locus eius, et in Sion habitátio eius.

Ant. Factus sum * sicut homo sine adiutório, inter mórtuos liber.

Psalmus 87 [9]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

Gloria omittitur

 

Ant. Factus sum sicut homo sine adiutório, inter mórtuos liber.

℣. In pace factus est locus eius.

℟. Et in Sion habitátio eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

 

 

Lectio 7

De Epístola beáti Pauli Apóstoli ad Hebrǽos

Heb 9:11-14 


11 Christus assístens Póntifex futurórum bonórum, per ámplius et perféctius tabernáculum non manufáctum, id est, non huius creatiónis:

12 Neque per sánguinem hircórum, aut vitulórum, sed per próprium sánguinem introívit semel in Sancta, ætérna redemptióne invénta.

13 Si enim sanguis hircórum, et taurórum, et cinis vítulæ aspérsus inquinátos sanctíficat ad emundatiónem carnis:

14 Quanto magis sanguis Christi, qui per Spíritum Sanctum semetípsum óbtulit immaculátum Deo, emundábit consciéntiam nostram ab opéribus mórtuis, ad serviéndum Deo vivénti?

 

℟. Astitérunt reges terræ, et príncipes convenérunt in unum,

* Advérsus Dóminum, et advérsus Christum eius.

℣. Quare fremuérunt gentes, et pópuli meditáti sunt inánia?

℟. Advérsus Dóminum, et advérsus Christum eius.



 

Lectio 8

Heb 9:15-18 


15 Et ídeo novi testaménti mediátor est: ut, morte intercedénte, in redemptiónem eárum prævaricatiónum, quæ erant sub prióri testaménto, repromissiónem accípiant, qui vocáti sunt ætérnæ hereditátis. 

16 Ubi enim testaméntum est: mors necésse est intercédat testatóris. 

17 Testaméntum enim in mórtuis confirmátum est: alióquin nondum valet, dum vivit qui testátus est. 

18 Unde nec primum quidem sine sánguine dedicátum est.

 

℟. Æstimátus sum cum descendéntibus in lacum:

* Factus sum sicut homo sine adiutório, inter mórtuos liber.

℣. Posuérunt me in lacu inferióri, in tenebrósis, et in umbra mortis.

℟. Factus sum sicut homo sine adiutório, inter mórtuos liber.



 

Lectio 9

Heb 9:19-22 


19 Lecto enim omni mandáto legis a Móyse univérso pópulo: accípiens sánguinem vitulórum, et hircórum cum aqua et lana coccínea, et hyssópo: ipsum quoque librum, et omnem pópulum aspérsit, 

20 Dicens: Hic sanguis testaménti, quod mandávit ad vos Deus. 

21 Etiam tabernáculum, et ómnia vasa ministérii sánguine simíliter aspérsit: 

22 Et ómnia pene in sánguine secúndum legem mundántur: et sine sánguinis effusióne non fit remíssio.

 

℟. Sepúlto Dómino, signátum est monuméntum, volvéntes lápidem ad óstium monuménti: 

* Ponéntes mílites, qui custodírent illum.

℣. Accedéntes príncipes sacerdótum ad Pilátum, petiérunt illum.

℟. Ponéntes mílites, qui custodírent illum.

Gloria omittitur

℟. Sepúlto Dómino, signátum est monuméntum, volvéntes lápidem ad óstium monuménti: * Ponéntes mílites, qui custodírent illum.

Reliqua omittuntur, nisi Laudes separandæ sint. 


Oratio {ex Proprio de Tempore}


Concéde, quǽsumus, omnípotens Deus: ut, qui Fílii tui resurrectiónem devóta exspectatióne prævenímus; eiúsdem resurrectiónis glóriam consequámur.

Et sub silentio concluditur 


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}


  
Laudes
Sabbato Sancto ~ I. classis


Ad Laudes 03-30-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Psalmi {Laudes:2 Psalmi et antiphonæ  ex Proprio de Tempore}


Ant. O mors, * ero mors tua, morsus tuus ero, inférne.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

Gloria omittitur

 

Ant. O mors, ero mors tua, morsus tuus ero, inférne.

Ant. Plangent eum * quasi unigénitum, quia ínnocens Dóminus occísus est.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

Gloria omittitur

 

Ant. Plangent eum quasi unigénitum, quia ínnocens Dóminus occísus est.

Ant. Atténdite * univérsi pópuli, et vidéte dolórem meum.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

Gloria omittitur

 

Ant. Atténdite univérsi pópuli, et vidéte dolórem meum.

Ant. A porta ínferi * érue, Dómine, ánimam meam.

Canticum Ezechiæ [4]

Isa 38:10-24 


38:10  Ego dixi: In dimídio diérum meórum * vadam ad portas ínferi.

38:11  Quæsívi resíduum annórum meórum. * Dixi: Non vidébo Dóminum Deum in terra vivéntium.

38:12  Non aspíciam hóminem ultra, * et habitatórem quiétis.

38:13  Generátio mea abláta est, et convolúta est a me, * quasi tabernáculum pastórum.

38:14  Præcísa est velut a texénte, vita mea: dum adhuc ordírer, succídit me: * de mane usque ad vésperam fínies me.

38:15  Sperábam usque ad mane, * quasi leo sic contrívit ómnia ossa mea:

38:16  De mane usque ad vésperam fínies me: * sicut pullus hirúndinis sic clamábo, meditábor ut colúmba:

38:17  Attenuáti sunt óculi mei, * suspiciéntes in excélsum.

38:18  Dómine, vim pátior, respónde pro me. * Quid dicam, aut quid respondébit mihi, cum ipse fécerit?

38:19  Recogitábo tibi omnes annos meos * in amaritúdine ánimæ meæ.

38:20  Dómine, si sic vívitur, et in tálibus vita spíritus mei, corrípies me, et vivificábis me. * Ecce, in pace amaritúdo mea amaríssima:

38:21  Tu autem eruísti ánimam meam ut non períret: * proiecísti post tergum tuum ómnia peccáta mea.

38:22  Quia non inférnus confitébitur tibi, neque mors laudábit te: * non exspectábunt qui descéndunt in lacum, veritátem tuam.

38:23  Vivens vivens ipse confitébitur tibi, sicut et ego hódie: * pater fíliis notam fáciet veritátem tuam.

38:24  Dómine, salvum me fac * et psalmos nostros cantábimus cunctis diébus vitæ nostræ in domo Dómini.

Gloria omittitur

 

Ant. A porta ínferi érue, Dómine, ánimam meam.

Ant. O vos omnes, * qui transítis per viam, atténdite et vidéte, si est dolor sicut dolor meus.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

Gloria omittitur

 

Ant. O vos omnes, qui transítis per viam, atténdite et vidéte, si est dolor sicut dolor meus.

Versus (In loco Capituli) 


℣. Caro mea requiéscet in spe.

℟. Et non dabis Sanctum tuum vidére corruptiónem.

Canticum: Benedictus {Antiphona ex Proprio de Tempore}


Ant. Mulíeres * sedéntes ad monuméntum lamentabántur, flentes Dóminum.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

Gloria omittitur

Ant. Mulíeres sedéntes ad monuméntum lamentabántur, flentes Dóminum.

Preces Feriales{omittitur}

Oratio {ex Proprio de Tempore}


Christus factus est pro nobis obédiens usque ad mortem, mortem autem crucis: propter quod et Deus exaltávit illum, et dedit illi nomen, quod est super omne nomen.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Concéde, quǽsumus, omnípotens Deus: ut, qui Fílii tui resurrectiónem devóta exspectatióne prævenímus; eiúsdem resurrectiónis glóriam consequámur.

Et sub silentio concluditur 


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}


  
Primam
Sabbato Sancto ~ I. classis


Ad Primam 03-30-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Hymnus{omittitur}

Psalmi {Psalmi Dominica, antiphonæ  ex Proprio de Tempore}


Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

Gloria omittitur

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

Gloria omittitur

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

Gloria omittitur

 

Capitulum Responsorium Versus{omittitur}

Orationes {specialis}


Christus factus est pro nobis obédiens usque ad mortem, mortem autem crucis: propter quod et Deus exaltávit illum, et dedit illi nomen, quod est super omne nomen.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Concéde, quǽsumus, omnípotens Deus: ut, qui Fílii tui resurrectiónem devóta exspectatióne prævenímus; eiúsdem resurrectiónis glóriam consequámur.

Et sub silentio concluditur 


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio brevis{omittitur}

Conclusio{omittitur}


  
Tertiam
Sabbato Sancto ~ I. classis


Ad Tertiam 03-30-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Hymnus{omittitur}

Psalmi {Psalmi Dominica, antiphonæ  ex Proprio de Tempore}


Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

Gloria omittitur

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

Gloria omittitur

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

Gloria omittitur

 

Capitulum Responsorium Versus{omittitur}

Oratio {ex Proprio de Tempore}


Christus factus est pro nobis obédiens usque ad mortem, mortem autem crucis: propter quod et Deus exaltávit illum, et dedit illi nomen, quod est super omne nomen.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Concéde, quǽsumus, omnípotens Deus: ut, qui Fílii tui resurrectiónem devóta exspectatióne prævenímus; eiúsdem resurrectiónis glóriam consequámur.

Et sub silentio concluditur 


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}


  
Sextam
Sabbato Sancto ~ I. classis


Ad Sextam 03-30-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Hymnus{omittitur}

Psalmi {Psalmi Dominica, antiphonæ  ex Proprio de Tempore}


Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

Gloria omittitur

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

Gloria omittitur

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

Gloria omittitur

 

Capitulum Responsorium Versus{omittitur}

Oratio {ex Proprio de Tempore}


Christus factus est pro nobis obédiens usque ad mortem, mortem autem crucis: propter quod et Deus exaltávit illum, et dedit illi nomen, quod est super omne nomen.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Concéde, quǽsumus, omnípotens Deus: ut, qui Fílii tui resurrectiónem devóta exspectatióne prævenímus; eiúsdem resurrectiónis glóriam consequámur.

Et sub silentio concluditur 


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}


  
Nonam
Sabbato Sancto ~ I. classis


Ad Nonam 03-30-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Hymnus{omittitur}

Psalmi {Psalmi Dominica, antiphonæ  ex Proprio de Tempore}


Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

Gloria omittitur

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

Gloria omittitur

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

Gloria omittitur

 

Capitulum Responsorium Versus{omittitur}

Oratio {ex Proprio de Tempore}


Christus factus est pro nobis obédiens usque ad mortem, mortem autem crucis: propter quod et Deus exaltávit illum, et dedit illi nomen, quod est super omne nomen.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Concéde, quǽsumus, omnípotens Deus: ut, qui Fílii tui resurrectiónem devóta exspectatióne prævenímus; eiúsdem resurrectiónis glóriam consequámur.

Et sub silentio concluditur 


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}


  
Vesperam
Sabbato Sancto ~ I. classis


Ad Vesperas 03-30-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Psalmi {Psalmi et antiphonæ  ex Proprio de Tempore}


Ant. Hódie afflíctus sum valde, * sed cras solvam víncula mea.

Psalmus 115 [1]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

Gloria omittitur

 

Ant. Hódie afflíctus sum valde, sed cras solvam víncula mea.

Ant. Cum his, * qui odérunt pacem, eram pacíficus: dum loquébar illis, impugnábant me gratis.

Psalmus 119 [2]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

Gloria omittitur

 

Ant. Cum his, qui odérunt pacem, eram pacíficus: dum loquébar illis, impugnábant me gratis.

Ant. Ab homínibus * iníquis líbera me, Dómine.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

Gloria omittitur

 

Ant. Ab homínibus iníquis líbera me, Dómine.

Ant. Custódi me * a láqueo, quem statuérunt mihi, et a scándalis operántium iniquitátem.

Psalmus 140 [4]

140:1  Dómine, clamávi ad te, exáudi me: * inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

Gloria omittitur

 

Ant. Custódi me a láqueo, quem statuérunt mihi, et a scándalis operántium iniquitátem.

Ant. Considerábam * ad déxteram, et vidébam, et non erat qui cognósceret me.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

Gloria omittitur

 

Ant. Considerábam ad déxteram, et vidébam, et non erat qui cognósceret me.

Capitulum Hymnus Versus{omittitur}

Canticum: Magnificat {Antiphona ex Proprio de Tempore}


Ant. Príncipes sacerdótum * et pharisǽi muniérunt sepúlcrum, signántes lápidem, cum custódibus.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

Gloria omittitur

Ant. Príncipes sacerdótum et pharisǽi muniérunt sepúlcrum, signántes lápidem, cum custódibus.

Preces Feriales{omittitur}

Oratio {ex Proprio de Tempore}


Concéde, quǽsumus, omnípotens Deus: ut, qui Fílii tui resurrectiónem devóta exspectatióne prævenímus; eiúsdem resurrectiónis glóriam consequámur.

Et sub silentio concluditur 


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}


  
Completorium
Sabbato Sancto ~ I. classis


Ad Completorium 03-30-2024 


MatutinumLaudesPrimaTertia
SextaNonaVesperaCompletorium
Missa
Special Completorium 


 

Completorium dicitur tantum ab iis qui solemni vigiliæ paschali non intersunt. 


 

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

Gloria omittitur

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

Gloria omittitur

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

Gloria omittitur

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Et sub silentio concluditur 


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.


  
Sancta Missa
Sabbato Sancto ~ I. classis


Sancta Missa 03-30-2024 


MatutinumLaudesPrimaTertia
SextaNonaVesperaCompletorium
Missa
Benedictio ignis 


℣. Dóminus vobíscum.

℟. Et cum spíritu tuo.

Orémus.

Deus, qui per Fílium tuum, angulárem scílicet lápidem, claritátis tuæ ignem fidélibus contulísti: prodúctum e sílice, nostris profutúrum úsibus, novum hunc ignem sanctí ✠ fica: et concéde nobis, ita per hæc festa paschália cœléstibus desidériis inflammári; ut ad perpétuæ claritátis, puris méntibus, valeámus festa pertíngere. Per eúndem Christum Dóminum nostrum.

R. Amen.



 De benedictione cerei Paschalis 


Christus heri et hódie, 

Princípium et Finis, 

Alpha 

et Omega; 

Ipsíus sunt témpora 

et sǽcula; 

Ipsi gloria et imperium 

per universa æternitátis sǽcula. Amen. 

Per sua sancta vúlnera

gloriósa

custódiat

et consérvet nos

Christus Dóminus. Amen.

Lumen Christi glorióse resurgéntis

Díssipet ténebras cordis et mentis.

℣. Dóminus vobíscum.

℟. Et cum spíritu tuo.

Orémus.

Véniat, quǽsumus, omnípotens Deus, super hoc incénsum céreum larga tuæ bene ✠ dictiónis infúsio: et hunc noctúrnum splendórem invisíbilis regenerátor, inténde; ut non solum sacrifícium, quod hac nocte litátum est, arcána lúminis tui admixtióne refúlgeat; sed in quocúmque loco ex huius sanctificatiónis mystério aliquid fúerit deportátum, expúlsa diabólicæ fraudis nequítia, virtus tuæ maiestátis assístat. Per Christum Dóminum nostrum.

R. Amen.



 De solemni processione 


V. Lumen Christi.

R. Deo grátias.

V. Lumen Christi.

R. Deo grátias.

V. Lumen Christi.

R. Deo grátias.



 De præconio paschali 


Iube, domne, benedícere.

Dóminus sit in corde tuo, et in lábiis tuis, ut digne et competénter annúntiem suum paschále præcónium: in nómine Patris, et Fílii, ✠ et Spíritus Sancti.

Amen.



Exsúltet iam Angélica turba coelórum: exsúltent divína mystéria: et pro tanti Regis victória tuba ínsonet salutáris. Gáudeat et tellus tantis irradiáta fulgóribus: et ætérni Regis splendóre illustráta, totíus orbis se séntiat amisísse calíginem. Lætétur et mater Ecclésia, tanti lúminis adornáta fulgóribus: et magnis populórum vócibus hæc aula resúltet. Quaprópter astántes vos, fratres caríssimi, ad tam miram huius sancti lúminis claritátem, una mecum, quæso, Dei omnipoténtis misericórdiam invocáte. Ut, qui me non meis méritis intra Levitárum númerum dignatus est aggregáre: lúminis sui claritátem infúndens, Cérei huius laudem implére perfíciat. Per Dominum nostrum Iesum Christum, Fílium suum: qui cum eo vivit et regnat in unitáte Spíritus Sancti Deus: Per omnia sǽcula sæculórum.

R. Amen.

V. Dóminus vobíscum.

R. Et cum Spíritu tuo.

V. Sursum corda.

R. Habémus ad Dóminum.

V. Grátias agámus Dómino Deo nostro.

R. Dignum et iustum est.

Vere dignum et iustum est, invísibilem Deum Patrem omnipoténtem Filiúmque eius unigénitum, Dominum nostrum Iesum Christum, toto cordis ac mentis afféctu et vocis ministério personáre. Qui pro nobis ætérno Patri Adæ débitum solvit: et véteris piáculi cautiónem pio cruóre detérsit. Hæc sunt enim festa paschália, in quibus verus ille Agnus occíditur, cuius sánguine postes fidelium consecrántur. Hæc nox est, in qua primum patres nostros, fílios Israël edúctos de Ægýpto, Mare Rubrum sicco vestígio transíre fecísti. Hæc ígitur nox est, quæ peccatórum ténebras colúmnæ illuminatióne purgávit. Hæc nox est, quæ hódie per univérsum mundum in Christo credéntes, a vítiis sǽculi et calígine peccatórum segregátos, reddit grátiæ, sóciat sanctitáti. Hæc nox est, in qua, destrúctis vínculis mortis, Christus ab ínferis victor ascéndit. Nihil enim nobis nasci prófuit, nisi rédimi profuísset. O mira circa nos tuæ pietátis dignátio! O inæstimábilis diléctio caritátis: ut servum redimeres, Fílium tradidísti! O certe necessárium Adæ peccátum, quod Christi morte delétum est! O felix culpa, quæ talem ac tantum méruit habére Redemptórem! O vere beáta nox, quæ sola méruit scire tempus et horam, in qua Christus ab ínferis resurréxit! Hæc nox est, de qua scriptum est: Et nox sicut dies illuminábitur: Et nox illuminátio mea in deliciis meis. Huius ígitur sanctificátio noctis fugat scélera, culpas lavat: et reddit innocéntiam lapsis et mæstis lætítiam. Fugat ódia, concórdiam parat et curvat impéria.

In huius ígitur noctis grátia, súscipe, sancte Pater, incénsi huius sacrifícium vespertínum: quod tibi in hac Cérei oblatióne solémni, per ministrórum manus de opéribus apum, sacrosáncta reddit Ecclésia. Sed iam colúmnæ huius præcónia nóvimus, quam in honórem Dei rútilans ignis accéndit. Qui licet sit divísus in partes, mutuáti tamen lúminis detriménta non novit. Alitur enim liquántibus ceris, quas in substántiam pretiósæ huius lámpadis apis mater edúxit. O vere beáta nox, quæ exspoliávit Ægýptios, ditávit Hebrǽos! Nox, in qua terrénis cæléstia, humánis divína iungúntur.

Orámus ergo te, Dómine: ut Céreus iste in honórem tui nóminis consecrátus, ad noctis huius calíginem destruéndam, indefíciens persevéret. Et in odórem suavitátis accéptus, supérnis lumináribus misceátur. Flammas eius lúcifer matutínus invéniat. Ille, inquam, lúcifer, qui nescit occásum. Ille, qui regréssus ab ínferis, humáno géneri serénus illúxit. Precámur ergo te, Dómine: ut nos fámulos tuos, omnémque clerum, et devotíssimum pópulum: una cum beatíssimo Papa nostro N., et Antístite nostro N., quiéte témporum concéssa, in his paschálibus gáudiis, assídua protectióne régere, gubernáre et conserváre digneris. Réspice étiam ad eos, qui nos in potestáte regunt, et, ineffábili pietátis et misericórdiæ tuæ múnere, dírige cogitatiónes eórum ad iustítiam et pacem, ut de terréna operositáte ad cæléstem pátriam pervéniant cum omni populo tuo. Per eúndem Dóminum nostrum Iesum Christum, Fílium tuum: Qui tecum vivit et regnat in unitáte Spíritus Sancti Deus: per ómnia sǽcula sæculórum.

R. Amen.



 De lectionibus 


In princípio creávit Deus cælum et terram. Terra áutem erat inánis et vácua, et ténebræ erant super fáciem abýssi: et Spíritus Dei ferebátur super aquas. Dixítque Deus: Fiat lux. Et facta est lux. Et vidit Deus lucem quod esset bona: et divísit lucem a ténebris. Appellavítque lucem Diem, et ténebras Noctem: factúmque est véspere et mane, dies unus. Dixit quoque Deus: Fiat firmaméntum in médio aquárum: et dívidat aquas ab aquis. Et fecit Deus firmaméntum, divisítque aquas quæ erant sub firmaménto, ab his quæ erant super firmaméntum. Et factum est ita. Vocávit Deus firmaméntum Cælum: et factum est véspere et mane, dies secúndus. Dixit vero Deus: Congregéntur aquæ, quæ sub cælo sunt, in locum unum: et appáreat árida. Et factum est ita. Et vocávit Deus aridam, Terram, congregationísque aquárum appellávit Mária. Et vidit Deus quod esset bonum. Et ait: Gérminet terra herbam viréntem, et faciéntem semen, et lignum pomíferum fáciens fructum iuxta genus suum, cuius semen in semetípso sit super terram. Et factum est ita. Et prótulit terra herbam viréntem, et faciéntem semen iuxta genus suum, lignúmque fáciens fructum, et habens unumquódque seméntem secúndum spéciem suam. Et vidit Deus quod esset bonum. Et factum est véspere et mane, dies tértius. Dixit áutem Deus: Fiant luminária in firmaménto cæli, et dívidant diem ac noctem, et sint in signa et témpora, et dies et annos: ut lúminent terram. Et factum est ita. Fecítque Deus duo luminária magna: luminária maius, ut præésset diéi, et lumináre minus, ut præésset nocti: et stellas. Et pósuit eas in firmaménto cæli, ut lucérent super terram, et præéssent diéi ac nocti, et divíderent lucem ac ténebras. Et vidit Deus quod esset bonum. Et factum est véspere et mane, dies quartus. Dixit étiam Deus: Prodúcant aquæ réptile ánimæ vivéntis, et volátile super terram sub firmaménto cæli. Creavítque Deus cete grándia, et omnem ánimam vivéntem atque motábilem, quam prodúxerant aquæ in spécies suas, et omne volátile secúndum genus suum. Et vidit Deus quod esset bonum. Benedixítque eis, dicens: Créscite, et multiplicámini, et repléte aquas maris: avésque multiplicéntur super terram. Et factum est véspere et mane, dies quintus. Dixit quoque Deus: Prodúcat terra ánimam vivéntem in génere suo: iuménta, et reptília, et béstias terræ secúndum spécies suas. Factúmque est ita. Et fecit Deus quod esset bonum, et ait: Faciámus hóminem ad imáginem et similitúdinem nostram: et præsit píscibus maris, et volatílibus cæli, et béstiis, universáeque terræ, omníque réptili quod movétur in terra. Et creávit Deus hóminem ad imáginem suam: ad imáginem Dei creávit illum, másculum et féminam creávit eos. Benedixítque illis Deus, et ait: Créscite et multiplicámini, et repléte terram, et subiícite eam, et dominámini píscibus maris, et volatílibus cæli, et univérsis animántibus, quæ movéntur super terram. Dixítque Deus: Ecce dedi vobis omnem herbam afferéntem semen super terram, et univérsa ligna quæ habent in semetípsis seméntum géneris sui, ut sint vobis in escam: et cunctis animántibus terræ, omníque vólucri cæli, et univérsis, quæ movéntur in terra, et in quibus est ánima vivens, ut hábeant ad vescéndum. Et factum est ita. Vidítque Deus cuncta quæ fécerat: et erant valde bona. Et factum est véspere et mane, dies sextus. Igitur perfécti sunt cæli et terra, et omnis ornátus eórum. Complevítque Deus die séptimo opus suum quod fécerat: et requiévit die séptimo ab univérso ópere quod patrárat.



Orémus.

V. Flectámus génua.

R. Leváte.

Deus, qui mirabíliter creásti hóminem, et mirabílius redemísti: da nobis, quǽsumus, contra oblectaménta peccáti, mentis ratióne persístere; ut mereámur ad ætérna gáudia perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.



In diébus illis: Factum est in vigília matutína, et ecce respíciens Dóminus super castra Ægyptiórum per colúmnam ignis et nubis, interfécit exércitum eórum: et subvértit rotas cúrruum, ferebantúrque in profúndum. Dixérunt ergo Ægýptii: Fugiámus Israëlem: Dóminus enim pugnat pro eis contra nos. Et ait Dóminus ad Móysen: Exténde manum tuam super mare, ut revertántur aquæ ad Ægýptios super currus et équites eórum. Cumque extendísset Móyses manum contra mare, revérsum est primo dilúculo ad priórem locum: fugientibúsque Ægýptiis occurrérunt aquæ, et invólvit eos Dóminus in médiis flúctibus. Reversáeque sunt aquæ, et operuérunt currus et équites cuncti exércitus Pharaónis, qui sequéntes ingréssi fúerant mare: nec unus quidem supérfuit ex eis. Fílii áutem Israël perrexérunt per médium sicci maris, et aquæ eis erant quasi pro muro a dextris et a sinístris: liberavítque Dóminus in die illa Israël de manu Ægyptiórum. Et vidérunt Ægýptios mórtuos super littus maris, et manum magnam. quam exercúerat Dóminus contra eos: timuítque pópulus Dóminum, et credidérunt Dómino, et Móysi servo eius. Tunc cécinit Móyses, et fílii Israël carmen hoc Dómino, et dixérunt:



Cantémus Dómino: glorióse enim honorificátus est: equum et ascensórum proiécit in mare: adiútor, et protéctor factus est mihi in salútem.

V. Hic Deus meus, et honorificábo eum: Deus patris mei, et exaltábo eum.

V. Dóminus cónterens bella: Dóminus nomen est illi.



Orémus.

V. Flectámus génua.

R. Leváte.

Deus, cuius antíqua mirácula étiam nostris sǽculis coruscáre sentímus: dum quod uni pópulo, a persecutióne Ægyptíaca liberándo, déxteræ tuæ poténtia contulísti, id in salútem géntium per aquam regeneratiónis operáris: præsta; ut in Abrahæ fílios, et in Israelíticam dignitátem, totíus mundi tránseat plenitúdo.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.



In die illa erit germen Dómini in magnificéntia, et glória, et fructus terræ sublímis, et exultátio his, qui salváti fúerint de Israël. Et erit: Omnis qui relíctus fúerit in Sion, et resíduus in Ierúsalem, sanctus vocábitur, omnis qui scriptus est in vita in Ierúsalem. Si ablúerit Dóminus sordes filiárum Sion, et sánguinem Ierúsalem láverit de médio eius, in spíritu iudícii, et spíritu ardóris. Et creábit Dóminus super omnem locum montis Sion, et ubi invocátus est, nubem per diem, et fumum, et splendórem ignis flammántis in nocte: super omnem enim glóriam protéctio. Et tabernáculum erit in umbráculum diéi ab æstu, et in securitátem, et absconsiónem a túrbine, et a plúvia.



Vínea facta est dilécto in cornu, in loco úberi.

V. Et macériam circúmdedit, et circumfodit: et plantávit víneam Sorec: et ædificávit turrim in médio eius.

V. Et tórcular fodit in ea: vínea enim Dómini Sábaoth, domus Israël est.



Orémus.

V. Flectámus génua.

R. Leváte.

Deus, qui in ómnibus Ecclésiæ tuæ fíliis sanctórum prophetárum voce manifestásti, in omni loco dominatiónis tuæ, satórem te bonórum séminum, et electórum pálmitum esse cultórem: tríbue pópulis tuis, qui et vineárum apud te nómine censéntur, et ségetum; ut, spinárum et tribulórum squalóre resecáto, digna efficiántur fruge fecúndi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.



In diébus illis: Scripsit ergo Móyses cánticum et dócuit fílios Israël. Præcepítque Dóminus Iósue fílio Nun et ait: Confortáre, et esto robústus: tu enim introdúces fílios Israël in terram, quam pollícitus sum, et ego ero tecum. Postquam ergo scripsit Moses verba legis huius in volúmine, atque conplévit: præcépit Levítis, qui portábant arcam fœ́deris Dómini dicens: Tóllite librum istum, et pónite eum in látere arcæ fœ́deris Dómini Dei vestri: ut sit ibi contra te in testimónium. Ego enim scio contentiónem tuam, et cervícem tuam duríssimam. Adhuc vivénte me, et ingrediénte vobíscum, semper contentióse egístis contra Dóminum: quanto magis cum mórtuus fúero? Congregáte ad me omnes maióres natu per tribus vestras, atque doctóres, et loquar audiéntibus eis sermónes istos, et invocábo contra eos cælum et terram. Novi enim quod post mortem meam iníque agétis, et declinábitis cito de via, quam præcépi vobis: et occúrrent vobis mala in extrémo témpore, quando fecéritis malum in conspéctu Dómini, ut irritétis eum per ópera mánuum vestrárum. Locútus est ergo Móyses, audiénte univérso cœtu Israël, verba cárminis huius, et ad finem usque conplévit:



Atténde, cælum, et loquar: et áudiat terra verba ex ore meo.

V. Exspectétur sicut plúvia elóquium meum: et descéndant sicut ros verba mea, sicut imber super grámina.

V. Et sicut nix super fænum: quia nomen Dómini invocábo.

V. Date magnitúdinem Deo nostro: Deus, vera ópera eius, et omnes viæ eius iudícia.

V. Deus fidélis, in quo non est iníquitas: iustus et sanctus Dóminus.



Orémus.

V. Flectámus génua.

R. Leváte.

Deus, celsitúdo humílium et fortitúdo rectórum, qui per sanctum Móysen púerum tuum, ita erudíre pópulum tuum sacri cárminis tui decantatióne voluísti, ut illa legis iterátio fíeret étiam nostra diréctio: excíta in omnem iustificatárum géntium plenitúdinem poténtiam tuam, et da lætítiam, mitigándo terrórem; ut, ómnium peccátis tua remissióne delétis, quod denuntiátum est in ultiónem, tránseat in salútem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.



 De prima parte Litaniarum 


V. Kýrie eléison.

R. Kýrie eléison.

V. Christe eléison.

R. Christe eléison.

V. Kýrie eléison.

R. Kýrie eléison.

V. Pater de cǽlis, Deus. R. Miserére nobis.

V. Fili Redémptor mundi, Deus. R. Miserére nobis.

V. Spíritus Sancte, Deus. R. Miserére nobis.

V. Sancta Trínitas, unus Deus. R. Miserére nobis.

V. Sancta María. R. Ora pro nobis.

V. Sancta Dei Génetrix. R. Ora pro nobis.

V. Sancta Virgo vírginum. R. Ora pro nobis.

V. Sancte Míchaël. R. Ora pro nobis.

V. Sancte Gábriel. R. Ora pro nobis.

V. Sancte Ráphaël. R. Ora pro nobis.

V. Omnes sancti Angeli et Archángeli. R. Oráte pro nobis.

V. Omnes sancti beatórum Spirítuum órdines. R. Oráte pro nobis.

V. Sancte Ioánnes Baptísta. R. Ora pro nobis.

V. Sancte Ioseph. R. Ora pro nobis.

V. Omnes sancte Patriárchæ et Prophétæ. R. Oráte pro nobis.

V. Sancte Petre. R. Ora pro nobis.

V. Sancte Paule. R. Ora pro nobis.

V. Sancte Andréa. R. Ora pro nobis.

V. Sancte Ioánnes. R. Ora pro nobis.

V. Omnes sancti Apóstoli et Evangelístæ. R. Oráte pro nobis.

V. Omnes sancti Discípuli Dómini. R. Oráte pro nobis.

V. Sancte Stéphane. R. Ora pro nobis.

V. Sancte Laurénti. R. Ora pro nobis.

V. Sancte Vincénti. R. Ora pro nobis.

V. Omnes sancti Mártyres. R. Oráte pro nobis.

V. Sancte Silvéster. R. Ora pro nobis.

V. Sancte Gregóri. R. Ora pro nobis.

V. Sancte Augustíne. R. Ora pro nobis.

V. Omnes sancti Pontífices et Confessóres. R. Oráte pro nobis.

V. Omnes sancti Doctóres. R. Oráte pro nobis.

V. Sancte Antóni. R. Ora pro nobis.

V. Sancte Benedícte. R. Ora pro nobis.

V. Sancte Domínice. R. Ora pro nobis.

V. Sancte Francísce. R. Ora pro nobis.

V. Omnes sancti Sacerdótes et Levítæ. R. Oráte pro nobis.

V. Omnes sancti Mónachi et Eremítæ. R. Oráte pro nobis.

V. Sancta María Magdaléna. R. Ora pro nobis.

V. Sancta Agnes. R. Ora pro nobis.

V. Sancta Cæcília. R. Ora pro nobis.

V. Sancta Agatha. R. Ora pro nobis.

V. Sancta Anastásia. R. Ora pro nobis.

V. Omnes sanctæ Vírgines et Víduæ. R. Oráte pro nobis.

V. Omnes Sancti et Sanctæ Dei. R. Intercédite pro nobis.



 De benedictione aquæ baptismalis 


℣. Dóminus vobíscum.

℟. Et cum spíritu tuo.

Orémus.

Omnípotens sempitérne Deus, adésto magnæ pietátis tuæ mystériis, adésto sacraméntis: et ad recreándos novos pópulos, quos tibi fons baptismátis párturit, spíritum adoptiónis emítte ; ut, quod nostræ humilitátis geréndum est ministério, virtútis tuæ impleátur efféctu. Per Dóminum nostrum Iesum Christum, Fílium tuum: Qui tecum vivit et regnat in unitáte Spíritus Sancti Deus:

Per ómnia sǽcula sæculórum.

R. Amen.

V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino Deo nostro.

R. Dignum et iustum est.

Vere dignum et iustum est, æquum et salutare, nos tibi semper et ubique gratias agere, Domine, sancte Pater, omnipotens æterne Deus: qui invisibili potentia, sacramentorum tuorum mirabiliter operaris effectum: et licet nos tantis mysteriis exsequendis simus indigni: tu tamen gratiæ tuæ dona non deserens, etiam ad nostras preces aures tuæ pietatis inclinas. Deus, cuius Spiritus super aquas inter ipsa munda primordia ferebatur: ut iam tunc virtutem sanctificationis, aquarum natura conciperet. Deus, qui nocentis mundi crimina per aquas abluens, regenerationis speciem in ipsa diluvii effusione signasti: ut, unius eiusdemque elementi mysterio, et finis esset vitiis, et origo virtutibus. Respice, Domine, in faciem Ecclesiæ tuæ, et multiplica in ea regenerationes tuas, qui gratiæ tuæ affluentis impetu lætificas civitatem tuam: fontemque baptismatis aperis toto orbe terrarum gentibus innovandis: ut, tuæ maiestatis imperio, sumat Unigeniti tui gratiam de Spiritu Sancto.

Qui hanc aquam, regenerándis homínibus præparátam, arcána sui núminis admixtióne fecúndet: ut, sanctificatióne concépta, ab immaculáto divíni fontis útero, in novam renáta creatúram, progénies cæléstis emérgat: et quos aut sexus in córpore, aut ætas discérnit in témpore, omnes in unam páriat grátia mater infántiam. Procul ergo hinc, iubénte te, Dómine, omnis spíritus immúndus abscédat: procul tota nequítia diabólicæ fráudis absístat. Nihil hoc loci hábeat contráriæ virtútis admíxtio: non insidiándo circúmvolet: non laténdo subrépat: non inficiéndo corrúmpat.

Sit hæc sancta et ínnocens creatúra, líbera ab omni impugnatóris incúrsu, et totíus nequítiæ purgáta discéssu. Sit fons vivus, aqua regénerans, unda puríficans: ut omnes hoc lavácro salutífero diluéndi, operánte in eis Spíritu Sancto, perféctæ purgatiónis indulgéntiam consequántur.

Unde benedíco te, creatúra aquæ, per Deum ✠ vivum, per Deum ✠ verum, per Deum ✠ sanctum: per Deum, qui te, in princípio, verbo separávit ab árida: cuius Spíritus super te ferebátur.

Qui te paradísi fonte manáre fecit, et in quátuor flumínibus totam terram rigáre præcépit. Qui te in desérto amáram, suavitáte índita, fecit esse potábilem, et sitiénti pópulo de petra prodúxit. Bene ✠ dico te et per Iesum Christum Fílium eius únicum, Dóminum nostrum: qui te in Cana Galilææ signo admirábili, sua poténtia convértit in vinum. Qui pédibus super te ambulávit: et a Ioánne in Iordáne in te baptizátus est. Qui te una cum sánguine de látere suo prodúxit: et discípulis suis iussit, ut credéntes baptizaréntur in te, dicens: Ite, docéte omnes gentes, baptizántes eos in nómine Patris, et Fílii, et Spíritus Sancti.

Hæc nobis præcépta servántibus tu, Deus omnípotens, clemens adésto: tu benígnus aspíra.

Tu has símplices aquas tuo ore benedícito: ut præter naturálem emundatiónem, quam lavándis possunt adhibére corpóribus, sint étiam purificándis méntibus efficáces.

Descéndat in hanc plenitúdinem fontis virtus Spíritus Sancti.

Descéndat in hanc plenitúdinem fontis virtus Spíritus Sancti.

Descéndat in hanc plenitúdinem fontis virtus Spíritus Sancti.

Totámque huius aquæ substántiam, regenerándi fecúndet efféctu.

Totámque huius aquæ substántiam, regenerándi fecúndet efféctu.

Totámque huius aquæ substántiam, regenerándi fecúndet efféctu.

Hic ómnium peccatórum máculæ deleántur: hic natúra ad imáginem tuam cóndita, et ad honórem sui reformáta princípii, conctis vetustátis squalóribus emundétur: ut omnis homo, sacraméntum hoc regeneratiónis ingréssus, in veræ innocéntiæ novam infántium renascátur.

Per Dóminum nostrum Iesum Christum Fílium tuum: qui ventúrus est iudicáre vivos et mórtuos, et sǽculum per ignem. R. Amen.



Sanctificétur ✠ et fecundétur fons iste Oleo salútis renascéntibus ex eo, in vitam ætérnam.

R. Amen.

Infúsio Chrísmatis Dómini nostri Iesu Christi, et Spíritus Sancti Parácliti, fiat in nómine santæ Trinitátis.

R. Amen.

Commíxtio Chrísmatis sanctificatiónis, et Olei unctiónis, et aquæ baptísmatis, páriter fiat in nómine Pa ✠ tris, et Fí ✠ lii, et Spíritus ✠ Sancti.

R. Amen.

Sicut cervus desíderat ad fontes aquárum: ita desíderat ánima mea ad te, Deus.

V. Sitívit ánima mea ad Deum vivum, quando véniam, et apparébo ante fáciem Dei?

V. Fuérunt mihi lácrymæ meæ panes die ac nocte, dum dícitur mihi per síngulos dies: Ubi est Deus tuus?

℣. Dóminus vobíscum.

℟. Et cum spíritu tuo.

Orémus.

Omnípotens sempitérne Deus, réspice propítius ad devotiónem pópuli renascéntis, qui sicut cervus, aquárum tuárum éxpetit fontem: et concéde propítius; ut fídei ipsíus sitis, baptísmatis mystério, ánimam corpúsque sanctíficet. Per Dóminum nostrum Iesum Christum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

R. Amen.



 De renovatione promissionum baptismatis 


Hac sacratíssima nocte, fratres caríssimi, sancta Mater Ecclésia, recólens Dómini nostri Iesu Christi mortem ei sepultúram, eum redamándo vígilat; et, célebrans eiúsdem gloriósam resurrectiónem, lætabúnda gáudet.

Quóniam vero, ut docet Apóstolus, consepúlti sumus cum Christo per baptísmum in mortem, quómodo Christus resurréxit a mórtuis, ita et nos in novitáte vitæ opórtet ambuláre; sciéntes, véterem hóminem nostrum simul cum Christo crucifíxum esse, ut ultra non serviámus peccáto. Existimémus ergo nos mórtuos quidem esse peccáto, vivéntis áutem Deo in Christo Iesu Dómino nostro.

Quaprópter, fratres caríssimi, quadragesimáli exercitatióne absolúta, sancti baptísmatis promissiónis renovémus, quibus olim sátanæ et opéribus eius, sicut et mundo, qui inimícus est Dei, abrenuntiávimus, et Deo in sancta Ecclésia cathólica fidéliter servíre promísimus.

Itaque:

S. Abrenuntiátis Sátanæ?

O. Abrenuntiámus.

S. Et ómnibus opéribus eius?

O. Abrenuntiámus.

S. Et ómnibus pompis eius?

O. Abrenuntiámus.

S. Créditis in Deum, Patrem omnipoténtem, Creatórem cœli et terræ?

O. Crédimus.

S. Créditis in Iesum Christum, Fílium eius únicum, Dóminum nostrum, natum et passum?

O. Crédimus.

S. Créditis et in Spíritum Sanctum, sanctam Ecclésiam cathólicam, Sanctórum communiónem, remissiónem peccatórem, carnis resurrectiónem, et vitam ætérnam?

O. Crédimus.

S. Nunc áutem una simul Deum precémur, sicut Dóminus noster Iesus Christus oráre nos dócuit:

O. Pater noster, qui es in cœlis, sanctificétur nomen tuum. Advéniat regnum tuum. Fiat volúntas tua, sicut in cœlo et in terra. Panem nostrum quotidiánum da nobis hódie, et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem, sed líbera nos a malo.

S. Et Deus omnípotens, Pater Dómini nostri Iesu Christi, qui nos regenerávit ex aqua et Spíritu Sancto, quique nobis dedit remissiónem peccatórum, ipse nos custódiat grátia sua in eódem Christo Iesu Dómino nostro in vitam ætérnam.

O. Amen.



 De altera parte Litaniarum 


V. Propítius esto. R. Parce nobis, Dómine.

V. Propítius esto. R. Exaudi nos, Dómine.

V. Ab omni malo. R. Líbera nos, Dómine.

V. Ab omni peccáto. R. Líbera nos, Dómine.

V. A morte perpétua. R. Líbera nos, Dómine.

V. Per mystérium sanctæ Incarnatiónis tuæ. R. Líbera nos, Dómine.

V. Per advéntum tuum. R. Líbera nos, Dómine.

V. Per nativitátem tuum. R. Líbera nos, Dómine.

V. Per baptísmum et sanctum ieiúnium tuum. R. Líbera nos, Dómine.

V. Per crucem et passiónem tuam. R. Líbera nos, Dómine.

V. Per mortem et sepultúram tuam. R. Líbera nos, Dómine.

V. Per sanctam resurrectiónem tuam. R. Líbera nos, Dómine.

V. Per admirábilem ascensiónem tuam. R. Líbera nos, Dómine.

V. Per advéntum Spíritus Sancti Parácliti. R. Líbera nos, Dómine.

V. In die iudícii. R. Líbera nos, Dómine.

V. Peccatóres. R. Te rogámus, audi nos.

V. Ut nobis parcas. R. Te rogámus, audi nos.

V. Ut Ecclésiam tuam sanctam régere et conserváre dignéris. R. Te rogámus, audi nos.

V. Ut domnum apostólicum et omnes ecclesiásticos órdines in sancta religióne conserváre dignéris. R. Te rogámus, audi nos.

V. Ut inimícos sanctæ Ecclésiæ humiliáre dignéris. R. Te rogámus, audi nos.

V. Ut régibus et princípibus christiánis, pacem et veram concórdiam donáre dignéris. R. Te rogámus, audi nos.

V. Ut nosmetípsos in tuo sancto servítio confortáre et conserváre dignéris. R. Te rogámus, audi nos.

V. Ut ómnibus benefactóribus nostris sempitérna bona retríbuas. R. Te rogámus, audi nos

V. Ut fructus terræ dare et conserváre dignéris. R. Te rogámus, audi nos.

V. Ut ómnibus fidélibus defúnctis réquiem ætérnam donáre dignéris. R. Te rogámus, audi nos.

V. Ut nos exaudíre dignéris. R. Te rogámus, audi nos.

V. Agnus Dei, qui tollis peccáta mundi. R. Parce nobis, Dómine.

V. Agnus Dei, qui tollis peccáta mundi. R. Exaudi nos, Dómine.

V. Agnus Dei, qui tollis peccáta mundi. R. Miserére nobis.

V. Christe, audi nos.

R. Christe, exáudi nos.



 De Missa solemni Vigiliæ paschalis 


Ab illo bene ✠ dicáris, in cuius honore cremáberis. Amen.



Kyrie 


S. Kýrie, eléison.

M. Kýrie, eléison.

S. Kýrie, eléison.

M. Christe, eléison.

S. Christe, eléison.

M. Christe, eléison.

S. Kýrie, eléison.

M. Kýrie, eléison.

S. Kýrie, eléison.



Gloria 


Glória in excelsis Deo Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex coeléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu in glória Dei Patris. Amen.



Oratio 


℣. Dóminus vobíscum.

℟. Et cum spíritu tuo.

Orémus.

Deus, qui hanc sacratíssimam noctem gloria domínicæ Resurrectiónis illústras: consérva in nova famíliæ tuæ progénie adoptiónis spíritum, quem dedísti; ut, córpore et mente renováti, puram tibi exhíbeant servitútem.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.



 Epistola 


Lectio Epistolæ beati Pauli apostoli ad Colossenses.

Fratres: si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. Mórtui enim estis, et vita vestra est abscóndita cum Christo in Deo. Cum Christus apparúerit, vita vestra: tunc et vos apparébitis cum ipso in glória.

℟. Deo grátias.



S. Allelúia.

C. Allelúia.



S. Allelúia.

C. Allelúia.



S. Allelúia.

C. Allelúia.



V. Confitémini Dómino, quóniam bonus: quóniam in sǽculum misericórdia eius.

V. Laudáte Dominum omnes gentes: et collaudáte eum, omnes pópuli.

V. Quóniam confirmáta est super nos misericórdia eius: et véritas Dómini manet in ætérnum.



 Evangelium 


Munda cor meum ac labia mea, omnípotens Deus, qui labia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

D. Iube, domne, benedicere.

S. Dóminus sit in corde tuo et in lábiis tuis: ut digne et cpmpeténter annúnties Evangélium suum: In nómine Patris, et Fílii, ✠ et Spíritus Sancti. Amen.

V. Dóminus vobíscum.

R. Et cum spíritu tuo.

Sequéntia ✠ sancti Evangélii secúndum Matthǽum.

R. Glória tibi, Dómine.

Véspere autem sábbati, quæ lucéscit in prima sábbati, venit María Magdaléne, et áltera María vidére sepúlcrum. Et ecce terræmótus factus est magnus. Angelus enim Dómini descéndit de cælo: et accédens revólvit lápidem, et sedébat super eum: erat autem aspéctus eius sicut fulgur: et vestiméntum eius sicut nix. Præ timóre autem eius extérriti sunt custódes, et factu sunt velut mórtui. Respóndens autem Angelus, dixit muliéribus: «Nolíte timére vos: scio enim, quod Iesum, qui crucifíxus est, quǽritis: non est hic: surréxit enim, sicut dixit. Veníte, et vidéte locum, ubi pósitus erat Dóminus. Et cito eúntes dícite discípulis eius, quia surréxit et ecce præcédit vos in Galilǽam: ibi eum vidébitis. Ecce prædíxi vobis».

R. Laus tibi, Christe.

S. Per Evangélica dicta, deleántur nostra delícta.



℣. Dóminus vobíscum.

℟. Et cum spíritu tuo.

Orémus.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.



Deus, qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.



Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salute, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:  et bene ✠ dic hoc sacrifícium, tuo sancto nómini præparátum.



Incense 


Per intercessiónem beáti Michaélis Archángeli, stantis a dextris altáris incénsi, et ómnium electórum suórum, incénsum istud dignétur Dóminus bene ✠ dícere, et in odórem suavitátis accípere. Per Christum, Dóminum nostrum. Amen.

Incénsum istud a te benedíctum ascéndat ad te, Dómine: et descéndat super nos misericórdia tua.

Dirigátur, Dómine, orátio mea, sicut incénsum, in conspéctu tuo: elevátio mánuum meárum sacrifícium vespertínum. Pone, Dómine, custódiam ori meo, et óstium circumstántiæ lábiis meis: ut non declínet cor meum in verba malítiæ, ad excusándas excusatiónes in peccátis.

Accéndat in nobis Dóminus ignem sui amóris, et flammam ætérnæ caritátis. Amen.



Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine.

V. Glória Patri, et Fílio, et Spirítui Sancto.

R. Sicut erat in princípio, et nunc, et semper, et in sǽcula sæculórum. Amen



Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioánnis Baptístæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cœlis, quorum memóriam ágimus in terris. Per eúndem Christum, Dóminum nostrum. Amen.



S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis  ad laudem et glóriam nóminis sui, ad utilitátem quoque nostram, totiúsque Ecclésiæ suæ sanctæ.

S. Amen.

Súscipe, quǽsumus, Dómine, preces pópuli tui, cum oblatiónibus hostiárum: ut paschálibus initiáta mystériis, ad æternitátis nobis medélam, te operánte, profíciant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.



 Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

Vere dignum et iustum est, æquum et salutáre, te quidem Dómine omni témpore, sed in hoc potíssimum nocte gloriósis prædicáre, cum Pascha nostrum immolátus est Christus. Ipse enim verus est Angus qui ábstulit peccáta mundi. Qui mortem nostram moriéndo destrúxit, et vitam resurgéndo reparávit. Et ídeo cum Angelis et Archángelis, cum Thronis et Dominatiónibus, cumque ómnia mílita cœléstis exércitus, hymnum glóriæ tuæ cánimus, sine fine dicéntes:

Sanctus, Sanctus, Sanctus Dóminus, Deus Sábaoth. Pleni sunt coeli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.



 Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,  uti accépta hábeas et benedícas,  hæc ✠ dona, hæc ✠ múnera, hæc ✠ sancta sacrifícia illibáta,  in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N.p et Antístite nostro N.b et ómnibus orthodóxis, atque cathólicæ et apostólicæ fídei cultóribus.



Meménto, Dómine, famulórum famularúmque tuarum N. et N.   et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.



Communicántes, et noctem sacratíssimam celebrántes Resurrectiónis Dómini nostri Iesu Christi secúndum carnem: sed et memóriam venerántes, in primis gloriósæ semper Vírginis Maríæ, Genitrícis eiúsdem Dei et Dómini nostri Iesu Christi: sed et~ beáti Ioseph, eiúsdem Vírginis Spónsi, et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Tháddæi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.  Per eúndem Christum, Dóminum nostrum. Amen.



Hanc ígitur oblatiónem servitútis nostræ, sed et cunctæ famíliæ tuæ, quam tibi offérimus pro his quoque, quos regeneráre dignátus es ex aqua, et Spíritu Sancto, tríbuens eis remissiónem ómnium peccatórum, quǽsumus Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári. Per Christum Dóminum nostrum. Amen.



Quam oblatiónem tu, Deus, in ómnibus, quǽsumus,  bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:  ut nobis Cor ✠ pus,  et San ✠ guis fiat dilectíssimi Fílii tui,  Dómini nostri Iesu Christi.



Qui prídie quam paterétur,  accépit panem in sanctas ac venerábiles manus suas,  elevátis óculis in cælum ad te Deum, Patrem suum omnipoténtem,  tibi grátias agens,  bene ✠ díxit, fregit, dedítque discípulis suis, dicens: Accípite, et manducáte ex hoc omnes.



HOC EST ENIM CORPUS MEUM.





Símili modo postquam cenátum est,  accípiens et hunc præclárum Cálicem in sanctas ac venerábiles manus suas:  tibi grátias agens,  bene ✠ dixit, dedítque discípulis suis, dicens: Accípite, et bíbite ex eo omnes.



HIC EST ENIM CALIX SANGUINIS MEI, NOVI ET AETERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



Hæc quotiescúmque fecéritis, in mei memóriam faciétis.



Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,  hóstiam ✠ puram, hóstiam ✠ sanctam, hóstiam ✠ immaculátam,  Panem ✠ sanctum vitæ ætérnæ,  et Calicem ✠ salútis perpétuæ.



Supra quæ propítio ac seréno vultu respícere dignéris: et accépta habére, sícuti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.



Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot  ex hac altáris participatióne sacrosánctum Fílii tui  Cor ✠ pus, et Sán ✠ guinem sumpsérimus,  omni benedictióne coelésti et grátia repleámur.  Per eúndem Christum, Dóminum nostrum. Amen.



Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.  Ipsis, Dómine, et ómnibus in Christo quiescéntibus locum refrigérii, lucis et pacis, ut indúlgeas, deprecámur.  Per eúndem Christum, Dóminum nostrum. Amen.



Nobis quoque peccatóribus  fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.  Per Christum, Dóminum nostrum.



Per quem hæc ómnia, Dómine, semper bona creas,  sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,  est tibi Deo Patri omnipoténti, in unitáte Spíritus ✠ Sancti,

omnis honor, et glória.

Per omnia sǽcula sæcolorum.

R. Amen.



Preparatio Communionis 


Orémus: Præcéptis salutáribus móniti, et divína institutione formati audemus dicere:

Pater noster, qui es in cælis, Sanctificetur nomen tuum. Adveniat regnum tuum. Fiat voluntas tua, sicut in coelo et in terra. Panem nostrum quotidianum da nobis hodie. Et dimitte nobis debita nostra, sicut et nos dimittimus debitoribus nostris. Et ne nos inducas in tentationem:

R. Sed libera nos a malo.

S. Amen.



Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,  da propítius pacem in diébus nostris:  ut, ope misericórdiæ tuæ adiúti, et a peccáto simus semper líberi et ab omni perturbatióne secúri.

Per eúndem Dóminum nostrum Iesum Christum, Fílium tuum.

Qui tecum vivit et regnat in unitáte Spíritus Sancti Deus.

V. Per omnia sǽcula sæculórum.

R. Amen.

Pax Domini sit semper vobiscum.

R. Et cum spiritu tuo.



Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.



Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.



Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.



Panem cæléstem accípiam, et nomen Dómini invocábo.

V. Dómine, non sum dignus,  ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,  ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,  ut intres sub tectum meum: sed tantum dic verbo, et sanábitur ánima mea.



Corpus Dómini nostri Iesu Christi custódiat ánimam meam in vitam ætérnam. Amen.



Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.



Communio Populi 




{ Anima Christi, sanctifica me. Corpus Christi, salva me. Sanguis Christi, inebria me. Aqua lateris Christi, lava me. Passio Christi, conforta me. O bone Iesu, exaudi me. Intra tua vulnera absconde me. Ne permittas me separari a te. Ab hoste maligno defende me. In hora mortis meæ voca me. Et iube me venire ad te, Ut cum Sanctis tuis laudem te. In sǽcula sæculórum. Amen. }



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.



 Pro Laudibus 


Ant. Allelúia, allelúia, allelúia.

 Laudáte Dóminum in sanctis eius * laudáte eum in firmaménto virtútis eius.

 Laudáte eum in virtútibus eius, * laudáte eum secúndum multitúdinem magnitúdinis eius.

 Laudáte eum in sono tubæ, * laudáte eum in psaltério, et cíthara.

 Laudáte eum in týmpano, et choro: * laudáte eum in chordis et órgano.

 Laudáte eum in cýmbalis benesonántibus: laudáte eum in cýmbalis iubilatiónis: * omnes spíritus laudet Dóminum.

V. Glória Patri, et Fílio, * et Spirítui Sancto.

R. Sicut erat in princípio, et nunc, et semper, * et in sǽcula sæculórum. Amen.

Ant. Allelúia, allelúia, allelúia.



Ant. Et valde mane una sabbatórum, véniunt ad monuméntum, orto iam sole, allelúia.

Benedíctus ✠ Dóminus, Deus Israël: * quia visitávit, et fecit redemptiónem plebis suæ:

Et eréxit cornu salútis nobis: * in domo David, púeri sui.

Sicut locútus est per os sanctórum, * qui a sǽculo sunt, prophetárum eius:

Salútem ex inimícis nostris, * et de manu ómnium, qui odérunt nos.

Ad faciéndam misericórdiam cum pátribus nostris: * et memorári testaménti sui sancti.

Iusiurándum, quod iurávit ad Ábraham patrem nostrum, * datúrum se nobis:

Ut sine timóre, de manu inimicórum nostrórum liberáti, * serviámus illi.

In sanctitáte, et iustítia coram ipso, * ómnibus diébus nostris.

Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

Ad dandam sciéntiam salútis plebi eius: * in remissiónem peccatórum eórum:

Per víscera misericórdiæ Dei nostri: * in quibus visitávit nos, óriens ex alto:

Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Ant. Et valde mane una sabbatórum, véniunt ad monuméntum, orto iam sole, allelúia.



℣. Dóminus vobíscum.

℟. Et cum spíritu tuo.

Orémus.

Spíritum nobis, Dómine, tuæ caritátis infúnde: ut, quos sacraméntis Paschálibus satiásti tua fácias pietáte concórdes.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti Deus, per ómnia sǽcula sæculórum.

℟. Amen.



Conclusio 


V. Ite, Missa est, allelúia, allelúia.

R. Deo grátias, allelúia, allelúia.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus,

Pater, et Fílius, ✠ et Spíritus Sanctus.

R. Amen.


  
Matutinum
Dominica Resurrectionis ~ I. classis


Ad Matutinum 03-31-2024 


MatutinumLaudesPrimaTertia
SextaNonaVesperaCompletorium
Missa
Cum solemnis vigiliæ paschalis celebratio locum obtineat officii nocturni dominicæ Resurrectionis, Matutino eiusdem dominicæ Resurrectionis omisso, statim inter Missarum vigiliæ solemnia, post communionem, cantatur Laudes. Officium dominicæ Resurrectionis prosequitur deínde cum Prima. 


 

Qui vero solemni vigiliæ paschali non interfuerunt, tenentur dicere Matutinum et Laudes dominicæ Resurrectionis. 


Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio de Tempore}


Ant. Surréxit Dóminus vere, * Allelúia.

Ant. Surréxit Dóminus vere, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Surréxit Dóminus vere, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Surréxit Dóminus vere, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Surréxit Dóminus vere, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Surréxit Dóminus vere, * Allelúia.

Hymnus{omittitur}

Psalmi cum lectionibus {Antiphonæ et Psalmi ex Proprio de Tempore}


Nocturn I 


Ant. Ego sum qui sum, * et consílium meum non est cum ímpiis, sed in lege Dómini volúntas mea est, allelúia.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum qui sum, et consílium meum non est cum ímpiis, sed in lege Dómini volúntas mea est, allelúia.

Ant. Postulávi Patrem meum, * allelúia: dedit mihi gentes, allelúia, in hereditátem, allelúia.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Postulávi Patrem meum, allelúia: dedit mihi gentes, allelúia, in hereditátem, allelúia.

Ant. Ego dormívi, * et somnum cepi: et exsurréxi, quóniam Dóminus suscépit me, allelúia, allelúia.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego dormívi, et somnum cepi: et exsurréxi, quóniam Dóminus suscépit me, allelúia, allelúia.

℣. Surréxit Dóminus de sepúlcro, allelúia.

℟. Qui pro nobis pepéndit in ligno, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Marcum

Marc 16:1-7 


In illo témpore: María Magdaléne, et María Iacóbi, et Salóme emérunt arómata, ut veniéntes úngerent Iesum. Et réliqua.

 

Homilía sancti Gregórii Papæ

Homilia 21 in Evangelia 


Audístis, fratres caríssimi, quod sanctæ mulíeres, quæ Dóminum fúerant secútæ, cum aromátibus ad monuméntum venérunt, et ei, quem vivéntem diléxerant, étiam mórtuo, stúdio humanitátis obsequúntur. Sed res gesta áliquid in sancta Ecclésia signat geréndum. Sic quippe necésse est ut audiámus quæ facta sunt, quátenus cogitémus étiam quæ nobis sint ex eórum imitatióne faciénda. Et nos ergo in eum, qui est mórtuus, credéntes, si odóre virtútum reférti, cum opinióne bonórum óperum Dóminum quǽrimus, ad monuméntum profécto illíus cum aromátibus venímus. Illæ autem mulíeres Angelos vident, quæ cum aromátibus venérunt: quia vidélicet illæ mentes supérnos cives aspíciunt, quæ cum virtútum odóribus ad Dóminum per sancta desidéria proficiscúntur.

℣. Tu autem, Dómine, miserére nobis.

℟. Deo grátias.

 

℟. Angelus Dómini descéndit de cælo, et accédens revólvit lápidem, et super eum sedit, et dixit muliéribus:

* Nolíte timére: scio enim quia crucifíxum quǽritis: iam surréxit: veníte, et vidéte locum, ubi pósitus erat Dóminus, allelúia.

℣. Et introëúntes in monuméntum, vidérunt iúvenem sedéntem in dextris, coopértum stola cándida, et obstupuérunt: qui dixit illis.

℟. Nolíte timére: scio enim quia crucifíxum quǽritis: iam surréxit: veníte, et vidéte locum, ubi pósitus erat Dóminus, allelúia.

℣. Glória Patri, et Fílio, * et Spirítui Sancto.

℟. Angelus Dómini descéndit de cælo, et accédens revólvit lápidem, et super eum sedit, et dixit muliéribus: * Nolíte timére: scio enim quia crucifíxum quǽritis: iam surréxit: veníte, et vidéte locum, ubi pósitus erat Dóminus, allelúia.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Notándum vero nobis est, quidnam sit, quod in dextris sedére Angelus cérnitur. Quid namque per sinístram, nisi vita præsens: quid vero per déxteram, nisi perpétua vita designátur? Unde in Cánticis canticórum scriptum est: Læva eius sub cápite meo, et déxtera illíus amplexábitur me. Quia ergo Redémptor noster iam præséntis vitæ corruptiónem transíerat, recte Angelus qui nuntiáre perénnem eius vitam vénerat, in déxtera sedébat. Qui stola cándida coopértus appáruit: quia festivitátis nostræ gáudia nuntiávit. Candor étenim vestis, splendórem nostræ denúntiat solemnitátis. Nostræ dicámus, an suæ? Sed ut fateámur vérius, et suæ dicámus, et nostræ. Illa quippe Redemptóris nostri resurréctio et nostra festívitas fuit, quia nos ad immortalitátem redúxit: et Angelórum festívitas éxstitit, quia nos revocándo ad cæléstia, eórum númerum implévit.

℣. Tu autem, Dómine, miserére nobis.

℟. Deo grátias.

 

℟. Cum transísset sábbatum, María Magdaléne, et María Iacóbi, et Salóme emérunt arómata,

* Ut veniéntes úngerent Iesum, allelúia, allelúia.

℣. Et valde mane una sabbatórum, véniunt ad monuméntum, orto iam sole.

℟. Ut veniéntes úngerent Iesum, allelúia, allelúia.

℣. Glória Patri, et Fílio, * et Spirítui Sancto.

℟. Ut veniéntes úngerent Iesum, allelúia, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

In sua ergo ac nostra festivitáte Angelus in albis véstibus appáruit: quia dum nos per resurrectiónem Domínicam ad supérna redúcimur, cæléstis pátriæ damna reparántur. Sed quid adveniéntes féminas affátur, audiámus: Nolíte expavéscere. Ac si apérte dicat, Páveant illi, qui non amant advéntum supernórum cívium: pertiméscant, qui carnálibus desidériis pressi, ad eórum se societátem pertíngere posse despérant. Vos autem, cur pertiméscitis, quæ vestros concíves vidétis? Unde et Matthǽus Angelum apparuísse descríbens, ait: Erat aspéctus eius sicut fulgur, et vestiménta eius sicut nix. In fúlgure étenim terror timóris est, in nive autem blandiméntum candóris.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die per Unigénitum tuum æternitátis nobis áditum devícta morte reserásti: vota nostra, quæ præveniéndo aspíras, étiam adiuvándo proséquere.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Laudes
Dominica Resurrectionis ~ I. classis


Ad Laudes 03-31-2024 


MatutinumLaudesPrimaTertia
SextaNonaVesperaCompletorium
Missa
Cum solemnis vigiliæ paschalis celebratio locum obtineat officii nocturni dominicæ Resurrectionis, Matutino eiusdem dominicæ Resurrectionis omisso, statim inter Missarum vigiliæ solemnia, post communionem, cantatur Laudes. Officium dominicæ Resurrectionis prosequitur deínde cum Prima. 


 

Qui vero solemni vigiliæ paschali non interfuerunt, tenentur dicere Matutinum et Laudes dominicæ Resurrectionis. 


Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio de Tempore}


Ant. Angelus autem Dómini * descéndit de cælo, et accédens revólvit lápidem, et sedébat super eum, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelus autem Dómini descéndit de cælo, et accédens revólvit lápidem, et sedébat super eum, allelúia, allelúia.

Ant. Et ecce terræmótus * factus est magnus: Angelus enim Dómini descéndit de cælo, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et ecce terræmótus factus est magnus: Angelus enim Dómini descéndit de cælo, allelúia.

Ant. Erat autem * aspéctus eius sicut fulgur, vestiménta autem eius sicut nix, allelúia, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Erat autem aspéctus eius sicut fulgur, vestiménta autem eius sicut nix, allelúia, allelúia.

Ant. Præ timóre autem eius * extérriti sunt custódes, et facti sunt velut mórtui, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Præ timóre autem eius extérriti sunt custódes, et facti sunt velut mórtui, allelúia.

Ant. Respóndens autem Angelus, * dixit muliéribus: Nolíte timére: scio enim quod Iesum quǽritis, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respóndens autem Angelus, dixit muliéribus: Nolíte timére: scio enim quod Iesum quǽritis, allelúia.

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Canticum: Benedictus {Antiphona ex Proprio de Tempore}


Ant. Et valde mane * una sabbatórum véniunt ad monuméntum, orto iam sole, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Et valde mane una sabbatórum véniunt ad monuméntum, orto iam sole, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die per Unigénitum tuum æternitátis nobis áditum devícta morte reserásti: vota nostra, quæ præveniéndo aspíras, étiam adiuvándo proséquere.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino. Allelúia, allelúia.

℟. Deo grátias. Allelúia, allelúia.

℣. Fidélium ánimæ per misericórdiam Dei requiéscant in pace.

℟. Amen.


  
Primam
Dominica Resurrectionis ~ I. classis


Ad Primam 03-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {ex Psalterio secundum tempora}


Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Hac die quam fecit Dóminus, Solémnitas solemnitátum et Pascha nostrum: Resurréctio Salvatóris nostri Iesu Christi secúndum carnem.

 

Martyrologium (anticip.)

Kaléndis Aprílis Luna vicésima prima Anno Dómini 2024

 

Romæ pássio sanctæ Theodóræ, soróris illustríssimi Mártyris Hermétis, quæ, sub Hadriáno Imperatóre, ab Aureliáno Iúdice affecta martýrio, sepúlta est iuxta fratrem suum, via Salária, non longe ab Urbe.

Eódem die sancti Venántii, Epíscopi et Mártyris.

In Ægýpto sanctórum Mártyrum Victóris et Stéphani.

In Arménia sanctórum Mártyrum Quinctiáni et Irenǽi.

Constantinópoli sancti Macárii Confessóris, qui, sub Leóne Imperatóre, pro assertióne sanctárum Imáginum, in exsílio vitam finívit.

Ardpatrícii, in Momónia Hibérniæ província, sancti Celsi Epíscopi, qui beátum Malachíam in Episcopátu præcéssit.

Gratianópoli, in Gállia, sancti Hugónis Epíscopi, qui multis annis in solitúdine vitam exégit, et miraculórum glória clarus migrávit ad Dóminum.

Apud Ambiánum, in Gállia, sancti Waleríci Abbátis, cuius sepúlcrum crebris miráculis illustrátur.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.


  
Tertiam
Dominica Resurrectionis ~ I. classis


Ad Tertiam 03-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {ex Psalterio secundum tempora}


Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die per Unigénitum tuum æternitátis nobis áditum devícta morte reserásti: vota nostra, quæ præveniéndo aspíras, étiam adiuvándo proséquere.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Sextam
Dominica Resurrectionis ~ I. classis


Ad Sextam 03-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {ex Psalterio secundum tempora}


Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die per Unigénitum tuum æternitátis nobis áditum devícta morte reserásti: vota nostra, quæ præveniéndo aspíras, étiam adiuvándo proséquere.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Nonam
Dominica Resurrectionis ~ I. classis


Ad Nonam 03-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {ex Psalterio secundum tempora}


Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die per Unigénitum tuum æternitátis nobis áditum devícta morte reserásti: vota nostra, quæ præveniéndo aspíras, étiam adiuvándo proséquere.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.


  
Vesperam
Dominica Resurrectionis ~ I. classis

Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio de Tempore}


Ant. Angelus autem Dómini * descéndit de cælo, et accédens revólvit lápidem, et sedébat super eum, allelúia, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelus autem Dómini descéndit de cælo, et accédens revólvit lápidem, et sedébat super eum, allelúia, allelúia.

Ant. Et ecce terræmótus * factus est magnus: Angelus enim Dómini descéndit de cælo, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et ecce terræmótus factus est magnus: Angelus enim Dómini descéndit de cælo, allelúia.

Ant. Erat autem * aspéctus eius sicut fulgur, vestiménta autem eius sicut nix, allelúia, allelúia.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Erat autem aspéctus eius sicut fulgur, vestiménta autem eius sicut nix, allelúia, allelúia.

Ant. Præ timóre autem eius * extérriti sunt custódes, et facti sunt velut mórtui, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Præ timóre autem eius extérriti sunt custódes, et facti sunt velut mórtui, allelúia.

Ant. Respóndens autem Angelus, * dixit muliéribus: Nolíte timére: scio enim quod Iesum quǽritis, allelúia.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respóndens autem Angelus, dixit muliéribus: Nolíte timére: scio enim quod Iesum quǽritis, allelúia.

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Canticum: Magnificat {Antiphona ex Proprio de Tempore}


Ant. Et respiciéntes * vidérunt revolútum lápidem: erat quippe magnus valde, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Et respiciéntes vidérunt revolútum lápidem: erat quippe magnus valde, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die per Unigénitum tuum æternitátis nobis áditum devícta morte reserásti: vota nostra, quæ præveniéndo aspíras, étiam adiuvándo proséquere.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino. Allelúia, allelúia.

℟. Deo grátias. Allelúia, allelúia.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Hymnus{omittitur}

Canticum: Nunc dimittis 


Ant. Allelúia, allelúia, allelúia, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hæc dies * quam fecit Dóminus: exsultémus et lætémur in ea.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 138:18; 138:5-6.

Resurréxi, et adhuc tecum sum, allelúia: posuísti super me manum tuam, allelúia: mirábilis facta est sciéntia tua, allelúia, allelúia.

Ps 138:1-2.

Dómine, probásti me et cognovísti me: tu cognovísti sessiónem meam et resurrectiónem meam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Resurréxi, et adhuc tecum sum, allelúia: posuísti super me manum tuam, allelúia: mirábilis facta est sciéntia tua, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui hodiérna die per Unigénitum tuum æternitátis nobis áditum, devícta morte, reserásti: vota nostra, quæ præveniéndo aspíras, étiam adiuvándo proséquere.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corinthios.

1 Cor 5:7-8

Fratres: Expurgáte vetus ferméntum, ut sitis nova conspérsio, sicut estis ázymi. Etenim Pascha nostrum immolátus est Christus. Itaque epulémur: non in ferménto véteri, neque in ferménto malítiæ et nequítiæ: sed in ázymis sinceritátis et veritátis.

℟. Deo grátias.

Graduale 


Allelúia, allelúia.

Ps. 117:24; 117:1

Hæc dies, quam fecit Dóminus: exsultémus et lætémur in ea.

℣. Confitémini Dómino, quóniam bonus: quóniam in sǽculum misericórdia eius. Allelúia, allelúia.

1 Cor 5:7

℣. Pascha nostrum immolátus est Christus.

 

Sequentia 


Víctimæ pascháli laudes ímmolent Christiáni.

Agnus rédemit oves: Christus ínnocens Patri reconciliávit peccatóres.

Mors et vita duéllo conflixére mirándo: dux vitæ mórtuus regnat vivus.

Dic nobis, María, quid vidísti in via?

Sepúlcrum Christi vivéntis et glóriam vidi resurgéntis.

Angélicos testes, sudárium et vestes.

Surréxit Christus, spes mea: præcédet vos in Galilǽam.

Scimus Christum surrexísse a mórtuis vere: tu nobis, victor Rex, miserére. Amen. Allelúia.

Sequentia dicitur usque ad Sabbatum in Albis inclusive.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Marcum.

℟. Glória tibi, Dómine.

Marc 16:1-7.

In illo témpore: María Magdaléne et María Iacóbi et Salóme emérunt arómata, ut veniéntes úngerent Iesum. Et valde mane una sabbatórum, véniunt ad monuméntum, orto iam sole. Et dicébant ad ínvicem: Quis revólvet nobis lápidem ab óstio monuménti? Et respiciéntes vidérunt revolútum lápidem. Erat quippe magnus valde. Et introëúntes in monuméntum vidérunt iúvenem sedéntem in dextris, coopértum stola cándida, et obstupuérunt. Qui dicit illis: Nolíte expavéscere: Iesum quǽritis Nazarénum, crucifíxum: surréxit, non est hic, ecce locus, ubi posuérunt eum. Sed ite, dícite discípulis eius et Petro, quia præcédit vos in Galilǽam: ibi eum vidébitis, sicut dixit vobis.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps. 75:9-10.

Terra trémuit, et quiévit, dum resúrgeret in iudício Deus, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, quǽsumus, Dómine, preces pópuli tui cum oblatiónibus hostiárum: ut, Paschálibus initiáta mystériis, ad æternitátis nobis medélam, te operánte, profíciant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hac potíssimum die gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

A Sabbato sancto usque ad Sábbatum in Albis dicitur: 

Communicántes, et diem sacratíssimum celebrántes Resurrectiónis Dómini nostri Iesu Christi secúndum carnem: sed et memóriam venerántes, in primis gloriósæ semper Vírginis Maríæ, Genetrícis eiúsdem Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

A Sabbato sancto usque ad Sabbatum in Albis incl. et a Vigilia Pentecostes usque ad sequens Sabbatum incl. additur: 

quam tibi offérimus pro his quoque, quos regeneráre dignatus es ex aqua et Spíritu Sancto, tríbuens eis remissiónem omnium peccatórum,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.
